
ᕗᕌᓐᑭᓚᓐᑯᑦ ᐊᒻᒪᓗ ᐃᓄᐃᑦ ᖃᐅᔨᒪᓂᖏᑦ 

 

ᐱᒋᐊᕈᑎᖓ: ᓄᓇᒥᒃ ᖃᓄᖅ ᐃᓱᒪᖃᕐᓂᖅ 

 

ᑭᒃᑯᑐᐃᓐᓇᐃᑦ ᓄᓇᕐᔪᐊᕐᒥ ᐊᔾᔨᒌᙱᑦᑑᑎᐅᔪᓂᒃ ᐊᑐᖅᐸᒃᑐᑦ ᓄᓇᒥᒃ ᐃᓅᔪᓐᓇᕐᓂᐊᕋᒥᒃ. ᐅᓇ 

ᐃᓕᓐᓂᐊᕈᑎᒃᓴᖅ ᐃᑲᔪᕐᓂᐊᖅᑐᖅ ᐃᓕᓐᓂᐊᖅᑐᓂᒃ ᑐᑭᓯᓂᕐᒥᒃ, ᖃᓄᖅ ᐊᔾᔨᒌᙱᑑᑎᐅᓂᖏᓐᓂᒃ 

ᖃᐅᔨᓇᓱᒡᓗᑎᒃ ᐊᒻᒪᓗ ᐅᐱᒍᓱᖕᓂᕐᒥᒃ ᐊᔾᔨᒌᙱᑦᑑᑎᐅᔪᓂᒃ ᐃᓱᒪᒋᔭᐅᔪᓂᒃ ᓄᓇᒥᒃ. ᐅᓂᒃᑳᖅᑕᐅᔪᑦ 

ᕗᕌᓐᑭᓚᓐᒥᒃ ᓴᖅᑭᑎᑦᑎᓂᐊᖅᑐᖅ ᖃᓄᖅ ᐃᓕᖅᑯᓯᖃᑎᒌᙱᑦᑐᑦ ᐊᔾᔨᒌᙱᑦᑐᓂᒃ ᐃᓱᒪᖃᖅᑐᓂᒃ ᓄᓇᒥᒃ 

ᑲᑎᓚᐅᕐᓂᖏᓐᓂᒃ. ᐃᓕᓐᓂᐊᖅᑐᑦ ᖃᐅᔨᓴᕐᓂᐊᖅᑐᑦ ᖃᓄᖅ ᓄᓇᒥᒃ ᐃᓱᒪᖃᓚᐅᕐᓂᖏᓐᓂᒃ ᐅᖃᓕᒫᕐᓗᑎᒃ 

ᐅᓂᒃᑳᖅᑕᐅᔪᓂᒃ, ᕿᒥᕐᕈᐊᕐᓗᑎᒃ ᐊᔾᔨᙳᐊᓂᒃ ᐊᒻᒪᓗ ᓄᓇᐃᑦ ᐊᑎᖏᓐᓂᒃ ᖃᐅᔨᓴᕐᓗᑎᒃ. 

ᖃᑎᖅᓱᐃᓂᐊᖅᑐᑦ ᖃᓄᐃᒻᒪᑦ ᑕᐃᒪᓐᓇᐃᓕᐅᓚᐅᕐᓂᖏᓐᓂᒃ ᖃᓄᐃᓕᓚᐅᕐᓂᖏᓐᓂᒡᓗ ᑕᐃᒪᓐᓇᑎᑐᑦ 

ᓄᓇᒥᒃ ᐃᓱᒪᖃᓚᐅᕐᓂᖏᓐᓂᒃ ᖃᐅᔨᒪᓚᐅᕐᓂᖏᓐᓂᒡᓗ ᐊᒻᒪᓗ ᕗᕌᓐᑭᓚᒃᑯᑦ 

ᖃᓄᐃᓕᐅᖔᓪᓗᐊᓚᐅᕐᓂᖏᓐᓂᒃ ᖃᐅᔨᓴᕈᓐᓇᓕᖅᑕᑦᑎᓐᓂᒃ ᒫᓐᓇ. 

 

 

ᕗᕌᓐᑭᓚᓐᑯᓐᓂᒃ ᐃᓕᓐᓂᐊᕐᓂᖅ 

ᐅᓇ ᐃᓕᓐᓂᐊᕈᑎᒃᓴᖅ ᐃᓕᓐᓂᐊᖅᑕᐅᓂᖓ ᐊᑯᓂᐅᓂᖃᓪᓗᐊᖅᑐᖅ ᖁᓕᓂᒃ ᐃᑲᕐᕋᓂᒃ. ᑕᒪᕐᒥᒃ 

ᐃᓕᓐᓂᐊᕈᑎᒃᓴᖅ ᐅᖃᓕᒫᖅᐸᒌᕐᓂᐊᖅᐸᐃᑦ ᖃᐅᔨᓂᐊᕋᕕᑦ ᐃᓕᓐᓂᐊᖅᑕᕕᑦ ᐱᓕᕆᐊᒃᓴᑦ 

ᐱᐊᓂᒍᓐᓇᕐᓂᐊᕆᐊᒃᓴᖏᓐᓂᒃ. ᑎᓴᒪᐅᔪᑦ ᐱᓕᕆᐊᒃᓴᑦ ᐃᓕᓐᓂᐊᕈᑎᒃᓴᒥᒃ ᐱᒋᐊᖅᖢᓂ ᐃᓕᓐᓂᐊᖅᑐᑦ 

ᐅᖃᓕᒫᕐᓂᐊᖅᑐᑦ ᕗᕌᓐᑭᓚᐅᑉ ᐅᒥᐊᕐᔪᐊᕕᓂᖓ ᐃᕆᐸᔅ ᓇᓂᔭᐅᑎᓪᓗᒍ. ᑐᒡᓕᐊ ᐱᓕᕆᐊᒃᓴᖅ 

ᑐᕌᕐᓂᖃᖅᑐᖅ ᓄᓇᒥᒃ ᐊᒻᒪᓗ ᓄᓇᖅᑲᑎᒌᖕᓂᒃ ᐅᖅᓱᖅᑑᕐᒥ ᕿᑎᕐᒥᐅᓂ ᓄᓇᕗᒻᒥ. ᐃᓕᓐᓂᐊᖅᑐᑦ 

ᑐᓵᔪᓐᓇᕐᓂᐊᖅᑐᑦ ᓗᐃ ᖃᒧᒃᑳᕐᒥᒃ ᐅᖅᓱᖅᑑᕐᒥᐅᑕᖅ ᐅᓂᒃᑳᖅᑎᓪᓗᒍ ᐱᕐᔪᐊᖑᓂᖏᓐᓂᒃ ᕗᕌᓐᑭᓚᒃᑯᑦ 

ᐅᖅᓱᖅᑑᕐᒥᐅᑕᕐᓄᑦ. ᖃᐅᔨᓴᕐᓂᐊᖅᑐᑦ ᓄᓇᐃᑦ ᐊᑎᖏᓐᓂᒃ ᐃᓄᖕᓂᒃ ᑕᐅᕙᓂᕐᒥᐊᑕᕐᓂᒃ ᑭᓱᓂᒃ 

ᐊᑦᑎᓚᐅᖅᓯᒪᔭᖏᓐᓂᒃ ᐊᒻᒪᓗ ᖃᓪᓗᓈᑦ ᑭᓱᓂᒃ ᐊᑦᑎᓚᐅᖅᓯᒪᔭᖏᓐᓂᒃᑕᐅᖅ ᐃᓱᒪᒃᓴᖅᓯᐅᕐᓗᑎᒡᓗ 

ᖃᓄᐃᒻᒪᑦ ᑕᐃᒪᓐᓇᑎᑐᑦ ᐊᑦᑎᖅᓯᒐᔭᕐᓂᖏᓐᓂᒃ. ᐱᖓᓱᖓᑦ ᐱᓕᕆᐊᒃᓴᖅ ᐃᓕᖅᑯᓯᕆᔭᐅᔪᓂᒃ 

ᐃᓕᓐᓂᐊᕐᓂᖅᓴᐅᓂᐊᖅᑐᑦ ᖃᐅᔨᓴᕐᓗᑎᒡᓗ ᐃᓄᐃᑦ ᐃᓕᖅᑯᓯᕆᓚᐅᖅᑕᖏᓐᓂᒃ ᕗᕌᓐᑭᓚᒃᑯᑦ ᑎᑭᑎᓪᓗᒋᑦ 

ᐊᒻᒪᓗ ᒫᓐᓇᐅᓕᖅᑐᖅ ᐃᓄᐃᑦ ᐃᓕᖅᑯᓯᕆᓕᖅᑕᖏᓐᓂᒃ ᐊᒻᒪᓗᒃᑲᓐᓂᖅ ᐃᓕᓐᓂᐊᕐᓂᐊᕐᒥᔪᑦ  ᖃᓪᓗᓈᑦ 

ᐃᖕᓚᓐᒥᐅᑕᑦ ᐃᓕᖅᑯᓯᕆᓚᐅᖅᑕᖏᓐᓂᒃ ᑕᐃᔅᓱᒪᓂ ᕗᕌᓐᑭᓚᒃᑯᑦ ᐆᒪᑎᓪᓗᒋᑦ. ᐃᓕᓐᓂᐊᖅᑐᑦ 

ᐃᓕᖅᑯᓯᕆᔭᐅᔪᓂᒃ ᖃᐅᔨᓴᕈᑎᒃ ᖃᓄᖅᑑᕈᓐᓇᓕᕐᓂᐊᖅᑐᑦ ᖃᓄᐃᒻᒪᑦ ᕗᕌᓐᑭᓚᒃᑯᑦ ᑐᖁᓚᐅᕐᓂᖏᓐᓂᒃ. 

ᑎᓴᒪᖓᑦ ᐱᓕᕆᐊᒃᓴᖅ ᐃᓕᓐᓂᐊᖅᑐᑦ ᐅᖃᓕᒫᕐᓂᐊᖅᑐᑦ ᑎᑎᕋᖅᑕᐅᓚᐅᖅᑐᓂᒃ ᕗᕌᓐᑭᓚᒃᑯᑦ 

ᐊᐅᓪᓚᕈᑎᒋᓚᐅᖅᑕᖏᓐᓂᒃ ᓴᖅᑭᑎᑦᑎᓗᑎᒡᓗ ᖃᐅᔨᔭᒥᖕᓂᒃ ᐃᓕᓐᓂᐊᖃᑎᒥᖕᓄᑦ.   

 

 

ᐅᖃᐅᓯᕆᔭᐅᔪᒪᔪᑦ ᐃᓱᒪᒋᔭᒥᓂᒡᓗ ᑎᑎᕋᕈᒪᔪᑦ 

ᑕᐃᒪᑐᖅ ᖁᕕᐊᒋᓂᐊᖅᑕᑎᑦ ᐆᒥᖓ ᐃᓕᓐᓂᐊᖅᑎᑦᑎᓪᓗᑎᒃ ᐃᓕᓐᓂᐊᕈᑎᒃᓴᒥᒃ, ᐃᓕᓐᓂᐊᖅᑎᑕᑎᓪᓗ 

ᐱᓕᕆᔪᒪᓕᕐᓂᐊᖅᑐᑦ ᐃᒃᐱᒍᓱᖕᓂᐊᖅᑐᓪᓗ. ᐱᓕᕆᑎᓪᓗᑎᒃ ᐱᐊᓂᒃᑯᕕᓪᓘᓐᓃᑦ ᐅᖃᐅᓯᖃᕈᒪᒍᕕᑦ ᖃᓄᖅ 

ᐋᖅᑭᑦᑎᐊᒃᑲᓐᓂᕈᓐᓇᕐᓂᖓᓂᒃ ᐃᓕᓐᓂᐊᖅᑕᐅᔪᒃᓴᖅ ᐅᕝᕙᓘᓐᓃᑦ ᐃᓚᓯᒃᑲᓐᓂᕈᒪᓐᓂᕈᕕᑦ ᐊᑐᒐᒃᓴᓂᒃ 

ᐱᓕᕆᐊᒃᓴᓂᒡᓘᓐᓃᑦ, ᑎᑎᕋᕈᓐᓇᖅᑐᑎᑦ ᐅᕙᓐᓄᑦ ᐅᕝᕙᓘᓐᓃᑦ ᓄᓇᕗᓯᐅᑎᑦ ᕕᑭᖓᓄᑦ ᐃᓚᓯᓗᑎᑦ. 

ᐊᒻᒪᓗᒃᑲᓐᓂᖅ ᖃᐅᔨᒍᕕᑦ ᖃᓄᖅ ᐃᓄᒃᑎᑐᑦ ᐊᑎᖏᓐᓂᒃ ᖃᓪᓗᓈᖅᑎᑑᖅᓯᒪᔪᓂᒃ ᑎᑎᕋᕈᓐᓇᖅᑐᑎᑦᑕᐅᖅ. 

 

ᑭᐊᓐ ᐱᐅᑦᓱᓪ 

ᓄᓇᕗᓯᐅᑎᓂᒃ ᑲᒪᔨ 

ᐃᓕᓐᓂᐊᕐᓂᓕᕆᔨᒃᑯᓐᓂᒃ 

ᐃᓕᓐᓂᐊᕈᑎᒃᓴᓂᒃ ᐱᔨᑦᑎᕈᑎᐅᔪᑦ 

Box 390 Arviat 
X0C 0E0 
(867) 857-3067 

Fax (867) 857-3090  
kbeardsall@gov.nu.ca 

http://nunavusiutit.wikispaces.com/ 

ᕗᕌᓐᑭᓚᓐᑯᑦ ᐊᒻᒪᓗ ᐃᓄᐃᑦ ᖃᐅᔨᒪᓂᖏᑦ 

 

ᐊᑦᑕᑕᕐᓂᖏᑦ ᓄᓇᕗᓯᐅᑎᑦ ᐃᓕᑕᐅᔭᕆᐊᖃᖅᑐᓄᑦ (ᐊᔪᕈᓐᓃᖅᑕᐅᔭᕆᐊᖃᖅᑐᑦ/ᐃᓕᑕᐅᓪᓗᐊᖅᑕᐅᔪᑦ) 

 

ᐃᓕᓐᓂᐊᖅᑐᑦ ᖁᕝᕙᙳᖕᒥᒃ 8ᒦᑦᑐᑦ ᕗᕌᓐᑭᓚᓐᒥᒃ ᐃᓕᓐᓂᐊᕐᓂᕐᒥᓂᒃ, ᐅᑯᓂᖓ ᐃᓕᑕᐅᔭᕆᐊᖃᖅᑐᓂᒃ 

ᐃᓚᖏᓐᓂᒃ ᑕᒪᕐᒥᒡᓘᓐᓃᑦ ᐱᓕᕆᓂᐊᖅᑐᑦ: 

 

ᐃᓕᓐᓂᐊᖅᑐᓂᒃ ᐃᓕᑕᐅᔭᕆᐊᖃᖅᑐᑦ 

 

ᖃᐅᔨᒪᔭᐅᔭᕆᐊᓖᑦ ᑐᑭᓯᔭᐅᔭᕆᐊᓖᓪᓗ 

ᓄᓇᓕᕆᓂᖅ: 

 ᐅᖃᐅᓯᖃᕐᓗᑎᒃ ᓴᖅᑭᑎᑦᑎᓗᑎᒡᓘᓐᓃᑦ ᐊᕙᑎ ᖃᓄᖅ ᐊᐅᓚᑎᑦᑎᖃᑦᑕᕐᓂᖓᓂᒃ ᐃᓅᓯᕆᔭᐅᔪᓂᒃ 

ᖃᐅᔨᒪᔭᐅᔪᓂᒡᓗ; 

 ᐅᖃᐅᓯᖃᕈᓐᓇᕐᓗᑎᒃ ᓴᖅᑭᑎᑦᑎᔪᓐᓇᕐᓗᑎᒡᓘᓐᓃᑦ ᐊᕙᑎ ᖃᓄᖅ ᐊᐅᓚᑎᑦᑎᖃᑦᑕᕐᓂᖓᓂᒃ 

ᓄᑖᙳᖅᐸᓪᓕᐊᔪᓂᒃ ᑐᑭᓯᔾᔪᑎᓂᒃ; 

 ᐅᖃᐅᓯᖃᕐᓗᑎᒃ ᓴᖅᑭᑎᑦᑎᓗᑎᒡᓘᓐᓃᑦ ᖃᓄᖅ ᖃᐅᔨᒪᔭᒥᖕᓂᒃ ᖃᐅᔨᑎᑦᑎᖃᑦᑕᕐᓂᖏᑦ ᐊᒻᒪᓗ 

ᐃᑲᔫᑎᒃᓴᓂᒃ ᓄᑖᙳᖅᐸᓪᓕᐊᔪᓂᒃ ᖃᐅᔨᑎᑦᑎᖃᑦᑕᕐᓂᖏᑦ ᐊᓯᒥᖕᓄᑦ; 

 ᖃᐅᔨᓴᕐᓗᑎᒃ ᓅᑉᐸᖕᓂᖏᑦ ᓄᓇᖃᓕᕐᓂᖏᓪᓗ ᑭᒃᑯᑐᐃᓐᓇᐃᑦ. 

 

ᐅᓂᒃᑳᑦ: 

 ᓴᖅᑭᑎᑦᑎᓗᑎᒃ ᑐᑭᓯᓂᕐᒥᓂᒃ ᐅᓂᒃᑳᖅᑕᐅᕙᒃᑐᑦ ᐃᓱᒪᒋᔭᐅᔪᓪᓗ ᑕᐃᔅᓱᒪᓂᐅᓚᐅᖅᑐᒥᒃ 

ᐊᔾᔨᒌᙱᑦᑐᓐᓇᖅᑐᑦ; 

 ᓴᖅᑭᑎᑦᑎᓗᑎᒃ ᑐᑭᓯᓂᕐᒥᓂᒃ ᖃᐅᔨᒪᔭᐅᓇᓱᒋᔭᐅᓚᐅᖅᑐᑦ ᐊᓯᔾᔨᕈᓐᓇᖅᑐᑦ ᓄᑖᓂᒃ 

ᖃᐅᔨᔪᖃᕌᖓᑦ ᐅᔾᔨᕆᔭᐅᓕᕌᖓᓪᓘᓐᓃᑦ; 

 ᓴᖅᑭᑎᑦᑎᓗᑎᒃ ᑐᑭᓯᓂᕐᒥᓂᒃ ᖃᓄᖅ ᐃᑦᑕᕐᓂᓴᓕᕆᓂᖅ ᑐᑭᓯᑎᑦᑎᓕᕐᓂᖅᓴᐅᔪᓐᓇᖅᑐᖅ  

ᐃᓅᓯᕆᔭᐅᓚᐅᖅᑐᓂᒃ; 

 ᑎᒃᑯᐊᕈᓐᓇᕐᓗᑎᒃ ᑭᒃᑯᑐᐃᓐᓇᕐᓂᒃ ᖃᐅᔨᒪᔭᐅᓛᖑᔪᓂᒃ ᐃᓅᓯᕆᔭᐅᔪᓂᒃ ᐃᓕᓐᓂᐊᖅᑕᖏᓐᓂᒃ. 

 

ᓯᓚᓕᕆᓂᖅ: 

 ᓇᓗᓇᐃᖅᓯᓗᑎᒃ ᓇᑭᙶᕐᓂᖏᓐᓂᒃ ᓄᓇᕐᔪᐊᕐᒥ ᐅᑭᐅᖅᑕᖅᑐᒧᐊᓚᐅᖅᑐᑦ 

ᖃᐅᔨᓴᕆᐊᖅᑐᖅᖢᑎᒃ, ᐃᒪᕐᒥᐊᑕᕐᓂᒃ ᐱᔭᖅᑐᖅᖢᑎᒃ, ᑕᐅᖅᓰᔭᖅᑐᖅᖢᑎᒃ ᐅᕝᕙᓘᓐᓃᑦ 

ᐱᑖᕆᐊᖅᑐᖅᖢᑎᒃ ᑭᓱᑐᐃᓐᓇᕐᓂᒃ. 

 

ᐊᔪᕈᓐᓃᖅᑕᐅᒋᐊᓖᑦ 

ᐱᓕᕆᖃᑎᒌᖕᓂᖅ: 

 ᐋᔩᖃᑎᒌᒡᓗᑎᒃ ᐋᖅᑭᒃᓱᐃᖃᑎᒌᒡᓗᑎᒃ ᐱᓕᕆᔭᕆᐊᖃᖅᑕᒥᖕᓂᒃ; 

 ᐊᖏᖃᑎᒌᖕᓂᕐᒧᑦ ᑐᕌᖃᑎᒌᒐᓱᒡᓗᑎᒃ ᐅᖃᓪᓚᖃᑎᒌᒡᓗᑎᒃ ᐱᓕᕆᖃᑎᒌᒡᓗᑎᒡᓗ; 

 ᐱᓕᕆᖃᑎᒌᒡᓗᑎᒃ ᐱᓕᕆᔭᕆᐊᖃᖅᑕᒥᖕᓂᒃ; 

 ᖃᓄᖅᑑᕈᑎᓂᒃ ᐅᖃᐅᓯᖃᕐᓗᑎᒃ ᐊᖏᖃᑎᒌᒍᑎᒃᓴᓂᒃ. 

 

ᖃᓄᖅᑑᕈᓐᓇᕐᓂᖅ 

 ᐅᖃᐅᓯᖃᕈᓐᓇᕐᓗᑎᒃ ᑕᐃᔅᓱᒪᓂᐅᓚᐅᖅᑐᓂᒃ ᐃᓕᓐᓂᐊᖅᑕᒥᖕᓂᒃ ᐱᒻᒪᕆᐅᓛᖑᔪᓂᒃ, 

ᐅᖃᐅᓯᕆᔭᐅᓛᖑᔪᓂᒃ, ᓈᒻᒪᙱᓕᐅᖅᑎᑦᑎᓚᐅᖅᑐᒥᒡᓘᓐᓃᑦ; 

 ᑎᑎᕋᖅᓯᒪᔪᓂᒃ ᐊᑐᕐᓗᑎᒃ ᓇᓂᓯᓗᑎᒃ, ᓂᕈᐊᕐᓗᑎᒃ, ᐃᓱᒪᖃᕐᓗᑎᒃ, ᐊᒻᒪᓗ 

ᖃᓄᐃᓕᓇᓱᒋᓂᖏᓐᓂᒃ ᓇᓗᓇᐃᖅᓯᔪᓐᓇᕐᓗᑎᒃ ᑕᐃᔅᓱᒪᓂᐅᓚᐅᖅᑐᓂᒃ ᐃᓱᒪᖃᑎᒋᔭᐅᙱᑦᑐᓂᒃ; 

 ᓇᓗᓇᐃᖅᓯᓗᑎᒃ ᖃᓄᐃᒻᒪᑦ ᑕᐃᒪᐃᓕᐅᖅᑐᖃᓕᓚᐅᕐᓂᖓᓂᒃ ᑲᓄᕐᓗ ᐱᓕᕆᐊᖑᓕᓚᐅᕐᓂᖓᓂᒃ 

(ᖃᓄᖅ ᖃᓄᐃᒻᒪᓪᓗ ᐃᒪᓐᓇᐃᒻᒪᑦ ᐃᒪᓐᓇᐃᓕᐅᖅᑐᖃᕐᒪᓪᓗ ᐱᓕᕆᐊᖑᓕᓚᐅᖅᑐᑦ); 

 ᐃᓱᒪᒋᓗᒋᑦ ᖃᓄᕐᓗ ᐊᔨᒌᙱᓐᓂᖏᓐᓂᒃ ᐃᓱᒪᒋᔭᐅᓚᐅᖅᑐᑦ ᓇᓗᓇᐃᕐᓗᒋᑦ, ᐃᓚᖃᓯᐅᑎᓗᒍ 

ᑕᐃᔅᓱᒪᓂ ᐃᓱᒪᒋᔭᐅᓚᐅᖅᑐᑦ ᐱᓕᕆᔭᐅᓚᐅᖅᑐᓂᒃ, ᐃᓕᓐᓂᐊᖅᑕᐅᔪᓂᒃ ᐅᕝᕙᓘᓐᓃᑦ 

ᓈᒻᒪᙱᓕᐅᖅᑎᑦᑎᓚᐅᖅᑐᒥᒃ; 



 ᑐᑭᓯᓗᑎᒃ ᐃᓅᖃᑎᒌᑦᑎᐊᕋᓱᖕᓂᕐᓂᒃ ᐊᑐᖅᑕᐅᕙᓚᐅᖅᑐᓂᒃ ᐃᓕᓐᓂᐊᖅᑕᒥᖕᓂᒃ 

ᑕᐃᔅᓱᒪᓂᐅᓚᐅᖅᑐᓂᒃ. 

 

ᐅᖃᐅᓯᓕᕆᓂᖅ 

 ᓈᓚᒃᐸᒡᓗᑎᒃ ᐊᓯᒥᖕᓂᒃ ᑐᑭᓯᓇᓱᒡᓗᑎᒃ ᐃᓱᒪᒋᔭᐅᔪᓂᒃ; 

 ᐅᖃᐅᓯᕐᓂᒃ ᐅᐱᒍᓱᒃᑐᓂᒃ ᐊᑐᖅᐸᒡᓗᑎᒃ ᐅᖃᐅᓯᖃᓕᕌᖓᒥᒃ ᑎᑎᕋᐅᓯᖃᓕᕌᖓᒥᒡᓘᓐᓃᑦ 

ᑭᒃᑯᑐᐃᓐᓇᕐᓂᒃ; 

 ᐊᐱᖅᓱᖁᔨᕙᒡᓗᑎᒃ, ᑐᑭᓯᓇᕐᓂᖅᓴᐅᑎᑦᑎᕙᒡᓗᑎᒃ, ᐅᖃᐅᓯᖃᖅᐸᒡᓗᑎᒡᓗ ᐊᐱᖅᓱᖅᑕᐅᔪᓂᒃ, 

ᐃᓱᒪᒋᔭᐅᔪᓂᒃ ᐊᒻᒪᓗ ᐊᔾᔨᒌᙱᑦᑐᓂᒃ ᐃᓱᒪᒋᔭᐅᔪᓂᒃ ᐅᖃᓪᓚᖃᑎᒌᓕᕌᖓᑕ; 

 ᓴᖅᑭᑎᑦᑎᔪᓐᓇᕐᓗᑎᒃ ᖃᐅᔨᔭᒥᖕᓂᒃ ᐃᓱᒪᒋᔭᒥᖕᓂᒡᓗ ᐅᖃᐅᓯᒃᑯᑦ, ᑕᑯᒃᓴᐅᔪᓐᓇᖅᑐᒃᑯᑦ, ᓴᓇᔭᒥᒍᑦ, 

ᑎᑎᕋᖅᑕᒥᒍᑦ ᐅᕝᕙᓘᓐᓃᑦ ᖃᕆᑕᐅᔭᒃᑯᑦ; 

 ᐃᒻᒥᑎᑐᑦ ᐃᓱᒪᖃᓕᖅᑎᑦᑎᓇᓱᒡᓗᑎᒃ ᐃᓱᒪᖃᑎᒌᙱᑕᐅᔪᓂᒃ ᓈᒻᒪᙱᓕᐅᖅᑎᑦᑎᓚᐅᖅᑐᒥᒃ; 

 ᐊᑐᕈᓐᓇᕐᓗᑎᒃ ᐊᔾᔨᒌᙱᑦᑑᑎᓂᒃ ᖃᐅᔨᑎᑦᑎᔪᓐᓇᖅᑐᓂᒃ ᐊᓯᒥᖕᓂᒃ. 

 

ᐱᓕᒻᒪᒃᓴᕐᓂᖅ 

 ᕿᓂᖅᐸᒡᓗᑎᒃ ᓂᕈᐊᖅᐸᒡᓗᑎᒡᓗ ᐊᑐᒐᒃᓴᓂᒃ ᓂᐱᓕᐅᖅᓯᒪᔪᓂᒃ ᐅᖃᓪᓚᒃᑐᓂᒃ, 

ᖁᙱᐊᖅᑕᐅᔪᓐᓇᖅᑐᓂᒃ, ᐱᖁᑎᓂᒃ ᖃᓄᐃᓕᖓᔪᑐᐃᓐᓇᕐᓂᒃ, ᑎᑎᕋᖅᓯᒪᔪᓂᒃ ᐅᕝᕙᓘᓐᓃᑦ 

ᖃᕆᑕᐅᔭᒃᑯᑦ ᓇᓂᔭᒃᓴᓂᒃ ᐊᑐᒐᒃᓴᓂᒡᓘᓐᓃᑦ, ᐊᑐᕐᓗᑎᒡᓗ ᓄᓇᙳᐊᓂᒃ; 

 ᖃᐅᔨᓇᓱᒡᓗᑎᒃ ᐊᑐᒐᒃᓴᓂᒃ ᓴᖅᑭᑎᑦᑎᔪᓂᒃ ᐊᔾᔨᒌᙱᑦᑑᑎᓂᒃ ᐃᓱᒪᒋᔭᐅᔪᓂᒃ; 

 ᓇᓗᓇᐃᖅᓯᔪᓐᓇᕐᓗᑎᒃ ᐱᒻᒪᕆᐅᓛᖑᔪᓂᒃ ᑐᒡᓕᕆᓇᔭᖅᑕᖏᓐᓂᒡᓗ ᐊᑐᒐᒃᓴᓂᒃ; 

 ᖃᓄᖅᑑᕐᓗᑎᒃ ᐋᖅᑭᒃᓱᐃᓂᐊᖅᑕᒥᖕᓂᒃ ᖃᐅᔨᔭᒥᖕᓂᒃ ᐊᑐᒐᒃᓴᓂᒡᓗ; 

 ᓂᕈᐊᕐᓗᑎᒃ ᐊᑐᕐᓗᑎᒡᓗ ᓈᒻᒪᒃᑐᓂᒃ ᐱᓕᕆᐊᕆᓂᐊᖅᑕᒥᖕᓄᑦ. 

 

ᐅᐱᒋᔭᐅᔪᑦ ᖃᓄᕐᓗ ᐃᓕᖅᑯᓯᖃᖃᑦᑕᕐᓂᖏᑦ 

ᓄᓇᓕᕆᓂᖅ: 

 ᐅᐱᒋᓗᒋᑦ ᐊᔾᔨᒌᙱᑦᑑᑎᐅᔪᑦ ᐃᓱᒪᒋᔭᐅᔪᑦ ᑭᒃᑯᑐᐃᓐᓇᕐᓂᒃ ᐊᑐᕐᓂᕐᒥᒃ ᓄᓇᒥᒃ; 

 

ᐅᓂᒃᑳᑦ: 

 ᐱᒃᑯᒍᓱᒡᓗᑎᒃ ᐅᓂᒃᑳᖅᐸᒃᑐᓂᒃ, ᐅᓂᒃᑳᓂᒃ, ᐅᓂᒃᑳᖅᑐᐊᓂᒡᓗ ᐊᑐᒐᒃᓴᐅᔪᓐᓇᕐᓂᖏᓐᓂᒃ 

ᑕᐃᔅᓱᒪᓂᐅᓚᐅᖅᑐᓂᒃ ᑐᑭᓯᓇᓱᖕᓂᕐᒥᒃ; 

 ᐱᒃᑯᒍᓱᓗᑎᒃ ᖃᐅᔨᒪᓂᖅ ᑕᐃᔅᓱᒪᓂᐅᓚᐅᖅᑐᓂᒃ ᐃᑲᔪᕈᑎᐅᔪᓐᓇᖅᑐᖅ ᒫᓐᓇᐅᓕᖅᑐᒧᑦ; 

 ᐅᐱᒋᓗᒋᑦ ᑲᒪᒋᑦᑎᐊᕐᓗᒋᓪᓗ ᐃᑦᑕᕐᓂᓴᐅᔪᑦ ᐊᒻᒪᓗ ᓄᓇᒋᔭᐅᔪᑐᖃᐃᑦ; 

 ᐱᒃᑯᒋᓗᒋᑦ ᑕᐃᔅᓱᒪᓂᐅᓚᐅᖅᑐᑦ ᓴᖅᑭᔮᖅᑐᑦ ᓱᓕ ᒫᓐᓇᒧᑦ. 

  



ᖃᓪᓗᓈᖅᑎᑑᖅᓯᒪᔪᑦ ᐃᓄᒃᑎᑐᑦ ᑐᑭᖏᑦ 

 

Adelaide Peninsula –  

Admiralty − ᐅᓇᑕᖅᑐᒃᓴᐅᔪᓐᓇᖅᑐᓄᑦ ᐅᒥᐊᕐᔪᐊᓄᑦ ᒪᓕᒐᓕᐅᖅᑎᑦ 

Alexander Strait -  

Archeologists − ᐃᑦᑕᕐᓂᓴᓕᕆᔩᑦ 

Baffin Bay - ᓴᓐᓂᕈᑎᐅᑉ ᐃᒪᖓ ᐃᑭᖅᐸᓯᐅᔭᖅ 

Banks Island – 

Beechey Island −   

Bering Strait −  

Boothia Peninsula -  

Canadian Coast Guard - ᑲᓇᑕᐅᑉ ᐃᒪᒃᑯᑦ ᓴᐳᔾᔨᔨᖁᑎᖏᑦ 
Coal - ᐊᕐᔭᒃᓴᖅ 

Devon - ᑕᓪᓗᕈᑎ 
Great Fish River − ᓴᓐᓂᖓᔪᖅ ᑰᒃ/ᕼᐊᓐᓂᖓᔪᖅ ᑰᒃ 

Hudson Bay − ᑲᖏᖅᖢᐊᓘᑉ ᐃᓗᐊᓂ 

King William Island - ᕿᑭᖅᑕᖅ 
Kirwall Island −  

Lancaster Sound -  

Melville - ᐅᖅᓱᕆᐊᖅ 

MysteryQuest - ᓇᓗᔭᐅᔪᓂᒃ ᖃᐅᔨᔭᐅᓇᓱᒡᕕᒃ 

North Magnetic Pole -  

Northwest Passage - ᓱᓪᓗᐊᓗᒃᑯᑦ ᐅᐊᓕᓂᕐᒥᑦ ᕿᑭᖅᑖᓗᖕᒧᑦ ᑕᕆᐅᒃᑯᑦ 

O’Reilly Isand -  

Parks Canada - ᑲᓇᑕᐅᑉ ᒥᕐᖑᐃᖅᓯᕐᕕᖓᑦ 

Passage - ᓱᓪᓗᐊᓗᒃ  

Peel Sound −  

Prince Regent Inlet −  

Port Leopold − ᓯᕿᓂᖅ 

Somerset Island - ᑰᖓᓇᔫᑉ ᓄᓇᖓ 

sonar technology  − ᐃᒪᕐᒧᑦ ᑎᒃᑯᐊᖅᖢᒍ ᓂᐱᖃᕐᓂᖏᓐᓄᑦ ᑭᓱᖃᕆᐊᒃᓴᖓᓂᒃ ᖃᐅᔨᔪᓐᓇᕈᑎ 

The Inuit Pan Arctic Atlas − ᐃᓄᐃᑦ ᐃᖏᕐᕋᕝᕕᒋᕙᒃᑕᖏᓐᓂᒃ ᓄᓇᙳᐊᖅ 

The Franklin Mystery: Life and Death in the Arctic − ᕗᕌᓐᑭᓚᓐ ᓇᓗᔭᐅᓂᖓ: 

ᐆᒪᓇᓱᓚᐅᕐᓂᖏᑦ ᑐᖁᓚᐅᕐᓂᖏᓪᓗ ᐅᑭᐅᖅᑕᖅᑐᒥ 

Victoria island - ᑭᒡᓕᓂᖅ 

Wager Bay − ᐅᒃᑯᓯᒃᓴᓕᒃ 

  

ᐱᓕᕆᐊᒃᓴᖅ 1: ᕗᕌᓐᑭᓚᓐᑯᑦ ᐅᒥᐊᕐᔪᐊᖓ ᓇᓂᔭᐅᓂᖓ ᐊᒻᒪᓗ ᐃᓄᐃᑦ ᖃᐅᔨᒪᔭᖏᑦ 
 

ᐃᓕᑕᐅᔭᕆᐊᖃᖅᑐᑦ 

ᐃᓕᓐᓂᐊᖅᑐᑦ: 

 ᖃᐅᔨᓗᑎᒃ ᐅᖃᕈᓐᓇᕐᓗᑎᒡᓗ ᖃᓄᖅ ᐱᒻᒪᕆᐅᓂᖓᓂᒃ ᖃᐅᔨᔭᐅᓂᖓ ᐅᒥᐊᕐᔪᐊᖅ ᐃᕆᐸᔅ 

ᑲᓇᑕᒧᑦ, ᓄᓇᕗᒻᒧᑦ, ᐃᓄᖕᓄᑦ ᐊᒻᒪᓗ ᓄᓇᕐᔪᐊᕐᒧᑦ; 

 ᐅᖃᐅᓯᕆᔪᓐᓇᕐᓗᒍ ᑎᑎᕋᕈᓐᓇᕐᓗᒍᓗ ᖃᓄᖅ ᐃᓄᐃᑦ ᖃᐅᔨᒪᔭᑐᖃᖏᑦ ᐃᑲᔪᓚᐅᕐᓂᖏᑦ 

ᓇᓂᔭᐅᓂᖓᓄᑦ ᐅᒥᐊᕐᔪᐊᖅ ᐃᕆᐸᔅ; 

 ᓴᖅᑭᑎᑦᑎᔪᓐᓇᕐᓗᑎᒃ ᖃᐅᔨᔭᐅᓕᓵᖅᑐᑦ ᖃᓄᖅ ᐃᒃᐱᒍᓱᓕᖅᑎᑦᑎᔪᓐᓇᕐᓂᖏᑦ; 

 ᓴᖅᑭᑎᑦᑎᓗᑎᒃ ᑐᑭᓯᓂᕐᒥᓂᒃ ᐊᔾᔨᒌᙱᑦᑐᓐᓇᕐᓂᖏᓐᓂᒃ ᖃᓄᑐᐃᓐᓇᖅ ᐃᓱᒪᒋᔭᐅᔪᓂᒃ 

ᐱᔪᖃᖅᑎᓪᓗᒍᑦ; 

 ᐱᓕᕆᖃᑎᖃᕐᓗᑎᒃ ᑭᐅᔪᓐᓇᕐᓗᑎᒃ ᐊᐱᖅᑯᑎᓕᐅᖅᓯᒪᔪᓂᒃ; 

 ᐅᖃᐅᓯᖃᕈᓐᓇᕐᓗᑎᒃ ᖃᓄᐃᒻᒪᑦ ᐃᒪᓐᓇ ᐃᓱᒪᖃᓕᓚᐅᕐᓂᒥᓂᒃ ᐊᑐᒐᒃᓴᐃᑦ ᒥᒃᓵᓄᑦ.  



 

 

ᐱᓕᕆᔾᔪᑎᒃᓴᑦ 

 ᐊᔾᔨᙳᐊᒥᒃ ᐃᕆᐸᔅᒥᒃ. 

 ᓰᐲᓰ ᐱᕙᓪᓕᐊᔪᑦ: ᕗᕌᓐᑭᓚᓐ ᐅᒥᐊᕐᔪᐊᖓ ᓇᓂᔭᐅᔪᖅ: ᓯᑏᕙᓐ ᕼᐋᕐᐴᑉ ᐅᖃᐅᓯᕆᔭᖓ. 

 ᐴᔅᒥᑎᐊ ᐱᕙᓪᓕᐊᔪᑦ: ᕗᕌᓐᑭᓚᓐ ᐅᒥᐊᕐᔪᐊᕕᓂᖓ ᑲᓇᑕᒥᐅᓂᑦ ᕿᓂᖅᑎᓂᒃ ᓇᓂᔭᐅᔪᖅ 

ᐅᑭᐅᖅᑕᖅᑐᒥ ᐃᕆᐸᔅᖑᔪᖅ, ᓯᑏᕙᓐ ᕼᐋᕐᐴᑉ ᐅᖃᖅᐳᖅ. 

 ᓰᐲᓰ ᐱᕙᓪᓕᐊᔪᑦ: ᕗᕌᓐᑭᓚᓐ ᐅᒥᐊᕐᔪᐊᕕᓂᖓ ᓇᓂᔭᐅᔪᖅ ᐅᑭᐅᖅᑕᖅᑐᒥ 

ᐃᕆᐸᔅᖑᓂᕋᖅᑕᐅᕗᖅ. 

 ᓰᐲᓰ ᐱᕙᓪᓕᐊᔪᑦ: ᕗᕌᓐᑭᓚᓐ ᐅᒥᐊᕐᔪᐊᖓ ᓇᓂᔭᐅᓂᖓ ᓇᓗᓇᐃᖅᓯᕗᖅ “ᐃᓄᐃᑦ 

ᖃᐅᔨᒪᔭᑐᖃᖏᑦ ᓴᙱᔪᐊᓗᐃᑦ:” ᓗᐃ ᖃᒧᒃᑳᖅ ᐅᖃᖅᐳᖅ. 

 ᓄᓇᕗᑦ ᓯᕗᓕᖅᑎᖓ ᐲᑕ ᑕᑉᑑᓇ ᐅᖃᖅᑕᖏᑦ. 

 ᐊᐱᖅᑯᑎᒃᓴᑦ ᐃᓕᓐᓂᐊᖅᑐᓄᑦ. 

 

 

ᐱᔾᔪᑎᖓ ᐱᓕᕆᐊᒃᓴᐅᑉ 1 

ᑕᕝᕙᓂ ᐃᓕᓐᓂᐊᕈᑎᒃᓴᒥᒃ ᐃᓕᓐᓂᐊᖅᑐᑦ ᐃᓕᓐᓂᐊᕐᓂᐊᖅᑐᑦ ᖃᐅᔨᔭᐅᓚᐅᕐᓂᖓᓂᒃ ᐅᒥᐊᕐᔪᐊᖅ 

ᐃᕆᐸᔅᒥᒃ ᐊᑐᕐᓗᑎᒃ ᐱᕙᓪᓕᐊᔪᓂᒃ ᐊᔾᔨᒌᙱᑦᑑᑎᓂᒃ. ᐱᕙᓪᓕᐊᔪᒃᑯᑦ ᓴᖅᑭᑎᑕᐅᓚᐅᖅᑐᑦ 

ᐃᓚᓕᐅᑎᓯᒪᔪᑦ ᐱᓕᕆᓂᐅᑉ ᐃᓱᐊᓄᑦ ᐊᑐᕈᓐᓇᕐᓂᐊᖅᑕᕐᓂᒃ, ᑭᓯᐊᓂᓕ ᐊᓯᖏᓐᓂᒃ ᑲᑎᖅᓱᐃᓐᓂᕈᕕᑦ 

ᐊᑐᖔᕈᒪᒍᕕᒋᑦ ᐊᑐᕈᓐᓇᖅᑕᑦ. 

 

ᖃᐅᔨᒪᔭᖏᑦ ᓄᓇᒥᒃ, ᓯᓚᐅᑉ ᐊᓯᔾᔨᖅᐸᓪᓕᐊᕙᖕᓂᖏᓐᓂᒃ, ᐃᒪᐅᑉ ᐊᐅᓚᓂᖓᓂᒃ, ᐊᒻᒪᓗ ᓯᑯᐃᑦ 

ᖃᓄᐃᓕᖓᓕᖅᐸᖕᓂᖏᓐᓂᒃ ᐊᑐᕐᓂᖃᑦᑎᐊᓚᐅᖅᑐᑦ ᐃᑲᔪᕈᓐᓇᕐᓂᖏᓐᓂᒃ ᐅᒥᐊᕐᔪᐊᖕᓂᒃ ᕿᓂᖅᑎᓪᓗᒋᑦ. 

ᖃᓄᕐᓕ ᐱᒻᒪᕆᓂᖃᓕᓚᐅᖅᐸ ᑲᓇᑕᒧᑦ ᓇᓂᔭᐅᑎᓪᓗᒍ ᐱᖃᑖ ᐅᒥᐊᕐᔪᐊᖅ ᐃᕆᐸᔅ? ᖃᓄᕐᓕ ᐃᓄᐃᑦ 

ᐃᑲᔪᓚᐅᖅᐸᑦ ᕿᓂᖅᑎᓪᓗᒋᑦ? ᖃᓄᐃᓕᐅᖅᑐᖃᕋᓱᒋᓂᐊᖅᐱᑦ ᐅᒥᐊᕐᔪᐊᑉ ᓇᓂᕝᕕᒋᓚᐅᖅᑕᖓᓂᒃ? 

ᖃᓄᕐᓕ ᐊᑐᕐᓂᖃᕋᓱᒋᓂᐊᖅᐱᐅᒃ ᐅᖅᓱᖅᑑᕐᒧᑦ? ᑖᒃᑯᐊᒃ ᐊᐱᖅᑯᑏᒃ ᐃᑲᔪᕈᑎᒋᔪᓐᓇᖅᑕᑎᑦ ᐃᓕᓐᓂᐊᖅᑐᑦ 

ᐱᓕᕆᓕᖅᑎᓪᓗᒋᑦ.  

 

ᐃᓕᓐᓂᐊᖅᑐᑦ ᐅᖃᐅᑎᓗᒋᑦ ᐃᓕᓐᓂᐊᕐᓂᕐᒥᓂᒃ ᕗᕌᓐᑭᓚᓐᑯᑦ ᕿᓂᕆᐊᓚᐅᕐᓂᖏᓐᓂᒃ ᓴᓂᕋᒃᑯᑦ 

ᕗᕌᓐᑭᓚᓐ ᒥᒃᓵᓅᖓᔪᒥᒃ ᐃᓂᒃᓴᖃᓕᖅᑎᑦᑎᓂᐊᖅᑐᑎᑦ ᐱᐊᓂᒃᐸᓪᓕᐊᔭᖏᑕ ᐃᓕᕝᕕᓴᖏᓐᓂᒃ. 

ᐃᓕᓐᓂᐊᖅᑐᑦ ᑕᑯᖃᑦᑕᕐᓂᐊᖅᑐᑦ ᐃᓕᑉᐸᓪᓕᐊᔭᖏᓐᓂᒃ ᖃᐅᔨᔭᕕᓂᖏᓐᓂᒡᓗ ᕗᕌᓐᑭᓚᓐ 

ᐊᐅᓪᓚᕈᑎᒋᓚᐅᖅᑕᖓᓐᓂᒃ.  

 

ᐱᓕᕆᐊᕆᓂᖅ 1 

1. ᓂᐱᑎᒍᒃ ᓴᖅᑭᑎᓪᓗᒍᓘᓐᓃᑦ ᓴᓂᕋᕐᒧᑦ ᖃᕆᑕᐅᔭᒥᙶᖅᑐᒥᒃ ᐊᔾᔨᙳᐊᒥᒃ ᐃᕆᐸᔅᒥᒃ. 

 

2. ᐃᓕᓐᓂᐊᖅᑐᑦ ᐅᖃᐅᑎᓗᒋᑦ ᓯᑎᐱᕆ 10, 2014ᖑᑎᓪᓗᒍ ᓯᑏᕙᓐ ᕼᐋᕐᐳᕐ ᐅᖃᐅᓯᖃᓚᐅᖅᑐᖅ 

ᓇᓂᔭᐅᓂᖓᓂᒃ ᐃᕆᐸᔅ ᓰᐲᓰᒃᑯᑦ ᐱᕙᓪᓕᐊᔪᒃᑯᑦ. ᐃᓕᓐᓂᐊᖅᑐᑦ ᑐᓂᐅᖅᑲᒃᑭᑦ ᐸᐃᑉᐹᕐᒥᒃ 

ᐊᑎᖃᖅᑐᒥᒃ ᕗᕌᓐᑭᓚᓐ ᐅᒥᐊᕐᔪᐊᖓ ᓇᓂᔭᐅᔪᖅ: ᓯᑏᕙᓐ ᕼᐋᕐᐴᑉ ᐅᖃᐅᓯᕆᔭᖓ. ᐅᖃᓕᒫᕐᓗᒍ 

ᐅᕝᕙᓘᓐᓃᑦ ᐊᔪᕐᓇᙱᑉᐸᑦ ᖁᙱᐊᖅᑎᓪᓗᒋᑦ ᓂᐱᓕᐅᖅᓯᒪᔪᒥᒃ ᑎᑎᕋᖅᓯᒪᔫᑉ ᐊᔾᔨᖓᓂᒃ. 

ᐃᓕᓐᓂᐊᖅᑐᑦ ᑐᓂᐅᖅᑲᕈᒪᑐᐃᓐᓇᕆᐊᖃᖅᑕᑎᑦᑕᐅᖅ ᐸᐃᑉᐹᕐᓂᒃ ᐊᑎᖃᖅᑐᓂᒃ ᕗᕌᓐᑭᓚᓐ 

ᐅᒥᐊᕐᔪᐊᕕᓂᖓ ᑲᓇᑕᒥᐅᓂᑦ ᕿᓂᖅᑎᓂᒃ ᓇᓂᔭᐅᔪᖅ ᐅᑭᐅᖅᑕᖅᑐᒥ ᐃᕆᐸᔅᖑᔪᖅ, ᓯᑏᕙᓐ 

ᕼᐋᕐᐴᑉ ᐅᖃᖅᐳᖅ ᐊᒻᒪᓗ ᕗᕌᓐᑭᓚᓐ ᐅᒥᐊᕐᔪᐊᕕᓂᖓ ᓇᓂᔭᐅᔪᖅ ᐅᑭᐅᖅᑕᖅᑐᒥ 

ᐃᕆᐸᔅᖑᓂᕋᖅᑕᐅᕗᖅ, ᕿᒥᕐᕈᓇᑲᐅᖅᑐᕐᓗᓂᔾᔪᒡᓗ ᖃᓄᐃᓕᔭᕆᐊᒃᓴᖏᖕᓂᒃ.  

 

3. ᐊᐱᕆᓗᒋᑦ ᑭᓱᓂᒃ ᐃᓕᑦᑕᕆᐊᒃᓴᖏᖕᓂᒃ ᐅᖃᓕᒫᖅᑕᕐᓂᒃ ᑎᑎᕋᖅᓯᒪᔪᒥᒃ  

ᑕᕐᕆᔭᖅᑕᖓᓐᓂᒡᓘᓐᓃᑦ. ᐅᖃᖅᐸᓪᓕᐊᔭᖏᑦ ᑎᑎᕋᖅᐸᓪᓕᐊᓗᒋᑦ ᐸᐃᑉᐹᕐᔪᐊᒃᑯᑦ. 

ᐱᒋᐊᓕᓵᕐᓂᖏᓐᓂᒃ ᐅᖃᐅᓯᖃᙱᓗᐊᕋᓗᐊᖅᑎᓪᓗᒋᑦ ᑲᒪᒋᑦᑕᐃᓕᒃᑭᑦ. ᒫᓐᓇᐅᓂᖓᓂᒃ 

ᖃᐅᔨᑎᓐᓇᓱᑐᐃᓐᓇᖅᑕᑎᑦ ᕗᕌᑭᓚᓐ ᐊᐅᓚᕈᑎᒋᓚᐅᖅᓯᒪᔭᖓᓂᒃ ᐊᒻᒪᓗ 

ᐃᓱᒪᖃᓕᖅᑎᑦᑎᓇᓱᒃᑕᑎᑦ ᖃᐅᔨᔭᐅᓚᐅᕐᓂᖓ ᖃᓄᖅ ᐱᒻᒪᕆᐅᓂᖓᓂᒃ ᑲᓇᑕᒧᑦ, ᓄᓇᕗᒻᒧᑦ, 

ᐃᓄᖕᓄᑦ ᐊᒻᒪᓗ ᓄᓇᕐᔪᐊᕐᒧᑦ. 



 

4. ᐱᐊᓂᒃᐸᑕ ᐃᓕᓐᓂᐊᖅᑐᑦ ᑐᓂᓗᒋᑦ ᑎᑎᕋᖅᓯᒪᔫᖕᓂᒃ ᐊᑎᖃᖅᑑᖕᓂᒃ “ᕗᕌᓐᑭᓚᓐ ᐅᒥᐊᕐᔪᐊᖓ 

ᓇᓂᔭᐅᓂᖓ ᓇᓗᓇᐃᖅᓯᕗᖅ “ᐃᓄᐃᑦ ᖃᐅᔨᒪᔭᑐᖃᖏᑦ ᓴᙱᔪᐊᓗᐃᑦ:” ᓗᐃ ᖃᒧᒃᑳᖅ 

ᐅᖃᖅᐳᖅ” ᐊᒻᒪᓗ ᓯᕗᓕᖅᑎ ᐲᑕ ᑕᑉᑑᓇ ᑎᑎᕋᓚᐅᖅᑕᖓ ᐅᖃᓕᒫᓕᕐᓗᒍ ᑕᕐᕆᔭᕐᓗᒍᓘᓐᓃᑦ. 

ᐊᐱᕆᓕᕐᓗᒋᑦ ᐅᖃᓕᒫᖅᑕᑎᑦ ᑕᕐᕆᔭᖅᑕᖏᓪᓘᓐᓃᑦ ᑭᓱᓂᒃ ᐱᔾᔪᑎᖃᓛᖑᓂᖏᓐᓂᒃ. 

ᐅᖃᖅᐸᓪᓕᐊᔭᖏᑦ ᑎᑎᕋᕐᓗᒋᑦᑕᐅᖅ ᐸᐃᑉᐹᕐᔪᐊᒃᑯᑦ. ᑭᐅᕌᓂᒃᐸᑕ ᑎᑎᕋᖅᑕᑎᑦ ᕗᕌᓐᑭᓚᓐ 

ᒥᒃᓵᓅᖓᔪᓄᑦ ᓴᓂᕋᕐᒧᑦ ᓂᐱᑎᓪᓗᒋᑦ. 

 

5. ᐃᓕᓐᓂᐊᖅᑐᑦ ᑐᓂᐅᖅᑲᕐᓗᒋᑦ ᐊᐱᖅᑯᑎᒃᓴᓂᒃ. ᐊᐱᖅᑯᑎᒃᓴᓂᒃ ᑎᑎᕋᖅᓯᒪᔪᖃᕇᖅᑐᖅ. ᑖᒃᑯᐊ 

ᐊᐱᖅᑯᑎᒃᓴᑦ ᐃᑲᔪᕈᑎᐅᑐᐃᓐᓇᕐᒪᑕ ᐊᓯᔾᔨᕈᒪᒍᕕᒋᑦ ᐊᓯᔾᔨᕈᓐᓇᖅᑕᑎᑦ ᐃᓕᓐᓂᐊᖅᑕᕐᓄᑦ 

ᓈᒻᒪᒃᓯᑎᓪᓗᒋᑦ ᐅᕝᕙᓘᓐᓃᑦ ᓈᒻᒪᒋᒍᕕᒋᑦ ᐊᑐᕈᓐᓇᖅᑕᑎᑦ. 

 

6. ᐃᓕᓐᓂᐊᖅᑐᑦ ᐱᖃᑎᖃᓕᖁᓗᒋᑦ ᑕᓪᓕᒪᐅᓕᖅᑎᓪᓗᒋᑦ ᐅᓄᕐᓂᖅᓴᐅᑎᓪᓗᒋᓪᓘᓐᓃᑦ ᐅᓄᕐᓂᖏᑦ 

ᒪᓕᒡᓗᒋᑦ. ᑲᑎᙵᓕᖅᑐᑦ ᓂᕈᐊᖁᓗᒋᑦ ᑎᑎᕋᖅᑎᒥᒃ, ᐅᖃᖅᑎᐅᓂᐊᖅᑐᒥᒃ ᐱᓕᕆᔭᔅᓯ 

ᒥᒃᓵᓅᖓᔪᓂᒃ ᐅᖃᕐᓂᐊᖅᑐᒥᒃ ᐃᓕᓐᓂᐊᖃᑎᒥᖕᓄᑦ ᐊᒻᒪᓗ ᖃᓄᑎᒋ ᐊᑯᓂᐅᓂᔅᓯᓐᓂᒃ 

ᓇᐅᑦᑎᖅᓯᐅᔪᒥᒃ. ᑎᑎᕋᖅᑎ ᐊᐅᓚᑎᑦᑎᔨᐅᔪᓐᓇᖅᑐᖅ ᐅᖃᐅᓯᕆᔭᕆᐊᖃᖅᑕᖏᓐᓂᒃ. ᐱᐊᓂᒃᐸᑕ 

ᐊᕕᒃᑐᖅᓯᒪᔪᑦ ᓂᕈᐊᖁᓗᒋᑦ ᒪᕐᕉᖕᓂᒃ ᐱᖓᓱᖕᓂᒡᓘᓐᓃᑦ ᑎᑎᕋᖅᑕᒥᖕᓂᒃ ᐅᖃᐅᓯᕆᓂᐊᖅᑕᒥᖕᓂᒃ 

ᐃᓕᓐᓂᐊᖃᑎᑎᒥᖕᓄᑦ.  

 

7. ᐱᐊᓂᑦᑎᐊᖅᑰᔨᒃᐸᑕ ᐊᐱᖅᑯᑎᒃᓴᓂᒃ, ᐃᓕᓐᓂᐊᖅᑐᑦ ᐃᖏᖁᓗᒋᑦ ᐃᒃᓯᕙᐅᑕᒥᖕᓄᑦ. ᑕᐃᒃᑯᐊ 

ᐅᖃᖅᑎᐅᔪᑦ ᐱᓕᕆᔭᒥᖕᓂᒃ ᐅᖃᐅᓯᖃᓕᕐᓗᑎᒃ ᓂᕈᐊᖅᑕᒥᖕᓂᒃ ᒪᕐᕉᖕᓂᒃ ᐱᖓᓱᖕᓂᒡᓘᓐᓃᑦ 

ᑎᑎᕋᖅᑕᒥᖕᓂᒃ. ᐅᖃᐅᓯᖄᓂᒃᐸᑕ ᐃᓕᓐᓂᐊᖃᑎᖏᑦ ᐊᐱᖅᑯᑎᖃᖅᐸᑕ 

ᐊᐱᖅᓱᖅᑎᑦᑎᔪᓐᓇᖅᑐᑎᑦ ᐅᖃᐅᓯᕆᔭᐅᓵᖅᑐᑦ ᒥᒃᓵᓄᑦ.  

 

8. ᑕᒪᕐᒥᒃ ᐅᖃᖅᑏᑦ ᐱᐊᓂᒃᐸᑕ ᐃᓕᓐᓂᐊᖅᑐᑦ ᑎᑎᕋᖅᑕᒥᖕᓂᒃ ᓂᐱᑎᑦᑎᓗᑎᒃ ᓴᓂᕋᕐᒧᑦ ᕗᕌᓐᑭᓚᓐ 

ᒥᒃᓵᓅᖓᔪᒧᑦ. ᐊᑎᓕᐅᖅᓯᒪᔭᕆᐊᒃᓴᖏᓐᓂᒃ ᖃᐅᔨᓇᓱᖕᓂᐊᖅᐳᑎᑦ. 

  



ᐄᕆᐸᔅ 
 

ᓰᐲᓰ ᐱᕙᓪᓕᐊᔪᑦ ᓴᖅᑭᑎᑦᑎᓚᐅᖅᑐᑦ: ᓯᑎᐱᕆ 10, 2014 5:17 ᐅᓪᓛᒃᑯᑦ. ᐋᖅᑭᒃᓱᖅᑕᐅᓚᐅᖅᑐᖅ ᓯᑎᐱᕆ 10, 

2014 11:21 ᐅᓪᓛᒃᑯᑦ  

 

ᐃᒪᐅᑉ ᐊᑖᓂ ᐊᓯᐅᓚᐅᖅᓯᒪᔪᖅ ᐅᒥᐊᕐᔪᐊᖅ ᕗᕌᓐᑭᓚᓐᑯᑦ ᐊᑐᓚᐅᖅᑕᖓᑦ ᐊᔾᔨᙳᐊᖅ 

ᓴᖅᑭᑎᑕᐅᓚᐅᖅᑐᖅ ᐋᑐᕚᒥ ᐊᐃᑉᐹ ᓯᑎᐱᕆ 9, 2014ᖑᑎᓪᓗᒍ. 8(ᑲᓇᑕᐅᑉ ᒥᕐᖑᐃᖅᓯᕐᕕᖓᑦ/ᑲᓇᑕᒥᐅᑦ 

ᐱᕙᓪᓕᐊᔪᖁᑎᖓᑦ) 

 

  

 

 

 

 

 

  



ᕗᕌᑭᓚᓐ ᐅᒥᐊᕐᔪᐊᖓ ᓇᓂᔭᐅᔪᖅ: ᓯᑏᕙᓐ ᕼᐋᕐᐴᑉ ᐅᖃᐅᓯᕆᔭᖓ 

 
ᓰᐲᓰ ᐱᕙᓪᓕᐊᔪᑦ ᓴᖅᑭᑎᑦᑎᓚᐅᖅᑐᑦ: ᓯᑎᐱᕆ 09, 2014 10:45 ᐅᓪᓛᒃᑯᑦ. ᐋᖅᑭᒃᓱᖅᑕᐅᔪᖅ ᓯᑎᐱᕆ 09, 2014 

10:45 ᐅᓪᓛᒃᑯᑦ 

 

ᑲᓇᑕᐅᑉ ᐃᓱᒪᑕᖓᑦ ᓯᑏᕙᓐ ᕼᐋᕐᐳᕐ ᓈᓚᒃᑐᖅ ᐅᓂᒃᑳᓕᕐᒪᑦ 9ᑲᓇᑕᐅᑉ ᒥᕐᖑᐃᖅᓯᕐᕕᖓᓂᒃ ᐃᖅᑲᓇᐃᔭᖅᑎ ᕋᐃᔭᓐ 

ᕼᐅᕆᔅ ᓇᓂᔭᐅᓂᖓᓂᒃ ᐱᖃᑖ ᐅᒥᐊᕐᔪᐊᖅ ᓲᕐ ᕗᕌᓐᑭᓚᓐ ᐅᑭᐅᖅᑕᖅᑐᒧᐊᖅᑎᓪᓗᒍ ᐅᒥᐊᕆᓚᐅᖅᑕᖓ, 

ᑭᕕᓚᐅᖅᓯᒪᔪᖅ 1846ᖑᑎᓪᓗᒍ. (ᓵᓐ ᑭᐅᓪᐹᑐᕆᒃ/ᑲᓇᑕᒥᐅᑦ ᐱᕙᓪᓕᐊᔪᖁᑎᖓᑦ) 

 

ᐅᖃᐅᓯᕆᓚᐅᖅᑕᖏᑦ ᑕᒪᕐᒥᒃ ᓯᑏᕙᓐ ᕼᐋᕐᐴᑉ ᑎᑎᕋᖅᑕᐅᓚᐅᖅᑐᖅ ᓯᑎᐱᕆ 9ᖑᑎᓪᓗᒍ ᓇᓂᔭᐅᖕᒪᑦ ᑭᕕᓚᐅᖅᓯᒪᔪᖅ 

ᐅᒥᐊᕐᔪᐊᖅ ᕗᕌᓐᑭᓚᓐᑯᑦ ᕿᓂᕆᐊᖅᑎᓪᓗᒍ. 

 

“ᐱᒃᑯᒍᓱᑦᑎᐊᖅᑐᖓ ᐅᖃᐅᓯᖃᕈᓐᓇᕐᓂᓐᓂᒃ ᑕᒫᓂ ᐊᕐᕌᒍᒥ ᕕᒃᑑᕆᐊ ᐃᒪᑯᑖᒃᑯᑦ ᐃᖏᕐᕋᓚᐅᖅᑐᑦ 

ᓇᓗᔭᐅᔅᓲᔭᖅᑐᒥᒃ ᓇᓂᓯᓚᐅᕐᓂᖏᓐᓂᒃ ᕗᕌᓐᑭᓚᓐᑯᑦ ᐅᒥᐊᕐᔪᐊᖓᓂᒃ ᑭᕕᓚᐅᖅᑐᒥᒃ 1846ᖑᑎᓪᓗᒍ. 

 

“ᖃᐅᔨᒪᙱᒃᑲᓗᐊᖅᖢᑕ ᓱᓕ ᓇᓂᔭᐅᔪᖅ ᐅᒥᐊᕐᔪᐊᖅ ᐃᕆᐸᔅᖑᒋᐊᒃᓴᖓᓂᒃ ᐅᕝᕙᓘᓐᓃᑦ 

ᑎᐅᕈᖑᒋᐊᒃᓴᖓᓂᒃ, ᖃᐅᔨᔪᒍᓪᓕ ᐅᒥᐊᕐᔪᐊᖅ ᐱᓪᓚᑦᑖᖑᓂᖓᓂᒃ. ᐊᐅᔨᔭᐅᓪᓚᑦᑖᖑᓂᕋᖅᑕᐅᓚᐅᖅᑐᖅ 

ᓯᑎᐱᕆ 7, 2014ᖑᑎᓪᓗᒍ ᐊᑐᖅᖢᑎᒃ ᐃᖏᕐᕋᑎᑕᐅᔪᓐᓇᖅᑐᒥᒃ ᐃᒪᒃᑯᑦ ᕿᓂᕈᑎᒥᒃ 

ᐱᑖᕆᔭᐅᓵᓚᐅᖅᑐᒥᒃ 9ᑲᓇᑕᐅᑉ ᒥᕐᖑᐃᖅᓯᕐᕕᖓᓐᓂᑦ. 

 

(ᐅᑯᐊ ᒪᒃᐱᕐᓗᒋᑦ ᖃᓪᓗᓈᑎᑐᑦ ᐅᖃᐅᓯᖃᒃᑲᓐᓂᖅᑐᑦ ᕗᕌᓐᑭᓚᓐᒥᒃ ᕿᓂᖅᑕᐅᓂᖓᓂᒃ) 

 Doomed Franklin ship found in the Arctic 

 Franklin artifacts found on island in Queen Maud Gulf 

 Stephen Harper and the obsession with Franklin 

 CBC Special Report: Searching for Franklin 

 Interactive: Franklin searches through the years 

http://www.cbc.ca/news/politics/lost-franklin-expedition-ship-found-in-the-arctic-1.2760311
http://www.cbc.ca/news/politics/franklin-expedition-ship-pieces-believed-discovered-in-arctic-1.2759925
http://www.cbc.ca/news/politics/stephen-harper-and-the-obsession-with-franklin-1.2754180
http://www.cbc.ca/news2/canada/features/franklin/
http://www.cbc.ca/news2/interactives/franklin-searches/


 

“ᓇᓂᔭᐅᓂᖓ ᐱᒻᒪᕆᐅᑦᑎᐊᖅᑐᖅ ᑲᓇᑕᒧᑦ. ᕗᕌᓐᑭᓚᓐ ᐅᒥᐊᕐᔪᐊᖏᒃ ᐱᒻᒪᕆᐅᖕᒪᑎᒃ ᑲᓇᑕᒥ 

ᐱᓕᕆᔭᐅᕙᓪᓕᐊᕙᒃᑐᓂᒃ ᐱᓗᐊᖅᑐᒥᒃ ᐊᑐᖅᑕᐅᓚᐅᖅᑐᑦ 200 ᐊᕐᕌᒍᑲᓴᖕᓂᒃ ᑐᙵᕕᓕᐅᖅᑎᑦᑎᓕᓚᐅᕐᒪᑦ 

ᐅᑭᐅᖅᑕᖅᑐᖅ ᑲᓇᑕᐅᑉ ᒐᕙᒪᖓᓐᓂᑦ ᐊᐅᓚᑕᐅᔪᓐᓇᓕᓚᐅᕐᓂᖓᓂᒃ.  

 

“ᖁᕕᐊᓲᑎᒋᔪᒪᕙᒃᑲ ᐱᓕᕆᖃᑎᒌᓚᐅᖅᑐᑦ ᑕᒫᓂ ᐊᕐᕌᒍᒥ ᕿᓂᓚᐅᖅᑐᓂᒃ ᕕᒃᑑᕆᐊ ᐃᒪᑯᑖᒃᑯᑦ 

ᕿᓂᖅᑎᐅᔪᑦ. ᐱᓗᐊᖅᑐᒥᒃ 10ᑲᓇᑕᐅᑉ ᒥᕐᖑᐃᖅᓯᕐᕕᖓᑦ, ᑲᓇᑕᒥ ᓄᓇᓕᕆᔨᒃᑯᑦ, ᐅᑭᐅᖅᑕᖅᑐᒥ 

ᖃᐅᔨᓴᖅᑐᓂᒃ ᐃᑲᔪᖅᑐᐃᔨᑦ, ᑲᓇᑕᒥ ᐃᒪᕐᒥ ᒥᕐᖑᐃᖅᓯᔨᑦ, ᑲᓇᑕᐅᑉ ᐃᒪᒃᑯᑦ ᓴᐳᔾᔨᖁᑎᖏᑦ ᐊᒻᒪᓗ 

ᓄᓇᕗᑦ ᒐᕙᒪᒃᑯᖏᑦ. ᓇᓂᔭᐅᓇᔭᓚᐅᙱᑦᑐᖅ ᐊᒃᓱᕈᓚᐅᙱᑉᐸᑕ ᐊᕐᕌᒍᒐᓵᓗᖕᓂᒃ, ᐊᒻᒪᓗᑦᑕᐅᖅ 

ᐱᔪᒪᓚᐅᙱᑉᐸᑕ, ᕿᓂᕈᒪᓚᐅᙱᑉᐸᑕ ᓴᐱᓕᓚᐅᙱᑉᐸᑕᓗ ᑲᑐᔾᔨᖃᑎᒌᓚᐅᖅᑐᑦ ᕿᓂᖅᑎᐅᓚᐅᖅᑐᓪᓗ. 

 

“ᒐᕙᒪᕗᑦ ᕿᓂᕈᒪᑦᑎᐊᓚᐅᖅᑐᑦ ᐃᕆᐸᔅᒥᒃ ᐊᒻᒪᓗ ᑎᐅᕈᒥᒃ, ᑖᒃᑯᐊᑐᐊᒃ ᓇᓂᔭᐅᓚᐅᙱᑦᑑᒃ ᑲᓇᑕᐅᑉ 

ᒥᕐᖑᐃᖅᓯᕐᕕᖏᓐᓂᒃ. ᑕᐃᒪᙵᓂᑦ 2008ᖑᑎᓪᓗᒍ ᑲᓇᑕᐅᑉ ᒥᕐᖑᖅᓯᕐᕕᖏᓐᓂᒃ ᐊᐅᓚᑕᐅᔪᓂᒃ 

ᐊᕐᕕᓂᓕᖕᓂᒃ ᕿᓂᕆᐊᖅᑐᖃᓚᐅᖅᓯᒪᔪᖅ ᑭᕕᓚᐅᖅᓯᒪᔪᖕᓂᒃᒃ ᕗᕌᓐᑭᓚᓐ ᐅᒥᐊᕐᔪᐊᖏᖕᓂᒃ, 

ᕿᓂᑯᑖᒃᑐᓂᒃ ᐊᑯᓂᐅᓗᒃ ᐅᖓᓯᒃᑐᐊᓗᖕᓂᒡᓗ ᐃᒪᐅᑉ ᐊᑖᓂᒃ. ᐱᒃᑯᓇᖅᑐᖅ ᐅᒥᐊᕐᔪᐊᖅ 

ᓇᓂᔭᐅᓚᐅᕐᓂᖓᓂᒃ ᒐᕙᒪᐅᑉ ᐊᑭᓕᖅᑕᖏᓐᓂᒃ ᐱᒋᐊᖅᖢᒍ 2014ᒥ _______ᑯᑦ ᕿᓂᖅᑎᐅᔪᑦ. 

 

“ᓇᓂᔭᐅᓂᖓ ᓯᕗᓪᓕᖅᐹᖅ ᐅᒥᐊᕐᔪᐊᖅ ᕿᓂᖅᑐᖃᕈᒪᓕᕐᓂᖅᓴᐅᑎᑦᑎᔪᖅ ᐱᖃᑖᓂᒃ ᐅᒥᐊᕐᔪᐊᕐᒥᒃ ᐊᒻᒪᓗ 

ᖃᐅᔨᔪᒪᔪᖃᓕᕐᓂᖅᓴᐅᑎᑦᑎᔪᖅ ᖃᓄᐃᓕᓚᐅᕐᓂᖏᓐᓂᒃ ᕗᕌᓐᑭᓚᓐ ᐃᖏᕐᕋᖃᑎᒋᓚᐅᖅᑕᖏᑦ.” 

  



ᕗᕌᓐᑭᓚᓐ ᐅᒥᐊᕐᔪᐊᕕᓂᖓ ᑲᓇᑕᒥᐅᓂᑦ ᕿᓂᖅᑎᓂᒃ ᓇᓂᔭᐅᔪᖅ 

ᐅᑭᐅᖅᑕᖅᑐᒥ ᐃᕆᐸᔅᖑᔪᖅ, ᓯᑏᕙᓐ ᕼᐋᕐᐴᑉ ᐅᖃᖅᐳᖅ 
 

ᑖᒻ ᓯᐱᐅᔅ, ᐴᔅᒥᑎᐊ ᐱᕙᓪᓕᐊᔪᑦ ᐅᑐᐱᕆ 1, 2014 ᓴᖅᑭᑎᑕᐅᓚᐅᖅᑐᖅ ᐅᑐᐱᕆ 1 3:45 ᐅᓐᓄᒃᓴᒃᑯᑦ 

More from Postmedia News  

 

 
ᑲᓇᑕᒥᐅᑦ ᐱᕙᓪᓕᐊᔪᖁᑎᖓᑦ/ᓵᓐ ᑭᐅᓪᐹᑐᕆᒃ. ᓯᑏ>ᓐ ᕼᐋᐳᕐ ᐸᑦᑕᒃᑐᖅᑐᖅ ᓇᓂᓯᖕᒪᑕ _________ᑯᑦ ᕿᓂᖅᑎᐅᔪᑦ 

ᐅᖃᐅᓯᕆᔭᐅᑎᓪᓗᒍ ᐋᑐᕚᒥ ᐊᐃᑉᐹᒥ ᓯᑎᐱᕆ 9, 2014ᖑᑎᓪᓗᒍ. ᑲᓇᑕᐅᑉ ᐃᓱᒪᑕᖓ ᐅᖃᓚᐅᖅᑐᖅ ᐅᑐᐱᕆ 1ᖑᑎᓪᓗᒍ 

ᐅᒥᐊᕐᔪᐊᖅ ᓇᓂᔭᐅᓚᐅᖅᑐᖅ ᐅᑭᐅᖅᑕᖅᑐᒥ ᐃᕆᐸᔅᖑᔪᖅ. 

 

ᐅᒥᐊᕐᔪᐊᕕᓂᖅ ᑲᓇᑕᐅᑉ ᓇᓂᓚᐅᖅᑕᖓᑦ ᑕᖅᑭᐅᓚᐅᖅᑐᒥ ᐅᑭᐅᖅᑕᖅᑐᒥ ᐃᕆᐸᔅᖑᔪᖅ, ᐊᑐᓚᐅᖅᑕᖓ 

ᕗᕌᓐᑭᓚᐅᑉ ᕿᓂᕆᐊᖅᖢᓂ ᐊᖅᑯᑎᒋᔭᐅᔪᓐᓇᖅᑐᒥᒃ ᓱᓪᓗᐊᓗᒃᑯᑦ ᐅᐊᓕᓂᕐᒥᑦ ᕿᑭᖅᑖᓗᖕᒧᑦ ᑕᕆᐅᒃᑯᑦ 

ᓴᐃᓇᒧᐊᕈᓐᓇᕐᓂᕐᒥᒃ. 

 

ᑲᓇᑕᐅᑉ ᐃᓱᒪᑕᖓ ᓯᑏᕙᓐ ᕼᐋᕐᐳᕐ ᐅᖃᐅᓯᖃᓚᐅᖅᑐᖅ ᒪᓕᒐᓕᐅᕐᕕᖕᒥ ᐅᓐᓄᒃᓴᒃᑯᑦ 

3ᒧᐊᙱᓱᖔᕐᔪᒃᑎᓪᓗᒍ, ᑕᖅᑭᓕᒫᒥᒃ ᖃᐅᔨᓵᓂᒃᑕᐅᑎᓪᓗᒍ ᓇᓕᐊᖑᒋᐊᒃᓴᖓᓂᒃ. 

 

“ᐱᒃᑯᒍᓱᑦᑎᐊᖅᑐᖓ ᓇᓗᓇᕈᓐᓃᕐᓂᖓᓂᒃ ᓇᓕᐊᖕᓂᒃ ᐅᒥᐊᕐᔪᐊᖑᓂᖓᓂᒃ ᕗᕌᓐᑭᓚᓐ ᐊᑐᓚᐅᖅᑕᖓᓂᒃ 

ᕿᓂᕆᐊᖅᑎᓪᓗᒋᑦ,” ᓯᑏᕙᓐ ᕼᐋᕐᐳᕐ ᐅᖃᖅᑐᖅ ᒪᓕᒐᓕᐅᕐᕕᖕᒥ. “ᐄᓛᒃ, ᐃᕆᐸᔅᖑᔪᖅ.” 

 

ᐅᒥᐊᕐᔪᐊᕕᓂᕐᓂᒃ ᑲᓇᑕᐅᑉ ᒥᕐᖑᐃᖅᓯᕐᕕᖓᑕ ᐃᑦᑕᕐᓂᓴᓕᕆᔨᒃᑯᖏᓐᓂᒃ ᕿᓂᖅᑎᓂᒃ 

ᓂᕆᐅᓪᓚᕆᓚᐅᖅᑕᒥᖕᓂᒃ ᓇᓂᓯᔪᑦ. ᕗᕌᓐᑭᓚᓐ ᓇᖕᒥᓂᖅ ᐅᒥᐊᕐᔪᐊᕆᓚᐅᕐᒪᒍ (ᐱᖃᑖ ᐅᒥᐊᕐᔪᐊᖅ 

ᐊᑎᖃᓚᐅᖅᑐᖅ ᑎᐅᕈᒥᒃ), ᐱᖁᑎᒋᓚᐅᖅᑕᖏᓐᓂᒃ ᓇᓂᓯᔪᒪᔪᑦ. ᕗᕌᓐᑭᓚᓐ ᑭᕕᖃᑕᐅᑐᐃᓐᓇᕆᐊᖃᖅᑐᖅ 

ᑕᕝᕙᓂ ᐅᒥᐊᕐᔪᐊᕐᒥ. 

 

ᐱᓗᐊᖅᑐᒥᒃ ᓂᕆᐅᒃᑐᑦ ᐃᒪᐅᑉ ᓂᒡᓕᓇᕐᓂᖓᓄᑦ ᑎᑎᕋᖅᓯᒪᔪᕕᓂᕐᓂᒃ ᓇᓂᓯᓂᐊᕐᓂᕐᒥᓂᒃ − ᕿᒥᕐᕈᐊᓂᒃ, 

ᓇᐅᒃᑰᓚᐅᕐᓂᖏᓐᓂᒃ ᓴᖅᑭᑎᑦᑎᔾᔪᑎᓂᒃ, ᐅᒥᐊᕐᔪᐊᕐᒥ ᖃᓄᐃᓕᐅᖅᑐᖃᖅᐸᓪᓕᐊᔪᓂᒃ ᑎᑎᕋᖅᑕᐅᕙᒃᑐᓂᒃ, 

http://news.nationalpost.com/author/postmedianews/


ᑭᓱᑐᐃᓐᓇᕐᓂᒡᓗ ᐅᓂᒃᑳᖅᑐᓂᒃ ᐱᓕᕆᖃᑦᑕᓚᐅᕐᓂᖏᓐᓂᒃ ᐊᒻᒪᓗ ᖃᓄᖅ ᑐᖁᓚᐅᕐᓂᖏᓐᓂᒃ ᕗᕌᓐᑭᓚᓐ 

ᐊᒻᒪᓗ 128ᖑᔪᑦ ᐱᓕᕆᔨᐅᓚᐅᖅᑐᑦ ᐅᒥᐊᕐᔪᐊᕐᒥ.  

 

ᒪᕐᕉᒃ ᐅᒥᐊᕐᔪᐊᒃ ᐃᖕᓚᓐᒥᑦ (ᑯᐃᓐ ᓄᓇᖓᓂᑦ) 1845ᖑᑎᓪᓗᒍ, ᑭᓯᐊᓂᓕ ᓯᑯᔾᔭᐅᓚᐅᖅᓯᒪᔫᒃ ᕕᒃᑑᕆᐊ 

ᐃᒪᑯᑖᒃᑯᑦ 1846ᖑᓕᖅᑎᓪᓗᒍ ᐅᖓᑖᓄᓪᓗ. ᕗᕌᓐᑭᓚᓐ ᑐᖁᓚᐅᖅᓯᒪᔪᖅ ᐅᐱᕐᖔᒥ 1847ᒥ ᑕᐃᒪᓗ 

1848ᖑᓕᕐᒪᑦ ᐅᒥᐊᕐᔪᐊᕐᒥᐅᑕᑦ ᐱᓱᓕᓚᐅᖅᓯᒪᔪᑦ ᑲᓇᖕᓇᕐᒧᑦ ᐅᒥᐊᕐᔪᐊᕐᒥᑦ. ᑕᒪᕐᒥᒃ ᑐᖁᓚᐅᖅᑐᑦ. 

 

ᐃᕆᐸᔅ 11 ᒦᑕᔅᓂᒃ ᐃᑎᓂᖕᒦᒻᒪᑦ ᐊᖅᑲᐅᒪᔨᓂᒃ ᑲᓇᑕᐅᑉ ᒥᕐᖑᐃᖅᓯᕐᕕᖓᓐᓂᑦ ᖃᐅᔨᓴᕈᓐᓇᓚᐅᖅᑕᖓ 

ᓯᑎᐱᕆᐅᓕᓵᖅᑎᓪᓗᒍ. ᑎᐅᕈ ᓱᓕ ᓇᓂᔭᐅᓚᐅᙱᑦᑐᖅ. 

 

ᐊᔾᔨᒌᑲᓴᑦᑎᐊᓚᐅᖅᑑᒃ ᐅᒥᐊᕐᔪᐊᒃ ᐋᖅᑭᒃᑕᐅᑦᑎᐊᖅᖢᑎᒡᓗ ᓱᓇᒐᕐᔪᐊᖃᖅᑐᑎᑐᑦ ᐅᒥᐊᕐᔪᐊᑐᑦ 

ᓴᙱᓂᖃᖅᑎᑕᐅᓪᓗᑎᒃ ᑕᐃᒃᑯᐊᑎᑐᑦ ᓱᓇᒐᕐᔪᐊᓂᒃ ᓇᒃᓴᖅᐸᒃᑐᑎᑐᑦ ᐅᓇᑕᕐᑯᖕᓄᑦ. ᐅᕿᙱᑎᑕᐅᒐᒥᒃ 

ᓴᕕᕋᔭᖃᖅᑎᑕᐅᒐᒥᒡᓗ ᓴᓇᓯᒪᓂᖏᒃ ᓯᑯᒥᒃ ᐊᔪᖅᓯᓯᒪᓕᓚᐅᖅᑑᒃ ᐊᕐᕌᒎᖕᓂᒃ ᒪᕐᕉᖕᓂᒃ. ᑭᓯᐊᓂᓕ 

ᓇᓃᓪᓚᑦᑖᖑᒋᐊᒃᓴᖏᖕᓂᒃ ᓇᓗᔭᐅᓚᐅᖅᑑᒃ.  

 

ᑲᓇᑕᒥ ᓂᒡᒋᕐᒥᐅᑕᕐᓃᑦᑐᖅ ᐃᑦᑕᕐᓂᓴᒃᑯᕕᒃ (ᑕᑯᒐᖃᕐᕕᒃ) 1800ᖏᓐᓂᐅᑎᓪᓗᒍ ᒥᖑᐊᓚᐅᖅᑕᖓ ᕗᕌᓐᓱᐊ ᐃᑎᐊᓐ ᐃᕆᐸᔅ 

ᓯᑯᖃᖅᑐᒦᑦᑐᖅ. 

 

ᐃᕆᐸᔅ 30 ᒦᑕᔅᓂᒃ ᑕᑭᓂᖅᓴᐅᕌᕐᔪᒃᑐᖅ ᐱᓕᕆᔨᖃᓚᐅᖅᖢᓂᓗ 60ᓂᒃ 70ᓄᑦ ᐅᒥᐊᕐᔪᐊᕐᒥ 

ᐃᖅᑲᓇᐃᔭᖅᑎᓂᒃ. ᐃᕆᐸᔅ ᐊᒻᒪᓗ ᑎᐅᕈ ᐃᖏᕐᕋᓚᐅᖅᓯᒪᔫᒃ ᐅᑎᑦᑎᐊᖅᖢᑎᒡᓗ ᐋᓐᑖᕐᑎᑲᒥᑦ. 

 

ᑕᐃᒃᑯᐊ ᕿᓂᖅᑎᐅᓚᐅᖅᑐᑦ ᕿᓂᖅᓯᒪᔪᑦ ᐊᕐᕕᓂᓕᒋᔭᐅᓪᓗᑎᒃ ᕿᓂᓚᐅᖅᓯᒪᔪᑦ ᑕᐃᒪᙵᓂᑦ 

2008ᖑᑎᓪᓗᒍ. ᐅᒥᐊᕐᔪᐊᖅ ᕕᒃᑑᕆᐊ ᐃᒪᑯᑖᒦᑦᑐᖅ, ᕿᑭᖅᑕᐅᑉ ᐊᑭᙵᖓᓂᒃ ᐅᓄᐸᓗᒃᑐᑦ 

ᐅᒥᐊᕐᔪᐊᕐᒦᓚᐅᖅᑐᑦ  ᑎᒥᖏᑦ ᓇᓂᔭᐅᓚᐅᖅᑐᑦ.  

 



ᐅᖃᐅᓯᖃᕐᒥᔪᑦᑕᐅᖅ ᐅᑯᐊ (ᖃᓪᓗᓈᑎᑑᖅᓯᒪᔪᑦ)  

 

 Sam Willis: John Franklin ’s expedition was the Flight MH370 of its time 

 Jean Marc-Vallée confirms plans for Franklin expedition film just days after ship 

found 

 Dive team rushing to site of newly discovered Franklin expedition ship before 

winter freeze 

 Stephen Harper’s Arctic ship comes in with Franklin expedition find 

ᐃᕆᐸᔅ ᕿᓂᖅᑎᐅᑦᑎᐊᓛᖑᓚᐅᖅᓯᒪᔪᖅ ᑕᐃᔅᓱᒪᓂ, ᖃᖓᑐᐃᓐᓇᕐᓘᓐᓃᑦ,” ᐅᖃᖅᑐᖅ ᔮᓐ ᒐᐃᒍᕐ, 

ᐃᓱᒪᑕᕐᔪᐊᖅ ᑲᓇᑕᒥ ᓄᓇᓕᕆᔨᒃᑯᖏᓐᓂᒃ. ᑖᒃᑯᐊ ᕿᓂᖃᑕᐅᓚᐅᖅᑐᑦᑕᐅᖅ. 

 

“ᓇᓂᓪᓗᒍ ᓱᕋᒃᓯᒪᓗᐊᙱᖦᖢᓂ ᐱᕐᔪᐊᖑᔪᖅ ᑲᓇᑕᒧᑦ, ᐳᕆᑕᓐᒧᑦ, ᐊᒻᒪᓗ ᑕᐃᒃᑯᓄᖓ ᓄᓇᕐᔪᐊᕐᒥ 

ᖃᐅᔨᔪᒻᒪᐅᔪᓄᑦ ᓄᓇᓕᕆᓂᕐᒥᒃ ᕿᓂᖅᑎᓂᒡᓗ,” ᐅᖃᖅᑐᖅ. 

  

 

 

 

 

 

 

 

 

    

 

 

 

 
ᔩᓐ ᓚᕙᒃ/ᐴᔅᒥᑎᐊ ᐱᕙᓪᓕᐊᔪᑦ. ᐊᔾᔨᙳᐊᖅ ᐅᒥᐊᕐᔪᐊᖅ ᐊᔪᖅᓯᓚᐅᖅᓯᒪᔪᑦ ᕗᕌᓐᑭᓚᓐᑯᑦ ᕿᓂᕆᐊᖅᑎᓪᓗᒋᑦ ᑭᕕᓚᐅᖅᓯᒪᔪᖅ 

1845ᖑᑎᓪᓗᒍ, ᓯᑎᐱᕆ 9, 2014. 

 

“ᕗᕌᓐᑭᓚᓐ ᐃᕌᐸᔅᒥ ᐊᐅᓚᑎᑦᑎᔨᐅᓚᐅᖅᑐᖅ, ᑕᐃᑲᓃᑉᐸᒃᖢᓂ ᑕᐃᑲᓂᓗ ᑐᖁᓚᐅᖅᑐᒃᓴᐅᓪᓗᓂ. 

ᑕᐃᒪᓐᓇᐃᓚᐅᕐᓂᖓ ᓱᓕ ᓇᓗᔭᐅᔪᖅ. ᐅᒥᐊᕐᔪᐊᖅ ᓱᕋᒃᑎᖅᓯᒪᙱᓐᓂᖅᓴᐅᓂᖓᓂᒃ ᑲᒪᓇᒻᒪᕆᒃᑐᖅ 

ᐱᖁᑎᒋᓚᐅᖅᑕᖏᓪᓗ ᐃᓗᓕᒋᓚᐅᖅᑕᖏᓪᓗ ᓄᓇᕐᔪᐊᕐᒧᑦ ᐱᒻᒪᕆᐅᔪᑦ,” ᑕᐃᒪᓐᓇ ᐅᖃᖅᖢᓂ.  

 

ᔮᓐ ᒐᐃᒍᕐ ᑎᑎᕋᓚᐅᖅᑐᖅ ᐊᑎᖃᖅᑐᒥᒃ ᖃᓪᓗᓈᑎᑐᑦ Frozen In Time: The Fate of the 

Franklin Expedition with Professor Owen Beattie of the University of Alberta. 

 
ᔮᓐ ᒐᐃᒍᕐ ᐱᒃᑯᒍᓱᓚᐅᕐᒥᔪᖅ ᑲᓇᑕᐅᑉ ᒥᕐᖑᐃᖅᓯᕐᕕᖓᓐᓂᒃ ᑲᒪᓂᖏᓐᓂᒃ ᐅᒥᐊᕐᔪᐊᕐᒥᒃ, ᐅᖃᖅᖢᓂ 

“ᑲᒪᑦᑎᐊᕐᓂᐊᖅᑐᑦ.” 

 

ᑖᔅᓱᒥᖓ ᐅᒥᐊᕐᔪᐊᕐᒥᒃ ᒐᕙᒪᒃᑯᑦ ᒥᕐᒍᐃᖅᓯᕐᕕᖓᑦᑕ ᐃᑦᑕᕐᓂᓴᓕᕆᔨᒃᑯᖏᑦ ᐊᒧᔪᓐᓇᔾᔮᕋᓱᒋᙱᑕᖓᑦ. 

ᐊᔪᕐᓇᓗᐊᕋᔭᕐᒪᒡᒎᖅ, ᐱᓗᐊᖅᑐᒥᒃ ᐃᓚᖏᑦ ᐅᒥᐊᕐᔪᐊᕐᒦᓚᐅᖅᓯᒪᔪᑦ ᓴᐅᓂᖏᑦ ᑕᐅᓇᓃᓐᓂᖏᓐᓄᑦ, 

ᑕᐃᒪᓐᓇᐃᓐᓂᖓᓄᑦ ᓴᐳᔾᔨᔭᐅᔭᕆᐊᖃᖅᑐᖅ ᑐᖁᕝᕕᐅᓂᖓᓐᓄᑦ.  

 

ᑎᑎᕋᖅᑕᐅᓯᒪᔪᖅ: ᑲᓇᑕᐅᑉ ᐱᕙᓪᓕᐊᔪᓕᕆᔨᖏᑦ 

http://fullcomment.nationalpost.com/2014/09/16/sam-willis-john-franklins-expedition-was-the-flight-mh370-of-its-time/
http://arts.nationalpost.com/2014/09/11/jean-marc-vallee-confirms-plans-for-franklin-expedition-just-days-after-ship-found/
http://arts.nationalpost.com/2014/09/11/jean-marc-vallee-confirms-plans-for-franklin-expedition-just-days-after-ship-found/
http://news.nationalpost.com/2014/09/10/dive-team-rushing-to-site-of-newly-discovered-franklin-expedition-ship-before-winter-freeze/
http://news.nationalpost.com/2014/09/10/dive-team-rushing-to-site-of-newly-discovered-franklin-expedition-ship-before-winter-freeze/
http://news.nationalpost.com/2014/09/09/stephen-harpers-arctic-ship-comes-in-with-franklin-expedition-find/


ᕗᕌᓐᑭᓚᓐ ᐅᒥᐊᕐᔪᐊᕕᓂᖓ ᓇᓂᔭᐅᔪᖅ ᐅᑭᐅᖅᑕᖅᑐᒥ 

ᐃᕆᐸᔅᖑᓂᕋᖅᑕᐅᕗᖅ 

 

ᐃᕆᐸᔅᖑᓇᓱᒋᔭᐅᕗᖅ ᐅᒥᐊᕐᔪᐊᖅ ᕗᕌᓐᑭᓚᓐ ᑐᖁᕝᕕᒋᓚᐅᖅᑕᖓ 
ᑎᑎᕋᖅᑕᐅᔪᖅ: ᓰᐲᓰ ᐱᕙᓪᓕᐊᔪᑦ ᓴᖅᑭᑎᑦᑎᓚᐅᖅᑐᑦ: ᐅᑐᐱᕆ 01, 2014 2:09 ᐅᓐᓄᒃᓴᒃᑯᑦ. ᐋᖅᑭᒃᓱᖅᑕᐅᔪᖅ 

ᐅᑐᐱᕆ 02, 2014 3:41 ᐅᓐᓄᒃᓴᒃᑯᑦ 

 

ᐅᒥᐊᕐᔪᐊᖅ ᕗᕌᓐᑭᓚᓐ ᕿᓂᕆᐊᕈᑎᒋᓚᐅᖅᑕᖓ ᓇᓂᔭᐅᓚᐅᖅᑐᖅ ᑕᖅᑭᐅᑎᓪᓗᒍ ᐅᑭᐅᖅᑕᖅᑐᒥ ᐃᕆᐸᔅᖑᓂᕋᖅᑕᐅᕗᖅ. ᑖᓐᓇ 

ᐊᔾᔨᙳᐊᖅ ᐃᑦᑕᕐᓂᓴᓕᕆᔨ ᕕᓕᐳ ᕌᓐᑲ ᐆᒃᑐᕋᖅᑐᖅ ᕗᕌᓐᑭᓚᓐ ᐅᒥᐊᕐᔪᐊᕕᓂᖓᓂᒃ ᐃᕆᐸᔅᒥᒃ ᓯᑎᐱᕆ 18, 2014ᖑᑎᓪᓗᒍ. 

(ᑎᐅᕆ ᐳᐊᐃᔪᕐ/ᑲᓇᑕᒥ ᒥᕐᖑᐃᖅᓯᕐᕕᖓᑦ) 

 

 

 

 

 

 

 

 

 

 

 

 

 

 



 

 

 

 
15(ᖃᓪᓗᓈᑎᑑᖅᓯᒪᔪᖅ) ᕼᐋᐳᕐ ᕗᕌᓐᑭᓚᓐ ᐅᒥᐊᕐᔪᐊᖓ ᐃᕌᐸᒡᖑᓂᕋᖅᑕᖓ 1:56 

 

  

 

  (ᖃᓪᓗᓈᑎᑑᖅᓯᒪᔪᖅ) ᓇᓂᔭᐅᓂᖓ ᕗᕌᓐᑭᓚᓐ ᐅᒥᐊᕐᔪᐊᖓ 2:20 

 

 

ᐅᑯᐊᑦᑕᐅᖅ ᐅᓂᒃᑳᖅᑐᑦ ᑖᔅᓱᒥᖓ. ᖃᓪᓗᓈᑎᑑᖅᓯᒪᖕᒪᑕ ᐊᑎᖏᑦ ᖃᓪᓗᓈᑎᑑᖅᓯᒪᔪᑦ: 

 CBC Special Report: Searching for Franklin 
 Lost Franklin expedition ship found in the Arctic 
 Franklin expedition ship identified as the Erebus 

 

ᐅᒥᐊᕐᔪᐊᖅ ᕗᕌᓐᑭᓚᓐ ᕿᓂᕆᐊᕈᑎᒋᓚᐅᖅᑕᖓ ᓇᓂᔭᐅᓚᐅᖅᑐᖅ ᑕᖅᑭᐅᑎᓪᓗᒍ ᐅᑭᐅᖅᑕᖅᑐᒥ 

ᐃᕆᐸᔅᖑᓂᕋᖅᑕᐅᕗᖅ. 

 

ᑲᓇᑕᐅᑉ ᐃᓱᒪᑕᖓ ᓯᑏᕙᓐ ᕼᐋᕐᐳᕐ ᐅᖃᐅᓯᖃᓚᐅᖅᑐᖅ ᐱᖓᔪᐊᖑᑎᓪᓗᒍ ᒪᓕᒐᓕᐅᕐᕕᖕᒥ,  

http://www.cbc.ca/player/News/Politics/ID/2538406139/
http://www.cbc.ca/news2/canada/features/franklin/
http://www.cbc.ca/news/politics/lost-franklin-expedition-ship-found-in-the-arctic-1.2760311
http://www.cbc.ca/news/politics/franklin-expedition-ship-identified-as-the-erebus-1.2760644
http://www.cbc.ca/player/News/Technology and Science/ID/2514797897/


“ᐱᒃᑯᒍᓱᑦᑎᐊᖅᑐᖓ ᓇᓗᓇᕈᓐᓃᕐᓂᖓᓂᒃ ᓇᓕᐊᖕᓂᒃ ᐅᒥᐊᕐᔪᐊᖑᓂᖓᓂᒃ ᕗᕌᓐᑭᓚᓐ ᐊᑐᓚᐅᖅᑕᖓᓂᒃ 

ᕿᓂᕆᐊᖅᑎᓪᓗᒋᑦ. ᐄᓛᒃ, ᐃᕆᐸᔅᖑᔪᖅ.” ᓯᑏᕙᓐ ᕼᐋᕐᐳᕐ ᑭᐅᓚᐅᖅᑐᖅ ᐊᐱᕆᔭᐅᒐᒥ ᑲᓐᓲᕙᑎᕝᒥᒃ 

ᒪᓕᒐᖅᑎᐅᔪᖅ ᔫᑳᓐᒥᐅᑕᖅ ᕋᐃᔭᓐ ᓖᕝᒥᒃ.  

 

ᕼᐋᐳᕐ ᐅᖃᓚᐅᖅᑐᖅ ᓇᓂᔭᐅᔪᖅ “ᖃᐅᔨᔭᐅᔪᒪᓚᐅᖅᑐᖅ ᑲᓇᑕᒥᐅᑕᕐᓂᒃ ᓇᓂᓕᒫᖅ ᐊᒻᒪᓗ 

ᑭᒃᑯᑐᐃᓐᓇᕐᓂᒃ ᓄᓇᕐᔪᐊᒥ.” 

 

ᐅᒥᐊᕐᔪᐊᖅ ᕗᕌᓐᑭᓚᓐᑯᑦ ᕿᓂᕆᐊᕈᑎᒋᓚᐅᖅᑕᖓᑦ ᐃᕆᐸᔅᖑᓂᕋᖅᑕᐅᕗ. (ᑲᓇᑕᐅᑉ 

ᒥᕐᖑᐃᖅᓯᔨᖓᑦ/ᑲᓇᑕᒥᐅᑦ ᐱᕙᓪᓕᐊᔪᖁᑎᖓᑦ). ᒪᕐᕉᒃ ᐅᒥᐊᕐᔪᐊᒃ, ᐃᕆᐸᔅ ᐊᒻᒪᓗ ᑎᐅᕈ, 

ᐊᑐᖅᑕᐅᓚᐅᖅᑑᒃ ᕗᕌᓐᑭᓚᓐ ᕿᓂᕆᐊᖅᑎᓪᓗᒍ 1845ᒥ ᓱᓪᓗᐊᓗᒃᑯᑦ ᐅᐊᓕᓂᕐᒥᑦ ᕿᑭᖅᑖᓗᖕᒧᑦ 

ᑕᕆᐅᒃᑯᑦ ᓴᐃᓇᒧᐊᕈᓐᓇᕐᓂᕐᒥᒃ.  

 

ᐅᒥᐊᕐᔪᐊᒃ ᑭᕕᓚᐅᖅᓯᒪᔫᒃ ᓯᑯᔾᔭᐅᒐᒥᒃ 1846ᖑᑎᓪᓗᒍ ᓇᓂᔭᒃᓴᐅᓚᐅᙱᖦᖢᑎᒡᓗ 100 ᐅᖓᑖᓂᐊᓗᒃ 

ᐊᕐᕌᒍᓂᒃ ᓇᓂᔭᐅᓕᑕᐃᓐᓇᓕᓚᐅᖅᑐᕐᓕ ᑕᖅᑭᐅᓚᐅᖅᑐᒥᒃ ᕿᓂᖅᑎᓂᒃ ᕿᓂᖅᑎᑕᐅᔪᓂᒃ ᑲᓇᑕᐅᑉ 

ᒥᕐᖑᐃᖅᓯᕐᕕᖏᓐᓂᒃ. ᓇᓗᔭᐅᓚᐅᖅᑑᒐᓗᐊᖅ ᓇᓕᐊᖑᔭᕆᐊᒃᓴᖓᓂᒃ ᐅᒥᐊᕐᔪᐊᖅ ᑭᓯᐊᓂᓕ 

ᑕᖅᑭᐅᓚᐅᖅᑐᒥᒃ ᓇᓕᐊᖑᔭᕆᐊᒃᓴᖓᓂᒃ ᖃᐅᔨᔭᐅᓕᓚᐅᖅᑐᖅ. 

 

ᕗᕌᓐᑭᓚᓐ ᑲᒪᔨᐅᓚᐅᖅᑐᖅ ᐃᕆᐸᔅᒥᒃ ᐅᒥᐊᕐᔪᐊᕐᒦᓐᓇᓱᒋᔭᐅᔪᕐᓗ ᑭᕕᑎᓪᓗᒍ. ᐅᒥᐊᕐᔪᐊᖅ ᑎᐅᕈ ᓱᓕ 

ᓇᓂᔭᐅᓚᐅᙱᑦᑐᖅ. 

 

ᐃᒪᐅᑉ ᐊᑖᓂ ᐃᑦᑕᕐᓂᓴᓕᕆᔨᒃᑯᑦ ᖃᐅᔨᕗᑦ ᓇᓕᐊᖑᓂᖓᓂᒃ 

ᑲᓇᑕᐅᑉ ᒥᕐᖑᐃᖅᓯᔨᖓᑦ ᐃᒪᕐᒥ ᐃᑦᑕᕐᓂᓴᓕᕆᔨᒃᑯᑦ ᐊᒻᒧᖃᑦᑕᖅᓯᒪᔪᑦ ᐅᒥᐊᕐᔪᐊᕐᒧᑦ ᑕᐃᒪᙵᓂᑦ 

ᓇᓂᔭᐅᖕᒪᑦ. 

 

ᑐᓴᖅᑎᑦᑎᓕᖅᖢᑎᒃ ᑲᓇᑕᐅᑉ ᐃᓱᒪᑕᖓᑦᑕ ᐊᒡᓚᒡᕕᖓᓂᒃ ᖃᐅᔨᑎᑦᑎᓕᓚᐅᖅᐳᑦ ᓇᓕᐊᖑᔭᕆᐊᒃᓴᖓᓂᒃ 

ᓯᑎᐱᕆ 30ᖑᑎᓪᓗᒍ ᑲᓇᑕᐅᑉ ᒥᕐᖑᐃᖅᓯᔨᖓᑦ ᖃᐅᔨᓴᖅᑎᖏᓐᓂᒃ, ‘ᖃᐅᔨᓴᑦᑎᐊᓚᐅᖅᖢᑎᒃ” ᑭᓯᐊᓂ 

ᐊᑐᖅᖢᑎᒃ ᐊᔾᔨᓕᐅᕈᑎᑦᑎᐊᕚᓗᖕᓂᒃ ᐊᔾᔨᓕᐅᕈᑎᓂᒃ ᐊᒻᒪᓗ ᑕᕐᕆᔭᒃᓴᓕᐅᕈᑎᓂᒃ ᓇᓗᓇᕈᓐᓃᖅᑎᑦᑎᓲᓂᒃ 

ᑕᑭᓂᖏᓐᓂᒃ ᖃᓄᐃᓕᖓᓂᖏᓐᓂᒡᓗ ᐊᔾᔨᓕᐅᖅᑕᐅᔪᑦ. 

 

ᕋᐃᔭᓐ ᕼᐅᕆᔅ, ᐳᖅᑐᓂᖅᓴᐅᔪᒥᒃ ᐃᑦᑕᕐᓂᓴᓕᕆᔨ ᖃᐅᔨᒪᓂᖃᖅᑐᖅ ᐃᒪᕐᒦᑦᑐᓂᒃ ᐃᑦᑕᕐᓂᓴᕐᓂᒃ 

ᖃᐅᔨᓴᖃᑕᐅᓚᐅᖅᑐᖅ ᐅᒥᐊᕐᔪᐊᕐᒥᒃ, ᓯᕗᓪᓕᖅᐹᖑᖃᑕᐅᓚᐅᖅᑐᖅ ᑕᐅᓄᙶᖅᖢᓂ ᐅᒥᐊᕐᔪᐊᕐᒧᑦ 

ᐱᖃᑎᖃᖅᖢᓂ ᐃᖅᑲᓇᐃᔭᖃᑎᒥᓂᒃ ᔮᓇᑕᓐ ᒨᕐᒥᒃ. 

 

“ᓇᓗᓇᙱᑦᑎᐊᖅᑐᖅ ᐅᒥᐊᕐᔪᐊᕕᓂᕐᓂᒃ ᐱᕐᔪᐊᖑᓛᖑᔪᖅ ᑕᐃᒪᙵᓂᑦ ᐃᒪᕐᒧᑦ ᐊᒻᒧᖃᑦᑕᓕᕋᒪ,” ᕋᐃᔭᓐ 

ᕼᐅᕆᔅ ᐅᖃᓚᐅᖅᑐᖅ ᓰᐲᓰᒃᑯᓐᓄᑦ ᒐᕙᒪᒃᑯᑦ ᒪᓕᒐᓕᐅᕐᕕᖓᓃᖦᖢᓂ ᐱᖓᔪᐊᖑᑎᓪᓗᒍ. 

 

ᕼᐅᕆᔅ ᐅᖃᓚᐅᖅᑐᖅ ᑕᐅᓇᓂᒎᖅ ᑭᔫᖕᓂᒃ ᐊᑯᓐᓂᖓᒎᕈᖅᖢᓂ ᑕᑯᔪᓐᓇᓚᐅᖅᑐᖅ ᐅᒥᐊᕐᔪᐊᑉ ᐃᓗᐊᓂ, 

ᑕᑯᔪᓐᓇᖅᖢᑎᒡᓘᓐᓃᑦ ᐅᒥᐊᕐᔪᐊᕐᒥᐅᑕᕕᓃᑦ ᓂᕆᕝᕕᒋᕙᓚᐅᖅᑕᖓᓂᒃ. ᑖᒃᑯᐊᒃ ᐅᒥᐊᕐᔪᐊᑉ ᐃᓗᐊᓂᒃ 

ᑕᑯᔪᓐᓇᓚᐅᖅᑑᒃ ᐅᒥᐊᕐᔪᐊᑉ ᖁᓛᓃᑦᑐᓂᒃ ᑕᑯᕝᕕᓂᒃ ᐊᒻᒪᓗ ᐊᓯᖏᓐᓂᒃ ᐊᖕᒪᔪᓂᒃ ᑭᓯᐊᓂᓕᒎᖅ 

ᐅᒥᐊᕐᔪᐊᑉ ᐃᓗᐊᓄᐊᓚᐅᙱᑦᑑᒃ. 

 

“ᑕᒪᕐᒥᑲᓴᒃ ᖃᐅᔨᓴᖅᑕᕗᑦ ᒫᓐᓇᐅᔪᖅ ᓯᓚᑖᓂᑐᐃᓐᓇᖅ ᖃᐅᔨᓴᖅᑐᒍᑦ,” ᐅᖃᓚᐅᖅᑐᖅ. ᑲᓇᑕᐅᑉ 

ᒥᕐᖑᐃᖅᓯᕐᕕᖓᓂᒃ ᐃᖅᑲᓇᐃᔭᖅᑏᒃ 7ᖏᖅᓱᖅᖢᑎᒃ ᖃᐅᔨᓴᓚᐅᖅᑑᒃ ᐊᒻᒧᒃᐸᒃᖢᑎᒃ ᑲᑎᖦᖢᒋᑦ ᐃᑲᕐᕋᖏᑦ 

12ᖑᓚᐅᖅᑐᑦ, ᕼᐅᕆᔅ ᐅᖃᓚᐅᖅᑐᖅ. 

 

ᓇᓃᑉᐸᓕ ᕗᕌᓐᑭᓚᓐ? 

ᐃᓱᒪᒋᔭᐅᒡᒍᓛᖑᔪᖅ ᕿᓂᖅᑎᓂᒃ ᓇᓂᔭᐅᓂᐊᕆᐊᒃᓴᖓᓂᒃ ᕗᕌᓐᑭᓚᓐ ᐅᒥᐊᕐᔪᐊᕐᒥ. ᓇᓗᔭᐅᔪᖅ 

ᑐᖁᓚᐅᕆᐊᒃᓴᖓᓂᒃ ᐅᒥᐊᕐᔪᐊᕐᒥ ᐅᕝᕙᓘᓐᓃᑦ ᑐᖁᖕᒪᑦ ᑭᕕᑎᑕᐅᓚᐅᕆᐊᒃᓴᖓᓂᒃ ᐅᒥᐊᕐᔪᐊᕐᒥᐅᑕᑦ 

ᕿᒪᒃᓯᙱᑎᓪᓗᒋᑦ ᓱᓕ ᐅᒥᐊᕐᔪᐊᕐᒥᒃ. 

 



“ᖃᐅᔨᒪᔪᒍᑦ ᐃᓅᔪᓐᓃᓚᐅᖅᓯᒪᔪᖅ ᔫᓐ 1847ᖑᑎᓪᓗᒍ ᑭᓯᐊᓂᓕ ᐅᒥᐊᕐᔪᐊᕐᒥᐅᑕᕐᓂᒃ 

ᑎᑎᕋᖅᑕᐅᓚᐅᖅᑐᖅ ᐅᒥᐊᕐᔪᐊᕐᒥᒃ ᕿᒪᒃᓯᙱᑎᓪᓗᒋᑦ ᓱᓕ _____________ᑯᑦ ᐅᖃᐅᓯᖃᓚᐅᙱᑦᑐᖅ 

ᖃᓄᐃᓕᐅᖅᑐᖃᓚᐅᕐᓂᖏᓐᓂᒃ ᐊᒻᒪᓗ ᖃᓄᐃᒻᒪᑦ ᑐᖁᓚᐅᕐᓂᖓᓂᒃ, ᑭᓯᐊᓂᓕ ᖃᓄᑐᐃᓐᓇᖅ 

ᐱᔪᖃᕈᓐᓇᓚᐅᖅᑐᒃᓴᐅᔪᖅ,” ᕼᐅᕆᔅ ᐅᖃᓚᐅᖅᑐᖅ.  

 

“ᐅᖃᐅᓯᕆᔭᐅᖃᑦᑕᖅᓯᒪᔪᖅ ᓄᓇᒥ ᐃᓗᕕᖅᑕᐅᓇᓱᒋᔭᐅᓪᓗᓂ, ᐃᒪᕐᒧᓪᓘᓐᓃᑦ ᑎᒥᖓ 

ᑭᕕᑕᐅᓚᐅᕐᓂᖓᓂᒃ, ᐃᒻᒪᖄᓘᓐᓃᑦ ᐅᒥᐊᕐᔪᐊᕐᒦᑦᑐᖅ ᓱᓕ. ᐃᒻᒪᖄ ᐃᑦᑕᕐᓂᓴᕐᓂᒃ ᖃᐅᔨᓴᖅᑎᑦ 

ᖃᐅᔨᔪᓐᓇᓛᖅᑐᑦ ᖃᓄᐃᓚᐅᕐᓂᖓᓂᒃ ᖃᑯᒍᑐᐃᓐᓇᖅ.” 

 

ᑕᐃᒃᑯᐊ ᐆᒪᔅᓲᔭᓛᖑᓚᐅᖅᑐᑦ ᐅᒥᐊᕐᔪᐊᕐᒥᐅᑕᑦ ᐃᓱᒪᒋᔭᐅᔪᑦ ᐱᕐᓕᓕᓚᐅᕐᓂᖏᓐᓂᒃ, 

ᐋᓐᓂᐊᖃᓕᓚᐅᕐᓂᖏᓐᓂᒃ ᐅᕝᕙᓘᓐᓃᑦ ᐃᓄᒃᑐᓕᓚᐅᕐᓂᖏᓐᓂᒃ ᑐᖁᙱᑎᓪᓗᑎᒃ ᓱᓕ. 

 

ᒐᕙᒪᒃᑯᑦ ᕿᓂᖃᑎᒋᓚᐅᖅᑕᖏᑦ ᑲᓇᑕᐅᑉ ᒥᕐᖑᐃᖅᓯᕐᕕᖓᑦ, ᐃᖃᓗᓕᕆᔨᒃᑯᑦ ᐃᒪᓕᕆᔨᒃᑯᓪᓗ ᑲᓇᑕᒥ, 

ᑲᓇᑕᐅᑉ ᓯᒡᔭᕆᔭᖏᓐᓂᒃ ᓇᐅᑦᑎᖅᓱᐃᔨᓂᒃ, ᑲᓇᑕᐅᑉ ᐃᒫᒃᑯᑦ ᓴᐳᔾᔨᖁᑎᖏᑦ, ᓴᐳᔾᔨᔩᑦ ᖃᐅᔨᓴᖅᑕᐅᔪᓂᒃ 

ᐊᒻᒪᓗ ᑲᔪᓯᑎᑦᑎᔩᑦ ᖃᐅᔨᓴᖅᑕᐅᔪᓂᒃ ᑲᓇᑕᒥ, ᐊᕙᑎᓕᕆᔩᑦ ᑲᓇᑕᒥᒃ, ᐊᒻᒪᓗ ᑲᓇᑕᐅᑉ 

ᐊᓂᕐᓂᖃᙱᑦᑐᒥᒃ ᐱᓕᕆᔨᖏᑦ, ᐊᒻᒪᓗᒃᑲᓐᓂᖅ ᒐᕙᒪᒋᔭᐅᔪᑦ ᓄᓇᕗᒻᒥ ᐳᕆᑕᓐᒥᓗ.  

  



ᐱᕝᕕᒋᔭᐅᔪᖅ: ᓰᐲᓰ ᐱᕙᓪᓕᐊᔪᑦ ᐅᑭᐅᖅᑕᖅᑐᒥ 

ᕗᕌᓐᑭᓚᓐ ᐅᒥᐊᕐᔪᐊᖓ ᓇᓂᔭᐅᓂᖓ ᓇᓗᓇᐃᖅᓯᕗᖅ “ᐃᓄᐃᑦ 

ᖃᐅᔨᒪᔭᑐᖃᖏᑦ ᓴᙱᔪᐊᓗᐃᑦ:” ᓗᐃ ᖃᒧᒃᑳᖅ ᐅᖃᖅᐳᖅ 

 

ᐃᓄᐃᑦ ᑕᑯᓂᕋᓚᐅᖅᓯᒪᔪᑦ ᒪᕐᕉᖕᓂᒃ ᐅᒥᐊᕐᔪᐊᕐᓂᒃ ᕿᑭᖅᑕᒥ; ᐊᑕᐅᓯᖅ 

ᓯᖃᓪᓕᔭᐅᔪᖅ ᓯᑯᓄᑦ, ᐊᑕᐅᓯᕐᓗ ᐃᒪᕐᒥᒃ ᐃᖏᕐᕋᑎᑕᐅᔪᖅ ᑲᓇᖕᓇᕐᒧᑦ 
 

ᓰᐲᓰ ᐱᕙᓪᓕᐊᔪᑦ ᓴᖅᑭᑎᑦᑎᓚᐅᖅᑐᑦ: ᓯᑎᐱᕆ 10, 2014 5:17 ᐅᓪᓛᒃᑯᑦ. ᐋᖅᑭᒃᓱᖅᑕᐅᔪᖅ ᓯᑎᐱᕆ 10, 2014 

11:21 ᐅᓪᓛᒃᑯᑦ 

 

ᐃᒪᐅᑉ ᐊᑖᓂ ᐊᔾᔨᙳᐊᒃᑯᑦ ᑕᑯᒃᓴᐅᔪᖅ ᐅᒥᐊᕐᔪᐊᖅ ᕗᕌᓐᑭᓚᓐ ᕿᓂᕆᐊᕈᑎᒋᓚᐅᖅᑕᖓ ᓴᖅᑭᑎᑕᐅᓚᐅᖅᑐᖅ ᐋᑐᕚᒥ ᐊᐃᑉᐹᓂᑦ, 

ᓯᑎᐱᕆ 9, 2014ᖑᑎᓪᓗᒍ. 18(ᑲᓇᑕᐅᑉ ᒥᕐᖑᐃᖅᓯᕐᕕᖓᑦ/ᑲᓇᑕᒥᐅᑦ ᐱᕙᓪᓕᐊᔪᖁᑎᖓᑦ)   

 

 

ᐅᑯᐊᒃ ᑕᕐᕆᔭᖅᑕᐅᔪᓐᓇᖅᑑᒃ ᖃᓪᓗᓈᑎᑐᑦ 
 

  

ᓗᐃ ᖃᒧᒃᑳᖅ ᐅᖃᐅᓯᖃᖅᑐᖅ ᐃᓄᐃᑦ ᖃᐅᔨᒪᔭᖏᓐᓂᒃ ᐊᒻᒪᓗ ᕗᕌᓐᑭᓚᓐ ᐅᒥᐊᕐᔪᐊᖏᖕᓂᒃ 

4:32 

Louie Kamookak on Inuit oral history and the Franklin ships 4:32 

 

 

 

 

 

ᓄᓇᕗᒻᒥᐅᑕᑦ ᖃᓄᐃᓕᓂᖏᓐᓂᒃ ᕗᕌᓐᑭᓚᓐ ᐅᒥᐊᕐᔪᐊᖓ ᓇᓂᔭᐅᖕᒪᑦ 2:22 

Nunavut reaction to Franklin find 2:22 

 

  

http://www.cbc.ca/player/News/Canada/North/ID/2513239800/
http://www.cbc.ca/player/News/Canada/North/ID/2513240721/


ᐅᑯᐊᑦᑕᐅᖅ ᐅᓂᒃᑳᖅᑐᑦ ᑖᔅᓱᒥᖓ. ᖃᓪᓗᓈᑎᑑᖅᓯᒪᖕᒪᑕ ᐊᑎᖏᑦ ᖃᓪᓗᓈᑎᑑᖅᓯᒪᔪᑦ: 

 Lost Franklin expedition ship found in the Arctic 

 Franklin expedition ship pieces believed discovered in Arctic 

 the fifth estate: The Silence of the Labs 

 The Franklin searches: 1848 to present 

 

ᐃᓚᖏᑦ ᓄᓇᕗᒻᒥ ᖁᕕᐊᓱᒃᑐᑦ ᓇᓂᔭᐅᓚᐅᕐᓂᖓᓂᒃ ᐱᖃᑖ ᕗᕌᓐᑭᓚᓐ ᐅᒥᐊᕐᔪᐊᖓᓂᒃ ᕿᕿᖅᑕᐅᑉ 

ᖃᓂᒋᔮᓂ ᓴᖅᑭᑎᑦᑎᖕᒪᑦ ᐊᑐᕐᓂᖃᕐᓂᖓᓂᒃ ᐃᓄᐃᑦ ᐅᓂᒃᑳᖅᓯᒪᓂᖏᓐᓂᒃ, ᐊᒻᒪᓗᒃᑲᓐᓂᖅ 

ᑭᓇᒃᑯᑐᐃᓐᓇᕐᓂᒃ ᑕᑯᔭᖅᑐᖅᑕᐅᖃᑦᑕᓕᕈᑎᐅᓂᐊᕐᒪᑦ. 

 

ᓗᐃ ᖃᒧᒃᑳᖅ ᖃᐅᔨᓴᖅᑎ ᐅᓂᒃᑳᖅᑎᓗ ᑕᐃᔅᓱᒪᓂᐅᓚᐅᖅᑐᓂᒃ ᐅᖅᓱᖅᑑᒥ, ᓄᓇᒋᔭᐅᔪᖅ ᖃᓂᓛᖑᔪᒥᒃ 

ᓇᓂᔭᐅᓚᐅᖅᑐᒥᒃ, ᐊᕐᕌᒍᓂᒃ ᐅᖓᑖᓂ 30ᓂᒃ ᐊᐱᖅᓱᖃᑦᑕᖅᓯᒪᔪᖅ ᐃᓐᓇᑐᖃᕐᓂᒃ ᐅᓂᒃᑳᖅᑐᓂᒃ 

ᕗᕌᓐᑭᓚᓐ ᒥᒃᓵᓅᖓᔪᓂᒃ.  

 

ᑲᑎᒪᖃᑎᒋᓚᐅᖅᑕᖏᑦ ᑲᓇᑕᐅᑉ ᒥᕐᖑᐃᖅᓯᕐᕕᖓᓂᒃ ᐃᖅᑲᓇᐃᔭᖅᑎᓂᒃ 2008ᖑᑎᓪᓗᒍ 

ᕿᓂᕆᐊᙱᑎᓪᓗᒋᑦ ᓱᓕ ᐅᖃᐅᑎᓚᐅᖅᑕᖏᑦ ᐅᒥᐊᕐᔪᐊᒃ ᓇᓃᑦᑐᓐᓇᕆᐊᒃᓴᖏᖕᓂᒃ. 

 

“ᓇᓗᓇᐃᖅᓯᕗᖅ ᐃᓄᐃᑦ ᖃᐅᔨᒪᔭᑐᖃᖏ ᓴᙱᔪᐊᓗᐃᑦ”, ᐅᖃᓚᐅᖅᑐᖅ. 

 

   

ᐅᖅᓱᖅᑑᕐᒥᐅᑕᖅ ᖃᐅᔨᓴᖅᑎ 

ᐅᓂᒃᑳᖅᑎᓗ ᓗᐃ ᖃᒧᒃᑳᖅ (ᓗᐃ 

ᖃᒧᒃᑳᖅ/ᕙᐃᔅᐳᒃ) 

 

ᐅᒥᐊᕐᔪᐊᒃ ᕗᕌᓐᑭᓚᓐᑯᑦ 

ᐊᑐᓚᐅᖅᑕᖏᒃ − ᐱᕆᐸᔅ  ᐊᒻᒪᓗ  

ᑎᐅᕈ − ᑭᕕᓚᐅᖅᓯᒪᔫᒃ 

ᐅᒥᐊᕐᔪᐊᒦᑦᑐᓪᓗ ᑐᖁᓪᓗᑎᒃ 

ᑕᐃᔅᓱᒪᓂ ᕿᓂᕆᐊᖅᓯᒪᑎᓪᓗᒋᒃ 

ᓱᓪᓗᐊᓗᒃᑯᑦ ᐅᐊᓕᓂᕐᒥᑦ 

ᕿᑭᖅᑖᓗᖕᒧᑦ ᑕᕆᐅᒃᑯᑦ 

ᓴᐃᓇᒧᐊᕈᓐᓇᕐᓂᕐᒥᒃ 

1846ᖑᑎᓪᓗᒍ.  

 

ᐃᓄᐃᑦ ᐅᓂᒃᑳᖅᐸᓚᐅᕐᒪᑕ 

ᐅᒥᐊᕐᔪᐊᒡᒎᖅ ᓴᖅᑭᓚᐅᖅᓯᒪᔪᒃ ᕿᑎᐊᓂᒃ ᐅᐊᖕᓇᖓᓂᒡᓗ ᐊᑭᙵᖓᓂᒡᓗ ᕿᕿᖅᑕᐅᑉ, ᓗᐃ ᐅᖃᖅᑐᖅ. 

ᐅᒥᐊᕐᔪᐊᖅ ᓯᑯᒧᑦ ᓯᖁᑦᑎᖅᖢᓂ ᐱᖃᑖᓗ ᐃᖏᕐᕋᑎᑕᐅᓪᓗᓂ ᑲᓇᖕᓇᕐᒧᑦ. 

 

ᐳᒃᑕᓛᓚᐅᖅᖢᓂᒎᖅ ᐅᑭᐅᖕᓂᒃ ᒪᕐᕉᖕᓂᒃ ᑭᕕᓕᓚᐅᖅᐳᖅ. ᐃᓐᓇᑐᖃᖅ ᐅᖃᓚᐅᖅᑐᑦ ᐃᓄᖃᓚᐅᖅᑐᕉᖅ 

ᓯᕗᓪᓕᖅᐹᒥ ᐊᕐᕌᒍᒥ ᐅᑭᐅᕐᒥ ᑭᓯᐊᓂᓕᒎᖅ ᐃᓄᖃᕈᓐᓃᖅᑰᔨᓕᓚᐅᖅᑐᖅ ᐅᑭᐅᒃᑲᓐᓂᕐᒪᑦ.  

 

“ᐅᕙᑦᑎᓐᓄᓪᓕ ᐃᓄᖕᓄᑦ ᑐᑭᖃᖅᑐᖅ ᐅᓂᒃᑳᕐᓂᕗᑦ ᖃᐅᔨᒪᔭᑦᑎᓐᓂᒃ ᓴᙱᔪᐊᓗᒃ, ᕿᓂᕋᓱᖕᓂᕐᒧᑦ 

ᕗᕌᓐᑭᓚᓐ ᐅᒥᐊᕐᔪᐊᖏᖕᓅᑐᐃᓐᓇᙱᑦᑐᖅ ᐊᕙᑎᑦᑎᓄᓪᓗ ᐊᓯᖏᓐᓄᓪᓗ,” ᓗᐃ ᐅᖃᓚᐅᖅᑐᖅ. 

 

ᐃᑦᑕᕐᓂᖅᓴᓕᕆᔨ ᓘᒃᑖᖅ ᑕᒡ ᓯᑎᓐᑕᓐ, ᐊᐅᓚᑎᑦᑎᔨ ᐃᓕᖅᑯᓯᑐᖃᕐᓂᒃ ᓄᓇᕗᑦ ᒐᕙᒪᒃᑯᖏᓐᓄᑦ 

ᐅᒥᐊᕐᔪᐊᕐᒦᓚᐅᖅᑐᖅ ᓇᓂᓯᑎᓪᓗᒋᑦ ᕗᕌᓐᑭᓚᓐ ᐅᒥᐊᕐᔪᐊᖓᓂᒃ ᓈᑦᑎᖑᔭᐅᑎᓪᓗᒍ. ᐅᖃᓚᐅᖅᑐᑦ 

ᕿᓂᖅᑎᒡᒎᖅ ᓇᓂᓯᓚᐅᕋᔭᙱᑦᑐᒃᓴᐅᔪᑦ ᐅᒥᐊᕐᔪᐊᕐᒥᒃ ᐃᓄᖕᓂᒃ ᐃᑲᔪᖅᑕᐅᓚᐅᙱᒃᑯᑎᒃ.  

http://www.cbc.ca/news/politics/lost-franklin-expedition-ship-found-in-the-arctic-1.2760311
http://www.cbc.ca/news/politics/franklin-expedition-ship-pieces-believed-discovered-in-arctic-1.2759925
http://www.cbc.ca/fifth/episodes/2013-2014/the-silence-of-the-labs
http://www.cbc.ca/news2/interactives/franklin-searches/


“ᐱᒃᑯᓇᑦᑎᐊᖅᑐᖅ ᖃᐅᔨᓪᓗᓂ ᐃᓄᐃᑦ ᖃᐅᔨᒪᔭᑐᖃᕐᒥᓂᒃ ᐅᓂᒃᑳᖃᑦᑕᓚᐅᖅᑐᑦ ᖃᓄᐃᓕᓚᐅᕐᓂᖏᓐᓂᒃ 

ᐅᒥᐊᕐᔪᐊᒃ ᓴᖅᑭᑦᑎᐊᓕᓚᐅᕐᒪᑦ,” ᐅᖃᖅᖢᓂ.  

 

ᑎᑎᕋᖅᑎ ᕿᒥᕐᕈᐊᓂᒃ ᑕᐃᕕᑦ ᕗᑦᒪᓐ ᐊᖏᖃᑕᐅᕗᖅ. ᑎᑎᕋᓚᐅᖅᑕᖓ ᖃᓪᓗᓈᑎᑐᑦ Unravelling 

the Franklin Mystery ᑐᖓᕕᖃᖃᑦᑕᓚᐅᖅᑐᖅ ᐃᓄᐃᑦ ᖃᐅᔨᒪᔭᖏᓐᓂᒃ. 

 

“ᐃᓄᐃᑦ ᐅᓂᒃᑳᖅᐸᖕᓂᖓᑦ ᖃᐅᔨᒪᔭᒥᖕᓂᒃ ᐱᓪᓚᑦᑖᖑᓂᖅᓴᐅᑎᑕᐅᓕᖅᐳᖅ,” ᐅᖃᓚᐅᖅᑐᖅ. 

“ᐃᒪᓐᓇᐃᓚᐅᖅᑐᒍᓪᓕ ᐊᕐᕌᒍᓂᒃ 200ᓂᒃ ᐊᓂᕈᖅᓯᒪᓕᖅᑎᓪᓗᒋᑦ ᑭᓯᐊᓂ ᕿᓂᕈᑎᕗᑦ 

ᐋᖅᑭᒃᑕᐅᑦᑎᐊᓕᑕᐃᓐᓇᕐᒪᑕ ᐊᖑᑕᐃᓐᓇᓚᐅᖅᑕᕗᑦ ᐃᓄᐃᑦ ᐅᖃᖃᑦᑕᖅᓯᒪᔭᖏᓐᓂᒃ.” 

 

ᓄᓇᕗᑦ ᓯᕗᓕᖅᑎᖓ ᐲᑕ ᑕᑉᑑᓇ ᐅᖃᓚᐅᖅᑐᖅ ᑮᓇᐅᔭᐃᒡᒎᖅ ᑲᓇᑕᐅᑉ ᒐᕙᒪᒃᑯᖏᓐᓂᒃ 

ᐊᑐᖅᑕᐅᓚᐅᖅᑐᑦ ᕿᓂᕐᓂᕐᒧᑦ ᐊᑐᑦᑎᐊᖅᑐᑦ, ᐱᔾᔪᑎᒋᓪᓗᒍ ᖃᐅᔨᓴᖅᑕᐅᓕᓚᐅᕐᓂᖓᓂᒃ 

ᓇᓗᓇᐃᖅᑕᐅᓕᓚᐅᕐᓂᖓᓂᒡᓗ ᑕᑭᓛᖑᔪᖅ ᖃᐅᔨᓴᖅᑕᐅᕙᙱᓛᖑᔪᕐᓗ ᐃᖏᕐᕋᕝᕕᒋᔭᐅᕙᒃᑐᖅ ᑲᓇᑕᒥ, 

ᐃᑲᔪᑐᐃᓐᓇᕆᐊᖃᖅᑐᕐᓗ ᓄᓇᕗᒻᒥᒃ ᓴᖅᑭᑎᑦᑎᖕᒪᑦ ᐳᓛᕆᐊᖅᑐᖃᕐᓂᖅᓴᐅᓂᐊᓕᖅᑐᖅ. 

 

“ᐳᓛᕆᐊᒃᑲᓐᓂᕐᓂᖅᓴᐅᓕᖅᑐᑦ, ᐱᓗᐊᖅᑐᒥᒃ ᓇᓂᔭᐅᕝᕕᒋᔭᐅᓚᐅᖅᑐᒥᒃ.” ᐅᖃᓚᐅᖅᑐᖅ. “ᐅᓄᖅᑑᔪᑦ 

ᐅᖃᓕᒫᑦ ᑎᑎᕋᖅᑕᐅᓯᒪᔪᑦ, ᐅᓄᖅᑑᓪᓗᑎᒃ ᐅᓂᒃᑳᖅᓯᒪᔪᑦ. ᐃᓱᒪᔪᖓᓕ ᐅᒥᐊᕐᔪᐊᖅ 

ᖃᐅᔨᓴᖅᑕᐅᓂᖅᓴᐅᓕᖅᐸᑦ, ᐱᒃᑯᓇᖅᑐᓂᒃ ᓴᖅᑭᑎᑦᑎᓂᖅᓴᐅᓂᐊᖅᑐᖅ.” 

 

ᐊᑭᐊᓂᕐᒥᐅᑕᐃᑦ ᐱᑐᖃᖏᑦ ᕿᑭᖅᑖᓗᖕᒦᑦᑐᑦ ᐱᕐᔪᐊᖑᓂᖅᓴᐅᕗᑦ 

ᑕᒪᕐᒥᐅᙱᑦᑐᖅ ᖁᕕᐊᓲᑎᖃᖅᑐᑦ ᓇᓂᔭᐅᓂᖓᓂᒃ. 

 

“ᐅᓄᖅᑐᑦ ᖁᕕᐊᓱᒐᔭᓚᐅᖅᑐᑦ ᓇᓂᔭᐅᓚᐅᙱᑉᐸᑦ ᐅᒥᐊᕐᔪᐊᖅ, ᐅᕙᖓᓕ ᑕᐃᒪᓐᓇᑦᑕᐅᖅ 

ᐃᓱᒪᖃᖅᑐᖓ,” ᑭᐊᓐ ᕼᐋᐳᕐ, ᖃᐅᔨᒪᔭᐅᑦᑎᐊᖅᑐᖅ ᐅᑭᐅᖅᑕᖅᑐᒥᐅᑕᕐᓂᒃ ᐅᓂᒃᑳᖅᑎ ᖃᐅᔨᓴᖅᑎᐅᓪᓗᓂ 

ᑎᑎᕋᖅᑎᐅᔪᖅ. “ᐃᓱᒪᔪᖓᓕ ᐃᓚᖏᑦ ᖃᐅᔨᔭᐅᙱᑉᐸᑕ ᐊᑲᐅᓂᖅᓴᐅᔪᖅ.” 

 

ᑭᐊᓐ ᕼᐋᐳᕐ ᐅᖃᖅᑐᖅ ᐳᓛᕆᐊᕈᒪᓕᕐᓂᖅᓴᐅᔾᔮᙱᑦᑐᑦ, ᐱᓗᐊᖅᑐᒥᒃ ᐊᑭᑐᓂᖓᓂᒃ ᑕᐅᕗᙵᕋᓱᖕᓂᖅ. 

ᐃᓱᒪᔪᕐᓕ ᑎᒥᓂᒃ ᓇᓂᓯᔪᖃᔾᔮᕋᓱᒋᙱᖦᖢᓂᒋᑦ ᐅᒥᐊᕐᔪᐊᕐᒥ, ᐅᖃᖅᖢᓂᓗ ᑕᐃᓐᓇ ᕿᓂᑕᐅᔅᓲᔭᖅᑐᖅ − 

ᕗᕌᓐᑭᓚᓐ ᑐᖁᕝᕕᒋᓚᐅᖅᑕᖓ − ᓇᓂᔭᐅᓚᐅᖅᓯᒪᔾᔮᙱᑦᑐᖅ. 

 

“ᐃᓱᒪᖔᖅᑐᖓᓕ ᖃᐅᔨᒪᔭᐅᙱᓐᓂᖅᓴᐅᔪᖅ ᐱᕐᔪᐊᖑᓂᖅᓴᐅᔪᖅ ᑕᐃᔅᓱᒪᓂᐅᓂᖅᓴᐅᔪᓪᓛᓘᔪᖅ ᑕᐃᒃᑯᐊ 

ᐊᑭᐊᑉ ᐅᑭᐅᖅᑕᖅᑐᖏᓐᓂᙶᓚᐅᖅᓯᒪᔪᑦ (Norse) ᐊᑯᑭᑦᑐᒃᑰᖅᖢᑎᒃ ᐃᑳᓚᐅᖅᓯᒪᔪᑦ ᓄᓇᕗᒻᒧᑦ 

ᑕᐃᔅᓱᒪᓂᒻᒪᕆᐊᓗᒃ ᕗᕌᑭᓚᓐ ᑐᖁᓂᖓᓂᒃ ᑐᖔᓂᒻᒪᕆᓗᒃ. 

 

“ᐱᕐᔪᐊᖑᓂᖅᓴᐅᓇᓱᒋᔭᕋᓕ ᖃᐅᔨᔮᓗᒋᓚᐅᖅᑕᖏᑦ ᓘᒃᑖᑉ ᐸᑐᕆᓴ ᓴᑐᓚᓐ ᐱᔾᔪᑎᖃᖅᑐᑦ ᐊᑭᐊᑉ 

ᐅᑭᐅᖅᑕᖅᑐᖏᓐᓂᙶᓚᐅᖅᓯᒪᔪᑦ ᐱᑐᖃᖏᑦ ᓇᓂᓚᐅᖅᑕᖏᑦ ᑭᖕᒥᕈᑦ ᖃᓂᒋᔮᓂ, ᑭᓯᐊᓂᓕ ᒐᕙᒪᐅᔪᖅ 

ᐱᐅᙱᑎᑦᑎᓇᓱᒃᑐᑦ ᑕᐃᔅᓱᒥᖓ − ᐊᒡᓛᓪᓘᓐᓃᑦ ᐃᖅᑲᓇᐃᔮᖓᓂᒃ ᐊᓂᑎᑦᑎᔪᒪᔪᑦ − ᖃᐅᔨᓴᖅᑕᖓᓂᒡᓗ 

ᓄᖅᑲᖅᑎᑦᑎᔪᒪᓪᓗᑎᒃ. 

 

“ᐃᓱᒪᔪᖓᓕ ᑖᓐᓇ ᐱᕐᔪᐊᖑᓂᖅᓴᐅᓇᓱᒋᓪᓗᒍ ᐃᒪᕐᒥᑦ ᓄᖑᑉᐸᓪᓕᐊᔪᕈᓗᖕᓂᒃ ᐅᒥᐊᕐᔪᐊᕐᓂᒃ.”  

  



ᓇᓗᓇᐃᖅᓯᔾᔪᑎ 

 
ᓯᕗᓕᖅᑎ ᑕᑉᑑᓇ ᖁᕕᐊᓱᖃᑎᖃᕐᓂᕋᖅᑐᖅ ᓇᓂᔭᐅᓂᖓᓂᒃ ᕗᕌᓐᑭᓚᓐ 

ᐅᒥᐊᕐᔪᐊᖓᓂᒃ ᐱᖁᑎᖏᓐᓂᒡᓗ 
 

ᓯᑎᐱᕆ 9, 2014 

ᐃᖃᓗᐃᑦ, ᓄᓇᕗᑦ 

 

ᓯᕗᓕᖅᑎ ᐲᑕ ᑕᑉᑑᓇ ᐆᒥᖓ ᓇᓗᓇᐃᖅᓯᓚᐅᖅᐳᖅ:  

 

“ᖁᕕᐊᓲᑎᒋᔪᒪᕙᕋ ᑲᓇᑕᐅᑉ ᐃᓱᒪᑕᖓᑦ ᓯᑏᕙᓐ ᕼᐋᐳᕐ, ᒪᓕᒐᓕᐅᖅᑎ ᓕᐅᓇ ᐊᒡᓘᒃᑲᖅ, ᑲᓇᑕᐅᑉ 

ᒥᕐᖑᐃᖅᓯᕝᕕᖓᑦ ᐊᒻᒪᓗ ᑲᓇᑕᐅᑉ ᐃᒫᒃᑯᑦ ᓴᐳᔾᔨᔨᖁᑎᖏᑦ ᐊᒃᓱᕈᐃᓐᓇᕐᓂᖏᓐᓂᒃ ᓴᐱᓕᓚᐅᕋᑎᒡᓗ 

ᕿᓂᖅᑎᓪᓗᒋᑦ ᕗᕌᓐᑭᓚᓐ ᐊᓯᐅᓚᐅᖅᑑᖕᓂᒃ ᐅᒥᐊᕐᔪᐊᖏᖕᓂᒃ. ᓇᓂᔭᐅᓂᖓ ᐅᒥᐊᕐᔪᐊᖅ ᐊᓯᔾᔨᖅᑎᑦᑎᔪᖅ 

ᓄᓇᕗᒻᒥ ᖃᓄᐃᓕᐅᖅᑐᖃᖃᑦᑕᕐᓂᖓᓂᒃ. 

 

ᐃᓕᓴᕆᔪᒪᔭᒃᑲᑦᑕᐅᖅ ᓄᓇᕗᑦ ᐃᑦᑕᕐᓂᓴᓕᕆᔨᖏᓐᓂᒃ ᓇᓂᓯᖃᑕᐅᓚᐅᕐᓂᖏᓐᓂᒃ ᐃᓚᖓᓂᒃ ᐅᒥᐊᕐᔪᐊᑉ  

ᐊᒻᒧᐊᒃᐸᓪᓕᐊᔾᔪᑎᖓᓂᒃ ᐊᒻᒪᓗ ᐊᖕᒪᔪᒥᒃ ᐊᒃᖢᓈᒃᑯᕕᖕᒥᒃ ᓇᓂᓯᒥᖓᓐᓂᒃ ᓄᓇᒥ. ᓴᖅᑭᑎᑦᑎᑦᑎᐊᖅᑐᖅ 

ᐃᓄᐃᑦ ᐃᓕᖅᑯᓯᕆᔭᖏᓐᓂᒃ ᐱᓕᕆᖃᑎᒌᖕᓂᕐᒥᒃ, ᑲᑐᔾᔨᖃᑎᒌᒃᖢᑎᒃ ᐱᓕᕆᖃᑎᒌᒃᑐᑦ. 

 

ᐃᓄᐃᑦ ᐅᓂᒃᑳᕐᑕᖏᑦ ᐃᑲᔫᑎᖃᑦᑎᐊᓚᐅᖅᑐᑦ ᓇᓂᔭᐅᓂᖓᓂᒃ ᐅᒥᐊᕐᔪᐊᖅ ᐊᒻᒪᓗ ᓄᓇᒦᓚᐅᖅᑐᑦ 

ᐱᑐᖃᐃᑦ. ᓴᖅᑭᑎᑦᑎᑦᑎᐊᖅᑐᖅ ᐃᓕᖅᑯᓯᑐᖃᕗᑦ ᐱᕐᔪᐊᖑᓂᖏᓐᓂᒃ ᒫᓐᓇᐅᓕᖅᑐᒧᑦ.” 

 

### 

 

 

ᓯᐊᒻᒪᖅᑎᑦᓯᓂᕐᓂᒃ ᐸᖁᓴᒡᕕᐅᔪᓐᓇᖅᑐᖅ: 

ᑲᐃᑦ ᒪᑲᓚᐅᑦ 

ᑐᑭᒧᐊᒃᑎᑦᑎᔨ ᑐᓴᐅᒪᖃᑦᑕᐅᑎᔪᓕᕆᔨᒃᑯᑦ 

ᒐᕙᒪᓕᕆᔨᒃᑯᑦ 

867-975-6049 

cmacleod@gov.nu.ca  
 

 

ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑎᑐᑦ, ᐃᓄᐃᓐᓇᖅᑐᓐ ᐅᐃᕖᑎᑐᓪᓗ ᐅᕙᓂ, 

www.gov.nu.ca News releases are available in Inuktitut, English, Inuinnaqtun and French on www.gov.nu.ca. 

Tuhaqtaghat ittut Inuktitut, Qablunaatitut, Inuinnaqtun Uiviititullu talvani www.gov.nu.ca. Les communiqués de 

presse sont disponibles en inuktitut, en anglais, en inuinnaqtun et en français à : www.gov.nu.ca.  

 
ᑐᓴᐅᒪᖃᑦᑕᐅᑎᔪᓕᕆᔨᒃᑯᑦ 

http://www.gov.nu.ca/


ᐱᓕᕆᖃᑎᒌᒡᓗᓂ ᑭᐅᒐᒃᓴᑦ: ᓇᓂᔭᐅᓂᖓ ᐃᕆᐸᔅ 

 

ᐱᓕᕇᒃᑐᑦ ᐊᑎᖏᑦ: _____________________________________________________________________ 

 

 

1. ᑭᓱᕙᑦ ᐅᖃᐅᓯᕆᔭᐅᔪᑦ ᐊᔾᔨᒌᒃᑑᑎᐅᔪᑦ ᑎᑎᕋᖅᑕᐅᔪᓂᒃ? 

 

 

 

 

 

 

 

2. ᖃᓄᐃᒻᒪᑦ ᐱᒻᒪᕆᐅᓇᓱᒋᕕᒋᑦ ᐅᖃᐅᓯᕆᔭᐅᔪᑦ ᐊᔾᔨᒌᖕᓂᖏᑦ? 

 

 

 

 

 

 

 

3. ᓇᓂᔭᐅᓂᖓ ᐱᒻᒪᕆᐅᓇᓱᒋᕕᐅᒃ? ᖃᓄᐃᒻᒪᑦ? 

 

 

 

 

 

 

 

4. ᐃᓱᒪᕕᑦ ᐃᓄᐃᑦ ᖃᐅᔨᒪᔭᑐᖃᖏᑦ ᐃᑲᔪᓚᐅᕐᓂᖏᑦ ᓇᓂᔭᐅᓂᖓᓄᑦ? ᖃᓄᐃᒻᒪᑦ ᖃᓄᕐᓗ? 

 

 

 

 

 

 

 

5. ᓇᓕᐊᒃ ᐅᖃᐅᓯᕆᔭᐅᔪᖅ ᐊᐱᖅᓱᕈᒪᓇᔭᖅᐱᐅᒃ? ᖃᓄᐃᒻᒪᑦ? 

 

 

 

 

 

 

 

6. ᑭᓱᓂᒃ ᐊᐱᕆᓇᔭᖅᐱᐅᒃ ᑖᓐᓇ ᐊᐱᖅᓱᕈᒪᓇᔭᖅᑕᐃᑦ? 

ᐱᓕᕆᐊᒃᓴᖅ 2: ᐱᒃᑯᒍᓱᖕᓂᖅ ᐅᖅᓱᖅᑑᕐᒥᒃ 

 

ᐃᓕᑕᐅᔭᕆᐊᖃᖅᑐᑦ 

ᐃᓕᓐᓂᐊᖅᑐᑦ: 

 ᑎᑎᕋᕐᓗᑎᒃ ᐅᖃᐅᓯᕆᓗᓂᔾᔪᒡᓗ ᐊᑎᖏᑦ ᕿᑭᖅᑕᒦᑦᑐᑦ; 



 ᐅᖃᓪᓚᖃᑎᖃᕈᓐᓇᕐᓗᑎᒃ ᐅᖃᐅᓯᖃᕈᓐᓇᕐᓗᑎᒡᓗ ᐱᕐᔪᐊᖑᓂᖏᓐᓂᒃ ᓄᓇᐅᑉ ᐊᑎᑐᖃᖏᑦ; 

 ᓴᖅᑭᑎᑦᑎᓗᑎᒃ ᑐᑭᓯᓂᕐᒥᓂᒃ ᐱᕐᔪᐊᖑᓂᖏᓐᓂᒃ ᐅᓂᒃᑳᑦ ᐊᒻᒪᓗ ᐅᓂᒃᑳᖅᐸᒃᑐᑦ; 

 ᖃᓄᖅ ᐊᔾᔨᖃᕐᓂᖏᓐᓂᒃ ᐊᓯᔾᔨᕐᓂᖏᓐᓂᒡᓗ ᓴᖅᑭᑎᑦᑎᔪᓐᓇᕐᓗᑎᒃ ᑕᐃᔅᓱᒪᓂᐅᓚᐅᖅᑐᒥᒃ 

ᒫᓐᓇᐅᓕᖅᑐᒧᑦ. 

 

ᐱᓕᕆᔾᔪᑎᒃᓴᑦ 

 ᑕᕐᕆᔭᐅᓯᐊᕆᔭᐅᔪᒥᒃ ᓗᐃ ᖃᒧᒃᑳᕐᒧᑦ. 

 ᐅᓂᒃᑳᖅᑐᑦ ᐅᖅᓱᖅᑑᑉ ᒥᒃᓵᓅᖓᔪᑦ.  

 ᓄᓇᙳᐊᖅ ᐃᓕᑦᑎᔾᔪᑎ. 

 ᓄᓇᐃᑦ ᐊᑎᖏᑦ ᐃᓄᒃᑎᑐᑦ ᖃᓪᓗᓈᑎᑐᓪᓗ. 

 ᓄᓇᙳᐊᖅ − ᕿᑭᖅᑕᒦᑦᑐᑦ ᐃᓄᒃᑎᑐᑦ ᐊᑎᖏᑦ 

 ᓄᓇᙳᐊᖅ − ᕿᑭᖅᑕᒦᑦᑐᑦ ᖃᓪᓗᓈᑎᑐᑦ ᐊᑎᖏᑦ 

 ᓄᓇᙳᐊᖅ ᕿᑭᖅᑕᒦᑦᑐᑦ ᐊᑎᖏᑦ ᑎᑎᕋᖅᓯᒪᙱᑦᑐᑦ 

 ᐅᖅᓱᖅᑐᕐᒦᑦᑐᑦ 

 

ᐱᔾᔪᑎᖓ ᐱᓕᕆᐊᒃᓴᐅᑉ 2 

ᑕᕝᕙᓂ ᐃᓕᓐᓂᐊᕈᑎᒃᓴᒥᒃ ᐃᓕᓐᓂᐊᖅᑐᑦ ᐃᓕᓐᓂᐊᕐᓂᐊᖅᑐᑦ ᐅᖅᓱᖅᑑᑉ ᒥᒃᓵᓅᖓᔪᓂᒃ. 

ᖃᐅᔨᒪᖅᑳᓕᕐᓂᐊᖅᑕᖏᑦ ᑐᑭᓯᓕᕐᓂᐊᕐᒪᑕ ᐅᓂᒃᑳᖅᑕᐅᕙᒃᑐᓂᒃ ᕗᕌᓐᑭᓚᓐ 

ᐊᐅᓪᓚᕈᑎᒋᔾᔪᑎᒋᓚᐅᖅᑕᖓᓂᒃ, ᓄᓇᐃᑦ ᐊᑎᑐᖃᖏᓐᓂᒃ, ᐊᒻᒪᓗ ᓄᓇᙳᐊᓂᒃ ᐃᓕᓐᓂᕐᒥᒃ. 

 

ᐱᑕᖃᑐᐃᓐᓇᕆᐊᖃᖅᑐᑎᑦ ᐅᖅᓱᖅᑑᑉ ᒥᒃᓵᓅᖓᔪᓂᒃ ᐊᑐᕈᒪᓇᔭᖅᑕᕐᓂᒃ, ᑭᓯᐊᓂᓕ ᐱᑕᖃᙱᑉᐸᑦ ᐆᒪ 

ᐃᓕᓐᓂᐊᕈᑎᒃᓴᐅᑉ ᐃᓱᐊᓂ ᐱᑕᖃᖅᑐᖅ ᐊᑐᕈᒪᑐᐃᓐᓇᕆᐊᖃᖅᑕᕐᓂᒃ. ᓇᓕᐊᖕᓂᑐᐃᓐᓇᖅ 

ᐊᑐᕈᓐᓇᖅᑐᑎᑦ ᐃᓕᓐᓂᐊᖅᑎᑕᕐᓄᑦ ᓈᒻᒪᒃᑐᓂᒃ. 

  



ᐱᓕᕆᐊᕆᓂᖅ 1: ᐱᒃᑯᒍᓱᖕᓂᖅ ᐃᓕᓐᓂᐊᕐᓂᕐᒥᒡᓗ ᐆᖅᓱᖅᑑᕐᒥᒃ. 

9. ᐃᓕᓐᓂᐊᖅᑐᑦ ᑕᑯᑎᒃᑭᑦ ᓇᓂ ᐃᕆᐸᔅ ᓇᓂᔭᐅᓚᐅᕐᓂᖓᓂᒃ ᓄᓇᙳᐊᒥᒃ ᐊᑐᕐᓗᑎᑦ. 

ᓄᓇᙳᐊᒥᒃ ᐱᑕᖃᖅᑐᖅ ᑭᓯᐊᓂᓕ ᖃᓪᓗᓈᑎᑑᖅᓯᒪᔪᖅ. ᐃᓄᒃᑎᑑᖅᓯᒪᔪᒥᒃ ᐱᖃᕈᕕᑦ 

ᐊᑐᖔᕐᓗᒍ. 

  

10. ᓄᓇᙳᐊᒧᑦ ᑎᒃᑯᐊᕐᓗᑎᑦ ᐅᖃᐅᑎᒃᑭᑦ ᑕᒪᕐᒥᒃ ᐃᓄᒃᑐᑦ ᐊᑦᑎᖅᑕᐅᓯᒪᔪᑐᖃᐅᓂᖏᓐᓂᒃ. ᑕᒪᕐᒥᒃ 

ᐊᑎᖃᖅᑐᑦ ᓯᒡᔭᖓ, ᓄᓇᖓ, ᐃᒪᖏᑦ, ᑰᖏᑦ. ᐅᓂᒃᑳᖃᖅᑐᐃᓐᓇᐅᔪᑦ ᐅᓂᒃᑳᖅᑕᐅᖃᑦᑕᒪᑕᓗ 

ᑕᐃᒪᙵᓂᑦ ᖃᐅᔨᒪᔭᐅᔪᑦ ᓱᓕ ᒫᓐᓇ. ᐊᒡᓛᓪᓘᓐᓃᑦ ᐃᓄᐃᑦ ᐅᐸᒃᓯᒪᖃᑦᑕᖅᑕᓕᒫᖏᑦ 

ᐅᓂᒃᑳᖃᖅᑐᑦ. ᐊᑐᕐᓂᖃᑦᑎᐊᓚᐅᖅᑐᖅ ᑕᐃᒪᓐᓇ ᐊᐅᓪᓛᖅᐸᓱᖓᖅᑎᓪᓗᒋᑦ. 

 

11. ᐃᓕᓐᓂᐊᖅᑐᑦ ᐊᐱᕆᒃᑭᑦ ᑭᓱᓂᒃ ᖃᐅᔨᒪᔭᖃᕐᓂᖏᓐᓂᒃ ᐅᖅᓱᖅᑑᕐᒥᒃ. ᖃᓄᐃᓕᖓᕙ ᓄᓇᖓ? 

ᑭᓱᓂᒃ ᐊᖑᓇᓱᒃᐸᒃᐸᑦ? ᖃᔅᓯᐅᕙᑦ ᓄᓇᖅᑲᑎᒌᑦ? ᑭᓱᓕᕆᖃᑦᑕᕐᓂᖏᑦ ᐅᖅᓱᖅᑑᕐᒥᐅᑕᑦ 

ᖃᐅᔨᒪᔭᐅᓛᖑᕙᑦ? ᑭᓱᓂᒃ ᖁᕕᐊᓇᕐᓂᖃᖅᐸ ᐅᖅᓱᖅᑑᖅ? ᖃᓄᐃᓕᖓᕙ ᓯᓚᖓᑦ? ᑭᓱᖃᖅᐸ 

ᐅᖅᓱᖅᑑᖅ? ᖃᓄᐃᒻᒪᑦ ᐊᑎᖃᖅᐸ ᐃᓄᒃᑐᑦ ᐅᖅᓱᖅᑑᕐᒥᒃ ᖃᓪᓗᓈᑎᑐᓪᓗ ᐊᑎᖃᖅᐸ Gjoa 

Havenᒥᒃ? ᐅᖅᓱᖅᑑᕐᒥ ᒥᒃᓵᓅᖓᔪᓂ ᖃᐅᔨᒪᔭᕐᓂᒃ ᐅᖃᐅᑎᔪᓐᓇᖅᑕᑎᑦ 

ᖃᐅᔨᒪᓗᐊᙱᓐᓂᖅᐸᑕ. ᑕᐃᒪᓐᓇᐃᓕᐅᕐᓂᖅ ᐸᕐᓇᒃᑎᑦᑎᔪᖅ ᐃᓕᓐᓂᐊᖅᑐᑦ 

ᐃᓕᓐᓂᐊᕐᓂᐊᕐᓂᖏᓐᓂᒃ ᐅᖅᓱᖅᑑᕐᒥᐅᑕᑦ ᐊᐅᓛᕐᕕᒋᖃᑦᑕᖅᑕᖏᓐᓂᒃ, ᐊᒻᒪᓗ ᓇᐅᒃᑯᑦ 

ᐃᖏᕐᕋᕕᒋᔭᐅᓚᐅᖅᓯᒪᔪᑐᖃᕐᓂᒃ ᐊᒻᒪᓗᑦᑕᐅᖅ ᐊᑎᑐᖃᖏᓐᓂᒃ.  

 

 

ᐱᓕᕆᐊᕆᓂᖅ 2: ᓗᐃ ᖃᒧᒃᑳᖅ − ᖃᐅᔨᓴᖅᑎ ᕗᕌᓐᑭᓚᓐᒥᒃ 

1. ᐃᓕᓐᓂᐊᖅᑐᑦ ᑕᕐᕆᔭᖅᑎᒃᑭᑦ ᓗᐃ ᖃᒧᒃᑳᕐᒥᒃ ᐅᓂᒃᑳᖅᑎᓪᓗᒍ ᖃᐅᔨᓴᖅᓯᒪᖃᑦᑕᕐᓂᖓᓂᒃ 

ᕗᕌᓐᑭᓚᓐ ᐅᒥᐊᕐᔪᐊᖏᖕᓂᒃ. ᑕᕐᕆᔭᐅᓯᐊᕆᔭᐅᔪᖅ ᐅᕙᓂ ᓇᓂᔪᓐᓇᖅᑕᐃᑦ 

http://1drv.ms/1imJTXj ᑖᓐᓇ ᑕᕐᕆᔭᕈᓐᓇᕐᓂᐊᕋᕕᐅᒃ. 

 

2. ᑕᕐᕆᔮᓂᒃᑯᔅᓯᐅᒃ ᐃᓕᓐᓂᐊᖅᑐᑦ ᐅᖃᖁᓗᒋᑦ ᐊᑕᐅᓯᕐᒥᒃ ᐅᖃᐅᓯᕐᒥᒃ ᐃᓕᑕᒥᖕᓂᒃ 

ᐃᒃᐱᒋᔭᒥᖕᓂᒡᓘᓐᓃᑦ ᓗᐃ ᐅᖃᐅᓯᕆᔭᖏᓐᓂᒃ.ᓄᖅᑲᖅᑎᒃᑭᑦ ᐅᖃᐅᓰᑦ ᓇᑉᐸᐅᓕᖅᐸᑕ 

ᐃᓕᓐᓂᐊᖅᑎᑕᕐᓂᒃ. ᓲᕐᓗ 18ᓂᒃ ᐃᓕᓐᓂᐊᖅᑎᑦᑎᒍᕕᑦ, ᐅᖃᐅᓯᕐᓂᒃ 9ᓂᒃ ᐅᖃᖁᓇᔭᖅᑕᑎᑦ. 

ᓇᑉᐸᐅᑦᑎᐊᕈᓐᓇᙱᑉᐸᑕ, ᓲᕐᓗ 19ᓂᒃ ᐃᓕᓐᓂᐊᖅᑎᑦᑎᒍᕕᑦ, ᓄᖅᑲᖅᑎᑦᑎᓗᑎᑦ 10ᓂᒃ 

ᐅᖃᐅᓯᕐᓂᒃ. ᐅᖃᖅᐸᓪᓕᐊᔭᖏᑦ ᐸᐃᑉᐹᕐᔪᐊᕐᒧᑦ ᑎᑎᕋᕐᓗᒋᑦ. 

 

3. ᐃᓕᓐᓂᐊᖅᑐᑦ ᐸᐃᑉᐹᒥᒃ ᑐᓂᓗᒋᑦ. ᐅᖃᐅᑎᓗᒋᑦ ᐊᑕᐅᓯᕐᒥᒃ ᐅᖃᐅᓯᕐᒥᒃ ᑎᑎᕋᓵᖅᑕᕐᓂᒃ 

ᓂᕈᐊᕐᓗᑎᒃ ᑎᑎᕋᐅᓯᕆᓕᕐᓗᒍ ᓇᐃᓗᐊᙱᑦᑐᒥᒃ ᐅᖃᐅᓯᖅ ᐊᑐᕐᓗᓂᔾᔪᒃ ᐊᑐᑲᑕᒡᓗᓂᔾᔪᒡᓘᓐᓃᑦ. 

ᑎᑎᕋᐅᓯᕆᔭᑎᒃ ᑕᕐᕆᔭᓚᐅᖅᑕᒥᖕᓂᒃ ᐱᔾᔪᑎᖃᖅᑎᑦᑎᔪᓐᓇᖅᑐᑦ ᐅᕝᕙᓘᓐᓃᑦ ᐅᑭᐅᖅᑕᖅᑐᒥ 

ᐃᓅᓯᖃᕐᓂᕐᒥᒃ ᐱᔾᔪᑎᖃᕈᓐᓇᖅᑐᑦ. 

 

4. ᐱᐊᓂᒃᐸᑕ ᐅᖃᐅᑎᓗᒋᑦ ᐃᓕᓐᓂᐊᖃᑎᒥᓂᒃ ᕿᓂᓕᕐᓗᑎᒃ ᐅᖃᐅᓯᕐᒥᒃ ᓂᕈᐊᖅᑕᖓᑕ  

ᐊᔾᔨᖓᓂᒃᑕᐅᖅ ᓂᕈᐊᖅᑐᕕᓂᕐᒥᒃ. ᖃᐅᔨᓇᓱᖃᑎᒋᓕᕐᓗᓂᔾᔪᒃ ᖃᓄᖅ ᑎᑎᕋᐅᓯᖃᓚᐅᕐᓂᖏᓐᓂᒃ, 

ᖃᓄᐃᓕᔪᖃᓚᐅᕐᓂᖓᓂᒡᓗ ᐅᖃᐅᓯᖃᖃᑎᒋᓕᕐᓗᒋᑦ, ᐅᖃᐅᓯᕆᔭᑎᒡᓗ ᑲᑎᓪᓗᓂᔾᔪᒃ 

ᐋᖅᑭᒃᓱᑦᑎᐊᒃᑲᓐᓂᕐᓗᓂᔾᔪᒃ ᑎᑎᕋᑦᑎᐊᓕᕐᓗᑎᒃ. ᐊᒻᒪᓗᑦᑕᐅᖅ ᐅᖃᐅᑎᓗᒋᑦ ᐊᐱᖅᑯᑎᓂᒃ 

ᑎᑎᕋᕈᓐᓇᖅᑐᑦ ᐊᐱᕆᔪᒪᓇᔭᖅᑕᒥᖕᓂᒃ ᐃᓐᓇᑐᖃᕐᒧᑦ, ᐊᖑᓇᓱᒃᑎᒧᑦ, ᐃᓕᓴᐃᔨᒧᑦ, ᐅᕝᕙᓘᓐᓃᑦ 

ᐃᓚᒥᖕᓄᑦ ᑭᓇᑐᐃᓐᓇᕐᒧᓪᓘᓐᓃᑦ ᓄᓇᖅᑲᑎᒥᓄᑦ. ᑎᑎᕋᖅᑕᑎᑦ ᐊᑦᑎᕐᓗᓂᔾᔪᒃ ᐊᑎᓕᐅᕐᓗᓂᔾᔪᒡᓗ. 

ᐊᔪᕐᓇᙱᑉᐸᑦ, ᓂᐱᖃᕐᓗᑎᒃ ᐅᖃᓕᒫᕈᓐᓇᖅᑕᖏᑦ ᐃᓕᓐᓂᐊᖃᑎᖏᑦ ᑐᓵᓂᐊᕐᒪᑕ 

ᑎᑎᕋᖅᑕᖏᓐᓂᒃ, ᐅᕝᕙᓘᓐᓃᑦ ᐱᕕᑭᓗᐊᕐᓂᐊᕋᓱᒋᒍᕕᒋᑦ ᓂᐱᑎᖁᓗᒋᑦ ᑎᑎᕋᖅᑕᑎᒃ ‘ᕗᕌᓐᑭᓚᓐ 

ᒥᒃᓵᓅᖓᔪᓄᒃ” ᓴᓂᕋᕐᒧᑦ. 

 

5. ᐃᖏᑉᐸᑕ ᑕᕐᕆᔭᒃᑲᓐᓂᕐᓗᓯᐅᒃ ᓗᐃ ᐅᖃᓪᓚᒃᑎᓪᓗᒍ ᐃᖅᑲᐃᑎᒃᑲᓐᓂᕆᐊᖃᕈᕕᒋᑦ 

ᖃᓄᐃᓕᓚᐅᕐᓂᖓᓂᒃ ᓗᐃ.  ᓗᐃ ᐅᖃᓚᐅᒪᑦ ᕗᕌᓐᑲᓚᓐᓕ ᓴᐅᓂᖏᑦ ᐃᓗᕕᕈᒪᓇᔭᖅᑕᖏᑦ 

ᓄᓕᐊᖓᑕ ᓴᓂᐊᓂ ᐃᓂᓴᓕᐅᓚᐅᖅᓯᒪᔭᖓᑕ ᓄᓕᐊᖓᑕ. ᑕᕐᕆᔭᕐᓗᒍᓘᓐᓃᑦ ᓗᐃ 

ᐅᖃᐅᓯᕆᓚᐅᖅᑕᖓᓂᒃ ᐅᕝᕙᓘᓐᓃᑦ ᐅᖃᐅᑎᓗᒋᑦ ᓗᐃ ᐅᖃᓚᐅᖅᑕᖓᓂᒃ. ᐃᓕᓐᓂᐊᖅᑐᑦ 

ᑎᑎᕋᖁᓗᒋᑦ ᖃᓄᖅ ᐅᖃᖅᑕᖓᓂᒃ ᐃᓱᒪᓂᕐᒥᓂᒃ. ᑎᑎᕋᖁᓗᒋᑦ ᖃᓄᐃᒻᒪᑦ ᑕᐃᒪᓐᓇ 

http://1drv.ms/1imJTXj


ᐃᓱᒪᖃᕐᓂᖏᓐᓂᒃ. ᑎᑎᕋᖁᓕᕐᒥᓗᒋᑦ ᖃᓄᐃᓕᐅᖁᔨᓇᔭᕐᓂᕐᒥᓂᒃ ᓴᐅᓂᖏᓐᓂᒃ. ᑎᑎᕋᕐᒥᓗᑎᒃ 

ᖃᓄᐃᒻᒪᑦ ᑕᐃᒪᓐᓇ ᐃᓱᒪᓂᕐᒥᓂᒃ. ᐱᐊᓂᒃᐸᑕ ᓴᓂᕋᕐᒧᑦ ᕗᕌᓐᑭᓚᓐ ᒥᒃᓵᓄᑦ ᓂᐱᑎᓪᓗᓂᔾᔪᒃ. 

 

ᐱᓕᕆᐊᕆᓂᖅ 3: ᐃᓄᐃᑦ ᓄᓇᒥᒃ ᐊᑐᖅᐸᖕᓂᖏᓐᓂᒃ ᓄᓇᒋᓂᕐᒥᓂᒡᓗ ᐱᓕᕆᐊᖃᕐᓂᖅ    

1. ᑎᑎᕋᕈᒃ “ᐃᓄᐃᑦ ᓄᓇᒥᒃ ᐊᑐᖅᐸᖕᓂᖏᑦ − ᑕᐃᔅᓱᒪᓂ ᒫᓐᓇᓗ” ᕿᑎᐊᒍᑦ ᑎᑎᕋᕐᕕᒡᔪᐊᒃᑯᑦ 

ᓂᐱᑎᖅᓯᒪᔪᓂᒃ ᐊᖏᒡᓕᑎᓪᓗᒍ. ᑎᑎᕋᕐᕕᒋᔭᕆᐊᖃᖅᑕᐃᑦ ᐊᖏᒋᐊᖃᑐᐃᓐᓇᕆᐊᖃᕐᒪᑦ. 

ᐃᓕᓐᓂᐊᖅᑐᑦ ᖃᐅᔨᒪᔭᒥᖕᓂᒃ ᐅᖃᖁᓗᒋᑦ. ᐅᖃᖅᐸᓪᓕᐊᔭᖏᑦ ᕿᑎᐊᓂᒑᖅᑎᑉᐸᒡᓗᒋᑦ ᑎᑎᕋᒃᑭᑦ. 

ᐃᓚᖏᑦ ᐃᓕᓐᓂᐊᖅᑐᑦ ᖃᐅᔨᒪᓗᐊᙱᑐᐃᓐᓇᕆᐊᖃᖅᑐᑦ, ᐃᓚᖏᓪᓗ 

ᖃᐅᔨᒪᓂᖅᓴᐅᑐᐃᓐᓇᕆᐊᖃᖅᖢᑎᒃ. ᐅᖃᖅᑕᐅᔪᓕᒫᑦ ᐱᒃᑯᒋᓗᒋᑦ ᖃᐅᔨᑎᓪᓗᒋᓪᓗ 

ᖃᐅᔨᒪᓗᐊᙱᒃᑲᓗᐊᕈᑎᒃ ᓱᖁᑕᐅᙱᑦᑐᖅ. 

 

2. ᐃᓕᓐᓂᐊᖅᑐᑦ ᐱᖃᑎᖃᓕᖅᑎᓪᓗᒋᑦ ᑲᑎᙵᓕᖅᑐᑦ ᓂᕈᐊᖁᓗᒋᑦ ᓇᓕᐊᖕᓂᑐᐃᓐᓇᖅ 

ᑎᑎᕋᓵᖅᑕᕐᓂᒃ. ᐊᕕᒃᑐᖅᓯᒪᔪᑦ ᓂᕈᐊᖁᓗᒋᑦ ᐊᐅᓚᑎᑦᑎᔨᐅᓂᐊᖅᑐᒥᒃ ᐊᒻᒪᓗ ᑎᑎᕋᖅᑎᒥᒃ. 

ᑎᑎᕋᕈᓐᓇᖅᑐᑦ ᑎᑎᕋᕐᕕᒡᔪᐊᒃᑯᑦ ᐸᐃᑉᐹᒃᑯᓪᓘᓐᓃᑦ. 

 

3. ᐃᓕᓐᓂᐊᖅᑐᑦ ᐅᖃᐅᓯᖃᓕᕐᓗᑎᒃ ᖃᓄᑐᐃᓐᓇᖅ ᖃᐅᔨᒪᔭᒥᖕᓂᒃ ᓂᕈᐊᖅᑕᒥᖕᓂᒃ. ᓲᕐᓗ 

ᐅᖃᖅᑐᖃᕐᓂᖅᐸᑦ “ᐸᖅᑭᑦᑎᐊᕆᐊᖃᖅᑕᕗᑦ ᓄᓇᕗᑦ” ᓂᕈᐊᖅᑕᐅᓐᓂᖅᐸᓪᓗ ᑎᑎᕋᕋᔭᖅᑐᑦ 

ᖃᓄᖅ ᑕᐃᒪᓐᓇ ᓴᖅᑭᑎᑕᐅᔪᓐᓇᕐᓂᖓᓂᒃ, ᐅᕝᕙᓘᓐᓃᑦ ᖃᓄᖅ ᓄᓇ 

ᐸᖅᑭᔭᐅᑦᑎᐊᕈᓐᓇᕋᔭᕐᓂᖓᓂᒃ. ᖃᐅᔨᒪᕙᑦ ᐅᓂᒃᑳᒥᒃ ᐅᕝᕙᓘᓐᓃᑦ ᖁᔭᓈᕈᓘᕈᑎᒃᓴᒥᖕᓂᒃ 

ᑭᒃᑯᑐᐃᓐᓇᕐᓂᒃ ᐸᖅᑭᔭᐅᔪᓐᓃᕐᓂᖅᐸᑦ ᓄᓇ? ᖃᐅᔨᒪᕙ ᐃᓄᐃᑦ ᒪᓕᒐᑐᖃᖏᓐᓂᒃ 

ᐅᒃᐱᕆᔭᐅᔪᓂᒡᓘᓐᓃᑦ ᖁᔭᓈᕈᓘᖅᑐᖃᕐᓂᖅᐸᑦ ᓄᓇᐅᑉ ᒥᒃᓵᓄᑦ?  

 

4. ᐃᓕᓐᓂᐊᖅᑐᑦ ᐅᖃᐅᑎᓗᒋᑦ ᐊᐱᖅᑯᑎᒃᓴᖃᕐᓂᕈᑎᒃ ᑎᑎᕋᐅᓯᕆᔭᑎᒃ ᒥᒃᓵᓄᑦ ᑎᑎᕋᕐᓗᓂᔾᔪᒃᑕᐅᖅ 

ᐸᐃᑉᐹᒃᑯᑦ ᐊᓯᐊᒍᑦ. ᑎᑎᕋᖅᑕᑎᒃ ᐊᐱᖅᑯᑎᓕᐅᖅᑕᑎᒡᓗ ᓴᓂᕋᕐᒧᑦ ᓂᐱᑎᓪᓗᓂᔾᔪᒃ 

ᐊᑎᓕᐅᕌᓂᒃᑯᑎᒃ.  

 

ᐱᓕᕆᐊᕆᓂᖅ 4: ᓄᓇᙳᐊᓕᕆᓂᖅ 

 

ᐊᑐᒐᒃᓴᑦ: 

 ᓄᓇᐃᑦ ᐊᑎᖏᑦ; 

 ᕿᑭᖅᑕᒥ ᐃᓄᒃᑎᑐᑦ ᐊᑎᖏᑦ; 

 ᕿᑭᖅᑕᒥ ᖃᓪᓗᓈᑎᑐᑦ ᐊᑎᖏᑦ; 

 ᐊᑦᑎᖃᙱᑦᑐᖅ ᕿᑭᖅᑕᖅ; 

 ᐅᖅᓱᖅᑑᕐᒥᙶᖅᑐᖅ ᐃᓄᒃᑎᑐᑦ ᐊᑦᑎᖅᑕᐅᓯᒪᔪᑦ. 

 

1. ᐃᓕᓐᓂᐊᖅᑐᑦ ᑐᓂᐅᖅᑲᕐᓗᒋᑦ ᓄᓇᐃᑦ ᐊᑎᖏᓐᓂᒃ ᐃᓄᒃᑎᑑᖅᓯᒪᔪᑦ ᖃᓪᓗᓈᑎᑑᖅᓯᒪᔪᓪᓗ. 

ᐊᐱᖅᓱᒃᑭᑦ ᐃᒪᓐᓇ, ᐅᔾᔨᕆᕕᑦ ᐃᓄᐃᑦ ᐊᑦᑎᖅᓯᒪᔭᖏᓐᓂᒃ ᑐᑭᖏᓐᓂᒃ? ᖃᓄᕐᓕ ᐃᓄᐃᑦ 

ᐃᓱᒪᓇᓱᒋᕕᒋᑦ ᑕᐃᒪᓐᓇᑎᑐᑦ ᐊᑦᑎᖅᓯᒐᒥᒃ? 

 

2. ᕿᒥᕐᕈᐊᖁᓕᕐᓗᒋᑦ ᖃᓪᓗᓈᑎᑑᖅᓯᒪᔪᒥᒃ. ᐃᓕᓐᓂᐊᖅᑐᑦ ᐊᐱᕆᓗᒋᑦ ᐃᒪᓐᓇ, ᑭᓱᓂᒃ ᐅᔾᔨᕆᕕᑦ 

ᐊᑦᑎᖅᑕᐅᔪᕕᓂᕐᓂᒃ ᐊᒻᒪᓗ ᖃᓄᖅ ᖃᓪᓗᓈᑦ ᐃᓱᒪᓇᓱᒋᓐᓂᖅᐱᒋᑦ ᑕᐃᒪᓐᓇᑎᑐᑦ ᐊᑦᑎᖅᓯᖕᒪᑕ? 

 

3. ᐃᓕᓐᓂᐊᖅᑐᑦ ᐊᐱᕆᓕᕐᓗᒋᑦ, ᓴᖅᑭᔮᖅᐸ ᐊᑦᑎᖅᑕᐅᔪᕕᓃᑦ ᖃᓪᓗᓈᓪᓗ ᐃᓄᐃᓪᓗ 

ᑕᐅᑐᖕᓂᖏᓐᓂᒃ ᓄᓇᒥᒃ? ᐅᖃᖅᐸᓪᓕᐊᔭᖏᑦ ᑎᑎᕋᕈᒪᒍᕕᒋᑦ ᐸᐃᑉᐹᕐᔪᐊᒃᑯᑦ ᑎᑎᕋᕈᓐᓇᖅᑕᑎᑦ. 

 

4. ᐊᑐᕐᓗᑎᑦ ᒪᕐᕉᖕᓂᒃ ᓄᓇᙳᐊᖑᔪᓂᒃ ᐊᒻᒪᓗ ᐃᓄᒃᑎᑐᑦ ᐊᑎᖏᓐᓂᒃ ᑎᑎᕋᖅᓯᒪᔪᓂᒃ ᐊᑐᕐᓗᑎᒃ, 

ᑖᒃᑯᐊ ᐆᒪ ᐃᓕᓐᓂᐊᕈᑎᒃᓴᐅᑉ ᐃᓱᐊᓂ ᐃᓚᑎᑕᐅᓯᒪᔪᑦ, ᐃᓕᓐᓂᐊᖅᑐᑦ ᐃᓚᖁᓗᒋᑦ ᑎᓴᒪᓂᒃ 

ᓄᓇᐅᑉ ᐊᑎᖏᓐᓂᒃ. ᑐᑭᓯᔪᒪᒍᑎᒃ ᖃᓪᓗᓈᑎᑐᑦ ᖃᓄᐃᒻᒪᑦ ᑕᐃᒪᓐᓇᑎᑐᑦ ᐊᑦᑎᖅᑕᐅᓂᖏᓐᓂᒃ 

ᖃᐅᔨᓇᒍᓐᓇᖅᑐᑦ. 

 



5. ᐃᓕᓐᓂᐊᖅᑐᑦ ᐋᖅᑭᒃᓯᓗᑎᒃ ᐸᐃᑉᐹᒃᑯᑦ ᐊᕕᒃᑐᖅᓯᒪᔪᓂᒃ 26(chart) ᓄᓇᒥᓂᒃ ᐱᒋᐊᕐᕕᖃᕐᓗᑎᒃ 

ᓄᓇᓂᒃ ᑕᓪᓕᒪᓂᒃ ᖃᓄᐃᓕᖓᓂᖏᓐᓂᒃ ᑎᑎᕋᕐᓗᑎᒃ (ᐅᖅᓱᖅᑑᕐᒥᐅᑕᐅᒍᑎᒃ ᓄᓇᖓᑕ 

ᖃᓂᒋᐸᓗᒃᑕᖏᓐᓂᒃ ᖃᓄᐃᓕᖓᓂᖏᓐᓂᒃ ᑎᑎᕋᕐᓗᑎᒃ, ᓲᕐᓗ ᑕᓗᕐᔪᐊᖅ). 

 

6. ᐅᖅᓱᖅᑑᑉ ᐃᓄᒃᑎᑐᑦ ᐊᑎᖏᓐᓂᒃ ᐊᑐᕐᓗᑎᒃ, ᐃᓕᓐᓂᐊᖅᑐᑦ ᑕᓪᓕᒪᓂᒃ ᓄᓇᐅᑉ ᐊᑎᖏᓐᓂᒃ 

ᐃᓚᓯᓗᑎᒃ ᓄᓇᙳᐊᒧᑦ ᑎᑎᕋᖅᓯᒪᙱᑦᑐᒧᑦ ᓴᓂᒧᑦ ᐊᒻᒧᓪᓗ ᓈᓴᐅᑎᖃᖅᑎᑕᐅᕙᖕᓂᖏᓐᓂᒃ 

ᐊᑐᕐᓗᑎᒃ (latitude, longitude). ᐊᑎᖏᑦ ᓄᓇᙳᐊᒧᑦ ᑎᑎᕋᕈᓐᓇᖅᑕᖏᑦ ᐅᕝᕙᓘᓐᓃᑦ 

ᓄᓇᙳᐊᒃᑯᑦ ᓈᓴᐅᑎᓕᕐᓗᓂᔾᔪᒃ ᐊᑎᖏᑦ ᐊᓯᐊᒍᑦ ᑎᑎᕋᕐᓗᓂᔾᔪᒃ.  

 

ᐅᖃᐅᓯᒃᓴᖅ: ᓗᐃ ᖃᒧᒃᑳᑉ ᐅᖃᐅᓯᒃᓴᒃᑲᓐᓂᖏᑦ ᐃᓚᔭᐅᒃᑲᓐᓂᓛᖅᑐᑦ ᑕᕝᕗᖓ ᐃᓕᓐᓂᐊᕈᑎᒃᓴᒧᑦ. 

  



 

  



ᐅᖅᓱᖅᑑᖅ 
 

 

 

 

 

 

 

 

 

 

 

 

 

 

 

 

 

 

 

 

ᐅᖅᓱᖅᑑᖅ 

 

ᐅᖅᓱᖅᑑᖅ ᑲᓇᖕᓇᕐᒥ ᓂᒡᒋᕐᒥᒡᓗ ᕿᑎᐊᓃᑦᑐᖅ ᑕᐃᑲᙵᑦ ᕿᑭᖅᑕᕐᒥᑦ ᖃᓂᒃᓴᖅᖢᓂᓗ 

ᐃᖏᕐᕋᕝᕕᒋᔭᐅᓲᖑᔪᓂᒃ ᐅᒥᐊᕐᔪᐊᓂᒃ ᓱᓪᓗᐊᓗᒃᑯᑦ ᐅᐊᓕᓂᕐᒥᑦ ᕿᑭᖅᑖᓗᖕᒧᑦ ᑕᕆᐅᒃᑯᑦ 

ᓴᐃᓇᒧᐊᕋᓱᒃᑐᓂᒃ. ᐅᖅᓱᖅᑑᖅ ᑕᐃᒪᓐᓇ ᐊᑎᖃᖅᑐᖅ ᐅᖅᓱᒃᓴᖃᐅᓲᖑᓂᖓᓐᓂᒃ. ᖃᓪᓗᓈᑎᑐᓪᓕ ᐊᑎᖓ 

ᐊᑦᑎᖅᑕᐅᓚᐅᖅᓯᒪᔪᖅ ᓅᕐᕖᔭᙳᔪᖅ ᕿᓂᖅᑎ ᕋᐅᓪ ᐊᒪᓐᓴᓐ ᐅᑭᐅᓕᒫᖅ ᑕᐅᕙᓃᓚᐅᖅᓯᒪᔪᖅ 

ᐅᒥᐊᕐᔪᐊᖃᓚᐅᕐᓂᖓᓄᑦ ᐊᑎᖃᖅᑐᒥᒃ ᔫᒥᒃ (Gjøa). ᐅᖃᐅᓯᕆᓚᐅᖅᓯᒪᔭᖓ 

ᑭᓴᕐᕕᑦᑎᐊᕙᐅᓛᖑᑦᑎᐊᖅᑐᕉᖅ ᓄᓇᕐᔪᐊᓕᒫᒥ. 1906ᖑᑎᓪᓗᒍ ᐊᑭᐊᓂᕐᒥᐅᑕᕐᓂᒃ 

ᓯᕗᓪᓕᖅᐹᖑᓚᐅᖅᓯᒪᔪᖅ ᐃᖏᕐᕋᑦᑎᐊᖅᖢᓂ ᑕᐅᕗᖓ ᓱᓪᓗᐊᓗᒃᑯᑦ ᐅᐊᓕᓂᕐᒥᑦ ᕿᑭᖅᑖᓗᖕᒧᑦ ᑕᕆᐅᒃᑯᑦ 

ᓴᐃᓇᒧᐊᕈᓐᓇᕐᓂᕐᒧᑦ. ᔮᓐ ᕌᔅ ᕿᓂᕆᐊᖅᖢᓂ ᑕᐃᑯᙵᓚᐅᖅᓯᒪᓂᖓᓄᑦ 1829ᒥᒃ 1833ᒧᑦ ᐊᒻᒪᓗ 

ᕗᕌᓐᑭᓚᒃᑯᑦ 1845ᖑᑎᓪᓗᒍ ᑭᕕᓚᐅᖅᓯᒪᓂᖏᓐᓂᒃ ᐅᒥᐊᕐᔪᐊᖏᒃ ᐅᐸᒃᑕᐅᒡᒍᔪᖅ ᖃᐅᔨᔪᒪᔪᓂᒃ. 

ᐅᖅᓱᖅᑑᕐᒥᐅᑕᑦ ᐃᓄᐃᑦ ᖃᐅᔨᒪᔭᐅᑦᑎᐊᖅᑐᑦ ᑐᙵᓱᒃᑎᑦᑎᒃᑲᐅᓂᖏᓐᓂᒃ. 

 

ᓄᓇᖓᑦ 

 

ᐅᓄᕐᓂᖏᑦ  

1,116   

 

ᐃᓄᖏᑦ ᑭᓲᓂᖏᑦ 

95 ᐳᓴᓐᑦ ᐃᓄᐃᑦ 

 

ᐅᖃᐅᓯᖏᑦ 

ᐃᓄᒃᑎᑐᑦ, ᖃᓪᓗᓈᑎᑐᑦ 

 

ᓇᓃᓐᓂᖓ (ᖃᓪᓈᑎᑐᑦ) 

Longitude 95° 51’ W 

Latitude 68° 38’ N 

Elevation 47m  

  



ᓄᓇᖓ ᖃᓄᐃᓕᖓᓂᖓ 

ᐅᖅᓱᖅᑑᑉ ᓄᓇᖓ ᓵᑦᑐᔮᖑᔪᖅ ᕿᑭᖅᑕᒦᖦᖢᓂ. ᐊᐅᔭᐅᓕᕌᖓᑦ ᐱᕈᑐᖃᑦᑎᐊᓕᓲᖑᔪᖅ. 

 

ᓯᓚᖓ 

ᐅᖅᓱᖅᑑᖅ ᖃᐅᒪᐃᓐᓇᓕᖃᑦᑕᖅᑐᖅ ᒪᐃ 22ᒥᑦ ᔪᓚᐃ 21ᒧᑦ. ᐊᐅᔭᐅᓕᕌᖓᑦ 

ᐅᖅᑰᑦᑎᐊᐸᓗᖃᑦᑕᖅᑐᖅ ᓯᓚᑦᑎᐊᕙᐅᕙᒃᖢᓂᓗ ᐅᖅᑰᓂᖓ 15 ᓯᐅᓪᓯᐊᔅᒧᐊᖅᐸᒃᑐᖅ. ᐅᑭᐅᒃᑯᑦ 

ᓂᒡᓚᓱᒃᑳᓗᒃ ᑕᒫᓂ -20ᒥᑦ -40ᒧᑦ ᓯᐅᓪᓯᖓᔅᒦᑦᑐᓐᓇᖅᖢᓂ ᐊᓄᕌᕐᓂᖓ ᐃᓚᐅᙱᖦᖢᓂ. ᓯᑯᕙᒃᑐᖅ 

ᓄᕕᐱᕆᒥᑦ ᓯᑯᐃᖅᐸᒃᖢᓂᓗ ᑕᒫᓂ ᔪᓚᐃᒥ ᐊᐅᒡᒍᓯᑎᒥᓘᓐᓃᑦ.  

 

 

ᐅᖅᓱᖅᑑᖅ 

ᐅᖅᓱᖅᑑᕐᒥᐅᑕᑦ ᓇᑦᑎᓕᖕᒥᐅᖑᓂᕋᖅᐸᒃᑐᑦ. ᓇᑦᑎᓕᖕᒥᐅᑕᐃᑦ ᓯᕗᕚᖃᓚᐅᖅᓯᒪᔪᑦ ᑑᓪᓕᓂᒃ ᐊᑯᓂᐊᓗᒡᓗ 

ᐅᖅᓱᖅᑑᕐᒥ ᑕᓗᔪᐊᕐᒥ ᐊᒻᒪᓗ ᑰᕌᕈᖕᒥᒃ ᓄᓇᖃᓕᖅᑐᑦ. 

 

ᓇᑦᑎᓕᖕᒥᐅᑦ ᖃᓪᓗᓈᓂᒃ ᑕᑯᔭᕆᐅᓚᐅᖅᓯᒪᔪᑦ ᑕᐅᕗᙵᕐᒪᑕ 1829ᒥᒃ 1833ᒧᑦ ᕿᓂᖅᑎ ᔮᓐ ᕌᔅ 

ᐱᔨᑦᑎᕋᖏᓪᓗ ᓯᑯᔾᔭᐅᖕᒪᑕ (Boothia Peninsula) ᖃᓂᒋᔮᓂ. ᐆᒪᔪᓐᓇᓚᐅᖅᑐᑦ ᐃᑲᔪᖅᑕᐅᖕᒪᑕ 

ᓇᑦᑎᓕᖕᒥᐅᓂᑦ. 1845ᒥᓕ ᔮᓐ ᕗᕌᓐᑭᓚᓐᑯᑦ ᑐᖁᔪᐃᓐᓇᐅᓚᐅᖅᑐᑦ ᑲᔪᓯᓚᐅᙲᓐᓇᖅᖢᑎᒃ ᓱᓪᓗᐊᓗᒃᑯᑦ 

ᐅᐊᓕᓂᕐᒥᑦ ᕿᑭᖅᑖᓗᖕᒧᑦ ᑕᕆᐅᒃᑯᑦ ᓴᐃᓇᒧᑦ. 

 

ᐊᐅᒡᒍᓯᑎ 28, 1903ᖑᑎᓪᓗᒍ ᓅᕐᕖᔭᙳᔪᖅ ᕿᓂᖅᑎ ᕋᐅᓪ ᐊᒪᓐᓴᓐ ᐱᒋᐊᖅᑎᑦᑎᓕᓚᐅᖅᓯᒪᔪᖅ 

ᐅᖃᐅᓯᕐᒥᑎᑐᑦ ᐊᑦᑎᖅᖢᓂᐅᒃ ‘Gjøahavn’ (ᐅᖅᓱᖅᑑᖅ). ᑕᐃᒪᓐᓇ ᐊᑦᑎᓚᐅᖅᓯᒪᔭᖓ ᐅᒥᐊᕐᔪᐊᖓᓂᒃ 

ᓯᑯᔾᔨᑦᑎᐊᕈᓐᓇᓚᐅᕐᒪᑦ ᓯᖁᒥᙱᖦᖢᓂ ᐅᑭᐅᖕᓂᒃ ᒪᕐᕉᖕᓂᒃ ᓇᑦᑎᓕᖕᒥᐅᑕᕐᓃᖃᑕᐅᓪᓗᓂ. 

ᑲᔪᓯᔪᓐᓇᑦᑎᐊᓚᐅᖅᑐᖅ ᓱᓪᓗᐊᓗᒃᑯᑦ ᐅᐊᓕᓂᕐᒥᑦ ᕿᑭᖅᑖᓗᖕᒧᑦ ᑕᕆᐅᒃᑯᑦ ᓴᐃᓇᒧᑦ ᐊᖅᑯᑎᖓ 
ᖃᓄᐃᙱᑦᑎᐊᖅᖢᓂ 1906ᖑᑎᓪᓗᒍ ᓇᑦᑎᓕᖕᒥᐅᓂᑦ ᐃᑲᔪᖅᑕᐅᓚᐅᕐᒪᑦ ᐊᓐᓄᕌᖅᑖᖅᑎᑕᐅᓪᓗᑎᒃ 

ᐃᓕᓐᓂᐊᖅᑎᑕᐅᓪᓗᑎᒡᓗ ᐊᖑᓇᓱᖕᓂᕐᒥᒃ ᐃᖃᓗᒐᓱᖕᓂᕐᒥᒃ ᐊᒻᒪᓗ ᓴᓇᕐᕈᑎᓕᐅᕐᓂᕐᒥᒃ.  

 

1927ᖑᑎᓪᓗᒍ ᕼᐊᑦᓴᓐ ᐸᐃ ᑲᒻᐸᓂ ᒪᒃᐱᖅᓯᓚᐅᖅᓯᒪᕗᖅ ᓂᐅᕕᕐᕕᖕᒥᒃ ᐅᖅᓱᖅᑑᒥ. ᓇᑦᑎᓕᖕᒥᐅᑦ 

ᓄᓇᓕᕋᓛᖑᔅᓲᔭᓚᐅᖅᑐᑦ ᐊᑯᓂᐊᓗᒃ. 1961ᖑᑎᓪᓗᒍ 110ᖑᓂᕋᖅᑕᐅᓚᐅᖅᑐᑦ ᐅᖅᓱᖅᑑᕐᒥᐅᑕᑦ, 

ᑕᐃᒪᙵᓪᓗ ᐅᓄᕐᓂᖅᓴᐅᕙᓪᓕᐊᖏᓐᓇᖅᑐᑦ ᐃᖅᑲᓇᐃᔭᕐᕕᒃᓴᖃᓕᕐᒪᑦ ᐃᒡᓗᖃᕈᓐᓇᓕᖅᖢᑎᒃ, 

ᖃᓂᒪᓕᕈᑎᒡᓗ ᑲᒪᒋᔭᐅᔪᓐᓇᓕᖅᖢᑎᒃ, ᐊᒻᒪᓗ ᐃᓕᓐᓂᐊᕆᐊᕈᓐᓇᓕᖅᖢᑎᒃ. ᐃᓄᐃᑦ ᓱᓕ 

ᐊᐅᓪᓛᖃᑦᑕᖅᑐᑦ ᐊᐅᔭᐅᓕᕌᖓᑦ,   

  



ᓄᓇᐃᑦ ᐊᑎᖏᑦ ᐃᓄᒃᑎᑐᑦ ᖃᓪᓗᓈᑎᑐᓪᓗ 

Place Name Comparison Chart 

 

Inuktitut  Meaning English Meaning Location Lat./ Long. (N-W) 

     

Kangiq&unajuk Inlet Collinson 

Inlet 

Narrow Bay 

named for 

Franklin 

searcher 

Richard 

Collinson 

69.5206933 98.2111744 
 

Iqiggagiap 

kangiq&ua 

Named for 

the Canada 

Goose eggs 

on islands 

in bay. 

Washington 

Bay 

Possibly 

named for  

Washington 

D.C.? 

68.7979898 98.3264281 
 

Qikiqtaq Island King William 

Island 

Named after 

King William 

IV in 1830 

69.3287282 97.5975201 
 

Pingunajuk 

ungalliq 

The further 

big hill. 

No Name n/a 68.9460369 97.3980954 
 

No Name n/a Victoria 

Strait 

Named after 

Queen 

Victoria 

69.0000000 100.000000 
 

Uqhuqtuuq Community 

Name 

Has Oil 

Gjoa Haven Where 

Amundsen 

anchored 

his ship the 

Gjoa- 

Community 

Name 

68.6296896    95.8722604 

No Name n/a Cape Jane 

Franklin 

Point of 

Land named 

for Franklin’s 

wife 

69.6403000       

98.3536500 

Illuiliq Reason for 

name not 

known. 

Adelaide 

Peninsula  

Queen 

Adelaide 

wife of King 

William IV 

68.2952362 97.652968 
 

     

     

     

     

 

  



ᓄᓇᙳᐊᖅ 1 − ᕿᑭᖅᑕᒦᑦᑐᑦ ᐃᓄᒃᑎᑐᑦ ᐊᑎᖏᑦ 

 

 

  



ᓄᓇᙳᐊᖅ 2 − ᕿᑭᖅᑕᒦᑦᑐᑦ ᖃᓪᓗᓈᑎᑐᑦ ᐊᑎᖏᑦ 

 

 

  



ᓄᓇᙳᐊᖅ 3 − ᕿᑭᖅᑕᕐᒦᑦᑐᑦ ᐊᑎᖏᑦ ᑎᑎᕋᖅᓯᒪᙱᑦᑐᑦ 

 

 

 

 

 

ᐱᓕᕆᐊᒃᓴᖅ 3: ᕗᕌᓐᑭᓚᓐᑯᑦ ᕿᓂᕆᐊᖅᑎᓪᓗᒋᑦ ᐊᒻᒪᓗ ᐃᓄᐃᑦ ᖃᐅᔨᒪᔭᖏᑦ 

 

ᐃᓕᑕᐅᔭᕆᐊᖃᖅᑐᑦ 

ᐃᓕᓐᓂᐊᖅᑐᑦ: 

 ᐅᖃᐅᓯᕆᓗᓂᔾᔪᒃ ᑎᑎᕋᐅᓯᕆᓗᓂᔾᔪᒡᓘᓐᓃᑦ ᖃᓄᖅ ᐃᓕᖅᑯᓯᖃᓚᐅᕐᓂᖏᓐᓂᒃ ᐃᓄᐃᑦ 

ᖃᓪᓗᓈᓪᓗ ᑕᐃᔅᓱᒪᓂ; 

 ᓇᓗᓇᐃᖅᓯᔪᓐᓇᕐᓗᑎᒃ ᐱᐅᓂᖏᑦ ᐱᐅᙱᓐᓂᖏᓐᓂᒡᓗ ᐊᓯᔾᔨᖅᐸᓪᓕᐊᓂᖏᑦ ᐃᓄᐃᑦ 

ᐃᓕᖅᑯᓯᖏᑦ ᑕᐃᔅᓱᒪᓂᐅᓚᐅᖅᑐᒥ; 

 ᐅᖃᐅᓯᕆᓗᓂᔾᔪᒃ ᑎᑎᕋᐅᓯᕆᓗᓂᔾᔪᒡᓘᓐᓃᑦ ᐱᕐᔪᐊᖑᓂᖓᓂᒃ ᖃᐅᔨᒪᓂᖅ ᓄᓇᒥᒃ. 

 

ᐱᓕᕆᔾᔪᑎᒃᓴᑦ 

 ᑕᖅᑐᒥᒃ ᑕᕐᕆᔭᒐᒃᓴᒥᒃ ᐅᕝᕙᓘᓐᓃᑦ ᐃᓱᒪᐅᑉ ᓴᖅᑭᑎᓚᐅᖅᑕᖓᓂᒃ ᑕᕐᕆᔭᒐᒃᓴᒥᒃ ᐊᑎᖃᖅᑐᒥᒃ 

ᓄᓚᕗᑦ, ᓈᓴᐅᑎᖓ 6: ᐊᐅᕆᐊᖅ. 

 ᑕᕐᕆᔭᒐᒃᓴᑦ, ᕿᒥᕐᕈᐊᑦ, ᐊᔾᔨᙳᐊᓪᓗ ᓴᖅᑭᑎᑦᑎᔪᑦ ᐃᓄᐃᑦ ᐃᓕᖅᑯᓯᕆᓚᐅᖅᑕᖏᓐᓂᒃ. 

 ᐃᓕᓐᓂᐊᖅᑐᓄᑦ ᓈᒻᒪᒃᓯᓕᖅᓯᒪᔪᓂᒃ ᐸᐃᑉᐹᓂᒃ ᐊᑎᖃᖅᑐᒥᒃ “ᒫᓐᓇ ᑕᐃᔅᓱᒪᓂᓗ”. 



 ᐊᔾᔨᙳᐊᑦ ᓴᖅᑭᑎᑦᑎᔪᑦ ᕗᕌᓐᑭᓚᓐ ᐆᒪᑎᓪᓗᒍ ᖃᓪᓗᓈᓂᒃ ᐃᖕᓕᓐᒥᐅᑕᓂᒃ 

ᐃᓕᖅᑯᓯᕆᓚᐅᖅᑕᖏᓐᓂᒃ. 

 ᐃᓕᓐᓂᐊᖅᑐᓄᑦ ᓈᒻᒪᒃᓯᓕᖅᓯᒪᔪᓂᒃ ᐸᐃᑉᐹᓂᒃ ᐊᑎᖃᖅᑐᒥᒃ “ᐊᔪᖅᓴᕐᓂᖅ ᐃᓚᒌᓪᓗ ᕕᒃᑑᕆᐊ 

ᐃᓅᓱᖓᖅᑎᓪᓗᒍ”. 

 ᐅᑭᐅᖅᑕᖅᑐᒃᑯᑦ ᐃᖏᕐᕋᕝᕖᑦ; 

 

ᐱᔾᔪᑎᖓ ᐱᓕᕆᐊᒃᓴᐅᑉ 3 

ᑕᕝᕙᓂ ᐃᓕᓐᓂᐊᕈᑎᒃᓴᒥᒃ ᐃᓕᓐᓂᐊᖅᑐᑦ ᐃᓱᒪᒃᓴᖅᓯᐅᖃᑦᑕᕐᓂᐊᖅᑐᑦ, ᐅᖃᓪᓚᖃᑎᒌᖃᑦᑕᕐᓂᐊᖅᑐᑦ, 

ᑎᑎᕋᖃᑦᑕᕐᓂᐊᖅᑐᑦ ᐊᒻᒪᓗ ᖃᐅᔨᓇᓱᖃᑦᑕᕐᓂᐊᖅᑐᑦ ᖃᓄᖅ ᐊᐅᓛᕐᓂᕐᒥᒃ. ᑕᐃᒪᓐᓇ ᖃᐅᔨᒪᓕᕐᓂᖅ 

ᐱᒻᒪᕆᐅᔪᖅ ᐃᓕᓐᓂᐊᖅᑐᑦ ᑐᑭᓯᓂᐊᕐᒪᑕ ᖃᓄᖅ ᐃᓕᖅᑯᓯᖃᓚᐅᕐᓂᖏᓐᓂᒃ ᕗᕌᓐᑭᓚᒃᑯᑦ ᐊᔪᖅᓯᑎᓪᓗᒋᑦ. 

ᐊᒻᒪᓗᒃᑲᓐᓂᖅ ᐃᓕᓐᓂᐊᖅᑐᑦ ᖃᐅᔨᒪᓕᓪᓗᐊᖅᑐᑦ ᐊᑦᑕᓇᓕᕈᓐᓇᖅᑐᓂᒃ ᐊᐅᓪᓛᖅᓯᒪᓪᓗᓂ, ᐱᓗᐊᖅᑐᒥᒃ 

ᐅᑭᐊᒃᓵᒃᑯᑦ, ᐅᑭᐅᒃᑯᑦ, ᐅᐱᕐᒐᒃᓵᒃᑯᑦ, ᐊᒻᒪᓗ ᓯᓚ ᐊᓯᔾᔨᑳᓪᓚᒃᑳᖓᑦ, ᓂᕐᔪᑎᖃᓗᐊᕈᓐᓃᕌᖓ, ᐊᓯᐅᔨᓪᓗᓂ 

ᐅᕝᕙᓘᓐᓃᑦ ᓇᓗᓕᖅᖢᓂ ᓇᐅᒃᑰᕆᐊᒃᓴᖅ, ᐊᒻᒪᓗᑦᑕᐅᖅ ᐸᕐᓇᒃᓯᒪᙱᓗᐊᕐᓂᕐᒥᒃ ᐊᐅᓚᓚᐅᐱᓪᓚᒐᓱᒃᖢᓂ. 

ᐃᓱᒪᖃᑦᑕᕐᓂᐊᖅᑐᑦ ᖃᓄᖅ ᐃᓕᖅᑯᓯᖃᕋᔭᓚᐅᕐᓂᖏᓐᓂᒃ ᕗᕌᓐᑭᓚᓐ ᐱᔨᑦᑎᕋᖏᓪᓗ. ᐃᓕᓐᓂᐊᖅᑐᑦ 

ᐅᖃᐅᑎᓗᒋᑦ ᐃᓕᓐᓂᐊᖅᑕᖏᑦ ᑐᑭᓯᓕᕐᓂᖅᓴᐅᓕᕐᓂᐊᖅᑐᑦ ᖃᓄᖅ ᐃᓕᖅᑯᓯᖃᓚᐅᕐᓂᖏᓐᓂᒃ 

ᕗᕌᓐᑭᓚᒃᑯᑦ ᐊᒻᒪᓗ ᑭᓱᓂᒃ ᐊᓂᒍᐃᑎᑦᑎᓇᓱᓚᐅᕐᓂᖓᓂᒃ ᐱᓕᕆᓚᐅᖅᑕᖏᓐᓂᒡᓗ.  

 

ᑎᑎᕋᖅᓯᒪᔪᖅ ᐊᑖᓂ ᐃᑲᔪᕈᑎᒋᑐᐃᓐᓇᕆᐊᖃᖅᑕᑦ ᐅᑯᓂᖓ ᐃᓕᓐᓂᐊᖅᑎᑦᑎᓂᐊᓕᕈᕕᑦ. ᐅᕝᕙᓘᓐᓃᑦ 

ᐃᓕᓐᓂᐊᖅᑐᓄᑦ ᑕᑯᑎᑦᑐᓐᓇᖅᑕᑎᑦ ᐅᕝᕙᓘᓐᓃᑦ ᐊᑐᖅᑕᐅᑎᑦᑐᓐᓇᖅᑕᑎᑦ ᐊᑐᖅᑕᐅᔪᒪᒃᐸᑦ ᐱᓕᕆᑎᓪᓗᒋᑦ. 

ᑎᑎᕋᖅᓯᒪᔪᖃᖅᑐᖅᑕᐅᖅ ᐅᖃᓕᒫᕈᒥᓇᕆᑐᐃᓐᓇᕆᐊᖃᖅᑕᕐᓂᒃ ᐊᑎᖃᖅᑐᒥᒃ ᐃᓄᐃᑦ ᑲᔪᓯᕙᓪᓕᐊᓂᖏᑦ 

− 5,000 ᐊᕐᕌᒍᓂᒃ ᐅᓂᒃᑳᖅᑐᖅ.  

  



ᐱᕝᕕᒋᔭᐅᔪᖅ: ᑎᐅᓪᕼᐅᓯ ᓯᓚᑦᑐᖅᓴᕐᕕᒃ 

ᐅᑭᐅᖅᑕᖅᑐᒃᑯᑦ ᐃᖏᕐᕋᕐᕖᑦ: ᓴᖅᑭᑎᑦᑎᓂᖅ ᐃᓄᐃᑦ ᐃᖏᕐᕋᕝᕕᒋᕙᒃᑕᖏᓐᓂᒃ ᖃᕆᑕᐅᔭᒃᑯᑦ 
ᒪᑎᐅ ᑭᐊᓇᑎ − ᔫᓐ 10, 2014 

 

 

 

 

 

 

 

 

 

 

 

 

 

 

 

 

 
ᓴᖅᑭᑎᑦᑎᔪᖅ ᐃᓄᐃᑦ ᐃᖏᕐᕋᕝᕕᒋᕙᒃᑕᖏᓐᓂᒃ (ᐊᔾᔨᓕᐅᖅᑎ ᑲᓛᑎᐅ ᐊᐴᕐᑕ) 

 

ᐃᓄᐃᑦ ᐅᑭᐅᖅᑕᖅᑐᒥ ᐃᓅᖃᑦᑕᖅᓯᒪᓕᖅᑐᑦ ᐊᑯᓂᓪᓛᓗᒃ, ᑕᐃᒪᓕ ᐊᑐᖅᑕᐅᒐᔪᒃᑐᑦ ᐃᖏᕐᕋᓪᓗᑎᒃ 

ᓴᖅᑭᓕᑕᐃᓐᓇᖅᐳᑦ ᖃᕆᑕᐅᔭᒃᑯᑦ ᑕᑯᔭᐅᔪᓐᓇᖅᑐᒥᒃ. 

 

ᐊᕐᕌᒍᓂᒃ ᑎᓴᒪᓂᒃ ᑲᓛᑎᐅ ᐊᐴᕐᑕ, ᓯᓚᑦᑐᖅᓴᕐᕕᖕᒥ ᐃᓐᓇᕐᓂᒃ ᐃᓕᓐᓂᐊᖅᑎᑦᑎᔨ ᐃᒪᓕᕆᓂᕐᒥᒃ 

ᑲᑐᔾᔨᖃᑎᒌᖃᑎᖃᓚᐅᖅᑐᖅ ᐃᓕᓴᐃᔨᐅᖃᑎᒥᓂᒃ ᑳᒻᐳᕆᑦ ᐊᒻᒪᓗ ᑳᕈᓪᑕᓐ ᓯᓚᑦᑐᖅᓴᕐᕕᐊᓂᒃ 

ᐋᖅᑭᒃᓱᐃᓪᓗᑎᒃ ᐃᓄᐃᑦ ᐃᖏᕐᕋᕝᕕᒋᕙᒃᑕᖏᑦ ᓄᓇᙳᐊᖅ. ᐋᖅᑭᒃᓱᓚᐅᖅᑕᖓᑦ ᐅᓪᓗᒥ ᓴᖅᑭᑎᑕᐅᔪᖅ 

ᐅᕙᓂ paninuittrails.org ᖃᕆᑕᐅᔭᒃᑯᑦ ᓴᖅᑭᑎᑦᑎᔪᖅ ᓄᓇᙳᐊᒃᑯᑦ ᑕᐃᔅᓱᒪᓂᑐᖃᖅ 

ᐅᖃᐅᓯᕆᔭᐅᕙᒃᑐᑐᖃᕐᓂᒃ, ᐅᓂᒃᑳᖅᑕᐅᕙᒃᑐᓂᒃ, ᓄᓇᙳᐊᓂᒃ, ᐃᖏᕐᕋᕝᕕᒋᔭᐅᕙᓚᐅᖅᑐᓂᒃ ᐊᒻᒪᓗ 

ᓄᓇᐃᑦ ᐃᒪᐃᓪᓗ ᐊᑎᖏᓐᓂᒃ. 

 

ᓄᓇᙳᐊᖅ ᓴᖅᑭᑎᑦᑎᔪᖅ ᐊᖏᓂᖓᓂᒃ ᐅᐸᒍᑎᒋᕙᖕᓂᖏᓐᓂᒡᓗ ᐃᓄᖕᓂᒃ, ᓇᓗᓇᐃᖅᓯᑦᑎᐊᓕᖅᖢᓂᓗ 

ᐊᖏᔪᐊᓗᖕᒥᒃ ᓄᓇᒋᔅᓲᔭᕐᓂᖏᓐᓂᒃ ᓄᓇᒥᒃ, ᐃᒪᕐᒥᒃ ᓱᑯᒥᒡᓗ. 

 

ᐅᓂᒃᑳᖅᐸᒃᑐᑦ 

ᐱᒻᒪᕆᐅᓂᖏᑦ ᐃᖏᕐᕋᕝᕕᒋᔭᐅᕙᓚᐅᖅᑐᑦ 

ᐊᑦᑎᖅᑕᐅᓯᒪᔪᓪᓗ ᐅᑭᐅᖅᑕᖅᑐᒥ 

ᐃᓱᒪᒋᔭᐅᓗᐊᖅᖃᑦᑕᖅᓯᒪᙱᑦᑐᖅ. 

ᐃᖏᕐᕋᑦᑎᐊᕈᑎᐅᕙᒃᑐᑦ ᐊᑐᖅᐸᒃᑕᑐᖃᖏᑦ 

ᐃᓄᐃᑦ ᑲᑎᑦᑐᒪᓕᕌᖓᒥᒃ ᐃᓚᒥᖕᓂᒃ ᐊᓯᒥᖕᓂᓗ 

ᐊᒻᒪᓗ ᓂᕿᒃᓴᖅᓯᐅᕆᐊᖃᓕᕌᖓᒥᒃ. 

ᐃᓄᖕᓄᓪᓕ ᐃᖏᕐᕋᕕᒋᕙᒃᑕᖏᑦ ᒪᓕᓚᐅᖅᐳᑦ 

ᓯᓚᒥᒃ, ᑕᐃᒪᓐᓇᐃᒃᑲᒥᒡᓗ 

ᖃᐅᔨᒪᑦᑎᐊᓕᓚᐅᖅᑐᑦ ᐊᖑᓇᓱᒍᓐᓇᖅᑕᒥᖕᓂᒃ. 

 

“ ᑐᑭᓯᑦᑎᐊᕈᒪᒍᑦᑕ ᑭᓯᐊᓂ ᕿᒥᕐᕈᐊᕐᓗᒋᑦ 

ᐃᖏᕐᕋᕝᕕᒋᔭᐅᕙᓚᐅᖅᓯᒪᔪᑦ, ᐅᖃᖅᑐᖅ ᓘᒃᑖᖅ 

ᐊᐴᕐᑕ (ᓴᐅᒥᖕᒦᑦᑐᖅ) ᖃᐅᔨᓴᖅᑎᕐᔪᐊᖑᓛᖑᔪᖅ 

ᐃᓕᖅᑯᓯᓕᕆᔨᕐᓂᒃ ᖃᐅᔨᓴᕐᓂᖏᓐᓂᒡᓗ., 

http://paninuittrails.org/


“ᓱᓪᓗᐊᓗᒃᑯᑦ ᐅᐊᓕᓂᕐᒥᑦ ᕿᑭᖅᑖᓗᖕᒧᑦ ᑕᕆᐅᒃᑯᑦ ᓴᐃᓇᒧᐊᕋᓱᒍᑎᒋᔭᐅᕙᓚᐅᖅᑐᖅ ᐊᒻᒪᓗ ᐃᓄᐃᑦ 

ᓇᐅᒃᑯᑦ ᐃᖏᕐᕋᕙᓚᐅᕐᓂᖏᑦ ᖃᐅᔨᓴᕐᓗᒋᑦ.” 

 

ᐃᓄᐃᑦ ᐃᖏᕐᕋᕝᕕᒋᕙᓚᐅᖅᑕᖏᑦ ᓄᓇᒃᑰᑐᐃᓐᓇᖃᑦᑕᓚᐅᙱᑦᑐᑦ ᐃᒪᒃᑰᖅᐸᓚᐅᖅᑐᑦ ᓯᑯᒃᑯᓪᓗ 

ᐊᓯᔾᔨᖅᐸᒃᖢᑎᒡᓗ ᐊᕐᕌᒍᑕᒫᖅ. ᑕᐃᒪᓐᓇᐃᓐᓂᖓᓄᑦ ᐃᖏᕐᕋᕝᕕᒋᕙᓚᐅᖅᑕᖏᑦ ᐊᑦᑎᓚᐅᖅᑕᖏᓪᓗ 

ᐃᓚᒋᑦᑎᐊᖅᑕᖏᑦ ᐃᓄᐃᑦ ᐃᓕᖅᑯᓯᑐᖃᕆᔭᖏᓐᓄᑦ.  

 

“ᖃᐅᔨᒪᙱᑦᑐᓄᑦ ᑕᒪᒃᑯᐊ ᐃᖏᕐᕋᕝᕕᒋᕙᓚᐅᖅᑕᖏᑦ ᐱᑕᖃᙱᖅᑰᔨᔪᑦ, ᑭᓯᐊᓂᓕ ᐃᓄᖕᓄᑦ ᓄᓇᐅᑉ 

ᐋᖅᑭᒃᓯᒪᓂᖓ ᐃᓚᖃᓯᐅᑎᓯᒪᑦᑎᐊᖅᑐᑦ ᐅᓂᒃᑳᓕᕌᖓᒥᒃ ᐅᓂᒃᑳᖏᓐᓄᓪᓗ ᓇᓗᓇᐃᖅᓯᒪᑦᑎᐊᖅᖢᑎᒃ,” 

ᐅᖃᖅᑐᖅ ᒪᐃᑯᓪ ᐳᕌᕗ, ᐊᐅᓚᑎᑦᑎᔨᐅᖃᑕᐅᔪᖅ ᑖᔅᓱᒥᖓ ᐱᓕᕆᓂᕐᒥᒃ. “ᐃᓱᒪᖃᑦᑕᖅᑐᒍᓪᓕ 

ᐅᑭᐅᖅᑕᖅᑐᖅ ᑭᓱᖃᙱᑦᑐᖅ ᐊᒃᓱᕈᕐᓇᖅᑐᐊᓗᒡᓗ. ᐃᓄᐃᑦ ᐃᖏᕐᕋ36ᕝᕕᒋᕙᒃᑕᖏᑦ ᓄᓇᙳᐊᖅ 

ᐊᓯᔾᔨᖅᑎᑦᑎᔪᖅ ᐃᓱᒪᒋᔭᑦᑎᓐᓂᒃ, ᑐᕌᖅᑐᖅ ᑲᑎᑉᐸᖕᓂᖏᓐᓂᒃ ᓴᖅᑭᑎᑦᑎᔪᓂᒡᓗ ᑕᐃᔅᓱᒪᓂ 

ᐃᖏᕐᕋᕙᓚᐅᕐᓂᖏᑦ ᐃᓄᐃᑦ ᐅᑭᐅᖅᑕᖅᑐᒃᑯᑦ.” 

 

ᐃᖏᕐᕋᕙᖕᓂᖏᑦ 

ᑕᐃᔅᓱᒪᓂᓗ ᒫᓐᓇᓗ ᐃᓄᐃᑦ ᐃᖏᕐᕋᕙᖕᓂᖏᑦ ᐱᔾᔪᑎᖃᖅᐸᒃᑐᖅ. 

 

“ᐃᖏᕐᕋᕙᒃᑐᑦ ᖃᐅᔨᓇᓱᒃᖢᑎᒃ ᓂᐅᕐᕈᓪᓗᑎᒡᓘᓐᓃᑦ, ᑭᓯᐊᓂᓕ ᐃᓄᐃᑦ ᓄᓇᓕᕋᓛᕐᒦᓐᓂᖅᓴᐅᑎᓪᓗᒋᑦ 

ᐊᐅᓪᓛᖅᐸᓚᐅᖅᑐᑦ ᓂᕿᒃᓴᖅᓯᐅᖅᖢᑎᒃ,” ᐅᖃᖅᑐᖅ ᓘᒃᑖᖅ ᐊᐴᕐᑕ. “ᐃᓄᐃᑦ ᐃᖏᕐᕋᒡᒍᓚᐅᖅᑐᑦ 

ᓂᕿᒃᓴᖅᓯᐅᖅᖢᑎᒃ ᓄᓇᒃᑯᑦ, ᐃᒪᒃᑯᑦ ᓯᑯᒃᑯᓪᓗ.” 

 

ᓄᓇᙳᐊᖅ ᐅᓂᒃᑳᑲᖅᑐᖅ ᐃᖏᕐᕋᕝᕕᒋᔭᐅᓚᐅᖅᑐᓂᒃ ᑎᑎᕋᖅᓯᒪᔪᓂᒃ, ᓂᐱᓕᐅᖅᓯᒪᔪᓂᒃ ᐊᒻᒪᓗ 

ᓇᓗᓇᐃᒃᑯᑕᓕᐅᖅᓯᒪᔪᓂᒃ ᕿᓂᖅᑎᐅᓚᐅᖅᑐᓂᒃ ᐊᒻᒪᓗ ᐊᓯᖏᓐᓂᒃ ᐃᖏᕐᕋᕙᒃᑐᓂᒃ ᐅᑭᐅᖅᑕᖅᑐᒥ. 

ᑕᒪᕐᒥᒃ ᑕᑯᓪᓗᒋᑦ ᑕᐃᒃᑯᓇᑎᑐᑦ ᓄᓇᙳᐊᒦᑦᑐᑎᑐᑦ ᓄᓇᓯᐊᖅ ᓴᖅᑭᑎᑦᑎᕗᖅ ᐃᓄᐃᑦ ᐃᖏᕐᕋᖃᑦᑕᖅᓯᒪᔪᑦ 

ᐊᓛᔅᑲᒥᑦ ᐊᑯᑭᑦᑐᕐᒧᑦ. 

 

“ᓄᓇᙳᐊᖅ ᓴᖅᑭᑎᑦᑎᔪᖅᑕᐅᖅ ᓱᑯ ᐊᖏᕐᕋᕆᔭᐅᕙᓚᐅᕐᓂᖓᓂᒃ, ᐊᖑᓇᓱᒡᕕᐅᕙᓚᐅᕐᓂᖓᓂᒃ ᐊᒻᒪᓗ 

ᐃᖏᕐᕋᕝᕕᒋᔭᐅᕙᓚᐅᕐᓂᖓᓂᒃ ᐃᓄᖕᓂᒃ ᐊᑯᓂᐊᓗᒃ,” ᐅᖃᖅᑐᖅ ᓘᒃᑖᖅ ᐳᕌᕗ. “ᖃᐅᔨᒪᔪᒪᓕᕐᓇᖅᑐᕐᓕ 

ᓄᑕᕋᐅᓪᓗᑕ ᐅᓂᒃᑳᕗᑦ ᐅᓂᒃᑳᖅᑐᐊᕗᓪᓗ ᑐᓵᕙᓚᐅᖅᓯᒪᔭᕗᑦ ᓄᖅᑲᖅᑎᑦᑎᖅᓯᒪᓚᐅᕐᓂᖏᓐᓂᒃ 

ᐱᓪᓚᑦᑖᓚᐅᖅᑐᓂᒃ ᖃᓄᐃᓕᐅᖅᑐᖃᓪᓚᑦᑖᓚᐅᖅᓯᒪᓂᖏᓐᓂᒃ ᑲᓇᑕᒥ ᐊᒻᒪᓗ ᒥᐊᓕᒐᐃᑦ ᓄᓇᖓᓐᓂᒃ. 

 

ᖃᓄᖅ ᒐᕙᒪᓕᕆᓂᕐᒥᒃ ᐊᐅᓚᑎᑦᑎᓂᖏᑦ 

ᐃᓱᒪᒋᔭᐅᔪᑦ ᐃᓗᓕᖏᓪᓗ ᓴᖅᑭᑎᑕᐅᓂᖓ ᐃᓄᐃᑦ ᐃᖏᕐᕋᕝᕕᒋᕙᒃᑕᖏᑦ ᓄᓇᙳᐊᖅ ᐱᒻᒪᕆᐅᔪᖅ ᐊᒻᒪᓗ 

ᓈᒻᒪᓈᖅᑕᐅᔪᖅ ᖃᐅᔨᒪᓂᖅᓴᐅᓕᕐᓂᑦᑎᓐᓂᒃ ᐃᓄᖃᔅᓲᔭᓚᐅᕐᓂᖓᓂᒃ ᐅᑭᐅᖅᑕᖅᑐᖅ. 

ᓴᖅᑭᔮᕐᓂᖅᓴᐅᓕᖅᑐᖅ ᑲᓇᑕᐅᑉ ᐃᒪᖁᑎᖏᑦ ᒐᕙᒪᓕᕆᔨᒃᑯᓐᓂᒃ ᐅᖃᐅᓯᕆᔭᐅᑲᑕᐃᓐᓇᕐᓂᖏᓐᓂᒃ 

ᐱᒋᖔᕈᒪᓂᕐᒧᑦ ᐃᒪᐃᑦ ᐊᐅᒃᐸᓪᓕᐊᓂᖅᓴᐅᓕᖅᑐᑦ ᐊᒻᒪᓗ ᓄᓇᕐᔪᐊᕐᒥ ᐱᔪᒪᓂᖅᓴᐅᓕᕐᓂᖏᓐᓂᒃ 

ᐊᑐᒐᒃᓴᓂᒃ. 

 

ᓴᖅᑭᑎᑦᑎᓗᓂ ᐅᖃᐅᓯᖃᕐᓗᓂᓗ ᐃᓄᐃᑦ ᐃᖏᕐᕋᕝᕕᒋᕙᒃᑕᑐᖃᖏᓐᓂᒃ ᐅᑭᐅᖅᑕᖅᑐᒥ 

ᐱᒻᒪᕆᐅᓂᖅᓴᐅᒋᐊᓪᓚᒃᑐᖅ. 

 

“ᑖᓐᓇ ᓄᓇᙳᐊᖅ ᖃᐅᔨᓴᖅᑕᐅᔪᓐᓇᖅᑐᖅ ᓴᖅᑭᑎᑦᑎᖕᒪᑦ ᐃᓄᐃᑦ ᐅᓂᒃᑳᖏᓐᓂᒃ ᐅᑭᐅᖅᑕᖅᑐᒥ 

ᐃᓚᓯᒃᑲᓐᓂᖅᖢᑎᒡᓗ ᐃᑦᑕᕐᓂᓴᑐᖃᕐᓂᒃ ᖃᐅᔨᒪᔪᓂᒃ ᐊᒻᒪᓗ ᐅᓂᒃᑳᖅᐸᒃᑐᓂᒃ ᐱᒋᐊᕈᑎᒋᔭᐅᑦᑎᐊᕈᓐᓇᕐᒪᑦ 

ᐃᓚᐅᑎᑕᐅᓂᕐᒥᒃ ᓄᓇᕕᖕᒥᐅᑕᕐᓂᒃ, ᓛᐳᐊᑐᐊᕐᒥᐅᑕᕐᓂᒃ, ᐊᓛᔅᑲᒥᐅᑕᕐᓂᒃ, ᐊᒻᒪᓗ ᐊᑯᑭᑦᑐᕐᒥᐅᑕᕐᓂᒃ,” 

ᐅᖃᖅᑐᖅ ᓘᒃᑖᖅ ᐊᐴᕐᑕ. 

 

ᐅᖃᐅᓯᒃᓴᒃᑲᓐᓂᖅ 

ᖃᐅᔨᒃᑲᓐᓂᕈᒪᒍᕕᑦ ᐃᓄᐃᑦ ᐃᓕᖅᑯᓯᑐᖃᖏᓐᓂᒃ ᐃᓄᐃᑦ ᑕᐱᕇᑦ ᑲᓇᑕᒥ ᓴᖅᑭᑎᑦᑎᓯᒪᔪᑦ 5000 

ᐊᕐᕌᒍᓂᒃ ᐱᕙᓪᓕᐊᔪᒍᑦ, ᖃᓪᓗᓈᑎᑑᖅᓯᒪᔪᖅ ᓇᓂᔪᓐᓇᖅᑕᑦ ᖃᕆᑕᐅᔭᒃᑯᑦ ᐅᐸᒡᕕᖓᓂᒃ.      



ᐱᓕᕆᐊᕆᓂᖅ 1 ᐃ: ᓄᓇ ᐊᖏᕐᕋᕆᔭᕗᑦ 

12. ᐃᓕᓐᓂᐊᖅᑐᑦ ᐅᖃᐅᑎᒃᑭᑦ ᓄᓇᐃᑦ ᐊᑎᖏᑦ ᐱᔾᔪᑎᖃᐅᖅᑐᑦ: ᐊᐅᓪᓛᖅᐸᒃᖢᓂ ᐊᑐᖅᑕᐅᓲᖑᔪᑦ; 

ᐅᓂᒃᑳᖃᖅᑐᐃᓐᓇᐅᔪᑦ; ᓇᓗᓇᕈᓐᓃᖅᑎᑦᑎᔪᑦ ᐃᖏᕐᕋᕆᐊᖃᖅᖢᓂ, ᓇᓗᓇᕈᓐᓃᖅᑎᑦᑎᔪᑦ 

ᐊᖑᓇᓱᒡᕕᑦᑎᐊᕙᐅᔪᓂᒃ, ᐃᓗᓕᐅᕐᓂᕐᒥᒃ ᐊᒻᒪᓗ ᓂᕿᒃᓴᓂᒃ ᐱᕈᖅᑐᓂᒃ ᓴᓇᔾᔪᑎᒃᓴᓂᒡᓘᓐᓃᑦ 

ᓄᓇᒥ; ᐊᑎᖏᑦ ᓇᓚᐅᑦᑎᑦᑎᐊᓲᖑᔪᑦ ᖃᓄᐃᓕᖓᓂᖓᓂᒃ ᓄᓇ, ᑭᓱᖃᕐᓂᖓᓂᒃ, ᓇᓃᓐᓂᖓᓂᒃ 

ᐅᕝᕙᓘᓐᓃᑦ ᑭᓱᓂᒃ ᓂᕐᔪᑎᖃᕐᓂᖓᓂᒃ. ᐃᖅᑲᐃᑎᒃᑭᑦ ᐆᒥᖓ: “ᐃᓄᐃᑦ ᓄᓇᒥᒃ 

ᐊᑐᖅᐸᖕᓂᖏᓐᓂᒃ ᓄᓇᒋᓂᕐᒥᓂᒡᓗ ᐱᓕᕆᐊᕆᓂᖅ” ᐅᖃᐅᓯᖃᖅᑐᖅ ᐱᔾᔪᑎᖃᓛᕆᔭᖓ ᐃᓄᐃᑦ 

ᓄᓇᐃᑦ ᐃᒪᐃᓪᓗ ᐊᑎᑐᖃᖏᓐᓂᒃ ᓇᓗᓇᐃᖅᓯᓂᐊᖅᑐᑦ. 

 
13. ᐃᓕᓐᓂᐊᖅᑐᑦ ᐃᖅᑲᐃᑎᓪᓗᒋᑦ ᐱᓕᕆᓚᐅᖅᑕᖓᑦ ᐅᖃᐅᓯᖃᖅᑎᓪᓗᒋᑦ ᓄᓇᐅᑉ ᒥᒃᓵᓄᑦ 

ᖃᐅᔨᒪᔭᒥᖕᓂᒃ. ᐃᖕᒥᖕᓂᒃ ᐃᒃᐱᒋᔭᑎᒃ ᓄᓇᐅᑉ ᒥᒃᓵᓄᑦ ᐃᓕᓐᓂᐊᖅᑐᑦ ᐅᖃᖁᒃᑭᑦ ᖃᓄᖅ 

ᐃᒃᐱᒍᓱᖕᓂᕐᒥᓂᒃ ᓄᓇᐅᑉ ᒥᒃᓵᓄᑦ: ᓇᒧᙵᓚᐅᖅᐸᑦ? ᑭᓱᓂᒃ ᐊᖑᓇᓱᓚᐅᖅᐸᑦ? ᖃᖓᐅᓚᐅᖅᐸ? 

ᑭᓱᓕᕆᓪᓗᓂ ᖁᕕᐊᒋᓛᕆᕙᖏᑦ ᐊᐅᓪᓚᖅᓯᒪᓪᓗᓂ? ᓯᓚ ᖃᓄᐃᓚᐅᖅᐸ? ᓄᓇ 

ᖃᓄᐃᓕᖓᓚᐅᖅᐸ? ᑭᓱᓂᒃ ᖁᐊᖅᓵᕐᓇᖅᑐᓂᒃ ᑐᓵᓚᐅᖅᐸᑦᔭᖃᐅᔨᓚᐅᖅᐸᑦ ᑕᐃᑲᓃᑎᓪᓗᒋᑦ 

ᐅᕝᕙᓘᓐᓃᑦ ᓇᓂᑐᐃᓐᓇᖅ? ᖃᐅᔨᒪᕙᑦ ᐅᓂᒃᑳᖅᑕᐅᓚᐅᖅᑐᓂᒃ ᐅᐸᒃᓯᒪᓚᐅᖅᑕᖓᑕ ᑐᕌᖅᑐᓂᒃ 

ᐅᕝᕙᓘᓐᓃᑦ ᐊᓯᐅᓃᖦᖢᓂ? ᐅᖃᖅᐸᓪᓕᐊᔭᖏᑦ ᑎᑎᕋᕐᓗᒋᑦ ᐊᒻᒪᓗ ᐅᖃᐅᓯᕆᔭᐅᔪᑦ 

ᐊᔾᔨᓕᐅᕈᓐᓇᖅᑕᖓᑦ ᐸᐃᑉᐹᒃᑯᑦ. 

 
14. ᐃᓕᓐᓂᐊᖅᑐᑦ, ᐊᑐᓂᒃ ᑎᑎᕋᕐᓗᑎᒃ ᐱᖃᑎᖃᕐᓗᑎᒡᓘᓐᓃᑦ, ᐅᓂᒃᑳᓕᐅᖁᓗᒋᑦ 

ᐊᐅᓪᓚᓚᐅᖅᓯᒪᓂᕐᒥᓂᒃ, ᐅᕝᕙᓘᓐᓃᑦ ᑐᓵᓚᐅᖅᓯᒪᔭᒥᖕᓂᒃ ᐅᓂᒃᑳᕈᓐᓇᖅᑐᑦ. 

ᐃᑲᔪᕈᑎᒋᔪᓐᓇᖅᑕᖏᑦ ᐅᖃᐅᓯᕆᔭᐅᓵᖅᑐᑦ ᑎᑎᕋᖅᑕᑎᑦ ᐅᓂᒃᑳᓕᐅᓕᕈᑎᒃ. ᐱᐊᓂᒃᐸᑕ 

ᓂᐱᑎᓪᓗᓂᔾᔪᒃ ᓴᓂᕋᕐᒧᑦ ᕗᕌᓐᑭᓚᓐ ᒥᒃᓵᓅᖓᔪᒧᑦ. 

 

ᐱᓕᕆᐊᕆᓂᖅ 1 ᐱ: ᐃᓄᐃᑦ ᑕᐃᔅᓱᒪᓂ 

1. ᑕᕐᕋᔭᒐᒃᓴᒥᒃ ᑕᖅᑐᒥᒃ ᐅᓂᒃᑳᖅᑐᒥᒃ ᐅᕝᕙᓘᓐᓃᑦ ᐃᓱᒪᒥᙶᖅᑐᒥᒃ ᓂᕈᐊᕐᓗᑎᑦ 

ᑕᕐᕆᔭᖅᑕᐅᓂᐊᖅᑐᒥᒃ. ᓂᕈᐊᕆᑦ ᓴᖅᑭᑎᑦᑎᔪᒥᒃ ᐊᒃᓱᕈᕐᓇᖅᑰᔨᔪᒥᒃ ᐃᓅᓯᖃᓚᐅᖅᓯᒪᔪᓂᒃ, ᓲᕐᓗ 

ᐅᓂᒃᑳᖅᑐᑦ ᑕᖅᑐᒥᒃ ᐅᕝᕙᓘᓐᓃᑦ ᓄᓇᕗᑦ ᑕᕐᕆᔭᒐᒃᓴᖅ 6: ᐊᐅᕆᐊᖅ. ᑕᕐᕆᔭᒐᒃᓴᖃᙱᒃᑯᕕᑦ 

ᕿᒥᕐᕈᐊᒃᑯᕕᖕᒥ ᕿᓂᕈᓐᓇᖅᑐᑎᑦ ᑕᕐᕆᔭᒐᒃᓴᕐᓂᒃ ᐅᖃᓕᒫᒐᒃᓴᓂᒡᓘᓐᓃᑦ ᓴᖅᑭᑎᑦᑎᔪᓂᒃ ᐃᓄᐃᑦ 

ᐃᓕᖅᑯᓯᕆᓚᐅᖅᑕᖏᓐᓂᒃ ᑕᐃᔅᓱᒪᓂ. 

 

2. ᑕᕐᕆᔮᓂᒃᑯᔅᓯ, ᐃᓕᓐᓂᐊᖅᑐᑦ ᐅᖃᓪᓚᖃᑎᒋᓕᕐᓗᒋᑦ ᐱᒻᒪᕆᐅᒋᔭᖏᓐᓂᒃ, ᖃᓄᖅ 

ᐃᒃᐱᒍ)ᖕᓂᖏᓐᓂᒃ, ᑭᓱᓂᒃ ᐃᓕᑦᑕᖏᓐᓂᒃ, ᑭᓱᓂᒡᓗ ᑕᑯᖃᑦᑕᕈᓐᓃᖅᑕᖏᓐᓂᒃ, ᐊᓯᖏᓪᓗ. 

ᐅᖃᓪᓚᖃᑎᒋᓕᕐᓗᒋᑦ ᖃᓄᖅ ᐃᓕᖅᑯᓯᖃᓕᕐᓂᖏᓐᓂᒃ ᒫᓐᓇᐅᓕᖅᑐᖅ. ᑭᓱᓕᕆᖃᑦᑕᖅᐸᑦ? ᑭᓱᓂᒃ 

ᓂᕆᖃᑦᑕᖅᐸᑦ? ᓇᒧᙵᐅᖃᑦᑕᖅᐸᑦ? ᐊᓯᖏᓪᓗ. ᐅᖃᖅᐸᓪᓕᐊᔭᖏᑦ ᑎᑎᕋᖅᐸᓪᓕᐊᓗᒋᑦ 

ᑎᑎᕋᕐᕕᒡᔪᐊᒃᑯᑦ ᐸᐃᑉᐹᕐᔪᐊᒃᑯᓪᓘᓐᓃᑦ. 

 

3. ᑐᓂᐅᖅᑲᕐᓗᒋᑦ ᐊᑎᖃᖅᑐᒥᒃ ᒫᓐᓇ ᑕᐃᔅᓱᒪᓂᓗ.  

 

4. ᐃᓕᓐᓂᐊᖅᑐᑦ ᐱᖃᑎᖃᖁᓗᒋᑦ. ᑐᓂᓵᖅᑕᑦ ᒫᓐᓇ ᑕᐃᔅᓱᒪᓂᓗ ᑎᑎᕋᐅᓯᖃᖅᑐᖅ 

ᐃᓕᖅᑯᓯᕆᔭᐅᔪᓂᒃ ᑕᐃᔅᓱᒪᓂ ᒫᓐᓇᓗ ᐃᓄᖕᓂᒃ. ᐅᓂᒃᑳᓕᐅᕐᓂᐊᖅᑐᑦ ᐊᑐᕐᓗᑎᒃ ᑎᑎᕋᖅᓯᒪᔪᓂ 

ᓂᕈᐊᖅᑕᒥᖕᓂᒃ. 

 

5. ᐅᖃᐅᑎᓗᒋᑦ ᖁᓕᐅᔪᑦ ᐊᕕᒃᑐᖅᓯᒪᔪᑦ: 

 ᒫᓐᓇ ᑕᐃᔅᓱᒪᓂᓗ ᐃᒡᓗᐃᑦ; 

 ᒫᓐᓇ ᑕᐃᔅᓱᒪᓂᓗ ᐊᖑᓇᓱᖕᓂᖅ ᓂᖀᓪᓗ; 

 ᒫᓐᓇ ᑕᐃᔅᓱᒪᓂᓗ ᐊᓐᓄᕌᑦ; 

 ᒫᓐᓇ ᑕᐃᔅᓱᒪᓂᓗ ᑎᒍᐊᕐᓂᖅ; 

 ᒫᓐᓇ ᑕᐃᔅᓱᒪᓂᓗ ᐅᖃᐅᓰᑦ; 

 ᒫᓐᓇ ᑕᐃᔅᓱᒪᓂᓗ ᑭᐱᙳᐃᔭᐅᑎᑦ; 

 ᒫᓐᓇ ᑕᐃᔅᓱᒪᓂᓗ ᐱᙳᐊᕐᓂᖅ; 

 ᒫᓐᓇ ᑕᐃᔅᓱᒪᓂᓗ ᐃᖏᕐᕋᔾᔪᑏᑦ; 



 ᒫᓐᓇ ᑕᐃᔅᓱᒪᓂᓗ ᐃᓕᖅᑯᓰᑦ; 

 ᒫᓐᓇ ᑕᐃᔅᓱᒪᓂᓗ ᐃᓕᓐᓂᐊᕐᓂᖅ. 

 

6. ᐱᖃᑎᒌᒃᑑᒃ ᓇᓕᐊᖕᓂᑐᐃᓐᓇᖅ ᐊᑕᐅᓯᕐᒥᒃ ᐊᕕᒃᑐᖅᓯᒪᔪᒥᒃ ᓂᕈᐊᖁᓗᒋᑦ. ᑕᕝᕙᙵᑦ 

ᑎᑎᕋᖅᓯᒪᔪᓂᒃ ᐊᑐᕐᓗᑎᒃ ᐊᒻᒪᓗ ᑕᕐᕆᔭᓵᖅᑕᒥᖕᓂᒃ ᐃᓱᒪᖃᕐᓗᑎᒃ ᐅᓂᒃᑳᓕᐅᖁᓗᒋᑦ ᐊᑐᕐᓗᑎᒃ 

ᓂᕈᐊᖅᑕᒥᖕᓂᒃ. ᐅᓂᒃᑳᓕᐅᕈᓐᓇᖅᑐᑦ ᒫᓐᓇᐅᓕᖅᑐᒥᒃ ᑕᐃᔅᓱᒪᓂᐅᓚᐅᖅᑐᒥᒡᓘᓐᓃᑦ. 

ᐃᖅᑲᖅᑎᓐᓂᐊᖅᐸᑎᑦ ᐊᑐᕐᓗᑎᒃ ᐅᑯᓂᖓ: ᑭᓇ/ᑭᓇᒃᑯᑦ? (ᑭᓇᒃᑰᕙᑦ ᐅᓂᒃᑳᓕᐊᕆᔭᖏᑦ? 

ᑭᓇᒃᑯᓐᓄᑦ ᐅᓂᒃᑳᓕᐊᖓᑦ ᑐᕌᖅᑎᑉᐸᔾᔪᒃ?) ᑭᓱᓕᕆᕙᑦ? (ᑭᓱᓂᒃ ᐱᓕᕆᕙᑦ? ᖃᓄᖅ 

ᐃᓕᖅᑯᓯᖃᖅᐸᑦ?) ᓇᓂ? (ᓇᓃᑉᐸᑦ? ᓂᕈᐊᕈᓐᓇᖅᑐᑦ ᐅᐸᓚᐅᖅᓯᒪᔭᒥᖕᓂᒃ ᐅᕝᕙᓘᓐᓃᑦ 

ᐃᓱᒪᒋᔭᒥᖕᓂᒃ ᓇᓃᙳᐊᖅᑎᑦᑐᓐᓇᖅᑕᖓᑦ) ᖃᖓ? (ᖃᖓᐅᕙ ᑕᖅᑭᖓ? ᖃᖓᐅᕙ ᐅᓪᓗᖓ?) 

  

7. ᕿᓂᕈᓐᓇᖅᑐᑦ ᐊᔾᔨᙳᐊᓂᒃ ᑎᑎᕋᐅᔭᖅᓯᒪᔪᓂᒡᓘᓐᓃᑦ ᕿᒥᕐᕈᐊᓂᒃ ᐊᕿᑦᑐᓂᒃ 

ᑭᔾᔭᖅᑐᖅᑕᐅᔪᓐᓇᖅᑐᓂᒃ ᐅᓂᒃᑳᓕᐊᕆᔭᒥᖕᓄᑦ ᐃᓚᔪᓐᓇᖅᑕᒥᖕᓂᒃ. ᐱᐊᓂᒃᐸᑕ 

ᐊᑎᓕᐅᓚᐅᕐᓗᓂᔾᔪᒃ ᓴᓂᕋᕐᒧᑦ ᓂᐱᑎᓪᓗᓂᔾᔪᒃ ᕗᕌᓐᑭᓚᓐ ᒥᒃᓵᓅᖓᔪᒧᑦ. 

 

ᐱᓕᕆᐊᕆᓂᖅ 2: ᕗᕌᓐᑭᓚᓐ ᐃᓅᓯᕆᓚᐅᖅᓯᒪᔭᒃᓴᕆᔭᖓ ᑕᐃᔅᓱᒪᓂ 

1. ᐃᓕᓐᓂᐊᖅᑐᑦ ᐅᖃᐅᑎᒃᑭᑦ ᐃᓄᐃᑦ ᐃᓕᖅᑯᓯᖏᑦ ᐊᓯᔾᔨᕋᓗᐊᖅᑎᓪᓗᒍ ᑕᐃᔅᓱᒪᓂᕐᒥᒃ, 

ᐃᓕᓴᖅᓯᔪᓐᓇᖅᑐᑦ ᓱᓕ ᐃᓕᖅᑯᓯᕆᔭᐅᓚᐅᖅᑐᓂᒃ ᑭᖑᕚᑎᓐᓄᐊᖅᑕᐅᕙᓪᓕᐊᕙᒃᑐᓂᒃ. 

ᑕᑯᔪᓐᓇᖅᑕᑎᑦ ᐊᓐᓄᕌᕆᔭᐅᔪᓂᒃ ᐊᐅᓪᓚᖅᑐᖃᓕᕌᖓᑦ, ᐊᖑᔭᐅᕙᖕᓂᖏᑦ ᓂᕐᔪᑏᑦ ᓂᖀᓪᓗ 

ᐸᕐᓇᒃᑕᐅᕙᖕᓂᖏᓐᓂᒃ, ᐊᖑᔾᔪᑕᐅᕙᒃᑐᓪᓗ, ᒥᖅᓱᖅᑕᐅᕙᒃᑐᓪᓗ ᐊᓐᓄᕌᑦ, ᐊᒻᒪᓗ 

ᐃᓕᖅᑯᓯᕆᔭᐅᔪᑦ ᒫᓐᓇ ᓱᓕ ᐊᑐᖅᑕᐅᕙᒃᑐᑦ. ᑕᑯᔾᔮᙱᑦᑐᓪᓕ ᖃᓪᓗᓈᓂᒃ (ᐃᖕᓚᓐᒥᐅᑕᐅᔪᑦ) 

ᐊᓐᓄᕌᖅᓯᒪᕙᒃᑐᓂᒃ, ᐃᖏᕐᕋᕙᒃᑐᓂᒃ, ᐊᖑᓇᓱᒃᐸᒃᑐᓂᒃ ᑕᐃᔅᓱᒪᓂᑎᑐᑦ ᕗᕌᓐᑭᓚᓐ 

ᐃᓅᓯᕆᓚᐅᖅᑕᖓᑎᑐᑦ. ᐃᓕᖅᑯᓯᕆᓚᐅᖅᑕᖏᓪᓕ ᐊᓯᔾᔨᖅᑐᒻᒪᕆᐊᓘᔪᑦ ᑕᐃᒪᙵᓂᑦ. 

ᐃᓕᓐᓂᐊᖅᑐᑦ ᐅᖃᐅᑎᓗᒋᑦ ᐃᓕᓐᓂᐊᕐᓂᐊᕐᓂᖏᓐᓂᒃ ᐃᓕᖅᑯᓯᕆᔭᐅᓚᐅᖅᓯᒪᔪᓂᒃ ᕗᕌᓐᑭᓚᓐ 

ᓄᓇᖓᓂᒃ. ᐃᓕᓐᓂᐊᖅᑐᑦ ᐃᓕᓐᓂᐊᕐᓂᐊᖅᑐᑦ ᑕᐃᒪᓐᓇ ᐃᓕᖅᑯᓯᖃᓚᐅᕐᒪᑕ ᐃᒻᒪᖄ 

ᕗᕌᓐᑭᓚᒃᑯᑦ ᑐᖁᓕᓚᐅᖅᓯᒪᕗᑦ, ᐃᓕᓐᓂᐊᕐᓂᐊᖅᑐᓪᓗ ᐸᕐᓇᒃᓯᒪᑦᑎᐊᕆᐊᖃᕐᓂᕐᒥᒃ 

ᐊᐅᓪᓚᕐᓂᐊᕐᓗᓂ, ᖃᓪᓗᓈᑦ ᐃᓱᒪᑕᖃᖅᐸᓚᐅᕐᓂᖏᓐᓂᒃ, ᓂᕿᒥᖕᓂᒃ ᐸᕐᓇᒃᓯᕙᓚᐅᕐᓂᕐᒥᓂᒃ, 

ᐊᒻᒪᓗ ᐊᓐᓄᕌᕆᓚᐅᖅᑕᖏᑦ ᓴᓇᕐᕈᑎᒋᓚᐅᖅᑕᖏᓪᓗ ᐊᐅᓪᓚᕐᓂᐊᖅᖢᑎᒃ. 

 

2. ᐱᖃᑎᒋᖅᑲᐅᔭᒥᖕᓂᒃ ᐅᓂᒃᑳᓕᐅᖅᑎᓪᓗᒋᑦ ᐱᖃᑎᖃᒃᑲᓐᓂᖁᒃᑭᑦ. ᑐᓂᐅᖅᑲᒃᑭᑦ ᐊᔪᖅᓴᖅᑐᑦ 

ᐃᓚᒌᓪᓗ ᕕᒃᑑᕆᐊ ᐆᒪᑎᓪᓗᒍ ᐱᖃᑎᒌᒃᑐᓄᑦ. ᐅᖃᓕᒫᕌᓂᒃᑯᓂᔾᔪᒃ ᐅᖃᐅᑎᓗᒋᑦ ᓂᕈᐊᕐᓗᑎᒃ 

ᒪᕐᕉᖕᓂᒃ ᐱᖓᓱᓂᒡᓘᓐᓃᑦ ᐊᕕᒃᑐᖅᓯᒪᔪᓂᒃ. 

 

3. ᓂᕈᐊᖅᑕᒥᖕᓂᒃ ᐊᑐᕐᓗᑎᒃ, ᐱᖃᑎᒌᒃᑐᑦ: 

 ᐅᓂᒃᑳᓕᐅᕐᓗᑎᒃ ᐊᖑᑎᒥᒃ ᐊᕐᓇᕐᒥᒡᓘᓐᓃᑦ ᐃᓕᖅᑯᓯᕆᔭᖏᓐᓂᒃ ᑕᐃᔅᓱᒪᓂ; ᐅᕝᕙᓘᓐᓃᑦ, 

 ᓂᕈᐊᖅᑕᒥᖕᓂᒃ ᐊᑐᕐᓗᑎᑦ ᑎᑎᕋᕐᓗᑎᒃ ᖃᓄᖅ ᐃᓕᖅᑯᓯᖃᕋᔭᓚᐅᕐᓂᖏᓐᓂᒃ ᑕᐃᔅᓱᒪᓂ 

ᑕᐃᑲᓂ ᐃᓅᓐᓂᕈᑎᒃ.  

 

4. ᐱᐊᓂᒃᐸᑕ ᓈᒻᒪᒃᐸᑦ ᐃᓕᓐᓂᐊᖅᑐᑦ ᐅᖃᐅᓯᖃᕐᓗᑎᒃ ᐃᓕᓐᓂᐊᖃᑎᒥᖕᓄᑦ ᑎᑎᕋᖅᑕᒥᖕᓂᒃ. 

ᐱᐊᓂᒃᐸᑕ ᐊᑎᓕᐅᕐᓗᑎᒃ ᓂᐱᑎᓪᓗᓂᔾᔪᒃ ᓴᓂᕋᕐᒧᑦ ᕗᕌᓐᑭᓚᓐ ᒥᒃᓵᓅᖓᔪᒧᑦ. 

 

5. ᐃᓕᓐᓂᐊᖅᑐᑦ ᐅᑎᖅᓯᒪᓕᖅᐸᑕ ᐃᒃᓯᕙᐅᑕᕐᒥᓂᒃ, ᐊᐱᕆᓗᒋᑦ ᓇᓕᐊᖕᓂ ᓄᓇᖃᕋᔭᕈᒪᓇᔭᖅᐸᑦ 

ᑕᐃᔅᓱᒪᓂ, ᐊᐱᕆᓕᕐᓗᒋᑦ ᖃᓄᐃᒻᒪᑦ ᑕᐃᒪᓐᓇ ᑭᐅᖕᒪᖓᖏᓐᓂᒃ. ᑎᑎᕋᖅᐸᓪᓕᐊᓗᒋᑦ 

ᐅᖃᐅᓯᕆᔭᖏᑦ. ᐊᐱᕆᓕᕐᒥᓗᒋᑦ ᖃᓄᐃᒻᒪᑦ ᓇᓕᐊᖕᓂᑐᐃᓐᓇᖅ ᓄᓇᖃᕋᔭᕈᒪᓇᔭᓚᐅᙱᒪᑦ. 

ᑎᑎᕋᕐᒥᓗᒋᑦ ᑭᐅᔭᖏᑦ. 

 

6. ᐱᐊᓂᒃᐸᑕ ᓴᓂᕋᕐᒧᑦ ᓂᐱᑎᓪᓗᓂᔾᔪᒃ ᓴᓂᕋᕐᒧᑦ ᕗᕌᓐᑭᓚᓐ ᒥᒃᓵᓅᖓᔪᒧᑦ.  

 

ᐱᓕᕆᐊᕆᓂᖅ 3: ᐸᕐᓇᒃᓯᒪᓂᖅ 



1. ᐃᓕᓐᓂᐊᖅᑐᑦ ᐃᓄᑑᓗᑎᒃ ᐱᖃᑎᖃᕐᓗᑎᒡᓘᓐᓃᑦ ᐆᒥᖓ ᐱᓕᕆᓂᐊᖅᑐᑦ. ᑐᓂᐅᖅᑲᒃᑭᑦ 

ᐊᑎᖃᖅᑐᒥᒃ ᐃᓅᓯᕆᔭᐅᓚᐅᖅᑐᖅ ᐅᑭᐅᖅᑕᖅᑐᒥ. ᓇᓕᐊᖕᓂᑐᐃᓐᓇᖅ ᑐᓂᐅᖅᑲᖅᑕᕐᓂᒃ 

ᐊᑐᕐᓗᑎᒃ ᐱᓕᕆᓕᕐᓗᑎᒃ ᑐᓂᐅᖅᑲᓵᖅᑕᕐᓂᒃ. 

 

2. ᐱᐊᓂᒃᐸᑕ ᐊᑎᓕᐅᓚᐅᕐᓗᓂᔾᔪᒃ ᓴᓂᕋᕐᒧᑦ ᓂᐱᑎᓪᓗᓂᔾᔪᒃ ᓴᓂᕋᕐᒧᑦ ᕗᕌᓐᑭᓚᓐ ᒥᒃᓵᓅᖓᔪᒧᑦ.  

  



ᐱᕝᕕᒋᔭᐅᔪᖅ: ᐃᓄᐃᑦ ᐃᓕᖅᑯᓯᓕᕆᔨᑦ ᖃᕆᑕᐅᔭᒃᑯᑦ ᐱᕝᕕᒋᔭᐅᔪᓐᓇᖅᑐᖅ: ᒫᓐᓇᐅᔪᖅ ᑕᐃᔅᓱᒪᓂᓗ 

 

ᐃᒡᓗᐃᑦ 

ᑕᐃᔅᓱᒪᓂ:  ᐊᐅᔭᒃᑯᑦ: ᑐᐱᖅ 

 ᐅᑭᐅᒃᑯᑦ: ᐃᒡᓗᕕᒐᖅ 

 

ᒫᓐᓇ: ᐃᒡᓗᐃᑦ 

  

ᒫᓐᓇᐅᔪᖅ ᑕᐃᔅᓱᒪᓂᓗ: ᐃᓗᐃᑦ 

ᐊᔾᔨᖏᑦ ᓱᓕ ᐊᔾᔨᒋᔪᓐᓃᕐᓂᖏᑦ 

ᐃᓄᐃᑦ ᐃᓚᒌᒃᑐᑦ ᐊᑕᐅᓯᕐᒦᑉᐸᒃᖢᑎᒃ  ᑕᐃᔅᓱᒪᓂ ᐃᓄᐃᑦ ᓅᑉᐸᓚᐅᖅᑐᑦ 

ᓂᕿᒃᓴᖅᓯᐅᕆᐊᖃᓕᕌᖓᒥᒃ, ᑕᐃᒪᓐᓇᐃᓐᓂᖓᓄᑦ 

ᐊᔾᔨᒌᙱᑦᑑᑎᓂᒃ ᐃᒡᓗᖃᓚᐅᖅᑐᑦ. ᒫᓐᓇᓕ 

ᓄᓇᒥᓃᓕᖅᑐᑦ ᓄᓇᒥᓃᖏᓐᓇᖅᐸᑲᓴᓕᖅᖢᑎᒡᓗ.  

ᐃᓚᖏᑦ ᐃᒡᓗᕕᒐᓕᐅᖅᐸᒃᑐᑦ ᓱᓕ ᐱᓗᐊᖅᑐᒥᒃ 

ᐊᐅᓪᓛᕌᖓᒥᒃ. 

ᐃᒡᓗᕕᒐᓕᐅᖅᐸᒃᑐᑦ ᑕᑯᔭᖅᑐᖅᐸᒃᑐᓄᑦ 

ᑕᑯᔭᐅᓂᐊᕐᒪᑕ ᑕᑯᔭᐅᖃᑦᑕᕐᓂᐊᕐᒪᑕᓗ 

ᐃᓕᔾᔪᑎᒋᔭᐅᕙᒃᖢᑎᒡᓗ. 

ᐃᒡᓗᓕᒫᑦ ᓄᓇᐅᑉ ᐊᑖᓂ ᐃᒡᓗᓕᐅᖅᖢᑎᒃ 

ᐃᓚᓯᖃᑦᑕᙱᑦᑐᑦ ᓄᓇ ᖁᐊᖅᓯᒪᐃᓐᓇᐅᔭᕐᒪᑦ ᑕᐅᓇᓂ. 

  

ᐃᒡᓗᐃᑦ ᐃᒡᓗᕈᓯᖃᐅᖅᑐᑦ ᑐᖅᑯᖅᑕᐅᕝᕕᒃᓴᖃᖅᖢᑎᒃ 

ᐊᒻᒪᓗ ᐃᓄᖏᓐᓂᒃ ᐊᑐᖅᑕᐅᓂᐊᖅᑐᓂᒃ, ᐱᖓᓱᓂᒃ 

ᑎᓴᒪᓂᒡᓗ ᐃᒡᓗᕈᓯᖃᒡᒍᓪᓗᑎᒃ. 

ᐊᑕᐅᓯᕐᒥ ᐃᒡᓗᕕᒐᖃᖅᐸᒃᖢᑎᒃ ᓈᒻᒪᒃᓯᓕᖅᓯᒪᔪᒥᒃ 

ᐃᓄᖏᓐᓄᑦ. 

ᐊᖑᑎ ᓄᓕᐊᖅᑖᕈᓐᓇᓚᐅᙱᑦᑐᖅ ᑭᓯᐊᓂ 

ᐃᒡᓗᕕᒐᓕᐅᕈᓐᓇᓕᕌᖓᒥᒃ. 

  

ᖃᕐᒪᐃᑦ ᖃᓕᕈᓰᑦ ᖃᓂᒋᔮᓂ ᓴᓇᔭᐅᕙᓚᐅᖅᑐᑦ ᐊᑐᖅᖢᑎᒃ 

ᐃᔾᔪᓂᒃ, ᐅᔭᖅᑲᓂᒃ, ᓴᐅᓂᕐᓂᒃ ᕿᔪᖕᓂᒡᓗ ᖄᓕᖅᑕᐅᓪᓗᓂ, 

ᕿᓯᖕᓂᒃ ᐊᒥᕐᓂᒡᓗ. ᐊᑕᐅᓯᕐᒥ ᐃᒡᓕᓕᐅᖅᓯᒪᓪᓗᓂ.  

ᖃᕐᒪᐃᑦ ᐃᒡᓗᕈᓯᖃᐅᕐᓂᖅᓴᐅᔪᑦ ᐃᒡᓗᑎᑐᑦ. 

ᖁᓕᑕᐅᕙᒃᑐᖅ ᑐᐱᒃᓴᓂᒃ ᐅᕝᕙᓘᓐᓃᑦ ᕿᔪᖕᓂᒃ. 

  ᐃᓄᐃᑦ ᐊᐅᓪᓛᖅᓯᒪᓪᓗᑎᒃ ᖁᓕᓯᕙᒃᑐᑦ ᐅᒥᐊᕐᒥᓂᒃ 

ᖃᒧᑎᒥᓂᒡᓘᓐᓃᑦ ᐅᖅᑯᓂᐊᕐᒪᑕ.  

 

  



ᐊᖑᓇᓱᖕᓂᖅ ᓂᕿᒃᓴᖅᓯᐅᕐᓂᕐᓗ 

ᑕᐃᔅᓱᒪᓂ: ᓂᖀᓐᓇᐸᓗᖕᓂᒃ ᓂᕆᕙᓚᐅᖅᑐᑦ ᑐᒃᑐᓂᒃ, ᐊᐃᕕᕐᓂᒃ, ᓇᑦᑎᕐᓂᒃ, ᕿᓚᓗᒐᕐᓂᒃ, ᑎᖕᒥᐊᓂᒃ, 

ᐃᖃᓗᖕᓂᒡᓗ. 

 

ᒫᓐᓇ: ᐊᑭᑐᔪᓂᒃ ᓂᕿᑖᖅᐸᒃᑐᑦ ᑯᐊᐸᒃᑯᓐᓂ ᓂᐅᕕᕐᕕᖕᒥᓗ, ᐅᕝᕙᓘᓐᓃᑦ ᑎᑭᓴᐃᕙᒃᖢᑎᒃ 

ᖃᓪᓗᓈᓂ. ᐃᓄᐃᑦ ᓂᕿᑐᖃᕐᒥᓂᒃ ᓱᓕ ᓂᕆᕙᒃᑐᑦ ᑭᓯᐊᓂᓕ ᐊᖑᓇᓱᒃᑕᐅᕙᓕᖅᑐᑦ ᐊᔾᔨᒋᙱᑕᖓᑎᑐᑦ 

ᑕᐃᔅᓱᒪᓂ. 

  

ᒫᓐᓇᐅᔪᖅ ᑕᐃᔅᓱᒪᓂᓗ: ᐊᖑᓇᓱᖕᓂᖅ ᓂᕿᒃᓴᖅᓯᐅᕐᓂᕐᓗ 

ᐊᔾᔨᒋᔭᖏᑦ ᓱᓕ ᐊᔾᔨᒋᔪᓐᓃᕐᓂᖏᑦ 

ᐃᓄᐃᑦ ᓱᓕ ᐊᖑᓇᓱᒃᐸᒃᑐᑦ ᓂᕿᒃᓴᒥᓂᒃ ᓂᖀᑦ 

ᓂᐅᕕᐊᒃᓴᐅᕙᒃᑐᑦ ᐊᑭᑐᔪᐊᓘᖕᒪᑕ ᓄᓇᖏᓐᓂᒃ 

ᓂᐅᕕᕆᐊᒃᓴᖅ. 

ᐊᕐᕌᖑᑕᒫᑦ ᓯᑯᐃᕌᖓᑦ ᐅᒥᐊᕐᔪᐊᕐᓂᒃ 

ᑎᑭᑦᑐᖃᖅᐸᒃᑐᖅ ᓂᐅᕕᐊᒃᓴᕆᔭᐅᓂᐊᖅᑐᓂᒃ 

ᓂᕿᓂᒃ ᐊᒻᒪᓗ ᑎᖕᒥᓲᒃᑯᑦ 

ᑎᑭᑎᑕᐅᖏᓐᓇᐅᔭᖅᐸᒃᖢᑎᒃ. 

ᐊᖑᓇᓱᒃᑎᑦ ᐊᖑᓇᓱᒍᑎᖏᑦ ᐊᓯᔾᔨᖅᑐᑦ ᐊᑐᖅᐸᒃᑕᖏᓪᓗ 

ᐃᖏᕐᕋᔾᔪᑎᖏᑦ ᐊᓯᔾᔨᖅᖢᑎᒃ. ᐃᓄᐃᑦ ᐅᒥᐊᖃᓕᖅᑐᑦ 

ᓱᒃᑲᔪᓂᒃ, ᓯᑭᑑᒃᑯᑦ, ᓄᓇᒃᑰᕈᑎᒃᑯᓪᓗ, ᑎᓴᒪᓕᒃᑯᑦ ᐊᒻᒪᓗ 

ᐅᒥᐊᒃᑯᑦ.  

ᐊᖑᓇᓱᒃᑎᑦ ᑭᒻᒥᖏᑦ ᐅᕿᙱᑦᑐᐊᓗᖕᓂᒃ 

ᐅᓂᐊᕆᐊᖃᖅᐸᓚᐅᖅᑐᑦ ᐊᖑᓇᓱᓕᕌᖓᑕ 

ᐃᖏᕐᕋᓕᕌᖓᑕᓗ.    

ᐃᓄᐃᑦ ᐅᓪᓗᒥ ᖁᑭᖅᓯᕙᓕᖅᑐᑦ ᐅᓈᖃᓕᖅᖢᑎᒡᓗ 

ᓴᓇᓯᒪᔪᓂᒃ ᑕᐃᔅᓱᒪᓂᑎᑑᙱᑦᑐᓂᒃ. 

ᕿᒻᒦᑦ ᐊᖑᓇᓱᖃᑕᐅᕙᓚᐅᖅᑐᑦ, 

ᓇᒧᙵᐅᒋᐊᖃᕐᓂᕐᒥᓂᒡᓗ ᖃᐅᔨᒪᕙᒃᖢᑎᒃ 

ᓂᕐᔪᑎᓂᒡᓗ ᖃᐅᔨᕙᒃᖢᑎᒃ ᐅᖓᓯᒃᑑᒐᓗᐊᖅᑐᓂᒃ. 

ᖃᒧᑏᒃ ᓱᓕ ᑕᐃᔅᓱᒪᓂᑎᑐᑦ ᓴᓇᔭᐅᕙᒃᑐᑦ 

ᑭᑭᐊᖃᙱᖦᖢᑎᒃ.  

ᐃᓄᐃᑦ ᐃᓚᖏᑦ ᓂᕿᓂᒃ ᓂᐅᕕᐊᒃᓴᖃᖅᐸᓕᖅᑐᑦ 

ᐅᕝᕙᓘᓐᓃᑦ ᑕᐅᖅᓯᖃᑦᑕᖅᑐᑦ ᓂᕿᓂᒃ 

ᓂᐅᕕᕐᕕᖕᓃᑉᐸᒃᑐᓂᒃ. 

ᓂᕿᑐᖃᕐᒥᓂᒃ ᓂᕆᕙᒃᑐᑦ ᓱᓕ.   

ᐃᓄᐃᑦ ᓂᕿᓂᒃ ᓱᓕ ᐋᖅᑭᒃᓱᐃᕙᒃᑐᑦ ᓯᓚᒥᒃ ᒪᓕᒃᖢᑎᒃ 

ᐊᒻᒪᓗ ᓴᐅᓯᕙᒃᖢᑎᒃ ᐅᑭᐅᖑᓕᖅᐸᑦ ᓂᕿᒋᓂᐊᕋᒥᔾᔪᒃ 

ᐅᕝᕙᓘᓐᓃᑦ ᐊᓯᐊᑕ ᓂᕿᒋᓂᐊᖅᑕᖏᓐᓂᒃ. 

ᐅᓄᖅᑐᑦ ᐊᖑᓇᓱᒃᑏᑦ ᐃᖅᑲᓇᐃᔮᖃᖅᑐᑦ 

ᕿᑲᓕᕌᖓᒥᒃ ᐊᖑᓇᓱᒋᐊᖅᐸᒃᑐᑦ. 

ᐃᓄᐃᑦ ᐅᐱᒍᓱᑦᑎᐊᖅᑐᑦ ᓄᓇᒥᒃ ᓂᕐᔪᑎᓂᒡᓗ, ᑕᐃᔅᓱᒪᓂ 

ᒫᓐᓇᓗ. 

  

ᐊᖑᔭᕆᐅᖅᑐᖅ ᓂᕿᖓ ᓴᓇᓚᐅᖅᑕᒥᓄᐊᖅᐸᒃᑕᖏᑦ.   

  



ᐊᓐᓄᕌᑦ 

ᑕᐃᔅᓱᒪᓂ: ᐊᓐᓄᕌᑦ ᓴᓇᔭᐅᕙᓚᐅᖅᑐᑦ ᐊᒥᕐᓂᒃ ᕿᓯᖕᓂᒡᓗ, ᐊᕐᓇᓂᒃ ᒥᖅᓱᖅᑕᐅᓪᓗᑎᒃ, ᐊᑐᖅᖢᑎᒃ 

ᐃᕙᓗᒥᒃ ᐊᒻᒪᓗ ᒥᖅᑯᑎᖃᖅᖢᑎᒃ ᓴᐅᓂᕐᓂᒃ. 

 

ᒫᓐᓇ: ᐊᓐᓄᕌᑦ ᓂᐅᕕᖅᑕᐅᕙᒃᑐᓂᒃ ᐊᑐᖅᐸᓕᖅᑐᑦ. ᒥᖅᓱᖅᑐᖃᖅᐸᒃᑐᖅ ᓱᓕ ᑭᓯᐊᓂᓕ 

ᖃᓪᓗᓈᖅᑕᓂᒃ ᔭᐸᒃᓴᓂᒡᓘᓐᓃᑦ ᐊᑐᖔᖅᐸᓕᖅᑐᑦ. 

  

ᒫᓐᓇᐅᔪᖅ ᑕᐃᔅᓱᒪᓂᓗ: ᐊᓐᓄᕌᑦ 

ᐊᔾᔨᒋᔭᖏᑦᓱᓕ ᐊᔾᔨᒋᔪᓐᓃᕐᓂᖏᑦ 

ᕿᓰᑦ ᐊᒦᓪᓗ ᓱᓕ ᐊᑐᖅᑕᐅᕙᒃᑐᑦ 

ᐊᖑᓇᓱᒋᐊᖅᑐᖃᓕᕌᖓᑦ. 

ᑐᐱᒃᓴᓂᒃ ᐊᒻᒪᓗ ᐊᐅᓚᔮᖅᑐᓂᒃ ᖃᓪᓗᓈᖅᑕᓂᒃ 

ᐊᑐᖔᖅᐸᓕᖅᑐᑦ. ᐅᕿᓐᓂᖅᓴᐅᔪᑦ 

ᓴᓗᒻᒪᖅᓴᕋᐃᓐᓂᖅᓴᐅᔪᓪᓗ. 

ᐊᓐᓄᕌᓂᒃ ᒥᖅᓱᖅᐸᒃᑐᑦ ᑕᐃᔅᓱᒪᓂᑐᖃᑎᑐᑦ 

ᐊᑐᖅᑕᐅᕙᓚᐅᖅᑐᑦ ᐊᓯᔾᔨᖅᓯᓪᓗᑎᒃ ᒥᖅᓱᖅᐸᓕᖅᑐᑦ. 

ᐊᓐᓄᕌᑦ ᒥᑭᒋᓕᖅᑕᐅᕙᓪᓕᐊᔪᑦ ᐊᓯᐊᑕ 

ᐊᑐᓕᖅᐸᒃᑕᖏᑦ ᓱᕋᒃᓴᕋᐃᙱᓐᓂᖏᑦ ᒪᓕᒃᖢᓂᒋᑦ. 

ᐃᓄᐃᑦ ᑲᒥᓕᐅᖅᐸᒃᑐᑦ ᓱᓕ ᕿᓯᖕᓂᒃ ᒥᖅᑯᓂᒡᓗ 

ᑭᓯᐊᓂᓕ ᐊᓕᖅᓯᖏᑦ ᐃᑭᕐᖑᐊᖑᔪᑦ ᐅᖅᑰᑎᑦᑎᔪᓐᓇᕐᒪᑕ 

ᖃᐅᓯᓕᕋᓗᐊᖅᑎᓪᓗᒋᑦ. 

ᐅᑭᐅᖅᑕᖅᑐᒥᐅᑕᐃᑦ ᖃᓪᓗᓈᓄᑦ ᓂᐅᕕᕆᐊᖅᐸᒃᑐᑦ 

ᐊᓐᓄᕌᖅᑖᕐᕕᖃᙱᒻᒪᑕ ᐃᓚᖏᑦ ᓄᓇᐃᑦ. 

ᖃᕆᑕᐅᔭᒃᑯᑦ ᑎᑭᓴᐃᖃᑦᑕᓕᖅᑐᑦᑕᐅᖅ 

ᓄᑖᙳᖅᐸᓪᓕᐊᔪᓂᒃ ᐊᓐᓄᕌᓂᒃ 

ᐱᑖᕐᓇᕐᓂᖅᓴᐅᖕᒪᑦ.  

ᐃᓄᐃᑦ ᑕᐃᔅᓱᒪᓂᑎᑐᑦ ᕿᓯᖕᓂᒃ ᐊᒥᕐᓂᒡᓗ 

ᐱᓕᕆᔪᒪᕙᒃᑐᑦ ᐊᖑᓇᓱᒍᑎᒋᔭᐅᓂᐊᖅᐸᑕ, ᖃᓪᓗᓈᓂᓕ 

ᐊᒥᓕᕆᔭᐅᔪᑦ ᐊᓕᒃᓴᕋᐃᓂᖅᓴᐅᖕᒪᑕ 

ᖃᓱᖓᓂᖅᓴᐅᓪᓗᑎᒡᓗ.  

ᐃᓄᐃᑦ ᐃᓕᖅᑯᓯᑐᖃᕐᒥᑎᑐᑦ ᐊᑐᕐᓂᖅᓴᐅᓕᖅᑐᑦ 

ᑕᐃᒪᓐᓇᐃᓐᓂᖓᓄᑦ ᐊᓐᓄᕌᕆᔭᐅᓚᐅᖅᓯᒪᔪᑎᑐᑦ 

ᓴᓇᓯᒪᔪᓂᒃ ᐊᑐᕐᓂᖅᓴᐅᓕᖅᑐᑦ. 

ᐃᓄᐃᑦ ᐊᖑᓇᓱᒍᑎᒥᓂᒃ ᓱᓕ ᓴᓇᕙᒃᑐᑦ 

ᐊᖑᓇᓱᑦᑎᐊᒃᑲᐅᓂᖏᓐᓄᑦ. 

ᐃᓄᐃᑦ ᐃᓱᒪᖅᑳᕆᓚᐅᕋᒥᔾᔪᒃ ᐱᖃᕐᓂᕋᐃᓇᓱᓕᖅᑐᑦ 

ᐊᓐᓄᕌᕆᔭᑐᖃᖏᑦ ᑭᓇᒃᑯᑐᐃᓐᓇᕐᓂᒃ 

ᓴᓇᔭᐅᕙᓕᕐᒪᑕ.  

  

  

  



ᑎᒍᐊᕐᓂᖅ 

ᑕᐃᔅᓱᒪᓂ: ᑎᒍᐊᕐᓂᖅ ᐱᒻᒪᕆᐅᓚᐅᖅᑐᖅ ᑕᐃᔅᓱᒪᓂ. ᐃᓚᒌᑦ ᑎᒍᐊᖅᐸᓚᐅᖅᑐᑦ ᐃᓅᓯᕆᒐᒥᔾᔪᒃ, ᓇᔾᔨᔫᑉ 

ᐃᓚᖏᑦ ᑎᒍᐊᕈᒪᓂᕋᕈᓐᓇᓚᐅᖅᑐᑦ ᐅᕝᕙᓘᓐᓃᑦ ᓇᔾᔨᔪᖅ ᐅᖃᖅᐸᒃᖢᓂ ᑭᐊᑉ ᑎᒍᐊᕐᓂᐊᕐᓂᖓᓂᒃ 

ᕿᑐᕐᖓᒃᓴᖓ. 

 

ᒫᓐᓇ: ᓄᑕᖅᑲᑦ ᓱᓕ ᑎᒍᐊᖅᑕᐅᕙᒃᑐᑦ ᐱᔪᓐᓇᖅᑎᑕᐅᕙᒃᖢᑎᒡᓗ ᑲᓇᑕᒥ 

ᐅᑭᐅᖅᑕᖅᑐᒥᓗ.                

  

ᒫᓐᓇᐅᔪᖅ ᑕᐃᔅᓱᒪᓂᓗ: ᑎᒍᐊᕐᓂᖅ 

ᐊᔾᔨᒋᔭᖏᑦ ᓱᓕ ᐊᔾᔨᒋᔪᓐᓃᕐᓂᖏᑦ 

ᓄᑕᖅᑲᑦ ᓱᓕ ᐃᓚᖏᓐᓂᒃ ᑎᒍᐊᖅᑕᐅᕙᒃᑐᑦ ᑎᒍᐊᕈᒪᔪᓂᒃ 

ᓇᔾᔨᔪᓪᓗ ᑎᒍᐊᖁᔨᓂᕐᒥᓂᒃ ᐃᓚᒥᓄᑦ ᐅᖃᖅᐸᒃᖢᓂ.  

ᑕᐃᔅᓱᒪᓂ ᐸᐃᑉᐹᒃᑯᑦ ᐊᖏᕈᑎᑕᖃᓚᐅᙱᑦᑐᖅ 

ᑎᒍᐊᕐᓂᐊᖅᖢᓂ, ᐊᖏᖃᑎᒌᑐᐃᓐᓇᖅᖢᑎᒡᓕ 

ᑎᒍᐊᖅᐸᓚᐅᖅᑐᑦ. ᒫᓐᓇᓕ ᐱᔭᕆᑐᑎᑕᐅᓕᖅᑐᖅ 

ᑎᒍᐊᕐᓂᐊᖅᖢᓂ, ᐱᓗᐊᖅᑐᒥ ᖃᓪᓗᓈᓂ. 

ᑎᒍᐊᕐᓂᕐᒥᒃ ᑎᒍᐊᖅᑕᐅᓂᕐᒥᒡᓗ ᖃᐅᔨᒪᔭᐅᑦᑎᐊᖅᑐᖅ 

ᖃᓄᐃᒋᔭᐅᖏᑦᑎᐊᖅᖢᓂᓗ.  

ᑕᐃᔅᓱᒪᓂ ᓄᑕᕋᖅ ᑎᒍᐊᖅᓯᔪᓂᒃ ᐊᖓᔪᖅᑳᓂᒡᓗ 

ᑕᒪᕐᒥᒃ ᐊᖓᔪᖅᑳᕆᓂᕋᕈᓐᓇᓚᐅᖅᑕᖏᑦ. 

ᓄᓕᐊᕇᒃ ᕿᑕᕐᖓᖅᑖᕈᓐᓇᙱᑉᐸᑎᒃ 

ᑎᒍᐊᖅᑖᖅᑎᑕᐅᕙᓚᐅᖅᑑᒃ ᕿᑐᕐᖏᐅᕈᓐᓇᓕᕐᓂᐊᕐᒪᑎᒃ, 

ᐅᒃᐱᕆᔭᐅᖕᒪᑦ ᐃᒡᓕᐊᖓ ᕿᑐᕐᖏᐅᕈᓐᓇᓕᕋᔭᕐᒪᑦ 

ᑎᒍᐊᕈᓂ. 

ᑕᐃᔅᓱᒪᓂ ᓯᕗᓪᓕᖅᐹᖅ ᕿᑕᕐᖓᖅᑖᕆᔭᐅᔪᖅ 

ᐊᓈᓇᑦᑎᐊᒃᑯᖏᓐᓂᒃ ᑎᒍᐊᕆᔭᐅᕙᓚᐅᖅᑐᖅ. 

  ᐊᕐᓇᕐᒥᒃ ᐊᖑᑎᒥᒡᓘᓐᓃᑦ ᓇᓕᐊᖕᓂᑐᐃᓐᓇᖅ 

ᕿᑐᕐᖓᖅᑖᕈᓐᓇᙱᑦᑐᖃᖅᐸᑦ 

ᑎᒍᐊᖅᑎᑕᐅᕙᓚᐅᖅᑐᖅ ᓈᒻᒪᒃᓯᑎᓐᓇᓱᒃᖢᒍ 

ᐃᑲᔪᖅᑎᒋᔪᓐᓇᓛᕐᒪᒍᓗ. 

  ᑕᕝᕙᙵᑦ ᑕᒪᕐᒥᒃ ᐊᒫᒪᒃᑎᑕᐅᕙᓚᐅᖅᑐᑦ  

ᒥᑭᓐᓂᖏᓐᓂᒃ. 

  

  

  



ᐅᖃᐅᓯᖃᕐᓂᖅ 

ᑕᐃᔅᓱᒪᓂ: ᐃᓄᒃᑎᑐᑦ, ᐃᓄᕕᐊᓗᒃᑐᓐ, ᐃᓄᐃᓐᓇᖅᑐᓐ, ᓄᓇᑦᓯᐊᕗᒻᒥᐅᑎᑐᑦ. 

 

ᒫᓐᓇ: ᓄᑕᖅᑲᑦ ᓱᓕ ᑎᒍᐊᖅᑕᐅᕙᒃᑐᑦ ᐱᔪᓐᓇᖅᑎᑕᐅᕙᒃᖢᑎᒡᓗ ᑲᓇᑕᒥ 

ᐅᑭᐅᖅᑕᖅᑐᒥᓗ.                

 

  

ᒫᓐᓇᐅᔪᖅ ᑕᐃᔅᓱᒪᓂᓗ: ᐅᖃᐅᓯᖃᕐᓂᖅ 

ᐊᔾᔨᒋᔭᖏᑦ ᓱᓕ ᐊᔾᔨᒋᔪᓐᓃᕐᓂᖏᑦ 

ᓄᓇᓕᓕᒫᑦ ᓇᖕᒥᓂᖅ ᐅᖃᐅᓯᖃᖅᑐᑦ; 

ᐊᔾᔨᖃᖅᑑᑎᐅᒐᓗᐊᖅᖢᑎᒃ ᓄᓇᓖᑦ ᖃᓂᒌᒃᑑᑎᐅᔪᑦ. 

ᐃᓄᐃᑦ ᓄᑖᓂᒃ ᐅᖃᐅᓯᓕᐅᕆᐊᖃᖃᑦᑕᖅᑐᑦ 

ᓄᑖᖑᔪᑦ ᐊᑐᖅᑕᐅᔪᓐᓇᖅᑐᑦ ᓴᓇᕐᕈᑏᑦ/ᐱᖁᑏᑦ 

ᓴᖅᑭᑉᐸᓪᓕᐊᑎᓪᓗᒋᑦ.   

ᐃᓄᐃᑦ ᑎᑎᕋᐅᓯᖃᓚᐅᙱᑦᑐᑦ ᑭᓯᐊᓂᓕ 1900ᖏᓐᓂᒃ 

ᐱᒋᐊᓕᓵᖅᑎᓪᓗᒍ; ᑎᑎᖅᑲᓂᒃ ᐊᑐᖅᖢᓂ ᑯᕇᒥᑦ 

ᐃᒃᓯᕋᕐᔪᐊᕐᒥᒃ ᐃᓄᒃᑎᑐᑦ ᑎᑎᖅᑲᓂᒃ ᐋᖅᑭᒃᓱᐃᓚᐅᖅᑐᖅ 

ᐃᓕᑎᖦᖢᓂᒋᓪᓗ ᐃᓄᐃᑦ. ᐃᓕᑦᑐᓪᓗ 

ᐃᓕᓐᓂᐊᖅᑎᑦᑎᕙᒃᖢᑎᒃ ᐅᖃᓕᒫᕐᓂᕐᒥᒃ ᑎᑎᕋᕐᓂᕐᒥᒡᓗ. 

ᓈᓃᐅᔪᑦ ᐃᓚᔭᐅᓕᓚᐅᖅᓯᒪᔪᑦ 1970ᖏᓐᓂᒃ, 

ᐃᓚᖏᓪᓗ ᑎᑎᖅᑲᐃᑦ ᐊᑐᖅᑕᐅᔪᓐᓃᖅᖢᑎᒃ, 

ᐅᓄᕐᓂᖏᑦ 60ᖑᓚᐅᕋᓗᐊᖅᖢᑎᒃ 45ᖑᓕᓚᐅᖅᑐᑦ. 

ᐃᓐᓇᐅᓂᖅᓴᑦ ᐅᖃᓕᒫᕈᓐᓇᖅᑐᑦ ᑎᑎᕋᖅᓯᒪᔪᓂᒃ 

ᓈᓂᖃᙱᑦᑐᓂᒃ. 

ᐃᓄᒃᑎᑐᑦ ᐃᓕᓐᓂᐊᖅᑎᑕᐅᖃᑦᑕᖅᑐᖅ 

ᐃᓕᓐᓂᐊᕐᕕᖕᓂᑦ. ᐃᓚᖏᑦ ᐃᓕᓐᓂᐊᕐᕖᑦ 

ᐃᓕᓐᓂᐊᖅᑎᑦᑎᖃᑦᑕᖅᑐᑦ ᐃᓄᒃᑎᑐᑦ ᐊᔪᙱᓐᓂᓕᒃ 

3ᒧᑦ, ᑲᔪᓯᓕᖅᖢᑎᒡᓗ ᖃᓪᓗᓈᑎᑐᑦ. 

ᓄᓇᕗᒻᒥ ᐃᓄᐃᑦ ᐅᖃᐅᓯᖃᕐᓂᕐᒥᒃ ᒪᓕᒐᖃᖅᑐᖅ, 

ᑎᓴᒪᐅᔪᑦ ᐃᓕᓴᕆᔭᐅᔪᑦ ᐅᖃᐅᓰᑦ, ᓄᓇᑦᑎᐊᕐᒥᓕ 13ᖑᔪᑦ 

ᐅᖃᐅᓰᑦ ᐃᓕᓴᕆᔭᐅᔪᑦ. 

ᐅᐃᕖᑎᑐᑐᐃᓐᓇᖅ ᐃᓕᓐᓂᐊᕐᕕᖃᖅᑐᑦ ᓄᓇᕗᒻᒥ, 

ᐃᓄᒃᑎᑐᑐᐃᓐᓇᕐᒥᒡᓕ ᐃᓕᓐᓂᐊᖅᑎᑦᑎᔪᓂᒃ 

ᐃᓕᓐᓂᐊᕐᕕᒃᑕᖃᙱᑦᑐᑦ.  

  ᐃᓄᒃᑎᑐᑦ ᐅᖃᓪᓚᖁᔭᐅᕙᓚᐅᙱᑦᑐᑦ ᐃᓄᐃᑦ 

ᐃᓕᓐᓂᐊᕆᐊᖃᓕᖅᑎᓪᓗᒋᑦ 

ᐊᖏᕐᕋᕆᔭᐅᔭᕆᐊᖃᓚᐅᖅᑐᓂᒃ ᐃᓕᓐᓂᐊᕐᕕᖕᓂᒃ 

ᐃᓕᓐᓂᐊᕆᐊᖅᑎᑕᐅᑎᓪᓗᒋ. 

  

  

  



ᑭᐱᙳᐃᔭᐅᑎᑦ 

ᑕᐃᔅᓱᒪᓂ: ᐱᙳᐊᕐᓃᑦ ᓲᕐᓗ ᐊᔭᒑᑦ, ᐃᒡᓗᑭᑖᖅ, ᕿᓚᐅᔾᔭᕐᓂᖅ ᐊᒻᒪᓗ ᑲᑕᔾᔭᖅ. 

 

ᒫᓐᓇ: ᑕᕐᕆᔭᕐᓂᖅ, ᑕᕐᕆᔭᐅᑎᒃᑯᑦ ᐱᙳᐊᕐᓂᖅ, ᖃᕆᑕᐅᔭᓕᕆᓂᖅ ᐊᒻᒪᓗ ᕼᐃᑉᕼᐋᑉᒥᒃ 

ᒧᒥᕐᓂᖅ.                

  

ᒫᓐᓇᐅᔪᖅ ᑕᐃᔅᓱᒪᓂᓗ: ᑭᐱᙳᐃᔭᐅᑎᑦ 

ᐊᔾᔨᒋᔭᖏᑦ ᓱᓕ ᐊᔾᔨᒋᔪᓐᓃᕐᓂᖏᑦ 

ᓯᓚ ᒪᓕᒃᖢᒍ ᐱᙳᐊᖅᐸᒃᑐᑦ ᑭᐱᙳᐃᔭᐃᒃᑯᑎᓂᒃ. 

ᑐᓂᖅ ᕼᐃᒻ, ᐊᐅᔭᒃᑯᑦ ᓵᓚᒃᓴᕋᓱᒃᖢᓂ ᐱᙳᐊᕐᓂᖅ 

ᐊᒻᒪᓗ ᖁᕕᐊᓱᒡᕕᐅᑎᓪᓗᒍ ᐱᙳᐊᕐᓂᖅ.  

ᐃᓄᐃᑦ ᒧᒥᕈᒻᒪᐅᔪᑦ ᕿᑲᖕᓇᖅᓯᓕᕌᖓᑦ. 

ᐃᓕᓚᐅᖅᓯᒪᔭᑎᒃ ᐊᕐᕕᕐᓂᐊᖅᑎᓂᒃ ᓇᒃᓴᖅᐸᓚᐅᕐᒪᑕ 

ᑎᑕᒃᑎᓂᒃ ᐅᑭᐅᖅᑕᖅᑐᒧᑦ. 

ᐊᔾᔨᒌᙱᑦᑑᑎᐅᔪᑦ ᐃᓄᖕᓂᙶᖅᑐᓂᒃ 

ᐱᙳᐊᖅᑕᐅᕙᒃᑐᑦ ᐊᕐᕌᒍᓕᒫᖅ ᐅᕝᕙᓘᓐᓃᑦ 

ᐱᙳᐊᕐᓇᖅᓯᑎᑕᐅᒑᖓᑕ. 

ᐅᓪᓗᒥ ᐱᙳᐊᖔᕈᒪᕙᓕᖅᑐᑦ ᑕᕐᕆᔭᐅᑎᒃᑯᑦ 

ᖃᕆᑕᐅᔭᒃᑯᓪᓘᓐᓃᑦ ᐱᙳᐊᖅᑕᐅᕙᒃᑐᓂᒃ, 

ᑕᕐᕆᔭᕈᒪᕙᒃᖢᑎᒃ, ᖃᕆᑕᔭᒃᑯᑦ ᐱᔭᐅᔪᓐᓇᖅᑐᓂᒃ 

ᐅᕝᕙᓘᓐᓃᑦ ᖃᕆᑕᐅᔭᒦᑦᑐᓂᒃ ᐱᙳᐊᕈᒪᕙᒃᖢᑎᒃ. 

ᐊᕐᕌᒍᑕᒫᑦ ᐅᑭᐅᖅᑕᖅᑐᒥ ᐱᙳᐊᖅᑕᐅᕙᒃᑐᑦ ᐅᑭᐅᒃᑯᑦ 

ᓵᓚᒃᓴᕋᓱᒃᖢᑎᒃ ᓴᖅᑭᑎᑦᑎᖃᑦᑕᖅᑐᑦ ᐃᓄᐃᑦ 

ᐱᙳᐊᕈᓯᑐᖃᕕᓂᖏᓐᓂᒃ ᐊᒻᒪᓗ 

ᐃᖃᐃᓕᓴᖅᓯᒪᑦᑎᐊᖅᑎᑦᑎᕙᒃᖢᑎᒃ. 

  

  

  



ᐱᙳᐊᕐᓂᖅ 

ᑕᐃᔅᓱᒪᓂ: ᐱᙳᐊᕐᓂᖅ ᐊᕿᔭᕐᓂᖅ ᓂᐅᒧᑦ ᐃᒡᓗᐃᓐᓇᕐᒧᑦ, ᐊᕿᔭᕐᓂᖅ ᐃᒡᓗᒃᑐᑦ  ᓂᐅᖕᓄᑦ, 

ᓇᑦᑎᒍᔭᕐᓂᖅ, ᑕᓕᖕᓄᑦ ᓄᑦᑐᔾᔪᐊᕐᓂᖅ, ᓂᐅᖕᓄᑦ ᓴᙱᓂᖅᓴᐅᓇᓱᖕᓂᖅ ᐊᒻᒪ ᐅᒥᖕᒪᐅᔭᕐᓂᖅ ᓱᓕ 

ᐱᙳᐊᖅᑕᐅᕙᒃᑐᑦ. 

 

ᒫᓐᓇ: ᐱᓯᐊᕐᓃᑦ ᖁᕕᐊᒋᔭᐅᑦᑎᐊᖅᑐᑦ ᐅᑭᐅᖅᑕᖅᑐᒥ, ᑭᓯᐊᓂᓕ ᕼᐋᑭᕐᓂᖅ ᖁᕕᐊᒋᔭᐅᓛᖑᔪᖅ. 

ᐊᓇᐅᓕᒐᖅᑐᖃᕈᓐᓇᖅᑐᕐᓗ ᐅᓐᓄᐊᓕᒫᖅ ᐊᐅᔭᐅᑎᓪᓗᒍ.              

  

ᒫᓐᓇᐅᔪᖅ ᑕᐃᔅᓱᒪᓂᓗ: ᐱᙳᐊᕐᓂᖅ 

ᐊᔾᔨᒋᔭᖏᑦ ᓱᓕ ᐊᔾᔨᒋᔪᓐᓃᕐᓂᖏᑦ 

ᑭᐱᙳᐃᔭᐃᒃᑯᑎᒋᔭᐅᔪᑦ 

ᐃᖅᑲᐃᓕᓴᖅᓯᒪᔾᔪᑎᒋᔭᐅᓪᓗᑎᒡᓗ. 

ᐅᓪᓗᒥ ᐱᙳᐊᖅᑕᐅᕙᒃᑐᑦ ᑕᒪᕐᒥᑲᓴᒃ ᐃᓄᖕᓂᒃ 

ᐱᙳᐊᖅᑕᐅᕙᒃᑐᑦ, ᕼᐋᑭᕐᓂᖅ ᑭᓯᐊᓂ 

ᖁᕕᐊᒋᔭᐅᓛᖑᔪᖅ. 

ᓵᓚᒃᓴᖅᑐᑦ ᐱᒃᑯᒋᔭᐅᕙᒃᑐᑦ ᐊᔪᙱᓐᓇᓱᒋᔭᐅᓪᓗᑎᒡᓗ. ᐃᓄᐃᑦ ᐊᓇᐅᓕᒑᕐᓂᖓ ᐊᔾᔨᒋᙱᓐᓂᖃᖅᑐᖅ 

ᐊᑐᖅᑕᐅᕙᓚᐅᖅᑐᓪᓗ ᐊᔾᔨᖃᙱᖦᖢᑎᒃ (ᐊᖅᓴᐃᑦ 

ᐃᓗᓕᖃᖅᖢᑎᒃ ᕿᓯᐅᓚᐅᖅᑐᑦ).  

  ᑕᐃᔅᓱᒪᓂ ᐃᓄᐃᑦ ᕿᒡᒋᖅᑕᖅᐸᓚᐅᖅᑐᑦ ᐊᒃᖢᓈᒥᒃ 

ᐊᑐᖅᖢᑎᒃ. 

  

  

  



ᐃᖏᕐᕋᓂᖅ (ᓅᔾᔪᑏᑦ) 

ᑕᐃᔅᓱᒪᓂ: ᕿᒧᒃᓯᕐᓂᖅ, ᖃᒧᑏᒃ, ᐅᒥᐊᖅ, ᑲᔮᖅ 

 

ᒫᓐᓇ: ᓯᑭᑑᖅ, ᑎᓴᒪᓕᒃ, ᓄᓇᒃᑰᕈᑎᑦ, ᓱᒃᑲᔪᑦ ᐅᒥᐊᑦ ᐊᒻᒪᓗ ᐅᒥᐊᑦ ᐊᐅᓚᐅᑎᖃᖅᑐᑦ. 

  

ᒫᓐᓇᐅᔪᖅ ᑕᐃᔅᓱᒪᓂᓗ: ᐃᖏᕐᕋᓂᖅ 

ᐊᔾᔨᒋᔭᖏᑦ ᓱᓕ ᐊᔾᔨᒋᔪᓐᓃᕐᓂᖏᑦ 

ᐃᓄᐃᑦ ᓅᑉᐸᓚᐅᖅᑐᑦ ᐱᓱᒃᖢᑎ, ᖃᔭᖅᑐᖅᖢᑎᒃ, 

ᐅᒥᐊᖅᑐᖅᖢᑎᒃ ᐊᒻᒪᓗ ᕿᒧᒃᓯᖅᖢᑎᒃ, ᐃᓚᖏᓪᓗ 

ᑕᐃᒪᓐᓇ ᓅᑉᐸᒃᑐᑦ ᓱᓕ ᑕᐃᒪᓐᓇ. 

ᐃᓄᐃᑦ ᐊᑐᖅᐸᓕᖅᑐᑦ ᐃᖏᕐᕋᔾᔪᑎᓂᒃ. ᐃᓄᐃᑦ 

ᓂᐅᕕᕈᓐᓇᖅᑐᑦ ᓇᓕᐊᖕᓂᑐᐃᓐᓇᖅ ᐃᖏᕐᕋᔾᔪᑎᓂᒃ.   

ᐅᑭᐅᖅᑕᖅᑐᒥᐅᑕᑦ ᑭᓯᐊᓂ ᑎᖕᒥᓲᒃᑯᑦ 

ᐊᐅᓪᓚᕈᓐᓇᖅᐸᒃᑐᖅ ᓄᓇᒥᖕᓂᑦ ᐊᑭᑐᔪᐊᓘᓪᓘᑎᒡᓗ 

($2,000.00 ᐅᖓᑖᓂᓗ ᐊᑭᖃᕈᓐᓇᖅᑐᑦ)  

ᐃᓄᒃᓱᐃᑦ ᐊᑐᖅᑕᐅᕙᒃᑐᑦ ᓱᓕ ᓇᐅᒃᑰᕆᐊᒃᓴᖅ 

ᖃᐅᔨᔪᒪᓕᕌᖓᒥᒃ. 

  ᐃᓄᐃᑦ ᐊᑐᖅᑕᐅᕙᒃᑐᑐᖃᕐᓂᒃ ᐊᐅᓪᓛᖅᖢᑎᒃ ᓱᓕ 

ᐊᑐᖅᐸᒃᑐᑦ. 

  ᐊᕐᕌᒍᑕᒫᑦ ᓂᖀᑦ ᑎᑭᑎᑕᐅᕙᒃᑐᑦ ᐅᒥᐊᕐᔪᐊᕐᓂᒃ 

ᓄᓇᓕᖕᓄᐊᕈᓐᓇᙱᓐᓂᖏᓐᓄᑦ ᐊᖅᑯᑎᓂᒃ.   

  ᐃᓄᖃᐅᖅᑐᓂᒃ ᐅᒥᐊᕐᔪᐊᕐᓂᒃ ᑕᑯᔭᖅᑐᖅᑐᓂᒃ 

ᓄᓇᓕᖕᓄᐊᖅᑐᖃᖃᑦᑕᖅᑐᖅ ᑕᕆᐅᕐᔪᐊᒃᑰᖅᖢᑎᒃ.  

  

  

  



ᐃᓕᖅᑯᓯᖅ 

ᑕᐃᔅᓱᒪᓂ: ᐊᕐᓇᐃᑦ ᐊᖑᑏᓪᓗ ᐊᑐᓂ ᐱᓕᕆᔭᒃᓴᖃᓚᐅᖅᑐᑦ; ᐊᖑᑏᑦ ᐊᖑᓇᓱᒐᔪᖕᓂᖅᓴᐅᒐᓗᐊᖅᖢᑎᒃ 

ᐊᕐᓇᐃᓪᓗ ᒥᖅᓱᒐᔪᖕᓂᖅᓴᐅᒐᓗᐊᖅᖢᑎᒃ, ᐱᒻᒪᕆᐅᓚᐅᖅᑐᖅᑕᐅᖅ ᐊᕐᓇᐃᑦ ᓂᕆᑎᑦᑎᔭᕆᐊᖃᕐᓂᕐᒥᓂᒃ 

ᐃᓚᒥᖕᓂᒃ ᐊᒻᒪᓗ ᐊᖑᑎᑦ ᒥᖅᓱᕈᓐᓇᕆᐊᖃᓚᐅᖅᑐᑦ ᐊᓐᓄᕌᖏᑦ ᐊᓕᒃᑳᖓᑕ ᐊᐅᓪᓛᖅᓯᒪᑎᓪᓗᒋᑦ. 

 

ᒫᓐᓇ: ᕿᑲᕐᓇᖅᓯᓕᕌᖓᑦ ᖁᕕᐊᓱᒡᕕᖕᒥ ᒪᑭᕝᕕᐊᒥᓗ   

  

ᒫᓐᓇᐅᔪᖅ ᑕᐃᔅᓱᒪᓂᓗ: ᐃᓕᖅᑯᓯᖅ 

ᐊᔾᔨᒋᔭᖏᑦ ᓱᓕ ᐊᔾᔨᒋᔪᓐᓃᕐᓂᖏᑦ 

ᖁᓪᓕᖅ (ᓱᐳᑎᓂᒃ ᐃᑯᒻᒪᒃᓴᐅᑎᖃᕈᓐᓇᖅᑐᖅ ᐊᒻᒪᓗ 

ᐅᖅᓱᖃᖅᐸᒃᖢᓂ ᐳᐃᔨᑦ ᐅᖅᓱᖓᓂᒃ ᐅᕝᕙᓘᓐᓃᑦ 

ᖃᓪᓗᓈᓂᙶᖅᑐᓂᒃ ᐅᖅᓱᖃᖅᑎᑕᐅᕙᒃᑐᑦ) 

ᐊᑐᖅᑕᐅᕙᒃᑐᖅ ᓱᓕ ᑭᓯᐊᓂᓕ ᑲᑎᒪᓂᐊᖅᑎᓪᓗᒋᑦ 

ᐱᒋᐊᕈᑎᒋᔭᐅᕙᖕᓂᖅᓴᐅᓕᖅᑐᖅ, ᑕᐃᔅᓱᒪᓂᓕ 

ᐅᖅᑰᑎᑦᑎᕙᓚᐅᖅᑐᖅ, ᐆᔪᓕᐅᕐᕕᒋᔭᐅᕙᒃᖢᓂ, 

ᐆᓇᖅᓯᑦᑏᕙᒃᖢᓂᓗ, ᖃᐅᒻᒪᖅᑯᑎᐅᕙᒃᖢᓂᓗ.   

 

ᓂᕐᔪᑏᑦ ᐃᓚᖏᑦ ᐊᕐᓇᓂᑐᐊᖅ ᐊᖑᑎᓂᑐᐊᕐᓘᓐᓃᑦ 

ᓂᕆᔭᐅᕙᓚᐅᖅᑐᑦ. 

  

ᐊᖓᑰᓂᖅ ᐅᒃᐱᕐᓂᕐᓗ ᑕᒪᕐᒥᒃ ᐅᒃᐱᕆᔭᐅᔪᓂᒃ 

ᐅᐱᒋᔭᐅᔪᓂᒡᓗ ᐊᑐᖅᑐᖃᖅᐸᒃᑐᖅ. 

ᐅᓄᖅᑐᑦ ᐃᓄᐃᑦ ᐅᒃᐱᓕᖅᑐᑦ.  

ᐊᖓᒃᑯᑕᖃᖅᑐᖅ ᓱᓕ ᑭᓯᐊᓂᓕ ᖃᐅᔨᔭᐅᔪᒪᙱᑦᑐᑦ 

ᐱᓗᐊᖅᑐᒥᒃ ᐊᑭᕋᖅᑐᖅᑕᐅᓂᐊᕋᓱᒋᔭᐅᓪᓗᑎᒃ 

ᐃᓚᖏᓐᓂᒃ ᓄᓇᖅᑲᑎᒥᖕᓂᒃ.  

ᐊᑦᑎᖅᓯᓂᖅ ᐱᒻᒪᕆᐅᑦᑎᐊᖅᑐᖅ ᐃᓄᖕᓄᑦ. 

ᐊᑦᑎᖅᑕᐅᔭᕌᖓᑕ ᐃᓅᓕᓵᖅᑐᑦ ᑖᓐᓇ ᐊᑎᖅ 

ᐳᐃᒍᖅᑕᐅᔾᔮᙱᑦᑐᖅ. ᑭᓇᑐᐃᓐᓇᖅ ᑐᖁᒃᐸᑦ ᐃᓅᔪᑦ  

ᑕᐃᔅᓱᒪ ᑐᖁᔫᑉ ᐊᑎᖓᓂᒃ ᐊᑦᑎᖅᑕᐅᒡᒍᔪᑦ. 

ᓄᑕᖅᑲᖅ ᑕᐃᔅᓱᑎᑐᓇᖅ ᐃᓚᖏᓐᓂᒃ ᐊᑎᖓᑕ 

ᐃᓕᖅᑯᓯᕆᓚᐅᖅᑕᖏᓐᓂᒃ ᐃᓕᖅᑯᓯᖃᓕᕋᔭᖅᑐᖅ 

ᑐᖅᖢᕋᓚᐅᖅᑕᖏᑦ ᑐᖅᖢᕋᖅᑕᐅᓚᐅᖅᑕᖏᓪᓗ 

ᐊᑐᖅᑕᐅᓇᔭᖅᑐᑦ. 

  

  

  

  



ᐃᓕᓐᓂᐊᕐᓂᖅ 

ᑕᐃᔅᓱᒪᓂ: ᐃᓄᐃᑦ ᓄᑕᖅᑲᑦ ᐃᓕᑉᐸᓪᓕᐊᓚᐅᖅᑐᑦ ᖁᙱᐊᖅᐸᒃᖢᑎᒃ ᑕᐅᑐᒃᑕᐅᕙᒃᖢᑎᒃ 

ᐃᔾᔪᐊᖅᓯᕙᒃᖢᑎᒡᓗ. 

 

ᒫᓐᓇ: ᐃᓄᐃᑦ ᓄᑕᖅᑲᑦ ᐃᓕᓐᓂᐊᕆᐊᖅᐸᒃᑐᑦ ᓄᓇᒥᖕᓂᒃ.  

  

ᒫᓐᓇᐅᔪᖅ ᑕᐃᔅᓱᒪᓂᓗ: ᐃᓕᓐᓂᐊᕐᓂᖅ 

ᐊᔾᔨᒋᔭᖏᑦ ᓱᓕ ᐊᔾᔨᒋᔪᓐᓃᕐᓂᖏᑦ 

ᐃᓄᐃᑦ ᐃᓕᖅᑯᓯᖏᑦ ᐱᓕᕆᕙᒃᑕᖏᑦ 

ᐃᓕᑕᐅᕙᓪᓕᐊᕙᓚᐅᖅᑐᑦ ᖁᙱᐊᖅᑕᐅᕙᒃᖢᑎᒃ 

ᐆᒃᑐᖅᐸᒃᖢᑎᒡᓗ. ᐃᓕᓐᓂᐊᖅᐸᓚᐅᖅᑐᑦ 

ᐊᕙᑎᒥᖕᓂᒃ ᐊᒻᒪᓗ ᐃᓚᖏᑦ 

ᐃᓕᓐᓂᐊᖅᑎᑦᑎᕙᒃᖢᑎᒃ; ᑕᒪᕐᒥᒃ 

ᐱᓕᕆᐊᒃᓴᖃᓚᐅᖅᑐᑦ ᓄᓇᓕᖕᓂᑦ.    

ᐃᓄᐃᑦ ᐅᓄᕐᓂᖅᓴᐅᓕᖅᑐᑦ ᐃᓕᓐᓂᐊᕌᓂᒃᑳᖓᒥᒃ 

ᐃᓕᓐᓂᐊᕆᐊᒃᑲᓐᓂᖅᑐᖃᖃᑦᑕᖅᑐᖅ ᖃᓪᓗᓈᓂ. 

ᓯᓚᑦᑐᖅᓴᕐᕕᖃᙱᑦᑐᖅ ᐅᑭᐅᖅᑕᖅᑐᒥ, ᐃᓐᓇᕐᓄᑦ 

ᐃᓕᓐᓂᐊᕐᕖᑦ ᐃᓕᓐᓂᐊᖅᑎᑦᑎᖃᑦᑕᖅᑐᑦ 

ᐃᖅᑲᓇᐃᔭᕆᔭᐅᔪᓐᓇᖅᑐᓂᒃ ᓄᓇᒥᖕᓂᒃ.   

ᐃᓚᖏᑦ ᐃᓄᐃᑦ ᐅᖃᓕᒫᒡᒐᖅᑐᑦ ᑎᑎᕋᒡᒐᖅᑐᓪᓗ; 

ᐃᓚᖏᑦ ᐅᖃᓕᒫᕈᓐᓇᙱᑦᑐᑦ ᑎᑎᕋᕈᓐᓇᙱᑦᑐᓪᓗ 

ᐃᓄᒃᑎᑐᑦ ᖃᓪᓗᓈᑎᑐᓪᓗ, ᑭᓯᐊᓂᓕ 

ᐊᔪᙱᑦᑐᓐᓇᖅᑐᑦ ᓄᓇᓕᖕᒥᖕᓂᒃ.  

ᐃᓄᐃᑦ ᓇᖕᒥᓂᖅ ᐃᓕᓐᓂᐊᕈᑎᒃᓴᓕᐅᖅᐸᒃᑐᑦ 

ᐃᓕᓐᓂᐊᕐᕖᑦ ᒪᓕᒃᐸᖕᒪᑕ ᖃᓪᓗᓈᑦ 

ᐃᓕᓐᓂᐊᕈᑎᒃᓴᖏᓐᓂᒃ.  

  ᐅᓄᖅᑐᑦ ᐱᐊᓂᒃᓯᖃᑦᑕᙱᑦᑐᑦ ᐃᓕᓐᓂᐊᖅᑕᒥᖕᓂᒃ 

ᐅᑭᐅᖅᑕᖅᑐᒥ, ᐱᓗᐊᖅᑐᒥᒃ ᐊᖑᓇᓱᖕᓇᐅᓕᕌᖓᑦ 

ᖃᐅᑕᒫᑦ ᐃᓕᓐᓂᐊᕆᐊᖃᕐᓂᖅ 

ᐊᒡᕕᐊᖅᑰᔨᓕᖃᑦᑕᕐᒪᑦ.   

 

  



ᐱᕝᕕᒋᔭᐅᔪᖅ: ᐃᔨᖅᓯᒪᔪᑦ ᐃᓅᓯᕆᔭᐅᔪᑦ ᓴᖅᑭᑎᑕᐅᕗᑦ 

ᕿᓂᖅᑕᐅᔪᓐᓇᕐᕕᓕᒃ ᖃᕆᑕᐅᔭᒃᑯᑦ − ᓄᑕᖅᑲᑦ ᐸᖅᑭᔭᐅᔭᕆᐊᓖᑦ 1881 – 1991 

 

ᐊᔪᖅᓴᕐᓂᖅ ᐃᓚᒌᓪᓗ ᕕᒃᑑᕆᐊ ᐃᓅᓱᖓᖅᑎᓪᓗᒍ 

 

ᐅᓇ ᑎᑎᕋᓚᐅᖅᑕᖓ ᐹᐳᕋ ᑖᓂᐅᓪᔅ ᐅᖃᐅᓯᖃᖅᑐᖅ ᖃᓄᐃᒻᒪᑦ ᐊᔪᖅᓴᓕᓚᐅᕐᓂᖏᓐᓂᒃ ᐊᒻᒪᓗ 

ᖃᓄᐃᓕᐅᖃᑦᑕᓕᓚᐅᕐᓂᖏᓐᓂᒃ ᐊᔪᖅᓴᓕᓗᐊᒧᑦ ᐃᓚᒌᒃᑐᑦ ᑕᐃᔅᓱᒪᓂ ᕕᒃᑑᕆᐊ ᑯᐃᙳᑎᓪᓗᒍ ᐳᕆᑕᓐᒥ. 

 

ᐃᓄᒋᐊᒃᓯᓂᖏᓐᓂᒃ 

1800ᖏᓐᓃᑎᓪᓗᒍ ᐃᓄᒋᐊᒃᓯᔪᒻᒪᕆᐊᓘᓚᐅᕐᒪᑕ 

ᐳᕆᑕᓐᒥ. ᖃᓄᐃᓐᓂᖓᓂᒃ ᐃᓄᒋᐊᒃᓯᓚᐅᕐᓂᖏᓐᓂᒃ ᓱᓕ 

ᖃᐅᔨᒪᔭᐅᒻᒪᕆᙱᑦᑐᖅ. ᐃᓱᒪᒋᔭᐅᓂᖏᓐᓂᒃ 

ᑕᐃᒪᓐᓇᐃᓚᐅᕐᓂᖓᓂᒃ ᐅᖃᐅᓯᕆᔭᐅᖃᑦᑕᖅᓯᒪᔪᖅ; 

ᐅᓄᕐᓂᖅᓴᓂᒃ ᕿᑐᕐᖓᖃᓕᕐᓂᖏᓐᓂᒃ; ᐅᓄᕐᓂᖅᓴᐃᑦ 

ᐃᓅᓵᖅᑐᑦ ᐆᒪᓂᖅᓴᐅᓕᓚᐅᕐᒪᑕ; ᐅᓄᕐᓂᖅᓴᐃᑦ 

ᐆᒪᔅᓲᔭᖃᑦᑕᓕᓚᐅᕐᒪᑕ; ᑎᑭᑦᑐᖃᕐᓂᖅᓴᐅᓕᓚᐅᕐᒪᑦ 

ᓄᓇᖃᕈᒪᔪᓂᒃ ᐳᕆᑕᓐᒥᒃ, ᐱᓗᐊᖅᑐᒥᒃ ᐊᐃᕈᓚᓐᒥᒃ 

ᐸᑕᐃᑐᖏᑦ ᓂᕿᓪᓗᕆᒋᔭᖏᑦ ᐱᐅᙱᑦᑐᐊᓘᓕᕐᒪᑕ 

ᕿᒫᓪᓗᑎᒃ ᐊᒻᒪᓗ ᓄᓇᖏᓐᓂᒃ 

ᐃᖅᑲᓇᐃᔭᖅᓴᖃᙱᓗᐊᓕᕐᒪᑦ. 1800 ᓄᙳᐊᓂᒃ 

ᑕᐃᒪᙵᓂᑦ ᐅᓄᕐᓂᖅᓴᐅᔪᐊᓘᓕᓚᐅᖅᑐᑦ ᓄᓇᖃᓕᖅᑐᑦ ᑕᐃᑲᓂ.  

 

ᐊᖏᒡᓕᕙᓪᓕᐊᓂᖏᑦ ᓄᓇᒋᔭᐅᔪᑦ 

ᐃᓄᒋᐊᒃᐸᓪᓕᐊᔫᒐᓗᐊᑦᑕᐅᖅ ᐳᕆᑕᓐᒥᒃ ᓇᓂᓕᒫᖅ ᐃᓄᒋᐊᓛᖑᔪᑦ ᓄᓇᒋᔭᐅᔪᑦ 

ᐃᓄᖃᓕᕐᓂᖅᓴᐅᔪᓪᓛᓘᓕᓚᐅᖅᑐᑦ. ᐃᓐᓄᓗᐊᓚᐅᖅᑐᖅ ᓴᓇᔭᒃᓴᖃᓕᕐᓂᖅᓴᐅᓂᖓᓄᑦ; ᐅᓄᖅᑐᐊᓗᐃᑦ 

ᐃᓄᒋᐊᒃᑐᓄᐊᓕᓚᐅᖅᑐᑦ ᐃᖅᑲᓇᐃᔭᒃᓴᖅᑖᕈᒪᓪᓗᑎᒃ. ᐃᓚᖏᓐᓂᒃ ᐃᓄᒋᐊᖕᓂᖅᓴᐅᔪᑦ  

ᖃᓄᐃᓕᖓᓂᖏᓐᓂᒃ ᖃᐅᔨᒪᙱᓐᓇᒥᔾᔪᒃ ᐅᐸᒍᒥᓇᕆᔭᑎᒃ, ᐃᓚᖏᑦ ᖁᕕᐊᓲᑎᒃᓴᖃᕐᓂᖓᓄᑦ 

ᐅᐸᒍᒪᓪᓗᑎᒃ, ᐃᓚᖏᓪᓗ ᐃᓅᓯᖃᑦᑎᐊᕐᓂᖅᓴᐅᔪᒪᒐᒥᒃ ᑕᐅᕗᙵᖅᖢᑎᒃ. 

 

ᐃᖅᑲᓇᐃᔭᖅᑖᕋᓱᖕᓂᖅ 

ᑕᐃᒪᓐᓇᐃᓐᓂᖓᓄᑦ − ᐃᓐᓄᒃᑐᐊᓘᓂᖏᓐᓄᑦ, ᓄᓇᑖᕆᐊᖅᑐᖅᑐᓄᑦ ᓄᓇᖃᖅᑐᓂᒃ ᐊᓯᐊᓂᒃ ᐊᒻᒪᓗ 

ᐳᕆᑕᓐᒥᒃ ᓄᓇᖃᕋᓗᐊᖅᖢᑎᒃ ᓄᓇᓕᒡᔪᐊᖑᓂᖅᓴᓄᐊᕐᓂᖏᓐᓄᑦ − ᐃᓐᓄᓗᐊᕐᒪᑕ ᐃᖅᑲᓇᐃᔭᒃᓴᓂᒃ 

ᐸᕐᓚᓕᓚᐅᖅᑐᑦ. ᐅᓄᖅᑐᐊᓗᐃᑦ ᐊᔪᙱᓐᓂᖃᖅᑐᑦ ᐊᔪᖅᑑᒐᓗᐊᓪᓗ ᐃᖅᑲᓇᐃᔭᒃᓴᖅᑖᕋᓱᓕᖅᑐᑦ, 

ᑕᐃᒪᓐᓇᐃᒻᒪᑕ ᐊᑭᓕᖅᓱᖅᑕᐅᓂᖏᑦ ᒥᑭᑦᑐᓐᓇᓚᐅᖅᑐᖅ, ᐆᒪᔪᓐᓈᕐᔪᖕᓂᕐᒧᑦ ᑮᓇᐅᔭᓕᐅᖅᖢᑎᒃ. 

ᐃᖅᑲᓇᐃᔭᒃᓴᖅᑕᖃᕈᓐᓃᕌᖓᑦ, ᐅᕝᕙᓘᓐᓃᑦ ᓯᓚ ᑭᓯᐊᓂ ᓈᒻᒪᒃᓯᒑᖓᑦ 

ᐃᖅᑲᓇᐃᔭᒃᓴᖃᓕᑕᐃᓐᓇᕐᓂᖓᓄᑦ, ᐃᖅᑲᓇᐃᔭᒃᓴᖅᑕᖃᕈᓐᓃᖅᐸᒃᑐᖅ, ᐊᒻᒪᓗᒃᑲᓐᓂᖅ 

ᑮᓇᐅᔭᓕᐅᙱᓗᐊᕐᓂᑯᒧᑦ ᐃᖅᑲᓇᐃᔭᕋᓗᐊᖅᖢᑎᒃ, ᐃᖅᑲᓇᐃᔭᖃᕈᓐᓃᕌᖓᒥᒃ ᑭᓱᖃᕈᓐᓃᑦᑎᐊᖅᐸᒃᑐᑦ. 

 

ᓄᑕᖅᑲᑦ ᐃᖅᑲᓇᐃᔭᕐᓂᖏᑦ 

ᓄᑕᖅᑲᑦ ᐃᑲᔪᕆᐊᖃᓚᐅᖅᑐᑦ ᑮᓇᐅᔭᓕᐅᕐᓂᕐᒥᒃ ᐃᓚᒥᖕᓂᒃ ᐃᑲᔪᕆᐊᖃᕋᒥᒃ. ᐊᑯᓂᐊᓗᒃ ᐃᑲᕐᕋᓂᒃ 

ᐃᖅᑲᓇᐃᔭᕆᐊᖃᓚᐅᖅᑐᑦ ᖁᐊᖅᓵᕐᓇᖅᑐᓂᒃ ᐊᑭᑭᑦᑐᓪᓛᓗᖕᓂᒃ.  

 

ᓲᕐᓗ ᓄᑕᖅᑲᓂᒃ ᒪᔪᕋᕆᐊᖃᖅᑐᖃᓚᐅᖅᑐᖅ ᐃᒡᓘᑉ ᐃᑯᐊᓪᓚᒍᑎᖓᑕ ᓱᓪᓗᑯᑖᖓᓂᒃ 

ᓴᓗᒻᒪᖅᓴᐃᔭᕆᐊᖃᖅᑐᓂᒃ; ᒥᑭᑦᑐᑯᓗᐃᓪᓗ ᓴᓇᕐᕈᑎᐊᓗᐃᑦ ᐊᑖᒎᖅᐸᒃᖢᑎᒃ ᐃᕙᓗᒃᓴᐃᑦ ᓂᒥᕈᑎᖏᓐᓂᒃ 

ᑲᑕᒃᑐᓂᒃ ᐱᔭᖅᑐᕆᐊᖃᖅᐸᒃᑐᑦ ᒥᑭᓐᓂᖏᓐᓄᑦ; ᓂᕕᐊᖅᓵᑦ ᓄᑲᑉᐱᐊᓪᓗ ᓴᓇᕙᒃᑐᑦ ᐊᕐᔭᒃᓴᓂᒃ 

ᐲᔭᕐᕕᐊᓗᖕᓂᒃ, ᐹᕐᖑᖅᐸᒃᖢᑎᒃ ᓱᓪᓗᑯᑖᓕᐅᖅᓯᒪᔪᓂᒃ ᐃᓐᓇᕐᓂᒃ ᒥᑭᒋᔭᐅᓗᐊᕐᒪᑕ. ᐃᓚᖏᑦ 

ᐱᔨᑦᑎᕋᕐᓂᕐᒥᒃ ᐃᖅᑲᓇᐃᔭᖅᖢᑎᒃ, ᐃᓚᖏᑦ ᐊᖅᑯᑎᓂᒃ ᓴᓂᖅᐸᒃᑐᑦ ᕿᒻᒥᕐᔪᐊᑦ ᐊᓇᖅᑕᖏᓐᓂᒃ, ᐃᓚᖏᑦ 

ᑲᒫᓗᖕᓂᒃ ᕿᕐᓂᖅᓴᐃᑎᑦᑎᓪᓗᑎᒃ ᕿᓪᓕᖅᓯᑎᑦᑎᓪᓗᑎᒃ, ᐊᒻᒪᓗ ᓂᐅᕕᐊᒃᓴᖃᖅᐸᒃᑐᑦ ᐃᒃᑭᑎᓂᒃ, 

ᐱᕈᖅᓯᐊᓂᒃ, ᐊᒻᒪᓗ ᑭᓱᑐᐃᓐᓇᕐᓂᒃ ᐊᑭᑭᑦᑐᓂᒃ. 

 

ᐃᒡᓗᒃᓴᖃᙱᓕᓗᐊᕐᓂᖅ 



ᑮᓇᐅᔭᓕᐅᙱᓗᐊᕐᓂᖏᓐᓄᑦ ᐃᖅᑲᓇᐃᔭᒃᓴᖅᑖᕋᓱᖔᓗᐊᕐᓂᖏᓐᓄᓪᓗ ᖃᓂᒃᓴᕆᐊᖃᓚᐅᖅᑐᑦ 

ᐃᖅᑲᓇᐃᔭᒃᓴᖃᖅᑐᓂᒃ. ᐱᓱᔅᓲᔭᕆᐊᖃᕈᑎᒃ ᐊᑯᓂᐅᓐᓂᖅᓴᐅᑎᑦᑎᓇᔭᖅᑐᖅ ᐅᓪᓗᖓᓂᒃ ᐊᑯᓂᐊᓗᒃ 

ᐃᖅᑲᓇᐃᔭᓚᐅᖅᖢᑎᒃ 

ᑕᖃᓇᖅᑐᐊᓗᖕᓂᒃ. 

ᑕᐃᒪᓐᓇᐃᓐᓂᖓᓄᑦ 

ᐃᒡᓗᒃᓴᑭᓕᐅᖅᑐᑦ 

ᐊᑭᑐᔪᐊᓘᓪᓗᑎᒡᓗ, 

ᑕᐃᒪᓐᓇᐃᓐᓂᖓᓄᑦ 

ᐃᓄᒋᐊᒃᐸᓕᓚᐅᖅᑐᑦ 

ᐃᒡᓗᖃᖅᑐᑦ.  

 

ᐊᑭᑭᑦᑐᑦ ᐃᒡᓗᐃᑦ 

ᑕᒪᒃᑯᐊ 

ᐱᓂᖅᓴᐅᒻᒪᕆᓕᓚᐅᖅᑐᑦ 

ᓚᓐᑕᓐᒥᒃ 

ᐃᓄᒋᐊᒃᓯᑳᓪᓚᓗᐊᕐᓂᖓᓄᑦ. ᐃᒡᓗᕐᔪᐊᑦ ᐊᕕᒃᑐᖅᑕᐅᓪᓗᑎᒃ ᐃᒡᓗᕋᓛᖃᙳᖅᑎᑕᐅᓪᓗᑎᒃ ᑕᐃᒃᑯᐊᓗ 

ᐃᒡᓗᖃᖅᑐᑦ ᐋᖅᑭᒃᓯᓯᒪᐃᓐᓇᕆᐊᖃᕐᓂᖏᓐᓂᒃ ᐃᓱᒪᓚᐅᙱᑦᑐᑦ ᖃᓄᕐᓘᓐᓃᑦ ᖃᓄᐃᓕᖓᓕᕐᓂᖏᓐᓂᒃ 

ᐃᓱᒪᙱᖦᖢᑎᒃ. 

 

ᐅᖃᓕᒫᓕᐊᕆᓚᐅᖅᑕᖓᓂᒃ ᐆᒥᖓ ᖃᓪᓗᓈᑎᑐᑦ ᐊᑎᖃᖅᑐᖅ The 

Victorian Underworld, ᑭᐊᓗ ᓯᐊᔅᓂ ᐅᓂᒃᑳᓚᐅᖅᑐᖅ 

ᖃᓄᐃᓕᖓᓪᓚᑦᑖᓚᐅᕐᓂᖓᓂᒃ ᐃᓅᓚᐅᖅᑐᑦ ᑕᐃᔅᓱᒪᓂ: ‘ᐱᐅᙱᑦᑐᐊᓗᐃᑦ 

ᓴᓗᒪᙱᑦᑐᐊᓗᐃᑦ ᓄᓇᒋᔭᐅᔪᑦ ᓄᓇᐅᑉ ᐃᓗᐊᓂ, ᐃᓚᖏᑦ 

ᑕᑭᔪᑯᑖᖑᓪᓗᑎᒃ ᐊᖏᓪᓗᑎᒃ ᑕᐃᒪᓐᓇᐃᑦᑐᑦ, ᓱᒃᑯᓯᒪᔪᐊᓗᐃᑦ ᑕᐃᑲᓂ 

ᐃᓅᓇᓱᒃᑐᑦ ᐃᒡᓗᕐᔪᐊᕌᓘᓚᐅᖅᑐᓂᒃ, ᐅᓄᕐᓂᖏᑦ 30ᓂᒃ ᐅᖓᑖᓂᒡᓘᓐᓃᑦ 

ᐃᒡᓗᕈᓯᕐᒥᒃ ᐊᑕᐅᓯᕐᒦᑦᑐᖃᖅᐸᒃᑐᑦ’. 

 

ᐃᓄᒋᐊᓗᐊᖅᑐᑦ 

ᐅᓄᖅᑐᑦ ᐊᑭᓕᖅᓯᔪᓐᓇᓚᐅᙱᑦᑐᑦ ᐃᒡᓗᓂᑦ ᐊᑐᖅᑐᐊᕆᐊᖃᖅᑕᒥᖕᓂᒃ, 

ᑕᐃᒪᓐᓇᐃᓐᓂᖓᓄᑦ ᐊᑐᖅᑐᐊᖅᑎᑦᑎᖃᑦᑕᓚᐅᖅᑐᑦ ᐃᒡᓗᕈᓯᓂᒃ 

ᖃᔅᓰᓐᓇᕐᓂᒃ ᐊᑭᑭᑦᑐᓪᓛᓘᓗᑎᒃ (ᓲᕐᓗ ᐊᑭᓕᖅᓯᔪᖃᖅᐸᒃᖢᓂ 2 ᓯᐊ51ᓐᔅ 

ᐅᕝᕙᓘᓐᓃᑦ 4 ᓯᐊ51ᓐᔅ ᐅᓪᓗᑕᒫᖅ)  

 

ᑮᓇᐅᔭᓕᓪᓛᓗᐃᑦ ᓱᒃᑯᔪᓪᓛᓗᐃᓪᓗ ᐃᒡᓗᖏᑦ ᖃᓂᒌᒃᐸᓚᐅᖅᑐᑦ ᓲᖃᐃᒻᒪ ᐃᒡᓗᑦ ᐊᑭᑭᑦᑑᑎᐅᖕᒪᑕ, ᓱᒃᑯᔪᑦ 

ᐊᔪᖅᓴᖅᑐᓪᓗ ᐃᒡᓗᒋᔭᖏᑦ ᖃᓂᒃᓴᓚᐅᕐᒪᑕ ᐃᒡᓗᑦᑎᐊᕚᓗᖕᓂᒃ ᑮᓇᐅᔭᓕᐊᓗᖕᓂᒃ. 

 

ᓱᕉᓂᐊᓗᖏᑦ 

ᕼᐃᐊᓐᓄᕆ ᒪᐃᕼᐃᐅ ᖃᐅᔨᓴᖅᐸᒃᖢᓂ ᑎᑎᕋᖅᑎᐊᓚᐅᖅᑐᖅ ᐅᓪᓛᒃᑯᑦ ᓴᖅᑭᑉᐸᒃᑐᒃᑯᑦ ᐱᕙᓪᓕᐊᔪᒥᒃ, 

ᑎᑎᕋᐅᓯᖃᖅᐸᓚᐅᖅᑐᖅ ᐊᔪᖅᓴᖅᑐᑦ ᓚᓐᑕᓐᒥᒃ ᐃᓅᓯᖃᓚᐅᕐᓂᖏᓐᓂᒃ ᐃᖅᑲᓇᐃᔭᓚᐅᕐᓂᖏᓐᓂᒡᓗ.  

ᑎᑎᕋᓚᐅᖅᓯᒪᔭᖓ ᓯᑎᐱᕆ 24, 1849ᒥ ᐅᖃᐅᓯᖃᓚᐅᖅᓯᒪᔪᖅ ᓚᓐᑕᐅᑉ ᐊᖅᑯᑎᐊᑕ ᓴᓂᐊᓂᒃ 

ᑰᒃᑕᖃᖅᑐᖅ ᐃᑎᕈᕐᓂᒃ ᐃᒪᕐᓗᓂᒡᓗ ᑯᕕᕝᕕᒋᔭᐅᕙᒃᑐᖅ ᐃᒡᓗᓂᑦ. ᑖᓐᓇ ᑰᒃ ᐃᒪᑐᐊᕆᔭᐅᔪᖅ, 

‘ᑐᖑᔪᕈᔪᑦᖢᓂᓗ ᑏᖑᔪᑎᑐᑦ ᐊᑎᖃᖅᑐᒥᒃ ᑐᖑᔪᕈᔪᒃᑐᖅ ᑏᒥᒃ’, ᐊᒡᓛᓪᓘᓐᓃᑦ ‘ᒪᕋᐅᓂᖅᓴᐅᖂᔨᔪᕐᓘᓐᓃᑦ 

ᒪᕋᕐᒥᒃ’. ᐃᒪᓐᓇ ᑎᑎᕋᓚᐅᖅᑐᖅ: ‘ᑲᒪᑦᑎᐊᖅᖢᑕ ᑕᐅᑐᒃᖢᑎᒍᑦ ᓱᓪᓗᑯᑖᓂᒃ ᑯᕕᔪᖃᖅᑐᐊᓗᒃ ᓱᕈᐊᓗᖕᓂᒃ 

ᐃᑎᕈᕐᓂᒡᓗ ᐊᓇᕐᓂᒡᓗ; ᑕᑯᓪᓗᑕᓗ ᐊᓇᕐᕕᖕᓂᒃ ᖁᓕᕇᒃᑐᓂᒃ ᐹᖃᙱᑦᑐᓂᒃ ᐊᖅᑯᑎᓃᑦᑐᓂᒃ, ᐊᕐᓇᓂᒡᓗ 

ᐊᖑᑎᓂᒡᓗ ᖁᐃᕝᕕᒋᔭᐅᕙᒃᑐᓂᒃ; ᑐᓵᔪᒍᑦ ᑯᕕᔭᐅᑲᑕᒃᑐᐊᓗᖕᓂᒃ ᓱᕈᐊᓗᖕᓂᒃ ᐃᓗᐊᓄᑦ’. 

 

ᒪᐃᓱᐃᐅᑉ ᑎᑎᕋᖅᑕᖓ ᓴᖅᑭᑎᑕᐅᓚᐅᖅᓯᒪᔪᖅ ᐊᑎᖃᖅᑐᒥᒃ ᖃᓪᓗᓈᑎᑐᑦ ‘London Labour and the 

London Poor’ ᐅᓂᒃᑳᖅᑐᖅ ᐃᖅᑲᓇᐃᔭᖅᐸᒃᑐᓂᒃ ᐊᔪᖅᓴᖅᑐᐊᓗᖕᓂᒡᓗ. ᐱᒋᐊᕈᑎᒋᓚᐅᖅᑕᖓ ᐃᒪᓐᓇ: 

‘... ᐊᔪᖅᓴᖅᑐᑦ ᕿᒃᓵᑑᑎᐊᓗᐃᑦ, ᓇᓗᔪᓂᒃ ᐊᓯᐊᓂᒃ ᐃᓅᓯᖃᕆᐊᒃᓴᖅ, ᐱᕋᔭᒃᑎᐊᓗᖕᓂᒡᓗ 

ᓴᓂᖅᖠᑦᑎᐊᖃᖅᑐᑦ ᐊᔪᖅᓴᙱᑦᑐᐊᓗᖕᓂᒃ ᖃᐅᔨᒪᑦᑎᐊᖅᑐᓂᒡᓗ “ᓯᕗᓪᓕᖅᐹᒥᒃ ᓄᓇᓕᒡᔪᐊᕐᒥᒃ 

ᓄᓇᕐᔪᐊᓕᒫᒥᒃ” ᐃᖕᓚᓐᒧᑦ ᑲᙳᓇᖅᑐᐊᓗᒃ’. 



 

ᐊᔪᖅᓴᕐᓂᖅ 

ᐅᓄᖅᑐᑦ ᑐᖁᔪᑦ ᐱᕐᓕᕋᒥᒃ ᐊᔪᖅᓴᓗᐊᖅᑐᓪᓗ ᑎᑎᕋᐅᓯᕆᔭᐅᓚᐅᖅᑐᑦ. ᐊᑕᐅᓯᖅ ᑎᑎᕋᐅᓯᕆᔭᐅᓚᐅᖅᑐᖅ 

ᓈᒻᒪᖏᓂᐊᖅᑐᖅ. 1850ᖑᑎᓪᓗᒍ ᖃᐅᔨᓴᖅᑐᖃᓚᐅᖅᑐᖅ 38ᒥᒃ ᐊᖑᑎᒥᒃ ᐊᕐᕌᒍᖃᖅᑐᒥᒃ ᑐᖁᔪᖃᕐᒪᑦ 

ᓴᐅᓃᓐᓇᑲᓴᐅᓪᓗᓂ, ᓄᓕᐊᖓ ᓴᓗᒃᑎᓯᒪᑦᑎᐊᖅᖢᓂ ᕿᑐᕐᖓᖓᓗ ᐅᖃᐅᓯᕆᔭᐅᓪᓗᓂ ‘ᓴᐅᓂᓐᓇᖅ 

ᓄᑕᕋᖅ’. 

 

ᐃᓕᐊᕐᔪᐃᑦ ᓇᔪᕐᕕᒃᓴᖃᙱᑦᑐᑦ ᓄᑕᖅᑲᑦ 

ᓲᖃᐃᒻᒪ ᓄᑕᕋᐃᑦ ᐊᒃᑐᖅᑕᐅᓚᐅᖅᑐᑦ ᑕᐃᒪᓐᓇᐃᑎᓪᓗᒍ. 

 

ᓄᑕᖅᑲᑦ ᐃᓚᒌᓪᓗ ᐃᒡᓗᖃᑎᒌᓚᐅᖅᑐᑦ 

ᐊᔪᖅᓴᖅᑑᑎᐊᓘᒐᓗᐊᖅᖢᑎᒃ ᑭᓯᐊᓂᓕ 

ᐅᓄᖅᑐᐊᓘᓚᐅᖅᑐᑦ ᓇᔪᕕᒃᓴᖃᙱᑦᑐᑦ 

ᐊᔪᖅᓴᖅᑐᓪᓛᓗᐃᓪᓗ ᓄᑕᖅᑲᑦ.  

 

ᐅᓄᖅᑐᑦ ᓄᑕᖅᑲᐃᑦ ᐊᓂᑎᑕᐅᕙᓚᐅᖅᑐᑦ ᐃᓚᒥᖕᓂᒃ 

ᐃᒻᒥᓂᒃ ᐸᖅᑭᒐᓇᓱᒋᐊᖃᓕᖅᖢᑎᒃ ᐊᕐᕌᒍᑭᖦᖤᕋᓗᐊᕋᒥᒃ, 

ᐃᓚᖏᓪᓗ ᕿᒫᔪᑦ ᐱᑦᑎᐊᖅᑕᐅᙱᓐᓂᕐᒥᓂᒃ. 

 

ᐹᒥᓚ ᕼᐅᐊᓐ ᑎᑎᕋᖅᑕᖓ ᖃᓪᓗᓈᑎᑐᑦ ᐊᑎᖃᖅᑐᒥᒃ The Victorian Town Child, ᑎᑎᕋᓚᐅᖅᑐᖅ 

ᐃᒪᓐᓇ: ‘1848ᖑᑎᓪᓗᒍ ᐃᓱᒪᑕᕐᔪᐊᖅ ᐊᐅᖕᒥᒍᑦ ᐋᔅᓕ ᑕᑯᓂᕋᓚᐅᖅᑐᖅ 30,000ᖏᓐᓃᑦᑐᒡᒎᖅ 

‘ᐊᓐᓄᕌᖃᙱᑦᑐᑦ, ᓱᕈᓪᓛᓗᐃᑦ, ᐱᕋᔭᒃᑎᐊᓗᐃᑦ, ᐃᒃᓯᓐᓇᖅᑕᐅᓯᒪᔪᑦ ᓄᑕᖅᑲᑦ ᓄᓇᒋᔭᑦᑎᓐᓂᒃ’. 

 

ᓄᑕᖅᑲᑦ ᐱᕋᔭᖕᓂᕐᓗ 

ᐅᓄᖅᑐᑦ ᐊᔪᖅᓴᖅᑐᑦ ᓄᑕᖅᑲᑦ ᑎᒡᓕᒃᑎᙳᓚᐅᖅᑐᑦ, ᑕᐃᒪᓐᓇᐃᓐᓂᖏᓐᓄᑦ ᐊᔪᖅᓴᙱᑦᑐᓄᑦ 

ᑲᑉᐱᐊᓇᕈᒥᓇᓚᐅᖅᑐᒃᓴᐅᔪᑦ. ᖃᓄᐃᓕᐅᕆᐊᖃᕐᓂᖏᑦ ᐃᓱᒪᒋᔭᐅᔭᕆᐊᖃᓕᓚᐅᖅᓯᒪᔪᑦ. 

 

ᐃᓱᒪᔪᖃᐅᓕᓚᐅᖅᑐᖅ ᐃᓕᓐᓂᐊᖅᐸᑕ ᐊᑲᐅᓂᖅᓴᐅᓕᕋᔭᖅᑐᖅ, ᐊᓱᐃᓛᒃ ᐊᑭᖃᙱᑦᑐᓂᒃ 

ᐃᓕᓐᓂᐊᕐᕕᖕᓂᒃ ᓴᖅᑭᔪᖃᓕᓚᐅᖅᐳᑦ. ᑭᓯᐊᓂᓕ ᐅᓄᖅᑐᑦ ᐱᐅᒃᓴᓚᐅᙱᑦᑐᑦ ᑖᒃᑯᓂᖓ. ᕼᐃᐊᓐᓄᕆ 

ᒪᐃᕼᐃᐅ ᑎᑎᕋᓚᐅᖅᓯᒪᔪᖅ ᐱᐅᒃᓴᙱᓐᓂᕐᒥᓂᒃ ᐃᒪᓐᓇ: ‘ᐱᕋᔭᖕᓂᖅ ᐱᒋᐊᕐᕕᖃᓚᐅᙱᒻᒪᑦ 

ᐃᓕᓐᓂᐊᖅᓯᒪᙱᓐᓂᕐᒥᒃ, ᓄᖅᑲᖅᑎᑕᐅᔾᔮᙱᑦᑐᖅ ᐃᓕᓐᓂᐊᕋᓗᐊᖅᐸᑕ ... ᐱᑕᖃᖔᓕᕐᓂᐊᖅᑐᕐᓕ 

ᐊᔪᙱᓐᓂᖅᓴᓂᒃ ᐱᐅᖅᑰᔨᓂᖅᓴᓂᒃ ᐱᕋᔭᒃᑎᓂᒃ’. 

 

ᐃᓱᒪᒋᔭᐅᔪᑦ ᐊᔪᖅᓴᖅᑐᑦ 

ᖃᐅᔨᒪᔭᐅᖅᑰᔨᓚᐅᙱᑦᑐᖅ ᐊᔪᖅᓴᖅᐸᓪᓕᐊᓕᖅᑐᑦ, ᑭᓯᐊᓂᓕ ᐅᓄᕐᓂᖏᑦ ᓴᐱᕐᓇᖅᑰᔨᔪᒃᓴᐅᓚᐅᖅᑐᖅ. 

 

ᐃᑲᔪᕆᐊᒃᓴᖅ ᐊᔪᕐᓇᕈᑎᒋᔭᐅᓚᐅᖅᑐᑦ ᐃᓱᒪᒋᔭᐅᓚᐅᕐᓂᖓ ᐃᒪᓐᓇ: ‘ ᐊᔪᖅᓴᖅᑐᑦ ᐃᒻᒥᓂᒃ 

ᑕᐃᒪᓐᓇᐃᑎᑦᑎᔪᑦ ᐅᔾᔨᖅᓱᕈᓐᓇᙱᓗᐊᕐᓂᕐᒥᓄᑦ. ᑮᓇᐅᔭᑎᒃ ᔭᒐᑎᑦᑕᖓᑦ ᐃᒥᐊᓗᖕᒧᑦ ᐱᙳᐊᕐᓂᕐᒧᓪᓗ 

ᐊᑭᓕᖅᓯᔭᕆᐊᖃᖅᑐᓂᒃ’; 

 

‘ᒎᑎᐅᑉ ᐃᓂᒃᓴᖃᓕᖅᑎᓚᐅᖅᑕᖏᑦ ᐃᓅᓯᖏᓐᓂᒃ, ᑕᐃᒪᓐᓇᐃᓐᓂᖓᓄᓪᓗ ᐋᖅᑭᒐᓱᒋᐊᖃᙱᑕᕗᑦ 

ᐱᓗᐊᖅᑐᒥᒃ ᑐᖁᓪᓗᓂ ᕿᓚᖕᒧᐊᕐᓂᖅ ᐱᐅᓂᖅᓴᐅᖕᒪᑦ’, ᑕᐃᒪᓐᓇᐃᓕᔪᖃᖅᑐᒃᓴᐅᖃᑦᑕᓚᐅᖅᑐᖅ. 

 

ᑕᐃᒪᓐᓇᐃᓕᖃᑦᑕᓚᐅᕐᓂᖏᑦ ᓴᖅᑭᑎᑕᐅᓚᐅᖅᑐᖅ ᐱᓯᒃᑯᑦ 1848ᖑᑎᓪᓗᒍ ᑎᑎᕋᖅᑕᖓᓂᒃ ᕗᕌᓐᓯᔅ 

ᐋᓕᒃᓵᑐᑉ ᐃᒪᓐᓇ; 

 

ᐊᔪᖅᓴᙱᑦᑐᖅ ᐃᒡᓗᕐᔪᐊᕐᒥᓃᑦᑐᖅ, 

ᐊᔪᖅᓴᖅᑐᖅ ᐃᒡᓗᖓᑕ ᓴᐳᔾᔨᕝᕕᖓᓃᑦᑐᖅ. 

ᒎᑎᐅᑉ ᑕᐃᒪᓐᓇᐃᑎᑕᖏᑦ, ᖁᑦᑎᖕᓂᕐᒦᑦᑐᖅ ᐊᑦᑎᖕᓂᕐᒦᑦᑐᕐᓗ’ 

ᑕᐃᒪᓐᓇ ᐱᖁᖕᒪᒋᑦ. 

 



ᐃᑲᔪᖅᑕᐅᓂᖅ 

ᑕᐃᒪᙵᓂᑦ ᑲᔪᓯᕙᓪᓕᐊᓕᖅᑎᓪᓗᒍ ᐊᔪᖅᓴᖅᑐᑦ ᐊᒻᒪᓗ ᓇᔪᕐᕕᒃᓴᖃᙱᑦᑐᑦ ᓄᑕᖅᑲᐃᑦ 

ᐃᓱᒪᒋᔭᐅᕙᓪᓕᐊᖃᑦᑕᓕᓚᐅᖅᑐᑦ. ᑕᐃᑲᓂ ᕕᒃᑑᕆᐊᐅᑉ ᑯᐃᙳᓂᖓ ᐃᓱᒪᒋᔭᐅᔪᖅ ᐱᒋᐊᕐᕕᐅᓚᐅᖅᑐᖅ 

ᐃᑲᔪᕐᓂᕐᒥᒃ ᐊᔪᖅᓴᖅᑐᓂᒃ. ᐅᓄᖅᑐᑦ ᓱᓕ ᐅᓪᓗᒥ ᐃᑲᔪᕐᕕᐅᔪᑦ, ᓲᕐᓗ ᓄᑕᖅᑲᓂᒃ ᐃᑲᔪᕐᓂᕐᒥᒃ (The 

Children’s Society), ᑕᐃᑲᙵᑦ ᐱᒋᐊᓕᓚᐅᖅᓯᒪᔪᑦ.  

 

ᐹᐳᕋ ᑖᓂᐅᓪᔅ, ᒫᕐᔨ 2003 

  



ᖃᐅᔨᔭᐅᓇᓱᓲᖑᔪᑦ ᖃᐅᔨᒪᔭᐅᙱᒻᒪᑕ ᖃᓄᐃᑦᑐᖃᖅᑐᕕᓂᕐᓂᒃ (MysteryQuest) 

 

ᐃᓅᓯᕆᔭᓚᐅᖅᑐᖅ ᑕᐃᔅᓱᒪᓂ 

 

 

ᐃᓅᓂᖏᑦ 

1. ᐃᓄᐃᑦ 

ᖃᓄᖅ 

ᐃᓅᔪᓐᓇᓚ

ᐅᖅᐸᑦ? 

2. ᕗᕌᓐᑭᓚᒃᑯᑦ 

ᑭᓱᖃᓚᐅᖅᐸᑦ, 

ᑭᓱᓂᒃ 

ᓴᓇᕐᕈᑎᖃᓚᐅᖅ

ᐸᑦ ᐊᒻᒪᓗ 

ᐊᔪᙱᓐᓂᖃᓚ

ᐅᖅᐸᑦ?   

3. ᖃᓄ 

ᐸᕐᓇᖅᓯᒪᑎᒋᓚ

ᐅᖅᐸᑦ 

ᕗᕌᓐᑭᓚᒃᑯᑦ? 

4. ᐃᓄᐃᑦ 

ᑭᓱᖃᓚᐅᖅᐸᑦ, 

ᑭᓱᓂᒃ 

ᓴᓇᕐᕈᑎᖃᓚᐅ

ᖅᐸᑦ ᐊᒻᒪᓗ 

ᐊᔪᙱᓐᓂᖃ

ᓚᐅᖅᐸᑦ? 

5. ᖃᓄ ᐃᓄᐃᑦ 

ᐸᕐᓇᖅᓯᒪᑎᒋᓚᐅ

ᖅᐸᑦ 

ᐅᑭᐅᖅᑕᖅᑐᒥ 

ᓄᓇᖃᕐᓂᕐᒥᓂᒃ? 

ᓂᕿᒃᓴᖏᑦ 

ᑭᓱᓂᒃ 

ᓂᕆᖃᑦᑕᓚᐅᖅ

ᐸᑦ?  

 

ᓇᓂ 

ᓂᕿᑖᖅᐸᓚᐅᖅ

ᐸᑦ? 

 

ᖃᓄᐃᓕᐅᓚᐅᖅ

ᐸᓪᓕ 

ᓂᕿᒃᓴᖃᕈᓐᓃᕋ

ᒥᒃ? 

 

 

 

 

 

 

 

 

  

ᐸᕐᓇᒃᓯᒪᑦᑎᐊᓚ

ᐅᖅᑐᑦ 

 

 

ᐸᕐᓇᒃᓯᒪᐸᓗᓚ

ᐅᖅᑐᑦ 

ᐸᕐᓇᒃᓯᒪᙱᑦᑎ

ᐊᓚᐅᖅᑐᑦ 

  

 

 

ᐸᕐᓇᒃᓯᒪᑦᑎᐊᓚᐅ

ᖅᑐᑦ 

 

 

ᐸᕐᓇᒃᓯᒪᐸᓗᓚᐅ

ᖅᑐᑦ 

ᐸᕐᓇᒃᓯᒪᙱᑦᑎᐊ

ᓚᐅᖅᑐᑦ 

ᐊᓐᓄᕌᖏᑦ 

ᑭᓱᓂᒃ 

ᐊᓐᓄᕌᖃᓚᐅᖅ

ᐸᑦ? 

 

ᖃᓄᖅ 

ᐊᓐᓄᕌᖃᓚᐅᖅ

ᐸᑦ? 

 

ᐊᓐᓄᕌᑦᑎᐊᕙᐅ

ᓚᐅᖅᐸᑦ 

ᐅᑭᐅᖅᑕᖅᑐᒥ? 

 

 

 

 

 

 

 

 

  

 

ᐸᕐᓇᒃᓯᒪᑦᑎᐊᓚ

ᐅᖅᑐᑦ 

 

 

ᐸᕐᓇᒃᓯᒪᐸᓗᓚ

ᐅᖅᑐᑦ 

ᐸᕐᓇᒃᓯᒪᙱᑦᑎ

ᐊᓚᐅᖅᑐᑦ 

  

 

ᐸᕐᓇᒃᓯᒪᑦᑎᐊᓚᐅ

ᖅᑐᑦ 

 

 

ᐸᕐᓇᒃᓯᒪᐸᓗᓚᐅ

ᖅᑐᑦ 

ᐸᕐᓇᒃᓯᒪᙱᑦᑎᐊ

ᓚᐅᖅᑐᑦ 

 

ᓅᔾᔪᑎᖏᑦ 

ᖃᓄᖅ 

ᓅᑉᐸᓚᐅᖅᐸᑦ? 

 

 

 

 

 

 

 

 

 

  

 

ᐸᕐᓇᒃᓯᒪᑦᑎᐊᓚ

ᐅᖅᑐᑦ 

 

 

ᐸᕐᓇᒃᓯᒪᐸᓗᓚ

ᐅᖅᑐᑦ 

ᐸᕐᓇᒃᓯᒪᙱᑦᑎ

ᐊᓚᐅᖅᑐᑦ 

 

  

 

ᐸᕐᓇᒃᓯᒪᑦᑎᐊᓚᐅ

ᖅᑐᑦ 

 

 

ᐸᕐᓇᒃᓯᒪᐸᓗᓚᐅ

ᖅᑐᑦ 

ᐸᕐᓇᒃᓯᒪᙱᑦᑎᐊ

ᓚᐅᖅᑐᑦ 

 

 

ᐃᒡᓗᖏᑦ 

ᓇᓂ 

   

 

ᐸᕐᓇᒃᓯᒪᑦᑎᐊᓚ

ᐅᖅᑐᑦ 

  

 

 

 



ᓂᕆᕙᓚᐅᖅᐸᑦ 

ᓯᓂᒃᐸᒃᖢᑎᒡᓗ? 

 

ᐃᒡᓗᒋᔭᖓᑦ 

ᓅᑦᑐᓐᓇᓚᐅᙱ

ᑉᐸ ᐅᕝᕙᓘᓐᓃᑦ 

ᓅᑦᑐᓐᓇᓚᐅᖅᑐ

ᖅ? 

ᐸᕐᓇᒃᓯᒪᐸᓗᓚ

ᐅᖅᑐᑦ 

ᐸᕐᓇᒃᓯᒪᙱᑦᑎ

ᐊᓚᐅᖅᑐᑦ 

ᐸᕐᓇᒃᓯᒪᑦᑎᐊᓚᐅ

ᖅᑐᑦ 

 

 

ᐸᕐᓇᒃᓯᒪᐸᓗᓚᐅ

ᖅᑐᑦ 

ᐸᕐᓇᒃᓯᒪᙱᑦᑎᐊ

ᓚᐅᖅᑐᑦ 

ᐊᓯᖏᑦ 

ᐅᖃᐅᓯᕆᔪᒪᔭᑎ

ᑦ 

   

 

ᐸᕐᓇᒃᓯᒪᑦᑎᐊᓚ

ᐅᖅᑐᑦ 

 

 

ᐸᕐᓇᒃᓯᒪᐸᓗᓚ

ᐅᖅᑐᑦ 

ᐸᕐᓇᒃᓯᒪᙱᑦᑎ

ᐊᓚᐅᖅᑐᑦ 

  

 

ᐸᕐᓇᒃᓯᒪᑦᑎᐊᓚᐅ

ᖅᑐᑦ 

 

 

ᐸᕐᓇᒃᓯᒪᐸᓗᓚᐅ

ᖅᑐᑦ 

ᐸᕐᓇᒃᓯᒪᙱᑦᑎᐊ

ᓚᐅᖅᑐᑦ 

ᖃᐅᔨᒐᕕᑦ ᖃᐅᔨᔭᕆᐊᖃᖅᑕᕐᓂᒃ, ᐱᖓᓱᓂᒃ ᐱᒻᒪᕆᐅᓛᖑᔪᓂᒃ ᑎᑎᕋᕆᑦ ᖃᓄᐃᒻᒪᑦ ᕗᕌᓐᑭᓚᒃᑯᑦ 

ᑐᖁᓕᓚᐅᕐᓂᖏᓐᓂᒃ. 

1) 

 

 

2) 

 

 

3) 

 

 

ᖃᐅᔨᒐᕕᑦ ᖃᐅᔨᔭᕆᐊᖃᖅᑕᕐᓂᒃ, ᐱᖓᓱᓂᒃ ᐱᒻᒪᕆᐅᓛᖑᔪᓂᒃ ᑎᑎᕋᕆᑦ ᖃᓄᐃᒻᒪᑦ ᐃᓄᐃᑦ 

ᐆᒪᔪᓐᓇᓚᐅᕐᓂᖏᓐᓂᒃ. 

1) 

 

 

2) 

 

 

3) 

 

 

   

ᐱᓕᕆᐊᒃᓴᖅ 4: ᕗᕌᓐᑭᓚᓐᑯᑦ ᕿᓂᕆᐊᖅᑎᓪᓗᒋᑦ 
 

ᐃᓕᑕᐅᔭᕆᐊᖃᖅᑐᑦ 

ᐃᓕᓐᓂᐊᖅᑐᑦ: 

 ᓇᓗᓇᐃᖅᓯᔪᓐᓇᕐᓗᑎᒃ ᐱᒻᒪᕆᐅᓛᖑᓂᖏᑦ ᐅᓂᒃᑳᖃᐅᔪᓂᒃ; 

 ᖃᐅᔨᓴᕐᓗᑎᒃ ᓂᕈᐊᕐᓗᑎᒡᓗ ᐱᒻᒪᕆᐅᓛᖑᔪᓂᒃ ᐊᑐᐊᒐᒃᓴᓂᒃ; 

 ᖃᓄᐃᓕᓇᓱᒋᓂᖏᓐᓂᒃ ᖃᐅᔨᓚᐅᕐᓗᑎᒃ ᐊᑐᐊᒃᓴᑦ ᑎᑎᕋᓕᒃᑲᓐᓂᓕᕐᓗᒋᑦ ᑎᑎᕋᕆᐊᖃᖅᑕᒥᖕᓂᒃ; 

 ᖃᓄᖅᑑᓚᐅᕐᓗᑎᒃ ᐱᓕᕆᔪᒪᓇᔭᖅᑕᒥᖕᓂᒃ ᓴᓇᓕᕐᓗᑎᒃ; 

 ᖃᓄᐃᓕᓇᓱᒋᐊᒃᓴᖏᓐᓂᒃ ᐊᑐᐊᒐᒃᓴᑦ ᐅᖃᐅᓯᕆᓕᕐᓗᓂᔾᔪᒃ. 



 

ᐱᓕᕆᔾᔪᑎᒃᓴᑦ 

ᑐᓐᓂᖅᑯᑎᒃᓴᑦ: 

 ᕗᕌᓐᑭᓚᓐ ᐊᐅᓪᓚᕈᑎᒋᓚᐅᖅᑕᖓ. 

 ᖃᐅᔨᓴᕐᓗᒋᑦ ᖃᓄᐃᒻᒪᑦ ᐊᐅᓪᓚᓚᐅᕐᓂᖓ ᕗᕌᓐᑭᓚᓐ ᑭᖑᓪᓕᖅᐹᕆᓕᓚᐅᖅᑕᖓ. 

 ᓱᓪᓗᐊᓗᒃᑯᑦ ᐅᐊᓕᓂᕐᒥᑦ ᕿᑭᖅᑖᓗᖕᒧᑦ ᑕᕆᐅᒃᑯᑦ (ᓴᐃᓇᒧᐊᕋᓱᒃᖢᑎᒃ). 

 ᕿᓂᖅᑕᐅᓂᖓ ᕗᕌᓐᑭᓚᓐ. 

 ᓵᓕ ᕗᕌᓐᓯᔅ ᕿᓂᕐᓂᖓ ᕗᕌᓐᑭᓚᓐᒥᒃ. 

 ᕗᕆᑦᑐᕆᒃ ᓱᕚᑦᑕ ᕿᓂᕐᓂᖓ ᕗᕌᓐᑭᓚᓐᒥᒃ. 

 ᐃᓄᒃᑐᓚᐅᖅᐸᑦ? 

 ᐃᓅᓯᖃᑎᒌᙱᑦᑐᑦ ᑲᑎᑦᑐᑦ: ᐃᓄᐃᑦ ᖃᓪᓗᓈᓪᓗ 1830 – 1930ᒧᑦ. 

 ᓄᓇᕐᔪᐊᑉ ᑲᔾᔨᐊᓄᐊᕋᓱᒃᑐᑦ. 

 ᓇᓂᔭᐅᕗᖅ ᓱᓪᓗᐊᓗᒃᑯᑦ ᐅᐊᓕᓂᕐᒥᑦ ᕿᑭᖅᑖᓗᖕᒧᑦ ᑕᕆᐅᒃᑯᑦ. 

 1900ᖏᓐᓂ ᕿᓂᖅᑕᐅᓚᐅᕐᓂᖓ ᕗᕌᓐᑭᓚᓐ. 

 ᕿᓂᖅᑕᐅᓂᖓ ᒫᓐᓇᓕᖅᑎᓪᓗᒍ. 

 ᐅᖃᐅᓯᓕᕆᓃᑦ. 

 

ᐱᔾᔪᑎᖓ ᐱᓕᕆᐊᒃᓴᐅᑉ 4 

ᑕᕝᕙᓂ ᐃᓕᓐᓂᐊᕈᑎᒃᓴᒥᒃ ᐃᓕᓐᓂᐊᖅᑐᑦ ᐃᓕᓐᓂᐊᓕᒃᑲᓐᓂᕐᓂᐊᖅᑐᑦ ᕗᕌᓐᑭᓚᓐ 

ᐊᐅᓪᓚᕈᑎᒋᓚᐅᖅᑕᖓᓂᒃ ᐊᑐᕐᓗᑎᒃ ᑎᑎᕋᓚᐅᖅᑕᖏᑦ ᐆᒪ, ᓚᐃᔪᓪ ᑎᒃ, ᖃᐅᔨᓴᖅᑎᓂᒃ ᐊᐅᓚᑦᑎᔨᐅᔪᖅ, 

ᕗᕌᓐᑭᓚᓐᒥᒃ ᑐᕌᖅᑐᓂᒃ. ᐃᓕᓐᓂᐊᖅᑐᑦ ᓂᕈᐊᕈᓐᓇᖅᑐᑦ ᑎᑎᕋᖅᑕᕕᓂᖏᓐᓂᒃ ᐅᖃᓕᒫᕐᓂᐊᖅᑕᒥᖕᓂᒃ, 

ᖃᓄᖅ ᐅᖃᐅᓯᕆᔭᖏᑦ ᐃᓱᒪᒋᓂᕐᒥᓂᒃ ᐅᖃᐅᓯᖃᕈᓐᓇᕐᓗᑎᒃ, ᖃᓄᖅᑑᓚᐅᕐᓗᑎᒃ ᐱᓕᕆᓕᕐᓗᒍ 

ᓴᖅᑭᑎᑦᑎᓗᑎᒃ. ᐅᖃᐅᓯᕆᔪᒪᑐᐃᓐᓇᕆᐊᖃᖅᑕᑎᑦ ᑭᓇᐅᓂᖓ ᓚᐃᔪᓪ ᑎᒃ ᐱᓕᕆᙱᓐᓂᖏᓐᓂᒃ. 

ᖃᐅᔨᒪᓂᐊᕋᕕᑦ ᑎᑎᕋᖅᓯᒪᔪᖃᖅᑐᖅ ᖃᓄᖅ ᐱᓕᕆᖃᑦᑕᖅᑕᖏᓐᓂᒃ ᐊᒻᒪᓗ ᑎᑎᕋᖅᑕᕕᓂᖓᓂᒃ 

ᐱᑕᖃᖅᑐᖅ ᐊᑎᖃᖅᑐᒥᒃ ᕗᕌᓐᑭᓚᓐ ᓇᓗᔭᐅᓂᖓ: ᐆᒪᓇᓱᓚᐅᕐᓂᖏᑦ ᑐᖁᓚᐅᕐᓂᖏᓪᓗ ᐅᑭᐅᖅᑕᖅᑐᒥ. 

 

ᐅᖃᐅᓯᒃᓴᖅ: ᐅᔾᔨᕆᓂᐊᖅᐳᑎᑦ ᐃᓚᖏᑦ ᓄᓇᐃᑦ ᐊᑦᑎᖅᓯᒪᔪᑦ ᖃᓪᓗᓈᑎᑑᖅᓯᒪᔪᑦ. ᐃᓄᒃᑎᑐᑦ ᐊᑎᖏᓐᓂᒃ 

ᖃᐅᔨᒪᒍᕕᑦ ᖃᐅᔨᔪᓐᓇᕈᕕᓪᓘᓐᓃᑦ ᐊᑐᖔᕐᓂᐊᖅᐸᑎᑦ, ᑭᓯᐊᓂᓕ ᐃᓚᖏᑦ ᖃᓪᓗᓈᑎᑐᑦ 

ᐊᑎᖃᕋᓗᐊᖅᖢᑎᒃ ᐃᓄᒃᑎᑐᑦ ᐊᑎᖃᙱᑦᑐᑦ. ᐃᒻᒪᖄ ᐃᓕᓐᓂᐊᖅᑎᑕᕕᑦ ᐊᑦᑎᕈᓐᓇᖅᑕᖏᑦ 

ᑕᐃᒪᓐᓇᐃᑉᐸᑕ. 

 

  



ᓚᐃᔪᓪ ᑎᒃ 

ᖃᐅᔨᓴᖅᑎᓂᒃ ᐊᐅᓚᑦᑎᔨᐅᔪᖅ ᑐᕌᖅᑐᓂᒃ ᕗᕌᓐᑭᓚᓐ ᓇᓗᔭᐅᓂᖓ: ᐆᒪᓇᓱᓚᐅᕐᓂᖏᑦ ᑐᖁᓚᐅᕐᓂᖏᓪᓗ 

ᐅᑭᐅᖅᑕᖅᑐᒥ. 

 

ᓚᐃᔪᓪ ᑎᒃ ᐃᖅᑲᓇᐃᔭᖅᑕᒥᓂᒃ ᖃᐅᔨᓇᓱᖃᑦᑕᖅᑐ ᖃᓄᐃᓕᐅᖅᑐᖃᖃᑦᑕᓚᐅᕐᓂᖓᓂᒃ, ᑎᑎᕋᖅᑕᖏᑦ 

ᓴᖅᑭᑎᑕᐅᕙᒃᑐᑦ ᑐᕌᖅᑐᓂᒃ ᐅᑭᐅᖅᑕᖅᑐᒥᒃ ᐊᒻᒪᓗ ᐃᓄᐃᑦ ᒥᒃᓵᓅᖓᔪᓂᒃ, ᐊᒻᒪᓗᑦᑕᐅᖅ ᑲᓇᑕᒥ 

ᒥᐊᓕᒐᕐᒥᓗ ᖃᓄᐃᓕᐅᖅᑐᖃᖅᐸᓪᓕᐊᖃᑦᑕᓚᐅᖅᑐᓂᒃ ᖃᐅᔨᓴᖅᐸᖕᒥᔪᖅ. ᓴᖅᑭᑎᑕᐅᓚᐅᖅᑐᑦ 

ᑎᑎᕋᓚᐅᖅᓯᒪᔭᖏᑦ ᐅᑯᐊᖑᕗᑦ, ᐅᒥᖕᒪᑦ ᓄᓈ: ᐅᐸᒃᑕᐅᖃᑦᑕᓕᓵᖅᑎᓪᓗᒍ (Muskox Land: Ellesmere 

Island in the Age of Contact. University of Calgary Press, 2001) (Innis Prize, 2003), 

ᐃᓄᐃᑦ, ᑐᒃᑐᑦ ᐊᒻᒪᓗ ᐅᒥᖕᒪᑦ ᐅᒥᖕᒪᑦ ᓄᓈᓂ: ᖃᓄᐃᓕᐅᖅᑐᖃᓚᐅᕐᓂᖏᑦ ᐊᒻᒪᓗ ᖃᔅᓯᐅᓂᖏᑦ 

ᑕᐃᒪᙵᓂᒃ ᒫᓐᓇᒧᑦ (People, Caribou, and Muskoxen on Northern Ellesmere Island: 

Historical Interactions and 

Population Ecology, ca. 4300 BP to 

Present (with Micheline Manseau 

and Natasha Lyons) (Parks Canada, 

2005); ᐊᒻᒪᓗ ᐊᓯᖏᑦ ᖃᓪᓗᓈᓂᑦ 

ᐅᑭᐅᖅᑕᖅᑐᖅ ᐅᐸᒃᑕᐅᖃᑦᑕᙱᑎᓪᓗᒍ 

ᓱᓕ ᐊᒻᒪᓗ ᐅᐸᒃᑕᐅᖃᑦᑕᓕᖅᑎᓪᓗᒍ. 

ᑎᑎᕋᖃᑎᒋᓕᓵᓚᐅᖅᑕᖓ ᐅᓂᒃᑳᖅᑐᖅ 

ᒥᐊᓕᒐᐃᑦ ᐱᐅᑎᑦᑎᓚᐅᕐᓂᖏᑦ ᕌᐳᕐᑦ 

ᐱᐅᕆᒥᒃ ᐊᑎᖃᖅᑐᒥᒃ ᐅᑭᐅᖅᑕᖅᑐᖅ: 

ᖃᐅᔨᓕᓵᖅᑕᕗᑦ (North by Degree: 

New Perspectives on Arctic 

Exploration (Philadelphia: American 

Philosophical Society, 2013). ᐅᖅᓱᖅᑑᕐᒥᐅᓂᒃ ᖃᐅᔨᓴᖃᑎᖃᖃᑦᑕᖅᓯᒪᔪᖅ 

ᐱᓕᕆᖃᑎᖃᖃᑦᑕᖅᖢᓂᓗ ᑐᕌᖅᑐᓂᒃ ᖁᑦᑎᓂᖅᐹᖅ ᒥᕐᖑᐃᖅᓯᕐᕕᒃ ᐊᒻᒪᓗ ᑐᕌᖅᑐᓂᒃ 

ᐅᓄᙱᓗᐊᓕᖅᑐᓂᒃ ᑐᒃᑐᓂᒃ ᑕᒃᐹᓂ. 

 

 
ᓚᐃᔪᓪ ᑎᒃ ᖁᑦᑎᓂᖅᐹᖅ ᒥᕐᖑᐃᖅᓯᕐᕕᖕᒥ, ᓄᓇᕗᑦ. 

 

 

ᕗᕌᓐᑭᓚᓐ ᓇᓗᔭᐅᓂᖓ: ᐆᒪᓇᓱᓚᐅᕐᓂᖏᑦ ᑐᖁᓚᐅᕐᓂᖏᓪᓗ ᐅᑭᐅᖅᑕᖅᑐᒥ 

ᓚᐃᔪᓪ ᑎᒃ, ᖃᐅᔨᓴᖅᑎᓂᒃ ᐊᐅᓚᑦᑎᔨᐅᔪᖅ, ᕗᕌᓐᑭᓚᓐ ᓇᓗᔭᐅᓂᖓ 

 

ᓇᓗᔭᐅᔪᓂᒃ ᑲᓇᑕᒥ ᖃᓄᐃᓕᔪᕕᓂᕐᓂᒃ 

ᑕᐃᒃᑯᐊ 128ᖑᔪᑦ ᑐᖁᓚᐅᖅᑐᖅ 

ᕗᕌᓐᑭᓚᓐ ᐅᒥᐊᕐᔪᐊᖏᖕᓃᓚᐅᖅᑐᑦ 

1845ᖑᑎᓪᓗᒍ ᖃᓄᐃᓕᓂᖏᓐᓂᒃ 

ᖃᐅᔨᔭᐅᔪᒪᓂᖏᓐᓂᒃ ᐊᔾᔨᖃᙱᑦᑐᖅ. 

ᖃᓄᐃᓕᓚᐅᖅᓯᒪᓂᖏᓐᓂᒃ 

ᐅᖃᐅᓯᕆᔭᐅᖃᑦᑕᖅᓯᒪᔪᖅ ᐅᖃᓕᒫᕐᓂᒃ, 

ᑎᑎᕋᖅᑕᐅᕙᒃᑐᓂᒃ ᓇᐃᑦᑑᑎᓂᒃ, ᐊᒻᒪᓗ 

ᓇᐅᒃᑯᕈᓘᔭᖅ ᐃᓱᒪᒋᔭᒥᖕᓂᒃ 

ᖃᓄᐃᓕᓚᐅᕋᓱᒋᔭᒥᖕᓂᒃ, ᑭᓯᐊᓂᓕ 

ᖃᐅᔨᔭᐅᓪᓚᑦᑖᓚᐅᙱᑦᑐᑦ ᕗᕌᓐᑭᓚᓐ 

ᐅᒥᐊᕐᔪᐊᕐᒦᖃᑎᒋᓚᐅᖅᑕᖏᓪᓗ. 

 

ᕗᕌᓐᑭᓚᓐ ᓇᓗᔭᐅᓂᖓ: ᐆᒪᓇᓱᓚᐅᕐᓂᖏᑦ ᑐᖁᓚᐅᕐᓂᖏᓪᓗ ᐅᑭᐅᖅᑕᖅᑐᒥ ᓴᖅᑭᑎᑕᐅᓵᓕᓚᐅᖅᑐᖅ 

ᐱᐅᒋᔭᐅᖃᑦᑕᖅᑐᓂᒃ ᖃᓄᐃᓕᔭᐅᓚᐅᕐᓂᖏᓐᓂᒃ ᓇᓗᔭᐅᔪᑦ ᑲᓇᑕᒥ (Great Unsolved Mysteries in 

Canadain History), ᖃᕆᑕᐅᔭᒃᑯᑦ ᓇᓂᔭᐅᔪᓐᓇᖅᑐᑦ ᑕᐃᔅᓱᒪᓂ ᖃᓄᐃᓕᔭᐅᓂᖏᓐᓂᒃ ᐅᓂᒃᑳᖅᑐᑦ 



ᐱᓪᓚᑦᑖᖅᑐᓂᒃ ᐊᑐᖅᖢᑎᒃ, ᐃᓕᓐᓂᐊᕈᑎᒃᓴᖃᖅᖢᑎᒃ, ᐊᒻᒪᓗ ᐊᑐᒐᒃᓴᓂᒃ ᐱᓕᕆᔭᐅᔪᓐᓇᖅᑐᓂᒃ 

ᐃᓕᓐᓂᐊᖅᑐᓂᒃ ᐃᓕᓴᐃᔨᓂᒡᓗ ᐱᑕᖃᖅᖢᑎᒃ ᖃᐅᔨᔭᐅᔪᒪᔪᓂᒃ ᖃᓄᐃᓕᐅᖅᑐᖃᓚᐅᖅᑐᓂᒃ ᑲᓇᑕᒥ 

ᒥᒃᓵᓅᖓᔪᓂᒃ. ᑖᓐᓇ ᓴᖅᑭᓵᖅᑐᖅ ᐅᖃᐅᓯᖃᖅᑐᖅ ᖃᐅᔨᒪᔭᐅᓗᐊᙱᑦᑐᓂᒃ ᖃᐅᔨᓴᖅᑲᓐᓂᖅᑕᐅᔪᒪᔪᓂᒡᓗ 

ᕗᕌᓐᑭᓚᓐᑯᑦ ᖃᓄᐃᓕᓚᐅᕐᓂᖏᓐᓂᒃ. ᖃᐅᔨᔭᐅᔪᒪᓛᖑᔫᒃ ᐊᔾᔨᒌᙱᑦᑑᒃ ᖃᐅᔨᓴᖅᑕᐅᓯᒪᔫᒃ ᕗᕌᓐᑭᓚᓐᑯᑦ 

ᓇᓃᓐᓇᓱᒋᔭᐅᓂᖏᓐᓂᒃ ᐅᓂᒃᑳᖅᑕᐅᔪᓂᒃ ᐊᔾᔨᒌᙱᑦᑑᖕᓂᒃ ᐃᓕᖅᑯᓯᖃᖅᑐᓂᒃ ᐃᓄᖕᓂᒃ ᖃᓪᓗᓈᓂᒡᓗ. 

ᑲᑎᖅᓱᖅᑕᐅᓪᓗᑎᒃ ᖃᐅᔨᓴᖅᑕᐅᖃᑦᑕᖅᑐᑦ ᐃᓄᖕᓂᒃ ᖃᓪᓗᓈᓂᒡᓗ, ᐃᓕᓐᓂᐊᖅᑐᑦ 

ᐱᓕᕆᑎᑕᐅᖃᑦᑕᕐᓂᐊᖅᑐᑦ ᖃᓄᐃᓕᓇᓱᒋᓂᕐᒥᓂᒃ ᕗᕌᓐᑭᓚᒃᑯᓐ ᐅᒥᐊᕐᔪᐊᕐᒦᖃᑎᒋᓚᐅᖅᑕᖏᓪᓗ 

ᐊᒻᒪᓗᒃᑲᓐᓂᖅ ᐅᖃᐅᓯᖃᕈᓐᓇᓕᕐᓗᑎᒃ ᖃᐅᔨᓴᖅᑕᐅᓯᒪᔪᑦ ᖃᓄᖅ ᖃᐅᔨᓴᖅᑕᐅᓂᖏᓐᓂᒃ, ᑭᓇᒃᑯᑦ ᖃᓄᖅ 

ᐅᖃᐅᓯᖃᕐᓂᖏᓐᓂᒃ, ᐊᒻᒪᓗ ᖃᓄᖅ ᓱᓕᓂᖏᓐᓂᒃ. ᕗᕌᓐᑭᓚᒃᑯᑦ ᖃᕆᑕᐅᔭᒃᑯᑦ ᐱᓕᕆᑎᑦᑎᓂᖅ 

ᓴᖅᑭᑎᑕᐅᓛᖅᑐᖅ ᐋᑐᕚᒥ ᔫᓐ 2015ᖑᓕᖅᐸᑦ ᖃᓪᓗᓈᑎᑐᑦ ᐅᐃᕖᑎᑐᓪᓗ ᑎᑎᕋᖅᓯᒪᓗᑎᒃ. ᖃᕆᑕᐅᔭᒃᑯᑦ 

ᓇᓂᔭᐅᔪᓐᓇᖅᑐᖅ ᓴᖅᑭᑎᑕᐅᓛᕐᒥᔪᖅ ᐃᓄᒃᑎᑑᖅᓯᒪᓗᓂ. 

 

ᕗᕌᓐᑭᓚᓐ ᓇᓃᓪᓚᑦᑖᕐᓂᖓᓂᒃ ᖃᐅᔨᒪᔭᐅᙱᓐᓂᖓ ᐱᖓᓱᓂᒃ ᑐᕌᖅᑐᓂᒃ ᐊᑐᖅᑕᐅᕙᒃᑐᓂᒃ 

ᖃᓄᐃᓕᔪᖃᕋᓱᒋᔭᐅᔪᓂᒃ ᓇᓗᔭᐅᖕᒪᑕ ᖃᐅᔨᓴᖅᑕᐅᓕᕈᓐᓇᕐᓂᖓᓂᒃ ᐱᔾᔪᑎᖃᕐᒪᑦ 

ᐃᓕᓐᓂᐊᖅᑕᐅᓕᕈᓐᓇᖅᑐᖅ ᖃᕆᑕᐅᔭᒃᑯᑦ ᓴᖅᑭᑎᑕᐅᕙᒃᑐᒃᑯᑦ. ᓯᕗᓪᓕᖅᐹᒥ ᐅᓂᒃᑳᕆᔭᐅᖅᑳᓚᐅᖅᑐᖅ 

ᕗᕌᓐᑭᓚᓐ ᐊᐅᓪᓚᕈᑎᒋᓚᐅᖅᑕᖓ ᑲᓇᑕᐅᑉ ᐅᑭᐅᖅᑕᖅᑐᖓᓄᑦ ᐊᑐᓚᐅᖅᑕᖏᑦ ᖃᐅᔨᔪᒥᓇᕐᒪᑕ 

ᖁᐊᖅᓵᕐᓇᖅᑐᒃᑰᖃᑦᑕᓚᐅᕐᒪᑕᓗ ᑲᑉᐱᐊᓇᖅᑐᒃᑯᑦ ᖃᐅᔨᔭᐅᔪᒪᓕᕈᑎᖃᖅᑐᖅ ᒪᒃᑯᒃᑐᓄᑦ, 

ᑕᐃᒪᓐᓇᐃᓐᓂᖓᓄᑦ ᓂᕈᐊᖅᑕᐅᓕᓚᐅᖅᑐᖅ ᖃᐅᔨᓴᖅᑕᐅᔪᓐᓇᕐᓂᖓᓂᒃ ᖃᕆᑕᐅᔭᒃᑯᑦ. 

ᐅᓂᒃᑳᖅᑕᐅᖅᑳᓚᐅᖅᑐᖅ ᖃᐅᔨᔪᒪᓇᔭᕋᓗᐊᖅᖢᓂ, ᖃᐅᔨᓴᖅᑕᐅᓇᓱᓕᓵᓚᐅᖅᑐᑦ 

“ᖃᓄᐃᓕᓪᓚᑦᑖᓚᐅᕐᓂᖏᑦ” − ᐱᓗᐊᖅᑐᒥᒃ ᑲᓇᑕᐅᑉ ᒥᕐᖑᐃᖅᓯᕐᕕᖓᑕ ᕿᓂᕋᓱᒋᐊᖅᐸᖕᓂᖏᑦ 

ᐅᒥᐊᕆᓚᐅᖅᑕᖏᖕᓂᒃ − ᖃᐅᔨᒪᓕᒃᑲᓐᓂᕈᑎᒋᔭᐅᔪᑦ ᐅᓂᒃᑳᖅᑕᐅᔪᓂᒃ ᖃᐅᔨᓴᖅᑎᓂᒃ 

ᑕᐃᔅᓱᒪᓂᐅᓚᐅᖅᑐᒥᒃ. ᐅᓂᒃᑳᖅᑕᐅᔪᓂᒃ ᐃᓚᓯᔪᒍᑦ ᖃᓄᐃᓕᐅᖅᑕᐅᓚᐅᖅᑐᓂᒡᓗ ᐅᑭᐅᖅᑕᖅᑐᒥᒃ 

ᑕᐃᔅᓱᒪᓂᐅᔪᓂᒃ ᐅᓂᒃᑳᖅᑎᓂᒃ ᐊᒻᒪᓗ ᖃᐅᔨᓴᖅᑎᓂᒃ ᐃᖅᑲᓇᐃᔭᖅᑐᓂᒃ ᑲᓇᑕᐅᑉ ᒥᕐᖑᐃᖅᓯᕐᕕᖓᓂᒃ 

ᖃᕆᑕᐅᔭᒃᑯᑦ ᐱᓕᕆᔭᐅᔪᒃᓴᓂᒃ.  

 

ᐊᒻᒪᓗᒃᑲᓐᓂᖅ ᑐᒡᓕᐊ ᕗᕌᓐᑭᓚᓐ 

ᐊᐅᓪᓚᕈᑎᒋᓚᐅᖅᑕᖓᑕ 

ᐱᒻᒪᕆᐅᑎᑕᐅᔪᖅ ᑲᓇᑕᐅᑉ 

ᐱᕙᓪᓕᐊᓂᖓᓂᒃ. ᒪᕐᕉᖕᓂᒃ 

ᐅᓂᒃᑳᖅᑕᐅᔾᔪᑎᒋᔭᐅᔪᓂᒃ 

ᐱᑕᖃᖅᑐᖅ − ᖃᓪᓗᓈᓂᒃ 

ᕿᓂᖅᑕᐅᖃᑦᑕᕐᓂᖓᓂᒃ 

ᓱᓪᓗᐊᓗᒃᑯᑦ ᐅᐊᓕᓂᕐᒥᑦ 

ᕿᑭᖅᑖᓗᖕᒧᑦ ᑕᕆᐅᒃᑯᑦ, 

ᐱᓗᐊᖅᑐᒥᒃ 1818 ᑐᖔᓂ, ᐊᒻᒪᓗ 

ᐃᓄᐃᑦ ᐃᓕᖅᑯᓯᕆᔭᖏᓐᓂᒃ 

ᐊᑯᓂᐊᓗᒃ. ᐊᒻᒪᓗᒃᑲᓐᓂᖅ 

ᐳᕆᑕᓐᒥᐅᑕᑦ 

ᕿᓂᕋᓱᖃᑦᑕᓗᐊᕐᓂᑯᒧᑦ 

ᓄᓇᖃᓕᕐᓂᕋᓚᐅᖅᓯᒪᔪᑦ ᐅᑭᐅᖅᑕᖅᑑᑉ ᕿᑭᖅᑕᖏᓐᓂᒃ ᐊᒻᒪᓗ ᕿᓂᖃᑦᑕᕐᓂᖏᑦ 

ᐋᖅᑭᒍᑎᒋᔭᐅᓕᓚᐅᖅᐳᖅ ᑐᓐᓂᖅᑯᑎᖃᓕᕐᓂᖏᑦ ᐃᒪᖏᑦ ᑲᓇᑕᐅᑉ ᐱᒋᓕᕐᓂᐊᕐᒪᒋᑦ 1880ᖑᑎᓪᓗᒍ, 

ᑕᐃᒪᓐᓇᐃᒻᒪᑕᓗ ᐊᖏᔪᐊᓗᖕᒥᒃ ᐱᖃᕐᓂᕋᕈᓐᓇᓕᓚᐅᖅᐳᖅ ᑲᓇᑕ. ᐱᒻᒪᕆᐅᔪᑦᑕᐅᖅ ᕗᕌᓐᑭᓚᓐ 

ᖃᓄᐃᓕᓚᐅᕐᓂᖓᓂᒃ ᖃᐅᔨᒪᔭᐅᓇᓱᖕᓂᖓᓂᒃ ᑎᑎᕋᐅᓯᕆᔭᐅᓚᐅᖅᑐᑦ ᑲᓇᑕᒥ ᐱᓕᕆᔭᐅᓚᐅᖅᑐᓂᒃ 

ᐅᑯᐊᖑᕗᑦ: 

 ᓄᓇᖃᖅᑳᖅᓯᒪᔪᑦ ᑲᓇᑕᐅᑉ ᐅᑭᐅᖅᑕᖅᑐᖓᓂᒃ; 

 ᑲᑎᓕᖅᑎᓪᓗᒋᑦ ᓄᓇᖃᖅᑳᖅᓯᒪᔪᑦ ᓄᓇᖃᓯᒪᙱᑦᑐᓪᓗ; 

 ᓯᓚᓕᕆᓂᖅ, ᐊᓯᔾᔨᖅᐸᓪᓕᐊᓂᖓ ᓯᓚ ᓄᓇᓗ; 

 ᖃᐅᔨᓇᓱᒃᐸᓚᐅᖅᑐᑦ ᕿᓂᖅᖢᑎᒃ ᐅᑭᐅᖅᑕᖅᑐᒥ; 

 ᐳᕆᑕᓐᒥᐅᑕᑦ ᖃᓄᖅ ᐃᓱᒪᖃᓚᐅᕐᓂᖏᑦ ᐅᑭᐅᖅᑕᖅᑐᒥᒃ; 

 ᐅᑭᐅᖅᑕᖅᑐᒥᒃ ᕿᓂᖅᑎᑦ ᐊᒻᒪᓗ ᖃᐅᔨᓴᖅᑎᑦ ᖃᐅᔨᓇᓱᒃᖢᑎᒃ; 

 ᐅᑭᐅᖅᑕᖅᑐᖅ ᓇᓃᓐᓂᖓ ᑲᓇᑕᒥ. 



 

ᐱᖓᓱᖓᑦᑕᐅᖅ ᕗᕌᓐᑭᓚᓐ ᐅᑭᐅᖅᑕᖅᑐᒦᓚᐅᕐᓂᖓᓂᒃ ᓇᓂᔭᐅᓯᒪᔪᑦ ᐱᑕᖃᐅᖅᑐᑦ. ᖃᐅᔨᓴᖅᑕᐅᓯᒪᔪᑦ 

ᑐᖅᑯᐃᕝᕕᖕᓂᒃ ᐳᕆᑕᓐᒥᒃ, ᑲᓇᑕᒥᒃ ᐊᒻᒪᓗ ᒥᐊᓕᒐᕐᒥᓗ ᑐᖅᑯᐃᔭᖓᑦ ᐊᔾᔨᒌᙱᑦᑑᑎᐊᓘᔪᑦ ᐅᓄᖅᑐᑦ 

ᕗᕌᓐᑭᓚᓐ ᐊᐅᓚᕈᑎᒋᓚᐅᖅᑕᖓᑕ ᒥᒃᓵᓅᖓᔪᑦ ᐊᒻᒪᓗ ᑕᐃᒃᑯᐊᑦᑕᐅᖅ ᕿᓂᕆᐊᓚᐅᖅᓯᒪᔪᑦ ᕗᕌᓐᑭᓚᓐᒥᒃ. 

ᑐᖅᑯᐃᔭᐅᓯᒪᔪᑦ ᐱᑕᖃᖅᑐᑦ ᕗᕌᓐᑭᓚᑦ ᓄᓕᐊᖓᑕᓗ ᑎᑎᕋᖅᐸᒃᑕᕕᓂᖏᓐᓂᒃ ᐊᒻᒪᓗ ᖁᑦᑎᖕᓂᐅᔪᑦ 

ᐳᕆᑕᓐ ᐅᒥᐊᕐᔪᐊᓕᕆᓂᖏᓐᓂᒃ ᑎᑎᕋᖅᑕᕕᓂᖏᓐᓂᒃ, ᐅᒥᐊᕐᔪᐊᕐ ᖃᐅᑕᒫᖅᓯᐅᑎᖏᑦ ᑎᑎᕋᖅᑕᐅᓯᒪᔪᑦ, 

ᐊᒻᒪᓗ ᕿᓂᖅᖢᑎᒃ ᖃᓄᖅ ᓇᓂᓗ ᖃᐅᔨᓴᕐᓂᖏᓐᓂᒃ ᐅᑯᓂᖓ ᐱᑕᖃᕐᒥᔪᖅ; ᐅᓂᒃᑳᖅᑕᐅᔪᕕᓂᕐᓂᒃ 

ᐃᓄᖕᓂᒃ 1800ᖏᓐᓂᒃ, 1900ᖏᓐᓂᒃ ᐊᒻᒪᓗ 2000ᖏᓐᓃᑎᓪᓗᒍ; ᐊᒻᒪᓗ ᑭᓱᓂᒃ ᖃᐅᔨᓚᐅᕐᓂᖏᓐᓂᒃ, 

ᑎᒥᓂᒃ ᖃᐅᔨᓴᖅᑕᐅᓚᐅᕐᓂᖏᓐᓂᒃ, ᐱᕙᓪᓕᐊᔪᓂᒃ ᓴᖅᑭᑉᐸᓪᓕᐊᖃᑦᑕᖅᓯᒪᔪᓂᒃ, ᐊᒻᒪᓗ ᐊᓯᕈᓘᔭᖏᑦ 

ᑎᑎᕋᖅᑕᐅᔪᕕᓂᕐᓂᒃ. ᑕᑯᔭᐅᔪᓐᓇᖅᑐᓂᒃ ᐅᑯᐊᖑᔪᑦᑕᐅᖅ, ᖃᓪᓗᓈᓂᑦ ᐃᓄᖕᓂᒡᓗ 

ᓄᓇᙳᐊᓕᐅᖅᑕᐅᔪᕕᓂᕐᓂᒃ, ᑕᐃᔅᓱᒪᓂ ᐊᔾᔨᓕᐅᖅᑕᐅᔪᕕᓂᕐᓂᒃ, ᑎᑎᕋᐅᔭᖅᑕᐅᔪᕕᓂᕐᓂᒃ, 

ᒥᖑᐊᖅᑕᐅᔪᕕᓂᕐᓂᒡᓗ. ᑐᖅᑯᐃᔭᐅᔪᕕᓃᓪᓗ ᐊᓯᖏᓐᓂᒃ ᐱᒋᔭᐅᔪᕕᓂᕐᓂᒃ ᐱᑕᖃᑐᖅ ᐅᑯᓂᖓ, 

ᐅᖃᓕᒫᒐᕐᓂᒃ, ᑎᑎᕋᖅᑕᐅᔪᕕᓂᕐᓂᒃ ᓇᐃᑦᑐᓂᒃ ᐅᓂᒃᑳᕐᓂᒃ, ᖃᐅᔨᓴᖅᑎᓂᒃ ᐱᓕᕆᕙᓪᓕᐊᔭᖏᓐᓂᒃ 

ᐅᓂᒃᑳᖅᑐᓂᒃ, ᐊᒻᒪᓗ ᕿᓚᖕᒥᒃ ᐊᔾᔨᓕᐅᖅᑕᐅᔪᕕᓂᕐᓂᒃ ᐅᓪᓗᒥᐅᓕᖅᑐᕐᓗ ᐊᔾᔨᓕᐅᖅᑕᐅᔪᕕᓂᕐᓂᒃ 

ᐱᑕᖃᕐᒥᔪᑦ. ᖃᐅᔨᔭᐅᓇᓱᖕᓂᖓ ᐱᑕᖃᐅᕐᒥᔪᖅ ᑲᓇᑕᐅᑉ ᒥᕐᖑᐃᖅᓯᕐᕕᖓᑦᑕ ᕿᓂᕈᑎᒋᓚᐅᖅᑕᖏᓐᓂᒃ 

ᕿᓂᕐᕕᒋᔭᖏᓐᓂᒡᓗ ᐅᒥᐊᕐᔪᐊᖕᓂᒃ ᐃᕆᐸᔅᒥᒃ ᑎᐅᕈᒥᒡᓗ. ᐊᑐᖅᑕᐅᔪᓐᓇᕐᓂᖏᑦ ᑖᒃᑯᓂᖔᓗᒃ ᐊᒻᒪᓗ 

ᖃᓄᐃᓕᐅᖅᑐᖃᖅᐸᓪᓕᐊᓚᐅᖅᑐᓂᒃ ᐱᑕᖃᖅᐸᑦ, ᕗᕌᓐᑭᓚᓐ ᖃᓄᐃᓕᓚᐅᕐᓂᖓᓂᒃ ᓇᓗᔭᐅᓂᖓ 

ᐊᑐᖅᑕᐅᔪᓐᓇᖅᑎᑕᐅᓂᐊᖅᑐᑦ ᐃᓕᓐᓂᐊᖅᑐᓂᒃ ᐊᒻᒪᓗ ᑭᓇᒃᑯᑐᐃᓐᓇᕐᓂᒃ ᖃᐅᔨᓇᓱᖕᓂᖏᓐᓂᒃ ᑲᓇᑕᒥ 

ᖃᓄᐃᓕᐅᖅᑐᖃᖅᐸᓪᓕᐊᓚᐅᖅᑐᓂᒃ ᐱᖁᑎᓂᒃ ᐊᑐᒐᒃᓴᓂᒡᓗ ᐊᑐᕐᓗᑎᒃ ᑕᐃᔅᓱᒪᓂᐅᓚᐅᖅᑐᓂᒃ.  

  



ᐱᓕᕆᐊᕆᓂᖅ 1: ᐅᓂᒃᑳᕐᒥᒃ ᓂᕈᐊᕐᓂᖅ 

1. ᐃᓕᓐᓂᐊᖅᑐᑦ ᐅᖃᐅᑎᓗᒋᑦ ᓴᖅᑭᓐᓂᐊᖅᑕᒥᓂᒃ ᐱᓕᕆᓂᐊᖅᑐᑦ ᐊᑐᕐᓗᑎᒃ 12ᓂᒃ 

ᑎᑎᕋᖅᓯᒪᔪᓂᒃ ᕗᕌᓐᑭᓚᓐ ᒥᒃᓵᓅᖓᔪᓂᒃ. ᐱᖃᑎᖃᕐᓗᑎᒃ ᐱᓕᕆᓂᐊᖅᑐᑦ ᑖᔅᓱᒥᖓ. 

 

2. ᐃᓕᓐᓂᐊᖅᑎᑕᑎᑦ ᒪᕐᕉᓕᖅᑎᑦᑐᒪᒍᕕᒋᑦ ᐅᓄᕐᓂᖅᓴᐅᑎᑦᑐᒪᒍᕕᒋᓪᓘᓐᓃᑦ ᐊᕕᒃᑐᕈᓐᓇᖅᑕᑎᑦ 

ᖃᔅᓯᐅᓂᖏᑦ ᒪᓕᒡᓗᒋᑦ. ᑐᓂᐅᖅᑲᕈᓐᓇᖅᑕᑎᑦ ᓇᓕᐊᖕᓂᑐᐃᓐᓇᖅ ᑎᑎᕋᖅᓯᒪᔪᓂᒃ ᐅᕝᕙᓘᓐᓃᑦ 

ᓂᕈᐊᖅᑎᑦᑐᓐᓇᖅᑕᑎᑦ ᐱᓕᕆᔪᒪᔭᒥᖕᓂᒃ. 

 

3. ᐊᕕᒃᑐᖅᓯᒪᔪᑦ ᑎᑎᕋᖅᓯᒪᔪᒥᒃ ᐱᓯᒪᓕᖅᐸᑕ ᐅᖃᓕᒫᖁᓕᕐᓗᒋᑦ, ᐱᒻᒪᕆᐅᓛᖑᔪᓂᒃ 

ᐅᖃᐅᓯᖃᕐᓂᖓᓂᒃ ᓇᓗᓇᐃᖅᓯᓗᑎᒃ, ᐅᖃᓪᓚᖃᑎᒌᓕᕐᓗᑎᒃ ᖃᓄᖅ ᓴᖅᑭᑎᑦᑐᓐᓇᕋᔭᕐᓂᕐᒥᓂᒃ 

ᑎᑎᕋᖅᓯᒪᔪᖅ. ᐃᒪᓐᓇ ᐱᓕᕆᔪᒪᑐᐃᓐᓇᕆᐊᖃᖅᑐᑦ: 

 ᐅᖃᐅᓯᕆᔪᒪᔭᒥᖕᓂᒃ ᑎᑎᕋᕐᓗᑎᒃ ᐊᑐᕐᓗᑎᒃ ᐊᔾᔨᙳᐊᓂᒃ ᑎᑎᕋᐅᔭᕐᓗᑎᒡᓘᓐᓃᑦ 

ᐅᓂᒃᑳᖅᑕᖏᓐᓂᒃ ᓴᖅᑭᑎᑦᑎᓇᓱᒋᔭᒥᖕᓂᒃ; 

 ᐅᓂᒃᑳᓕᐅᕐᓗᑎᒃ ᐅᒥᐊᕐᔪᐊᕐᒥᐅᑕᐅᙳᐊᕐᓗᑎᒃ ᐅᕝᕙᓘᓐᓃᑦ ᐊᖑᓇᓱᒃᑎᐅᙳᐊᕐᓗᑎᒃ 

ᑕᑯᖃᑦᑕᐅᑎᓕᓵᙳᐊᕐᓗᑎᒃ; 

 ᐅᓂᒃᑳᕐᓗᑎᒃ ᐃᓐᓇᑐᖃᖅᑎᑐᑦ ᖃᐅᔨᖁᔨᑎᑐᑦ. 

 ᐱᙳᐊᖅᑕᐅᔪᓐᓇᖅᑐᒥᒃ ᑕᐅᑐᒃᑕᐅᓇᔭᖅᑐᒥᒃ ᑎᑎᕋᕐᓗᑎᒃ; 

 ᖃᕆᑕᐅᔭᒃᑯᑦ ᑕᑯᔭᐅᔪᓐᓇᖅᑐᒥᒃ ᓴᓂᕋᒃᑰᕋᔭᖅᑐᒥᒃ (PowerPoint) ᓴᓇᓗᑎᒃ; 

 ᐅᕝᕙᓘᓐᓃᑦ ᐱᓕᕆᔪᒪᔭᒥᖕᓂᒃ ᐱᓕᕆᖔᕐᓗᑎᒃ. 

 

4. ᐱᐊᓂᒃᐸᑕ ᐃᓕᓐᓂᐊᖃᑎᒥᖕᓄᑦ ᓴᖅᑭᑎᑦᑎᓗᑎᒃ. 

 

ᐱᓕᕆᐊᕆᓂᖅ 2 − ᖃᓄᖅ ᐱᓕᕆᓚᐅᕐᓂᕐᒥᓂᒃ ᐅᔾᔨᕆᓂᖅ 

1. ᐃᓕᓐᓂᐊᖅᑐᑦ ᑕᑯᖁᓗᒋᑦ ᕗᕌᓐᑭᓚᓐ ᒥᒃᓵᓅᖓᔪᓂᒃ ᓂᐱᑎᓚᐅᖅᑕᖏᓐᓂᒃ 

ᓂᐱᑎᓚᐅᖅᑕᕐᓂᒡᓘᓐᓃᑦ. ᐊᐱᕆᓗᒋᑦ ᑭᓱᓂᒃ ᐃᓕᓐᓂᐊᖅᖢᑎᒃ ᖁᕕᐊᒋᓛᕆᓚᐅᖅᑕᖏᓐᓂᒃ 

ᐊᒻᒪᓗ ᑭᓱᓂᒃ ᐃᓕᓚᐅᖅᑕᖏᓐᓂᒃ. ᐊᐱᕆᓕᕐᓗᒋᑦ ᖃᓄᖅ ᕗᕌᓐᑭᓚᓐ ᐅᒥᐊᕐᔪᐊᖓ ᓇᓂᔭᐅᓂᖓ 

ᐱᒻᒪᕆᐅᓕᕐᓂᐊᕋᓱᒋᓂᖏᓐᓂᒃ ᓄᓇᕗᒻᒧᑦ ᑲᓇᑕᒧᓪᓗ. ᐅᖃᐅᓯᕆᔭᖏᑦ ᑎᑎᕋᕐᓗᒋᑦ. ᐱᐊᓂᒃᐸᑕ 

ᐅᖃᐅᑎᓕᕐᓗᒋᑦ ᐃᓕᓐᓇᓱᒋᓚᐅᖅᑕᖏᓐᓂᒃ, ᖁᕕᐊᒋᓇᓱᒋᓚᐅᖅᑕᖏᓐᓂᒃ ᐊᒻᒪᓗ 

ᐃᖅᑲᐅᒪᓂᐊᕋᓱᒋᔭᖏᓐᓂᒃ. 

  



ᕗᕌᓐᑭᓚᓐ ᐊᐅᓪᓚᕈᑎᒋᓚᐅᖅᑕᖓ 

ᓚᐃᔪᓪ ᑎᒃ, ᖃᐅᔨᓴᖅᑎᓂᒃ ᐊᐅᓚᑦᑎᔨᐅᔪᖅ, ᕗᕌᓐᑭᓚᓐ ᓇᓗᔭᐅᓂᖓ 

 

ᕿᓂᕆᐊᖅᑐᑦ ᐊᐅᓪᓚᓚᐅᖅᓯᒪᔪᑦ ᑯᕇᓐ)ᐃᑦᒥᑦ ᑕᐃᒪᔅ ᑰᖕᒥᒃ (Greenhithe on the Thames River) ᒪᐃ 

21, 1845ᖑᑎᓪᓗᒍ. ᐅᒥᐊᕐᔪᐊᒃ ᐊᑦᓛᓐᑎᒃᑯᑦ ᑐᑭᓕᐊᑲᐅᑎᒋᓚᐅᙱᑦᑑᒃ, ᓯᑳᑦᓚᓐᒧᐊᖅᑳᓚᐅᖅᑑᒃ 

ᐃᒻᒧᒃᓯᐅᒐᕐᓂᒃ ᐅᓯᔭᑐᖅᑳᓚᐅᖅᖢᑎᒃ ᐃᒪᕆᓂᐊᖅᑕᒥᖕᓂᒡᓗ ᐅᒥᐊᕐᔪᐊᕐᒧᐊᖅᑎᑦᑎᓪᓗᑎᒃ ᐊᑎᖃᖅᑐᒥᒃ 

ᐸᕆᑐ ᔫᓂᐅᕐᒥᒃ (Barretoo Junior), ᐊᓱᐃᓛᒃ ᐊᑦᓛᓐᑎᒃᑰᓕᖅᖢᑎᒃ ᔫᓐ 3 1845ᖑᑎᓪᓗᒍ. ᑳᑉᑎᓐ 

ᑯᕉᔨᐅᕐ (Captain Crozier) ᑎᐅᕈᒦᒃ ᐃᓱᒪᑕᐅᓚᐅᖅᑐᖅ ᑎᑎᕋᓚᐅᖅᓯᒪᔪᖅ ᔭᐃᒻᔅ ᕌᔅᒧᑦ, ᔪᓚᐃ 9, 

1845ᖑᑎᓪᓗᒍ ᒪᓪᓕᖅᑕᐅᔪᐊᓘᓚᐅᖅᑐᒡᒎᖅ ᐊᑦᓛᓐᑎᒃᑰᖅᖢᑎᒃ. 

 

ᓄᖅᑲᕐᕕᒋᓚᐅᖅᑕᖓᑦ ᑕᑯᓚᐅᖅᑐᑦ ᐊᓯᐅᓂᕋᖅᑕᐅᙱᑎᓪᓗᒋᑦ ᓱᓕ Whalefish Islandsᒥ ᑲᓛᖦᖠᐅᑉ 

ᐊᑭᙵᖓᓂ. ᑕᕝᕗᙵᕋᒥᒃ ᓂᕿᒃᓴᑎᒃ ᐃᒪᕆᓂᐊᖅᑕᑎᒡᓗ ᐸᕆᑐ ᔫᓂᐅᕐᒥᑦ ᐃᕆᐸᔅᒧᑦ ᑎᐅᕈᒧᓪᓗ, 

ᑎᑎᕋᖅᑕᐅᔪᕕᓂᕐᓂᒃ ᐱᖃᓐᓈᕆᔭᐅᔪᓄᑦ, ᐃᖅᑲᓇᐃᔭᖃᑎᒋᔭᐅᔪᓄᑦ ᓇᒡᓕᒋᔭᐅᔪᓄᓪᓗ ᐱᓚᐅᖅᖢᑎᒃ 

ᐊᐅᓪᓚᓕᓚᐅᖅᓯᒪᔪᕐᓕ ᐃᖕᓚᓐᒧᑦ. ᑎᑎᕋᖅᑕᐅᔪᕕᓂᖅ ᔭᐃᒻᔅ ᐆᕐᕕᖕᒥᑦ (James Irving) ᐃᓚᖏᓐᓄᑦ 

ᐱᒋᔭᐅᔪᖅ ᐊᔾᔨᓕᐅᖅᑕᐅᓚᐅᖅᖢᓂᓗ ᑐᖅᑯᖅᑕᐅᓯᒪᔪᖅ ᕗᕌᓐᑭᓚᒃᑯᑦ ᒥᒃᓵᓅᖓᔪᓂᒃᑕᐅᖅ. 

ᑎᑎᕋᖅᑕᐅᔪᕕᓂᖅᑕᐅᖅ ᐱᒋᔭᐅᔪᖅ ᐃᓱᒪᑕᖅ ᔭᐃᒻᔅ ᕕᑦᔅᔭᐃᒻᔅ (James Fitsjames) ᐃᕆᐸᔅᒦᓚᐅᖅᑐᖅ 

ᒪᕐᕈᐃᖅᓱᖅᖢᓂ ᑎᑎᕋᓚᐅᖅᓯᒪᔪᖅ ᐃᐊᑦᕗᕐᑦ ᓴᐲᓐᒧᑦ (Edward Sabine) ᖃᐅᔨᓴᖅᑎᐅᓛᖑᓚᐅᖅᑐᖅ 

ᐅᓇᑕᖅᑐᒃᓴᐅᔪᓐᓇᖅᑐᓄᑦ ᐅᒥᐊᕐᔪᐊᓕᕆᔨᓄᑦ. ᑖᒃᑯᐊᒃ ᑎᑎᖅᑳᒃ ᐃᓚᒋᔭᐅᔪᖅ ᑲᑎᑕᐅᓯᒪᔪᓂᒃ, 

ᐅᓂᒃᑳᖅᓯᒪᔫᒃ ᖃᐅᑕᒫᖅᓯᐅᑎᒋᓚᐅᖅᐸᒃᑕᖏᓐᓂᒃ ᐊᒻᒪᓗ ᐱᕐᔪᐊᖑᓛᖑᓚᐅᖅᑐᓂᒃ ᕗᕌᓐᑭᓚᒃᑯᓐᓂᒃ 

ᐊᐅᓪᓚᓵᖅᑎᓪᓗᒋᑦ. 

 

ᐅᒥᐊᕐᔪᐊᕐᒥᐅᑕᐃᑦ ᖃᓄᖅ ᐃᓕᖅᑯᓯᖃᓚᐅᕐᓂᖏᓐᓂᒃ ᓇᓗᐸᓗᒃᑐᒍᑦ. ᕗᕌᓐᑭᓚᓐ ᑎᑎᕋᖅᐸᓚᐅᖅᑕᖏᓪᓕ 

ᐅᖃᐅᓯᖃᕐᒪᑕ ᐃᓅᖃᑎᖃᑦᑎᐊᓚᐅᕐᓂᖏᓐᓂᒃ ᐅᒥᐊᕐᔪᐊᕐᒦᑦᑐᑦ. ᑎᑎᕋᓚᐅᖅᓯᒪᔭᖓ 

ᓱᓪᓗᑯᑖᖕᒧᐊᓚᐅᖅᓯᒪᔭᖓ ᐃᔅᓴᒃᑕᐃᓕᒪᑎᑦᑎᐊᖅᖢᓂᐅᒃ ᓇᓂᔭᐅᓚᐅᖅᓯᒪᔪᖅ ᐅᖃᐅᓯᖃᖅᖢᓂᓗ 

‘ᖃᓄᐃᙱᑦᑎᐊᖅᑐᑦ” ᐅᒥᐊᕐᔪᐊᕐᒦᑦᑐᑦ. ᑎᑎᕋᓚᐅᖅᓯᒪᔪᖅᑕᐅᖅ ᐃᒪᓐᓇ “ᑕᒪᕐᒥᒃ ᖃᓄᐃᙱᑦᑎᐊᖅᑐᑦ” 

ᐅᐱᕐᖓᒃᓵᖑᑎᓪᓗᒍ 1847ᒥ, ᑐᖔᓂᑦᑎᐊᖅ ᑐᖁᓂᐊᓕᖅᑎᓪᓗᒍ ᑎᑎᕋᐅᓯᕆᔭᐅᓚᐅᕐᓂᖓᓂᒃ 

ᓇᓂᔭᐅᓚᐅᖅᓯᒪᓪᓗᓂᓗ ᕿᑭᖅᑕᒥᒃ, ᑭᖑᓪᓕᖅᐹᕆᔭᐅᓪᓗᓂᓗ ᑎᑎᕋᖅᑕᐅᓯᒪᔪᓂᒃ ᐅᒥᐊᕐᔪᐊᕐᒦᓚᐅᖅᑐᓂᒃ. 

ᑭᓯᐊᓂᓕ ᑳᑉᑎᓐ ᑯᕉᔨᐅᕐ ᑎᑎᕋᓚᐅᖅᓯᒪᔭᖓ ᐅᖃᐅᓯᖃᐱᓪᓚᖅᑰᔨᔪᖅ ᐱᐅᒃᓴᙱᓗᐊᕐᓂᑯᒧᑦ ᔭᐃᒻᔅ 

ᕕᑦᔅᔭᐃᒻᔅᒥᒃ ᕿᐱᓗᖃᑦᑕᓚᐅᖅᑐᖅ ᐃᓚᐅᖁᔭᐅᓕᕌᖓᒥ ᕗᕌᓐᑭᓚᓐᒥᒃ ᕕᑦᔅᔭᐃᒻᔅᒥᒃ ᐊᓯᖏᓪᓗ 

ᓂᕆᖃᑎᒌᓕᕌᖓᑕ ᐃᕆᐸᔅᒥ (ᑕᑯᒋᐊᕈᓐᓇᖅᑕᑦ ᑐᖅᑯᖅᑕᐅᓯᒪᔪᓂᒃ ᕗᕌᓐᑭᓚᒃᑯᑦ ᒥᒃᓵᓅᖓᔪᓂᒃ). ᑕᒃᑯᐊᒃ 

ᐃᓱᒪᑕᐅᖃᑕᐅᖕᒪᑎᒃ ᕗᕌᓐᑭᓚᐅᑉ ᐊᑖᓃ, ᐱᐅᒃᓴᙱᖃᑎᒌᖕᓂᖏᒃ ᓱᖁᑕᐅᓗᐊᕋᔭᓚᐅᙱᑦᑐᒃᓴᐅᔪᖅ 

ᐊᓯᐊᓃᓐᓂᕈᑎᒃ. ᑭᓯᐊᓂᓕ ᕗᕌᓐᑭᓚᓐ ᑐᖁᖕᒪᑦ ᔫᓐ 1847ᖑᑎᓪᓗᒍ. ᑳᑉᑎᓐ ᑯᕉᔨᐅᕐ 

ᐃᓱᒪᑕᐅᓛᖑᑲᐅᑎᒋᓇᔭᓚᐅᖅᑐᖅ ᔭᐃᒻᔅ ᕕᑦᔅᔭᐃᒻᔅ ᑐᒡᓕᕆᓕᕐᓗᓂᐅᒃ. ᐅᖃᐅᓯᕆᔭᐅᕙᓚᐅᖅᑑᒃ, ᑳᑉᑎᓐ 

ᑯᕉᔨᐅᕐ ᑲᑉᐱᐊᓇᕐᓂᖅᓴᐅᓚᐅᖅᑐᕉᖅ ᐅᖃᐅᓯᕆᔭᒥᓂᒃ ᒪᓕᖁᔨᑲᐅᑎᒋᕙᒃᖢᓂ, ᔭᐃᒻᔅ ᕕᑦᔅᔭᐃᒻᔅᓕᒎᖅ 

ᑕᐃᒪᓐᓇᐃᙱᓐᓂᖅᓴᐅᓪᓗᓂ ᐅᒥᐊᕐᔪᐊᕐᒥ ᐃᖅᑲᓇᐃᔭᖅᑐᓄᑦ. ᐱᓕᕆᖃᑎᒌᓕᑦᑎᐊᓕᓚᐅᖅᐸᒡᓕ ᐅᒥᐊᕐᔪᐊᒃ 

ᕿᒪᒋᐊᖃᓕᕋᒥᒋᒃ ᕿᑭᖅᑕᒦᓕᕋᒥᒡᓗ? ᐅᕝᕙᓘᕝᕙ ᐱᑦᑎᐊᖃᑦᑕᐅᑎᓚᐅᙱᑉᐴᒃ? ᖃᐅᔨᒪᙱᑦᑐᒍᑦᑕᐅᖅ 

ᐅᒥᐊᕐᔪᐊᕐᒥ ᐱᓕᕆᔩᑦ ᖃᓄᐃᓕᓚᐅᕐᓂᖏᓐᓂᒃ ᐅᒥᐊᕐᔪᐊᖕᓂᒃ ᕿᒪᒃᓯᒐᒥᒃ, ᐱᓗᐊᖅᑐᒥᒃ ᑳᒃᑐᐊᓘᓕᕋᒥᒃ 

ᕿᐅᔪᐊᓘᓕᕋᒥᒡᓗ. 

 

ᐅᓇᑦᑕᐅᖅ ᖃᐅᔨᒪᔭᐅᙱᑦᑐᖅ: ᖃᓄᖅ ᐋᓐᓂᐊᖃᕐᓂᖃᓚᐅᖅᐸᑦ ᐅᒥᐊᕐᔪᐊᕐᒥ? ᐅᑭᐅᖑᑎᓪᓗᒍ 1844 – 

45, ᕗᕌᓐᑭᓚᓐ ᓄᕙᒃᑐᐊᓘᓪᓗᓂ ᖃᓂᒪᔪᐊᓘᓚᐅᕐᒪᑦ ᖃᓂᒪᓂᕋᓚᐅᖅᖢᓂᓗ ᓱᓕ 

ᐊᐅᓪᓚᕆᐊᖃᓕᖅᑎᓪᓗᒋᑦ ᒪᐃ 1845ᖑᑎᓪᓗᒍ. ᔪᓚᐃ 1845ᖑᑎᓪᓗᒍ ᑲᓛᖦᖠᕐᒥ ᐃᖅᑲᓇᐃᔭᖅᑎᒥᒃ 

ᐅᑎᖁᔨᓕᓚᐅᖅᓯᒪᔪᖅ ᐸᕆᑐ ᔫᓂᐅᕐᑯᑦ ᓄᕙᖕᓂᖓᓐᓄᑦ, ᐳᕙᒡᓗᖕᒪᓪᓗᑭᐊᖅ. ᑕᐃᓐᓇ ᐃᑦᑕᕐᓂᓴᓕᕆᔨ 

ᐆᕙᓐ ᐲᑎ ᖃᐅᔨᓴᓚᐅᖅᑕᖏᑦ ᔮᓐ ᑑᕆᖕᑕᓐ ᓴᐅᓂᖏᑦ ᕗᕌᓐᑭᓚᒃᑯᓐᓂᒃ ᐃᓚᐅᖃᑕᐅᓚᐅᖅᑐᖅ 

ᐃᓗᕕᖅᑕᐅᓯᒪᓪᓗᓂᓗ Beechey Islandᒥᒃ 1846ᖑᑎᓪᓗᒍ, ᖃᐅᔨᓚᐅᖅᓯᒪᔪᖅ ᐳᕙᒡᓗᒃᑐᕕᓂᖅ. ᐃᒻᒪᖄ 

ᐊᐃᑦᑐᕐᓗᒃᑕᐅᓕᓚᐅᖅᓯᒪᔪᑦ ᐱᓗᐊᖅᑐᒥᒃ ᐸᖕᒥᐅᖅᖢᑎᒃ ᐅᒥᐊᕐᔪᐊᕐᒦᔅᓱᔭᓚᐅᕐᒪᑕ ᐃᕆᐸᒡᒥ ᑎᐳᕈᒥᒡᓗ? 

ᐊᒻᒪᓗᒃᑲᓐᓂᖅ ᖃᐅᔨᓴᖅᖢᓂᒋᑦ ᓴᐅᓃᑦ ᖃᐅᔨᓕᓚᐅᖅᓯᒪᔪᖅ ᐃᐳᐃᑦᑐᐃᑦ ᓴᕕᕋᔭᖏᑦ ᐱᐅᙱᓚᐅᕐᒪᑕ 

ᑎᒥᒧᑦ ᑕᐃᔅᓱᒪᓂ, ᐊᐃᑦᑐᕐᓗᒃᓯᒪᔪᐃᓐᓇᐅᓚᐅᖅᑐᑦ. ᐃᒻᒪᑳ ᑕᐃᒪᓐᓇᐃᓐᓂᖏᓐᓄᑦ 

ᐃᓱᒪᒃᓴᖅᓯᐅᕈᓐᓇᓚᐅᙱᑦᑐᑦ ᐊᔪᖅᓯᓐᓇᒥᒃ? ᐊᔾᔨᒋᙱᑕᖓᓕ ᑕᐃᒪᓐᓇ ᕗᕌᓐᑭᓚᓐ ᑎᑎᕋᖅᓚᐅᖅᑕᖏᖕᓂᒃ 

1845ᖑᑎᓪᓗᒍ ᐊᒻᒪᓗ ᑎᑎᕋᖅᑕᖓ ᓇᓂᔭᐅᓚᐅᖅᓯᒪᔪᖅ 1847ᖑᑎᓪᓗᒍ ᖃᓄᐃᓚᐅᙱᓐᕋᐃᓪᓗᓂ.  



ᖃᐅᔨᓇᓱᒃᖢᓂ ᕗᕌᓐᑭᓚᒃᑯᑦ ᑭᖑᓪᓕᐊᖅᐹᖅ ᐊᐅᓪᓚᕈᑎᒋᓚᐅᖅᑕᖓ 

ᓚᐃᔪᓪ ᑎᒃ, ᖃᐅᔨᓴᖅᑎᓂᒃ ᐊᐅᓚᑦᑎᔨᐅᔪᖅ, ᕗᕌᓐᑭᓚᓐ ᓇᓗᔭᐅᓂᖓ 

 

ᐳᕆᑕᓐᒥᐅᔫᒃ ᕿᓂᖅᑑᒃ ᓱᓪᓗᐊᓗᒃᑯᑦ ᐅᐊᓕᓂᕐᒥᑦ ᕿᑭᖅᑖᓗᖕᒧᑦ ᑕᕆᐅᒃᑰᕈᓐᓇᕐᓂᕐᒥᒃ (1845-48?), 

ᑭᖑᓪᓕᖅᐹᕆᓕᓚᐅᖅᑕᖓ ᕗᕌᑭᓚᐅᑉ, ᐊᐅᓪᓚᖁᔭᐅᓕᓚᐅᖅᑑᒃ ᐳᕆᑕᓐ ᐅᓇᑕᖅᑐᒃᓴᐅᔪᓐᓇᖅᑐᓄᑦ 

ᐅᒥᐊᕐᔪᐊᓄᑦ ᒪᓕᒐᓕᐅᖅᑎᑦ 1844ᖑᓕᖅᑲᒻᒥᙱᑎᓪᓗᒍ ᐊᖏᖅᑕᐅᓪᓗᓂᓗ 1845ᒥ. ᐊᖏᖁᔨᖕᒪᑦ 

ᒐᕙᒪᒃᑯᖏᓐᓂᒃ ᐃᓱᒪᑕᐅᖃᑕᐅᔪᖅ ᓲᕐ ᔮᓐ ᐱᐅᕈ ᐊᐅᓪᓚᖁᔨᓪᓗᓂ ᕿᓂᕆᐊᕐᓂᐊᖅᑐᒥᒃ 

ᓱᓪᓗᐊᓗᒃᑰᕐᓂᕐᒥᒃ, ᕕᔅᑲᐅᓐᑦ ᕼᐋᑎᖕᑕᓐ, ᐃᓱᒪᑕᕐᔪᐊᖅ ᐅᓇᑕᖅᑐᒃᓴᐅᔪᓐᓇᖅᑐᓄᑦ ᐅᒥᐊᕐᔪᐊᓄᑦ 

ᒪᓕᒐᓕᐅᖅᑎ ᐊᐱᕆᓚᐅᖅᖢᓂ ᐅᑭᐅᖅᑕᖅᑐᒧᐊᓚᐅᖅᓯᒪᔪᓂᒃ ᐊᐅᓪᓚᖁᔨᓕᓚᐅᖅᓯᒪᔪᖅᑕᐅᖅ.  

 

ᒪᕐᕉᖕᓂᒃ ᐅᒥᐊᕐᔪᐊᖕᓂᒃ ᓂᕈᐊᖅᑐᑲᓕᓚᐅᖅᓯᒪᕗᖅ ᐊᐅᓪᓚᕐᓂᐊᖅᑐᓂᒃ. ᐃᕆᐸᔅ ᐊᒻᒪᓗ ᑎᐅᕈ 

ᐊᐅᓪᓚᖅᐸᓚᐅᖅᓯᒪᖕᒪᑎᒃ ᐅᑭᐅᖅᑕᖅᑐᒧᑦ ᐊᒻᒪᓗ ᓄᓇᕐᔪᐊᑉ ᐊᑦᑎᖕᓂᖅᐹᕆᔭᖓᓄᑦ ᐅᑭᐅᙳᔅᓲᔭᖅᐸᒃᑐᒧᑦ. 

ᕕᕝᕗᐊᕆ 1845ᒥ ᐸᕐᓇᒃᓯᒪᓕᓚᐅᖅᑐᑦ ᐅᒥᐊᕐᔪᐊᒡᓗ ᓴᙱᒃᑎᒋᐊᖅᑕᐅᓪᓗᑎᒃ ᕿᔪᖏᑦ ᓴᕕᕋᔭᖕᓄᑦ. 

ᓯᑯᒃᑰᕈᓐᓇᕐᓂᐊᕐᒪᑎᒃ, ᑕᒪᕐᒥᒃ ᐃᒪᕐᒧᑦ ᐆᓇᖅᑐᒧᑦ ᐃᖏᕐᕋᔾᔪᑎᑖᖅᖢᑎᒃ ᐊᒻᒪᓗ ᐸᐱᕈᓕᐊᖅᑕᐅᓪᓗᑎᒃ 

ᑲᐃᓪᓗᐊᒃᑲᐅᔪᓂᒃ. ᐅᓇᑕᖅᑐᒃᓴᐅᔪᓐᓇᖅᑐᓄᑦ ᐅᒥᐊᕐᔪᐊᓄᑦ ᒪᓕᒐᓕᐅᖅᑎᑦ ᐊᑕᐅᓯᕐᒥᒃ ᐊᕐᕌᒍᒥᒃ 

ᐅᑎᕈᓐᓇᕐᓂᐊᕋᓱᒋᒐᓗᐊᖅᖢᑎᒃ, ᓂᕿᒃᓴᒡᒋᓚᐅᖅᑐᑦ ᐱᖓᓱᓄᑦ ᐊᕐᕌᒍᓄᑦ ᐊᔪᖅᓯᓐᓂᕈᑎᒃ 

ᓈᒻᒪᒃᑎᓐᓇᓱᒃᖢᓂᔾᔪᒃ. ᐊᒻᒪᓗ 200ᓂᒃ ᓴᕕᕋᔭᖕᓂᒃ ᐴᕐᓂᒃ ᓇᒃᓴᖅᖢᑎᒃ ᑎᑎᕋᖅᑕᐅᕙᓪᓕᐊᔪᓂᒃ 

ᐴᕆᔭᐅᔪᓐᓇᕐᓂᐊᖅᑐᓂᒃ ᓇᒧᙵᐅᕙᓪᓕᐊᓂᖏᓐᓂᒃ ᖃᐅᔨᔭᐅᔪᓐᓇᓛᕐᒪᑕ ᐊᓯᐅᓐᓂᕈᑎᒃ 

ᑭᕕᓐᓂᕈᑎᒡᓘᓐᓃᑦ. 

 

ᖃᓄᐃᒻᒪᑦ ᐳᕆᑕᓐ ᒐᕙᒪᖓᑦ ᑖᒃᑯᖕᓂᖓ ᐊᐅᓪᓚᖅᑎᑦᑎᓚᐅᖅᐸᑦ? ᐅᓇᑕᖅᑐᒃᓴᐅᔪᓐᓇᖅᑐᓄᑦ ᐅᒥᐊᕐᔪᐊᓄᑦ 

ᒪᓕᒐᓕᐅᖅᑎᑦ ᑎᑎᕋᓚᐅᖅᑐᑦ ᑭᓱᓂᒃ ᕿᓂᕐᓂᐊᕐᓂᖏᓐᓂᒃ, ᐃᓚᖃᓯᐅᑎᓪᓗᒍ ᓇᓂᓇᓱᒋᐊᖃᕐᓂᖏᖕᓂᒃ 

ᓱᓪᓗᐊᓗᒃᑯᑦ ᐅᐊᓕᓂᕐᒥᑦ ᕿᑭᖅᑖᓗᖕᒧᑦ ᑕᕆᐅᒃᑯᑦ ᐊᒻᒪᓗᒃᑲᓐᓂᖅ ᖃᓄᐃᓕᖓᓂᖓ ᕿᓂᕐᕕᒋᓂᐊᖅᑕᖓ 

ᖃᐅᔨᓴᖁᔨᓪᓗᑎᒃ ᐊᒻᒪᓗ ᐃᒪᖓ ᓄᓇᖓᓗ ᖃᓄᐃᓕᖓᓂᖏᓐᓂᒃ ᖃᐅᔨᓴᖁᔨᓪᓗᑎᒃᑕᐅᖅ. 

ᖃᐅᔨᒪᓚᐅᖅᑐᑦ ᐅᓇᑕᖅᑐᒃᓴᐅᔪᓐᓇᖅᑐᓄᑦ ᐅᒥᐊᕐᔪᐊᓄᑦ ᒪᓕᒐᓕᐅᖅᑎᑦ ᖃᐅᔨᓴᑐᐃᓐᓇᕈᑎᒃ 

ᐊᖏᖅᑕᐅᙱᑐᐃᓐᓇᕆᐊᖃᖅᑐᑦ ᐊᐅᓪᓚᕐᓂᖏᖕᓂᒃ ᕿᓂᕐᓂᕋᐃᓂᐊᕈᑎᒡᓕ ᓴᐃᓇᒧᐊᕈᓐᓇᕈᑎᒥᒃ ᐃᒪᒃᑯᑦ 

ᐊᖏᖅᑕᐅᕐᓂᖅᓴᐅᒐᔭᖅᑐᑦ. ᐳᕆᑕᓐᒥ ᖃᐅᔨᓴᖅᑎᕐᔪᐊᑦ ᐊᒻᒪᓗ ᐃᓱᒪᑕᐅᓂᖅᓴᑦ ᕕᔅᑲᐅᓐᑦ ᕼᐋᑎᖕᑕᓐ 

ᐊᐱᕆᔭᖏᑦ ᑭᓱᓂᒃ ᕿᓂᕈᓐᓇᕐᓂᖏᓐᓂᒃ ᐅᖃᓯᖃᓚᐅᖅᑐᑦ ᓄᓇᓂᒃ ᐃᒪᕐᓂᒡᓗ ᖃᐅᔨᓴᖁᔨᓪᓗᑎᒃ. 

 

ᖃᐅᔨᓴᖅᑎᐅᔪᑦ ᐅᐸᒃᑕᐅᓚᐅᖅᓯᒪᙱᑦᑐᓂᒃ ᐊᒻᒪᓗ ᖃᐅᔨᓇᓱᒃᐸᒃᑐᓂᒃ ᑕᐃᔅᓱᒪᓂᐅᓚᐅᖅᑐᓂᒃ ᕿᓂᖅᑐᓂᒃ 

ᕗᕌᓐᑭᓚᓐᒥᒃ, ᐅᓇᑕᖅᑐᒃᓴᐅᔪᓐᓇᖅᑐᓄᑦ ᐅᒥᐊᕐᔪᐊᓄᑦ ᒪᓕᒐᓕᐅᖅᑎᑦ ᖃᐅᔨᖁᔭᖏᓐᓂᒃ 

ᑐᕌᖅᑎᑦᑎᓕᓚᐅᖅᑐᖅ ᕗᕌᓐᑭᓚᒃᑯᑦ ᓇᒧᙵᐅᓕᕐᓂᖏᓐᓂᒃ. ᕗᕌᓐᑭᓚᓐ ᕿᓂᖁᔭᐅᑐᐃᓐᓇᕐᓂᕈᓂ 

ᓱᓪᓗᐊᓗᒃᑯᑦ ᐅᐊᓕᓂᕐᒥᑦ ᕿᑭᖅᑖᓗᖕᒧᑦ ᑕᕆᐅᒃᑯᑦ, ᑐᕌᑲᐅᑎᒋᓇᔭᓚᐅᖅᑐᒃᓴᐅᔪᖅ Bering Straitᑯᑦ. 

ᐃᒻᒪᖄ ᓇᐅᒃᑰᖅᐸᓪᓕᐊᓂᕐᒥᓂᒃ ᓄᓇᙳᐊᓕᐅᖁᔭᐅᒐᒥᒃ, Peel Soundᑰᓕᓚᐅᖅᐳᑦ Boothia 

Peninsulaᑯᑦ ᐅᐊᓕᓂᒃᑰᖅᖢᑎᑦ ᕿᑭᖅᑕᒥᒃ, ᐅᐸᒃᑕᐅᓚᐅᖅᓯᒪᔪᖅᑕᐅᖅ 15 ᐊᕌᒍᓂᒃ ᑐᖔᓂ ᔭᐃᒻᔅ ᑲᓛᕐᒃ 

ᕌᔅᒥᑦ. ᓇᓃᓐᓂᖓᓂᒡᓕ ᐃᒻᒪᖄ ᐊᔪᖅᓯᔾᔪᑎᒋᓕᓚᐅᖅᑕᖏᑦ ᕗᕌᓐᑭᓚᒃᑯᑦ Victoria Straitᑯᑦ.  

 

ᕗᕌᓐᑭᓚᓐ ᓂᕈᐊᖅᑕᐅᖅᑳᓚᐅᙱᑦᑑᒐᓗᐊᖅ ᐅᓇᑕᖅᑐᒃᓴᐅᔪᓐᓇᖅᑐᓄᑦ ᐅᒥᐊᕐᔪᐊᓄᑦ ᒪᓕᒐᓕᐅᖅᑎᓂᒃ. 

ᕼᐋᑎᖕᑕᓐ ᐱᔪᒪᓚᐅᖅᑐᕐᓕ ᔭᐃᒻᔅ ᕌᔅᒥᒃ ᑭᓯᐊᓂᓕ ᔭᐃᒻᔅ ᐱᔪᒪᓚᐅᙱᑦᑐ. ᐃᓱᒪᑕᒐᓚᐃᑦ 

ᖁᒃᓴᓱᖕᓂᕋᓚᐅᖅᑐᑦ ᕗᕌᓐᑭᓚᓐ ᐊᕐᕌᒍᖃᓗᐊᕆᔭᐅᓪᓗᓂ (59ᓂᒃ ᐊᕐᕌᒍᖃᕐᒪᑦ), ᖁᐃᓂᓗᐊᕐᓂᖓᓄᑦ, 

ᐊᒻᒪᓗ ᕿᐅᓴᕋᐃᓐᓂᕋᖅᑕᐅᕙᖕᓂᖓᓂᒃ. ᐱᔪᒪᓗᐊᕐᓂᑯᒧᑦ ᕗᕌᓐᑭᓚᓐ ᐅᖃᖅᐸᓕᓚᐅᖅᑐᖅ ᑕᒪᒃᑯᐊᒎᖅ 

ᓱᖁᑕᐅᙱᑦᑐᑦ ᕼᐊᑎᖕᑕᒥᒃ ᐊᖏᖁᔨᓗᐊᕐᓂᑯᒧᑦ. ᐃᓱᒫᓗᖅᑰᕋᓗᐊᖅᖢᑎᒃ ᐅᓇᑕᖅᑐᒃᓴᐅᔪᓐᓇᖅᑐᓄᑦ 

ᐅᒥᐊᕐᔪᐊᓄᑦ ᒪᓕᒐᓕᐅᖅᑎᑦ, ᐊᓱᐃᓛᒃ ᕼᐋᑎᖕᑕᓐ ᐊᖏᖅᖢᓂᐅᒃ ᕗᕌᓐᑭᓚᓐ. 

 

ᐃᓱᒪᑕᖅ ᔭᐃᒻᔅ ᕕᑦᔅᔭᐃᒻᔅ (James Fitsjames) ᐃᓚᐅᔪᒪᔪᓂᒃ ᕿᓂᖅᑎᑕᐅᓪᓗᓂ ᐅᒥᐊᕐᔪᐊᒥ 

ᐱᓕᕆᔪᓐᓇᖅᑐᓂᒃ, 70ᓂᒃ ᐊᖏᖅᑐᖃᖅᖢᓂ ᐅᒥᐊᕐᔪᐊᒃᑰᕈᒪᔪᓂᒃ ᐃᕆᐸᒡᑯᑦ ᐊᒻᒪᓗ 69ᓂᒃ 

ᑎᐅᕈᒃᑰᕈᒪᔪᓂᒃ. ᔭᐃᒻᔅ ᕕᑦᔅᔭᐃᒻᔅ ᐃᖅᑲᓇᐃᔭᖅᑖᖅᑎᑦᑎᔪᖅ ᐅᒥᐊᕐᔪᐊᒃᑰᖃᑦᑕᖅᓯᒪᔪᓂᒃ ᐊᒻᒪᓗ ᐃᓚᖏᓐᓂᒃ 

ᐅᑭᐅᖅᑕᖅᑐᒧᐊᖅᓯᒪᔪᓂᒃ ᐊᒻᒪᓗᒃᑲᓐᓂᖅ ᐅᒥᐊᕐᔪᐊᓕᕆᔨᓂᒃ ᐅᑭᐅᖅᑕᖅᑐᒧᐊᓚᐅᖅᓯᒪᙱᑦᑐᓂᒃ. ᔭᐃᒻᔅ 

ᕇᑦ ᐊᒻᒪᓗ ᑖᒪᔅ ᐱᓚᓐᑭ, ᓯᑯᓕᕆᔨᐅᔫᒃ ᐅᒥᐊᕐᔪᐊᖕᓂᒃ, ᐅᑭᐊᖅᑕᖅᑐᒧᐊᖃᑦᑕᖅᓯᒪᔫᒃ ᑭᓯᐊᓂᓕ 

ᐊᕐᕕᓂᓕᖕᓂᒃ 18ᖑᔪᓂᒃ ᐃᓱᒪᑕᐅᔪᓂᒃ ᐅᑭᐅᖅᑕᖅᑐᒧᐊᓚᐅᖅᓯᒪᔪᑦ. 9ᖑᔪᑦ 101ᖑᔪᓂᒃ 

ᐃᖅᑲᓇᐃᔭᖅᑖᖅᑎᑕᐅᔪᓂᒃ ᐅᒥᐊᕐᔪᐊᕐᒥ ᐃᓚᐅᖃᑕᐅᓚᐅᖅᓯᒪᔪᑦ ᐃᕆᐸᒡᒥᓗ ᑎᐅᕈᒥᓗ ᑕᐅᓄᖓ ᓄᓇᐅᑉ 



ᐊᑖᓄᐊᖅᑎᓪᓗᒋᑦ 1839ᒥᑦ 1843ᒧᑦ. ᑕᒪᕐᒥᑲᓴᖅ ᐅᓇᑕᖅᑐᒃᓴᐅᔪᓐᓇᖅᑐᓄᑦ ᐅᒥᐊᕐᔪᐊᒦᓕᒪᓚᐅᖅᑐᑦ 

ᑭᓯᐊᓂᓕ 28ᖑᔪᑦ ᑕᐃᒪᓐᓇᐃᑦᑐᓂᒃ ᐅᒥᐊᕐᔪᐊᒦᓚᐅᖅᓯᒪᙱᑦᑐᑦ. ᑕᑯᓪᓗᒋᑦ ᐊᔪᓛᖑᔪᓂᒃ ᐊᐅᓪᓚᖅᑎᑦᑎᔪᑦ 

ᐅᓇᑕᖅᑐᒃᓴᐅᔪᓐᓇᖅᑐᒧᑦ ᐅᒥᐊᕐᔪᐊᓄᑦ ᒪᓕᒐᓕᐅᖅᑎᑦ ᐅᑭᐅᖅᑕᖅᒧᑦ. ᔭᐃᒻᔅ ᕕᑦᔅᔭᐃᒻᔅ ᑕᒻᒪᕋᓱᒋᕕᐅᒡᓕ? 

  



ᓱᓪᓗᐊᓗᒃᑯᑦ ᐅᐊᓕᓂᕐᒥᑦ ᕿᑭᖅᑖᓗᖕᒧᑦ ᑕᕆᐅᒃᑯᑦ (Northwest Passage) 

ᓚᐃᔪᓪ ᑎᒃ, ᖃᐅᔨᓴᖅᑎᓂᒃ ᐊᐅᓚᑦᑎᔨᐅᔪᖅ, ᕗᕌᓐᑭᓚᓐ ᓇᓗᔭᐅᓂᖓ  

 

ᕗᕌᓐᑭᓚᓐ ᐊᐅᓪᓚᖅᑎᓪᓗᒍ 1845ᒥ, ᐳᕆᑕᓐ ᓴᙱᔪᐊᓘᓕᓚᐅᖅᑐᖅ ᐊᔪᖅᓴᕈᓐᓃᑦᑎᐊᖅᖢᓂᓗ. 

ᐊᐅᓪᓚᓚᐅᖅᑐᑦ ᓚᓐᑕᓐᒥᒃ ᓴᓇᔭᐅᓯᒪᓕᖅᑎᓪᓗᒍ ᑕᑭᔪᑯᑖᒑᓗᒃ ᒪᕐᕉᖕᓂᒃ ᐊᕐᕌᒎᖕᓂᒃ ᐃᖅᑲᐅᒪᔾᔪᑎ 

ᐅᓇᑕᖅᑐᒃᓴᓂᒃ ᐃᓱᒪᑕᕐᔪᐊᖑᓚᐅᖅᑐᖅ ᕼᐅᕋᐃᓯᐅ ᓂᐅᓪᓴᓐ ᑐᖁᓚᐅᕐᓂᖓᓂᒃ. ᑐᖁᖕᒪᑦ ᐅᓇᑕᖅᑎᓪᓗᒋᑦ 

1805ᒥ, ᑖᓐᓈᑯᑖᒑᓗᒃ ᓴᖅᑭᑎᑦᑎᔾᔪᑎᒋᓚᐅᖅᑕᖓᑦ ᐅᓇᑕᒃᑲᐅᓂᕐᒥᓂᒃ ᐅᒥᐊᒃᑯᑦ. ᐊᒻᒪᓗᒃᑲᓐᓂᖅ 

ᕗᕌᓐᑭᓚᓐ ᐊᐅᓪᓚᖅᓯᒪᓕᖅᑎᓪᓗᒍ ᓚᓐᑕᓐᒥ 1851ᖑᑎᓪᓗᒍ ᓴᖅᑭᑎᑦᑎᓚᐅᖅᒥᔪᑦ ᕿᓪᓕᖅᑐᐊᓗᖕᒥᒃ 

ᐊᖏᔪᐊᓗᖕᒥᒃ ᐃᒡᓗᕐᔪᐊᕌᓗᒃ ᐱᐅᔪᐊᓗᖕᓂᒃ ᐊᔾᔨᒌᙱᑦᑑᑎᓂᒃ ᐱᖁᑎᐊᓗᖕᓂᒃ ᓄᓇᕐᔪᐊᓕᒫᒥ 

ᐱᖃᑦᑕᖅᑕᖏᓐᓂᒃ ᓴᖅᑭᑎᑕᐅᔪᑦ ᐊᔪᙱᓐᓂᖏᓐᓂᒃ ᑕᑯᔭᐅᖃᑦᑕᕐᓂᐊᕐᒪᑦ. ᕿᓂᕆᐊᕈᑎᒋᓚᐅᖅᑕᖓ 

ᓱᓪᓗᐊᓗᒃᑯᑦ ᐅᐊᓕᓂᕐᒥᑦ ᕿᑭᖅᑖᓗᖕᒧᑦ ᑕᕆᐅᒃᑯᑦ (Northwest Passage) ᐃᓚᐅᖃᑕᐅᓚᐅᖅᑐᖅ 

ᐊᔪᙱᓕᖅᐸᓪᓕᐊᓂᖏᓐᓂᒃ ᓇᐅᒃᑯᑐᐃᓐᓇᖅ ᖃᐅᔨᒪᔭᐅᓂᐊᕐᒪᑦ.  

 

ᓱᓪᓗᐊᓗᒃᑯᑦ ᐅᐊᓕᓂᕐᒥᑦ ᕿᑭᖅᑖᓗᖕᒧᑦ ᑕᕆᐅᒃᑯᑦ ᐃᖏᕐᕋᓕᕈᓐᓇᕐᓂᖏᓐᓂᒃ ᑲᔪᓯᑎᑦᑎᔾᔪᑎᒋᔭᐅᓚᐅᖅᑐᖅ 

ᕗᕌᓐᑭᓚᓐ ᐊᐅᓪᓚᕐᓂᖓᓂᒃ − ᕿᓂᕐᓗᑎᒃ ᓯᑯᒃᑰᒐᓗᐊᖅ ᓄᓇᒋᙱᑕᒥᒎᕋᓗᐊᕐᓗᑎᒃ ᓴᐃᓇᒧᐊᕋᓱᒡᓗᑎᒃ. 

1800ᖏᓐᓂᐅᑎᓪᓗᒍ ᐅᒥᐊᕐᔪᐊᓕᒫᑦ ᐊᑦᓛᓐᑎᒃᑰᕆᐊᖃᓚᐅᖅᑐᑦ ᓴᐅᑦ ᐊᒥᐊᕆᑲᐅᑉ ᑲᓇᖕᓇᒎᖅᖢᑎᒃ ᐸᓯᕕᒃ 

ᐃᒫᓗᖔᒎᓕᖅᖢᑎᒃ ᓴᐃᓇᒧᐊᕋᓱᒃᖢᑎᒃ. ᐅᒥᐊᕐᔪᐊᒃᑰᖅᐸᒃᑐᑦ ᐊᑯᓂᐊᓗᒃ ᕿᓂᖃᑦᑕᓚᐅᖅᑐᑦ ᐊᓯᐊᒎᕐᓗᑎᒃ 

ᓴᐃᓇᒧᐊᕐᓂᕐᒥᒃ, ᐊᓱᐃᓛᒡᓕᑕᐃᓐᓇᖅ ᐳᕆᑕᓐ ᕿᓂᕈᒪᓕᓚᐅᖅᐳᖅ 1818ᖑᓕᖅᑎᓪᓗᒍ. 

 

ᑕᐃᔅᓱᒪᓂ ᐳᕆᑕᓐ ᓴᙱᔪᐊᓘᓕᓚᐅᕐᒪᑦ. ᕿᑭᖅᑕᐅᖦᖤᕋᓗᐊᕋᒥ ᓇᓃᓐᓂᖓ ᐊᑲᐅᓕᓚᐅᖅᑐᖅ − ᔫᕋᑉᒥᒃ 

(Europe) ᖃᓂᒃᓴᕋᓗᐊᖅᖢᓂ ᑭᓯᐊᓂᓕ ᐃᒪᒃᑯᑦ ᐊᕕᒃᑕᐅᓯᒪᖕᒪᑦ ᑲᑉᐱᐊᓇᖅᑐᓂᒃ ᐊᒃᑐᖅᑕᐅᓚᐅᙱᑦᑐᖅ 

ᐊᓯᐊᓂᒃ ᓄᓇᖃᖅᑐᓂᒃ. ᐳᕆᑕᓐᒥᐅᑕᑦ ᐃᒻᒥᓂᒃ ᐊᔪᕈᓐᓃᖅᑎᑦᑎᐊᓚᐅᖅᖢᑎᒃ ᐱᕈᖅᑎᑦᑎᓂᕐᒥᒃ ᓂᕿᒃᓴᓂᒃ 

ᓯᓚᖓ ᐱᕈᖅᓴᐃᓕᑎᑦᑎᕙᖕᒪᑦ, ᐊᖏᓗᐊᙱᒻᒪᓗ ᓄᓇᖓᑦ ᑲᑐᔾᔨᖃᑎᒌᑦᑎᐊᓕᓚᐅᖅᑐᑦ 

ᐊᑕᐅᓯᙳᑦᑎᐊᓕᖅᖢᑎᒃ 1700ᖑᑎᓪᓗᒍ ᐅᓇᑕᖅᑐᐊᓘᖃᑦᑕᓚᐅᖅᖢᑎᒃ.  

 

ᐳᕆᑕᓐᒥᐅᑕᑦ ᑮᓇᐅᔭᓕᐅᕐᓂᖓᑦ ᐊᒻᒪᓗ ᐅᓇᑕᕈᓐᓇᕐᓂᖓᓪᓗ ᐅᒥᐊᒃᑯᑦ ᓴᖅᑭᑦᑎᐊᓕᓚᐅᖅᑐᖅ 

ᐊᒃᓱᕈᓕᕋᒥᒃ ᑕᐃᒪᙵᑦ ᓵᓚᒋᔭᐅᓚᐅᖅᖢᑎᒃ ᕕᓕᐊᒻ 1ᒥᒃ 1066ᖑᑎᓪᓗᒍ. ᓄᓇᒥᓂᒃ 

ᐊᐅᓚᑎᑦᑎᑦᑎᐊᕌᓂᒃᑲᒥᒃ ᐊᔪᕈᓐᓃᖅᓴᓕᓚᐅᖅᑐᑦ ᐅᒥᐊᕐᔪᐊᒃᑯᑦ ᐃᖏᕐᕋᒃᑲᐅᓂᕐᒥᒃ ᐊᒻᒪᓗ 

ᑲᑐᔾᔨᖃᑎᒌᒍᓐᓇᓕᕋᒥᒃ ᓴᙱᓂᕐᒥᓂᒃ 1800ᖏᓐᓂᒃ ᐃᒃᐱᒋᔭᐅᖃᑦᑕᓕᓚᐅᖅᑐᖅ ᓴᙱᓂᖓ, 

ᑕᐃᒪᓐᓇᐃᓐᓇᒥᒡᓗ ᐱᔪᓐᓇᓕᓚᐅᖅᑐᑦ ᓂᕿᒃᓴᓂᒃ ᐱᖁᑎᓂᒡᓗ ᓇᓂᓕᒫᑦᑎᐊᖅ. ᓚᓐᑕᓐ 

ᐊᖏᓛᖑᓚᐅᖅᐳᖅ ᓄᓇᕐᔪᐊᓕᒫᒥ ᐊᔪᙱᓛᖑᓪᓗᓂᓗ, ᐊᔪᖅᓴᙱᑦᑑᑎᓕᐊᓘᒐᒥᓗ 

ᐃᔅᓴᒃᑕᐅᙱᑦᑐᓐᓇᓚᐅᖅᑐᑦ ᓯᓚᑖᓃᑦᑐᓂᒃ. 

 

ᐅᒥᐊᕐᔪᐊᕆᔭᖏᑦ ᐅᓄᖅᓯᕙᓪᓕᐊᓕᕐᓂᖏᓐᓄᑦ, ᐳᕆᑕᓐ ᓄᓇᕐᔪᐊᕐᒥᐅᑕᕐᓂᖅ ᑲᑎᖃᑎᖃᖃᑦᑕᓕᓚᐅᖅᑐᑦ, 

ᐅᓄᖅᑐᓪᓗ ᓇᓗᔭᐅᓪᓗᑎᒃ ᔫᕐᐅᐱᐊᓐᓂᒃ (European). 1800ᖑᓕᖅᑎᓪᓗᒍ ᑯᐃᓐ ᐅᒥᐊᕐᔪᐊᖁᑎᖏᑦ 

ᓄᓇᙳᐊᓕᐅᖃᑦᑕᖁᔭᐅᓚᐅᕐᒪᑕ ᐊᒻᒪᓗ ᖃᐅᔨᓴᖁᔭᐅᕙᒃᖢᑎᒃ ᐅᐸᒃᑕᒥᖕᓂᒃ ᓄᓇᖏᑦ ᓯᓚᓗ 

ᖃᓄᐃᓕᖓᔭᕆᐊᒃᓴᖏᓐᓂᒃ ᐃᖏᕐᕋᕕᒋᔪᓐᓇᕐᓂᐊᕐᒪᒋᑦ ᑕᐅᖅᓰᖃᑎᒋᔪᓐᓇᕐᓂᐊᕐᒪᒋᓪᓗ.  ᖃᐅᔨᓴᕐᓂᕐᒥᒃ 

ᑐᕌᕈᑎᖃᓚᐅᖅᐳᑦ ᐳᕆᑕᐅᑉ ᑲᔪᓯᕙᓪᓕᐊᓂᖓᓐᓄᑦ ᐊᑕᐅᑦᑎᒃᑰᖅᑎᑕᐅᓪᓗᓂ ᐅᒥᐊᕐᔪᐊᖏᑦ ᐊᒻᒪᓗ 

ᓂᐅᕕᕈᓐᓇᖅᑕᖏᑦ ᐊᖏᒡᓕᕙᓪᓕᐊᓂᖏᓐᓂᒃ ᐅᓄᖅᓯᕙᓪᓕᐊᓂᖏᓐᓂᒡᓗ. ᓄᓇᓂᒃ ᓇᓂᓯᓂᐊᕈᑎᒃ 

ᖃᐅᔨᒪᔭᕆᐊᖃᖅᑐᑦ ᓄᓇᐃᑦ ᖃᓄᐃᓕᖓᓂᖏᓐᓂᒃ ᐃᖏᕐᕋᑦᑎᐊᕈᓐᓇᕐᓂᐊᕐᒪᑕ ᑭᓯᐊᓂ ᖃᐅᔨᒪᒍᑎᒃ 

ᓄᓇᐅᑉ ᐅᐊᖕᓇᖓᓄᑦ ᓇᑭᑦ ᑎᒃᑯᐊᖅᐸᖕᓂᖓᓂᒃ, ᐃᒪᐃᑦ ᐊᐅᓚᓂᖏᓐᓂᒃ ᐊᒻᒪᓗ ᑎᓂᑉᐸᖕᓂᖏᑦ. ᐳᕆᑕᓐ 

ᕿᓂᕋᓱᒃᑲᓐᓂᓕᖅᑎᓪᓗᒍ 1818ᒥ, ᖃᐅᔨᓴᕐᓂᖅ, ᐱᓗᐊᖅᑐᒥᒃ ᓄᓇᐅᑉ ᐅᐊᖕᓇᖓᓄᑦ ᓇᑭᑦ 

ᑎᒃᑯᐊᖅᐸᖕᓂᖓ, ᐊᐅᓚᑎᑦᑎᓚᐅᖅᐳᑦ ᕿᓂᖅᑐᓕᒫᓄᑦ ᐅᑭᐅᖅᑕᖅᑐᒧᑦ. ᓱᓪᓗᐊᓗᒃᑯᑦ ᐅᐊᓕᓂᕐᒥᑦ 

ᕿᑭᖅᑖᓗᖕᒧᑦ ᑕᕆᐅᒃᑯᑦ ᓴᐃᓇᒧᐊᕐᓂᖅ ᐊᒻᒪᓗ ᖃᓄᐃᓕᖓᓪᓚᑦᑖᕐᓂᖓ ᓄᓇᐅᑉ ᐅᐊᖕᓇᖓᓄᑦ 

ᑎᒃᑯᐊᖅᐸᖕᓂᖓ ᓇᓗᔭᐅᐸᓗᓚᐅᖅᑐᑦ − ᖃᐅᔨᔭᐅᔭᕆᐊᖃᖅᑐᑦ ᓱᓕ ᐃᓯᒪᒋᔭᑎᒃ ᐱᓪᓚᖅᑖᖑᔭᕆᐊᒃᓴᖅ. 

  



ᕿᓂᕆᐊᓚᐅᖅᑐᑦ ᕗᕌᓐᑭᓚᓐᒥᒃ 

ᓚᐃᔪᓪ ᑎᒃ, ᖃᐅᔨᓴᖅᑎᓂᒃ ᐊᐅᓚᑦᑎᔨᐅᔪᖅ, ᕗᕌᓐᑭᓚᓐ ᓇᓗᔭᐅᓂᖓ  

 

ᕗᕌᓐᑭᓚᓐ ᐅᒥᐊᕐᔪᐊᖏᒃ ᐊᓯᐅᖕᒪᑎᒃ ᕿᓂᖅᑕᐅᓂᖏᑦ ᑕᐃᒪᓐᓇᑎᑐᑦ ᕿᓂᖅᑐᖃᓚᐅᖅᓯᒪᙱᑦᑐᖅ ᓱᓕ 

ᓄᓇᕐᔪᐊᒥ. ᒋᓕᔅ ᕌᔅ ᑲᑎᖅᓱᖅᑕᖏᑦ ᑎᑎᕋᖅᑕᐅᔪᑦ ᐅᖃᐅᓯᖃᓚᐅᖅᑐᑦ 32ᖏᖅᓱᖅᑐᖃᖅᖢᓂᒎᖅ  

ᕿᓂᖅᑐᖃᖅᑐᖅ ᕗᕌᓐᑭᓚᓐᒥᒃ 1847 ᐊᒻᒪᓗ 1859 ᐊᑯᓂᖓᓂᒃ. 20ᐅᔪᑦ ᕿᓂᕆᐊᓪᓚᑦᑖᖅᑐᑦ, 11ᖑᔪᑦ 

ᐱᖁᑎᓂᒃ ᓂᕿᓂᒡᓗ ᓇᒃᓴᖅᑐᑦ, ᐊᒻᒪᓗ ᐊᑕᐅᓯᖅ ᕿᓂᕆᐊᖅᑐᖅ ᕿᓂᖅᑐᓂᒃ. ᕿᓂᕐᓂᖏᓐᓂᒃ 

ᓄᓇᙳᐊᓕᐅᓚᐅᖅᑐᑦ ᐃᒪᐅᔪᓂᒃ ᑲᓇᖕᓇᖓᓄᑦ ᑯᐃᓐ ᐃᓕᓴᐱ ᕿᑭᖅᑕᖓᓂᒃ ᖁᑦᑎᒃᑐᒧᑦ ᐅᑭᐅᖅᑕᖅᑐᒥ. 

ᐊᒻᒪᓗᒃᑲᓐᓂᖅ ᕿᓂᖅᑐᑦ, ᐳᕆᑕᒥᐅᑕᑦ ᐃᒪᓕᕆᔨᒃᑯᑦ, ᐱᓗᐊᖅᑐᒥᒡᓗ ᑳᑉᑎᓐ ᕌᐳᕐᑦ ᒪᑯᓗᕐ 1850ᒥ, 

ᖃᐅᔨᓕᓚᐅᖅᓯᒪᔪᑦ ᓱᓪᓗᐊᓗᒃᑯᑦ ᐅᐊᓕᓂᕐᒥᑦ ᕿᑭᖅᑖᓗᖕᒧᑦ ᑕᕆᐅᒃᑯᑦ (Northwest passage) 

ᕿᓂᕐᓂᖏᓐᓂᒃ. ᕿᓂᖅᑐᖃᖅᑎᓪᓗᒍ ᐅᓄᖅᑐᓂᒃ ᐋᓐᓂᖅᑐᖃᓚᐅᖅᑐᖅ ᑐᖁᔪᖃᓚᐅᖅᑐᕐᓗ 

ᖃᐅᔨᓇᓱᖕᓂᖏᓐᓂᒃ ᕗᕌᓐᑭᓚᓐᒥᒃ.  

 

ᐳᕆᑕᒥᐅᑕᐃᑦ ᕿᓂᖅᑐᑦ ᕗᕌᓐᑭᓚᓐᒥᒃ (1847 – 1859) 

ᐅᓇᑕᖅᑐᒃᓴᐅᔪᓐᓇᖅᑐᓄᑦ ᐅᒥᐊᕐᔪᐊᓄᑦ ᒪᓕᒐᓕᐅᖅᑎᑦ ᐊᐅᓪᓚᖅᑎᑦᑎᙱᑎᓪᓗᒋᑦ ᓱᓕ 1848ᖑᑎᓪᓗᒍ, 

ᑳᑉᑎᓐ ᕕᓕᐊᒻ ᐱᐊᓂ, ᐊᕐᕕᕐᓂᐊᖅᑎ, Lancaster Sound−ᑰᕋᓱᓚᐅᖅᓯᒪᔪᖅ 1847ᖑᑎᓪᓗᒍ 

ᕿᓂᕆᐊᖅᖢᓂ ᐃᓗᕕᖏᓐᓂᒃ ᑭᓱᑐᐃᓐᓇᕐᓂᒡᓘᓐᓃᑦ ᐊᓯᐅᔨᔭᐅᔪᓂᒃ. ᕿᓂᓗᐊᓕᓚᐅᖅᑐᑦ 

ᑮᓇᐅᔭᖅᑖᖅᑎᑕᐅᓂᐊᕐᒪᑕᒎᖅ ᓇᓂᓯᔪᑦ, ᑮᓇᐅᔭᖅᑖᕈᓐᓇᕐᓂᖏᑦ ᐊᖏᒡᓕᑎᑕᐅᓕᓚᐅᖅᑐᖅ 

ᐅᓇᑕᖅᑐᒃᓴᐅᔪᓐᓇᖅᑐᓄᑦ ᐅᒥᐊᕐᔪᐊᓄᑦ ᒪᓕᒐᓕᐅᖅᑎᓂᒃ £20,000ᒧᑦ 1850ᖑᑎᓪᓗᒍ (ᖃᕆᑕᐅᔭᒃᑯᑦ 

ᐊᔾᔨᖓᓂᒃ ᐱᑕᖃᖅᑐᖅ ᑖᔅᓱᒥᖓ ᑎᑎᕋᐅᓯᖃᖅᑐᖅ). ᑮᓇᐅᔭᖅᑖᖅᑎᑦᑎᓂᐊᕐᓂᕋᓚᐅᖅᖢᑎᒃ 

ᑭᓇᒃᑯᑐᐃᓐᓇᕐᓄᑦ ᓇᓂᓯᔪᒥᒃ ᕗᕌᓐᑭᓚᓐ ᐅᒥᐊᕐᔪᐊᖓᓃᓚᐅᖅᑐᓂᒃ, ᑭᓯᐊᓂᓕ ᓴᐱᓕᕐᒪᑕ 

ᓇᓂᓯᓂᐊᕐᓂᕐᒥᓂᒃ, ᑮᓇᐅᔭᖅᑖᖅᑎᑦᑎᓂᐊᕐᓂᕋᓕᓚᐅᖅᑐᑦ ᓇᓂᓯᔪᓄᑦ ᑭᓱᑐᐃᓐᓇᕐᓂᖅ 

ᓇᓗᓇᕈᓐᓃᖅᑎᑦᑎᔪᓂᒃ ᖃᓄᐃᓕᓚᐅᕐᓂᖏᓐᓂᒃ ᕗᕌᓐᑭᓚᒃᑯᑦ. ᐅᓇᑕᖅᑐᒃᓴᐅᔪᓐᓇᖅᑐᓄᑦ ᐅᒥᐊᕐᔪᐊᓄᑦ 

ᒪᓕᒐᓕᐅᖅᑎᑦ ᕿᓂᕆᐊᖅᑎᑦᑎᖅᑳᖅᑎᓪᓗᒋᑦ ᕗᕌᓐᑭᓚᓐᒥᒃ ᖃᐅᔨᒪᓚᐅᙱᑦᑐᑦ ᓇᓂᓪᓚᑦᑖᖅ 

ᓇᓂᔭᕆᐊᒃᓴᖅ. ᑳᑉᑎᓐ ᕕᓕᐊᒻ ᐱᐊᓂ ᐅᖃᐅᑎᔭᐅᓚᐅᖅᑐᖅ Boothia Peninsula ᑲᓇᖕᓇᖓᒎᕐᓗᓂ 

ᐊᑭᙵᖓᒎᓕᕐᓗᓂ ᑐᕌᕐᓗᓂ Bering Straitᒧᑦ, ᑭᓯᐊᓂᓕ ᐊᖏᔪᓘᓚᐅᕐᒪᑦ ᐅᑭᐅᖅᑕᖅᑑᑉ ᐃᒪᖓ. 

ᕗᕌᓐᑭᓚᒃᑯᑦ ᑎᑎᕋᓚᐅᕐᓗᑎᒃ ᓇᐅᒃᑰᕐᓂᕐᒥᓂᒃ ᓇᓃᓐᓂᕐᒥᓂᒡᓘᓐᓃᑦ ᐴᒃᓴᖅᑖᖅᑎᑕᐅᓚᐅᖅᑐᑦ ᕿᓂᖅᑐᓂᒃ 

ᓇᓂᔭᐅᔪᓐᓇᖅᑐᓂᒃ ᑭᓯᐊᓂᓕ ᐃᒪᕐᒧᐊᕐᓯᓐᓂᕋᓗᐊᖅᐸᑕ ᓇᓂᓯᔪᖃᓚᐅᙱᑦᑐᖅ, ᐊᑕᐅᓯᑐᐊᕐᓕ 

ᓇᓂᔭᐅᓚᐅᖅᓯᒪᔫᒐᓗᐊᖅ ᕗᕌᓐᑭᓚᐅᑉ ᑎᑎᕋᖅᑕᕕᓂᖓ ᓴᓂᐊᒍᑦ ᑲᓛᖦᖠᒃᑰᖅᑎᓪᓗᒋᑦ ᐊᐅᔭᐅᑎᓪᓗᒍ 

1845ᖑᑎᓪᓗᒍ ᓇᓂᔭᐅᓕᑕᐃᓐᓇᓚᐅᖅᓯᒪᔪᕐᓕ 1851ᖑᑎᓪᓗᒍ. ᑎᑎᕋᓚᐅᕐᒪᒍ ᑲᓇᑕᐅᑉ 

ᐃᒪᖏᓐᓄᐊᙱᑎᓪᓗᒋᑦ ᑎᑎᕋᖅᑕᖓ ᐅᖃᐅᓯᖃᙱᑦᑐᖅ ᓇᓃᓐᓂᕐᒥᓂᒃ ᕿᓂᖅᑎᓪᓗᒋᑦ ᑕᒫᓂ. 

 

ᕗᕌᓐᑭᓚᒥᒃ ᕿᓂᓚᐅᖅᑐᑦ ᑕᓪᓗᕈᑎᐅᑉ ᑕᕆᐅᖓᒍᑦ ᑕᓪᓗᕈᑎᐅᑉ ᐊᒻᒪᓗ ᕿᑭᖅᑖᓘᑉ ᐅᐊᖕᓇᖓᒍᑦ; 

ᐊᑭᙵᖓᓂᑦ ᐅᖅᓱᕆᐊᑉ ᐊᒻᒪᓗ Banks Island; ᐊᒻᒪᓗᑦᑕᐅᖅ ᕿᑎᕐᒥᐅᒥ ᕿᓂᖅᖢᓂ ᐊᒻᒪᓗᒃᑲᓐᓂᖅ 

ᐊᒃᖤᒃ ᑕᓯᕐᔪᐊᕐᒥ (Great Bear Lake) ᐊᑭᙵᕐᒥ, ᑲᖏᖅᖢᐊᓘᑉ ᐃᓗᐊᓂᓗ. ᕿᓂᖅᑐᑦ ᐅᓂᐊᖅᐸᒃᖢᑎᒃ 

ᖃᒧᑏᖕᓂᒃ, ᕿᒧᒃᓯᒃᑰᖅᐸᒃᖢᑎᒡᓗ. ᐳᕕᖅᓯᒪᔪᓂᒃ ᖁᒻᒧᒃᑎᑕᐅᔪᓂᒃ ᐃᖏᕐᕋᔪᓐᓇᖅᑐᓂᒃ ᐊᑐᓚᐅᕆᓪᓗᑎᒃ, 

ᐊᒻᒪᓗ ᓯᑯᓂᒃ ᓯᖃᓪᓕᑎᑦᑎᔪᓐᓇᖅᑐᓂᒃ ᐊᑐᖅᐸᒃᑭᓪᓗᑎᒃ. 

 

ᐊᐃᑦᑖᖑᒐᓗᐊᖅ ᕿᓂᕆᐊᖅᓵᓕᓚᐅᖅᑐᖅ, ᕗᕌᓐᑭᓚᓐ ᐱᖃᓐᓈᕆᔭᖓ ᔭᐃᒻᔅ ᑲᓛᕐᒃ ᕌᔅ 

ᖃᓕᒡᓕᑦᑎᐊᖅᑐᕕᓂᐅᒐᓗᐊᖅ ᕗᕌᓐᑭᓚᒃᑯᑦ ᐊᔪᖅᓯᕝᕕᒋᔭᖓᓐᓂᒃ, ᑭᓯᐊᓂᓕ ᖃᐅᔨᒪᓚᐅᙱᑦᑐᖅ 

ᓇᓃᓪᓚᑦᑖᕐᓂᖏᓐᓂᒃ. 1849ᖑᓕᖅᑎᓪᓗᒍ, ᓯᕿᓂᕐᒦᓚᐅᖅᑐᑦ ᐅᐊᖕᓇᖓᓃᑦᑐᖅ ᑰᖓᓇᔫᑉ ᓄᓇᖓᓂᒃ, 

ᔭᐃᒻᔅ ᑲᓛᕐᒃ ᕌᔅ ᐊᒻᒪᓗ ᕗᕌᓐᓯᔅ ᓕᐅᐴᓪᑦ ᒪᑭᓕᓐᑖᒃ ᕿᒧᒃᓯᓚᐅᖅᑐᑦ ᐊᑭᙵᑕ ᓯᒡᔭᒃᑰᖅᖢᑎᒃ Peel 

Soundᑯᑦ, ᓯᑯᓯᒪᓗᐊᕐᒪᑦ ᕗᕌᓐᑭᓚᑦᑯᑦ ᑕᒪᐅᓈᕋᔭᓚᐅᙱᓐᓇᓱᒋᓪᓗᓂᒋᑦ. ᔭᐃᒻᔅ ᑲᓛᕐᒃ ᕌᔅ 

ᐅᑎᕆᐊᖃᓕᓚᐅᖅᑐᑦ ᕿᑭᖅᑕᒧᐊᙱᖦᖢᑎᒃ ᓱᓕ, ᑲᔪᓯᓐᓂᕈᑎᒡᓕ ᕗᕌᓐᑭᓚᓐ ᐅᒥᐊᕐᔪᐊᓕᕆᔨᖏᓐᓂᒃ ᓱᓕ 

ᐆᒪᔪᓂᒃ ᓇᓂᓯᑐᐃᓐᓇᕆᐊᖃᓚᐅᖅᑐᑦ.  

 

ᕗᕌᓐᑭᓚᓐ ᐅᒥᐊᕐᔪᐊᖏᓐᓂᖔᖅᑐᒥᒃ ᓇᓂᓯᔪᖃᓚᐅᖅᑐᖅ ᓯᕗᓪᓕᖅᐹᒥᒃ 1851ᖑᑎᓪᓗᒍ ᓘᒃᑖᖅ ᔮᓐ ᕋᐃ 

ᓇᓂᓯᖕᒪᑦ ᕿᔪᓂᒃ ᑎᐅᕈᒥᖔᖅᑐᕕᓂᕐᓂᒃ ᓯᒡᔭᐸᓯᖕᒥᒃ. ᕿᔫᒐᒥᒃ ᐅᖓᓯᒃᑐᒥᙶᑐᐃᓐᓇᕆᐊᖃᓚᐅᖅᑐᑦ. 

ᑭᓯᐊᓂᓕ ᓇᑭᙶᓪᓚᑦᑖᓚᐅᖅᐸᑦ?  

 



ᕋᐃ ᕿᓂᒃᑲᓐᓂᓕᕋᒥ, ᓄᓇᒃᑰᖅᖢᓂ ᕿᑭᖅᑕᒥ 1845ᖑᑎᓪᓗᒍ, ᓯᕗᓪᓕᖅᐹᖑᓚᐅᖅᑐᖅ ᕿᓂᖅᑎᓂᒃ 

ᐅᑎᖅᑐᖅ ᐳᕆᑕᓐᒧᑦ ᓇᒃᓴᖅᖢᓂ ᕗᕌᓐᑭᓚᓐ ᐅᒥᐊᕐᔪᖓᓂᙶᖅᑐᓂᒃ. ᕿᓂᖅᖢᓂ ᕋᐃ ᓇᑦᑎᓕᖕᒥᐅᑕᕐᓂᒃ 

ᓅᑉᐸᒃᑐᑦ ᓂᒡᒋᖓᓂᒃ ᑲᖏᖅᖢᐊᓘᑉ ᐃᓗᐊᓂ ᐊᒻᒪᓗ ᕿᑭᖅᑕᐅᑉ ᐊᑭᙵᖓᓄᑦ ᐹᖅᓯᓚᐅᖅᓯᒪᔪᖅ. 

ᐃᓚᐅᖃᑕᐅᓚᖅᑐᖅ ᐃᓄᒃᐸᓱᒡᔪᖕᒥᒃ ᕋᐃᒧᑦ ᐅᖃᓚᐅᖅᑐᖅ ᕿᑭᖅᑕᒥ ᓇᓂᓯᖃᑦᑕᓚᐅᕐᓂᕋᖅᖢᓂ ᐱᖁᑎᓂᒃ 

ᐊᒻᒪᓗ ᑐᖁᖓᔪᓂᒃ ᕗᕌᓐᑭᓚᓐᑯᓐᓃᑦᑐᒃᓴᐅᔪᓂᒃ. ᐃᓄᐃᑦ ᐅᓂᒃᑳᖅᑕᖏᓐᓂᒃ ᑐᓵᓪᓗᓂ ᕋᐃ 

ᐃᓱᒪᓕᓚᐅᖅᑐᖅ ᕗᕌᓐᑭᓚᐅᑉ ᐅᒥᐊᕐᔪᐊᖓᓃᓚᐅᖅᑐᑦ ᐃᓄᒃᑐᖃᑦᑕᖅᑰᔨᓕᓚᐅᖅᑐᑦ, 

ᑳᒃᑐᐊᓘᓕᖅᑐᒃᓴᐅᕐᓂᕋᒥᒃ ᓂᕿᒃᓴᖃᕈᓐᓃᕋᒥᒃ. ᕋᐃ ᐃᖕᓚᓐᓄᐊᕋᒥ ᐅᑭᐊᒃᓵᖑᓕᖅᑎᓪᓗᒍ, ᖃᐅᔨᔭᓂ 

ᐱᕙᓪᓕᐊᔪᒃᑯᑦ ᐅᖃᐅᓯᕆᖕᒪᒋᑦ ᐅᓄᖅᑐᑦ ᑲᒪᔪᐊᓘᓕᓚᐅᖅᑐᑦ ᓴᒡᓗᓂᕋᖅᑕᐅᓪᓗᓂᓗ ᕗᕌᓐᑭᓚᓐ 

ᓄᓕᐊᖓᑕ ᐊᓯᖏᓐᓂᒡᓗ. ᓴᒡᓗᓂᕋᐃᖃᑕᐅᓚᐅᖅᑐᑦ ᓵᕐᓕ ᑎᑭᓐᔅ ᐊᒻᒪᓗ ᑭᓕᒪᑦᔅ ᒫᕐᑲᒻ, ᐃᓱᒪᑕᖅ 

ᓄᓇᓕᕆᔨᒃᑯᓐᓂᒃ. 

 

1845ᖑᑎᓪᓗᒍ ᐅᓇᑕᖅᑐᒃᓴᐅᔪᓐᓇᖅᑐᓄᑦ ᐅᒥᐊᕐᔪᐊᓄᑦ ᒪᓕᒐᓕᐅᖅᑎᑦ ᐅᖃᓕᓚᐅᖅᓯᒪᔪᑦ ᑕᒪᕐᒥᒎᖅ 

ᕗᕌᓐᑭᓚᓐ ᐅᒥᐊᕐᔪᐊᖓᓃᓚᐅᖅᑐᑦ ᑐᖁᖓᓕᖅᑐᒃᓴᐅᔪᑦ. ᕗᕌᓐᑭᓚᓐ ᓄᓕᐊᖓ ᐅᒃᐱᕈᓱᓚᐅᙱᑦᑐᕐᓕ 

ᑕᐃᒪᓐᓇ. ᐃᓱᒪᑕᕐᓂᒃ ᐊᖏᖅᑎᑦᑎᓚᐅᖅᑐᖅ ᐳᕆᑕᓐᒥ ᒥᐊᓕᒐᕐᒥᓗ ᕿᓂᕆᐊᖁᔨᓂᖓ, 

ᐊᑭᓕᖅᓯᓪᓗᓂᓘᓐᓃᑦ ᕿᓂᕆᐊᖅᑐᓂᒃ. ᕿᓂᕆᐊᖃᑕᐅᓚᐅᖅᑐᖅ ᕗᕌᓐᓯᔅ ᓕᐅᐴᓪᑦ ᒪᑭᓕᓐᑖᒃ, 

ᐅᓇᑕᖅᑐᒃᓴᐅᔪᖅ ᐅᒥᐊᕐᔪᐊᒃᑯᑦ, ᓄᓇᒃᑰᖅᖢᓂ ᐃᖏᕐᕋᓚᐅᖅᓯᒪᔪᖅ ᓄᓇᒃᑯᑦ 1850ᖑᓕᓵᖅᑎᓪᓗᒍ. 

ᐊᐅᓪᓚᕋᒥ 1857ᒥ, ᒪᑭᓕᓐᑖᒃ ᓇᑦᑎᓕᖕᒥᐅᓂᒃ ᐹᖅᓯᒪᔪᖅ Boothia Peninsula ᐊᑭᙵᖓᓂᒃ. ᐅᓇᓕ, 

ᒪᑭᓕᓐᑖᒃᒥ ᐃᑲᔪᖅᐸᓚᐅᖅᑐᖅ, ᓄᓇᙳᐊᓕᐅᓚᐅᖅᓯᒪᔪᖅ ᓇᓃᓐᓂᖏᓐᓂᒃ ᕗᕌᓐᑭᓚᓐᒥᐅᑕᐃᑦ 

ᐃᓗᕕᕐᕕᖏᓐᓂᒃ ᕿᑭᖅᑕᐅᑉ ᐊᑭᙵᖓᓂ. ᐊᐃᐱᕆ 2, 1859ᒥ, ᒪᑭᓕᓐᑖᒃ ᕿᒧᒃᓯᖃᑎᒋᔭᓂ 

ᐊᕕᖁᓚᐅᖅᑕᖏᑦ ᑲᐃᑉ ᕕᒃᑐᕆᐊᒥᑦ ᕿᑭᖅᑕᒧᐊᕋᒥᒃ. ᕕᓕᐊᒻ ᕼᐋᑉᓴᓐ ᐃᓱᒪᑕᐅᖁᓪᓗᓂᐅᒃ 

ᕿᓂᕆᐊᖃᑎᒋᓂᐊᖅᑕᖏᓐᓂᒃ. ᐃᖏᕐᕋᒡᓲᔭᓚᐅᖅᖢᑎᒃ ᓇᓂᓯᓚᐅᖅᓯᒪᔪᑦ ᐃᓗᕕᖏᓐᓂᒃ ᐊᒻᒪᓗ 

ᑎᑎᕋᖅᑕᐅᔪᕕᓂᕐᒥᒃ ᕗᕌᓐᑭᓚᓐ ᐅᒥᐊᕐᔪᐊᓕᕆᔨᖓᓂᒃ ᕿᑭᖅᑕᐅᑉ ᐊᑭᙵᖓᓂᒃ. ᑕᒪᕐᒥᒃ ᕼᐋᓴᓐ ᐊᒻᒪᓗ 

ᒪᑭᓕᓐᑖᒃ ᓇᓂᓯᓚᐅᖅᑑᒃ ᐅᒥᐊᕐᔪᐊᒦᓚᐅᖅᓯᒪᔪᓂᒃ ᖃᐅᔨᓴᕋᒥᒡᓗ ᖃᐅᔨᓕᓚᐅᖅᑐᑦ ᖃᓄᐃᓕᓂᖏᓐᓂᒃ 

ᕗᕌᓐᑭᓚᓐᑯᓐᓂᒃ, ᖃᐅᔨᔭᖏᓪᓗ ᓴᖅᑭᑎᑕᐅᕐᔪᐊᓚᐅᖅᑐᑦ ᐃᖕᓚᓐᒥ ᐊᓯᖏᓐᓂᒡᓗ ᓄᓇᕐᔪᐊᕐᒥ ᐅᑎᖅᑎᓪᓗᒋᑦ 

ᐃᖕᓚᓐᒧᑦ 1859ᖑᑎᓪᓗᒍ. ᐃᓚᖏᑦ ᒪᑭᓕᓐᑕᐅᑉ ᐅᓂᒃᑳᖅᑕᖏᑦ, ᕼᐋᑉᓴᓐ ᑎᑎᕋᖅᑕᖏᑦ ᐊᒻᒪᓗ ᐅᓇᓕᐅᑉ 

ᓄᓇᙳᐊᓕᐅᓚᐅᖅᑕᖓ ᐊᔾᔨᖏᓐᓂᒃ ᐊᑐᖅᑕᐅᔪᓐᓇᖅᑐᑦ ᖃᐅᔨᔪᒪᔪᓂᒃ ᕗᕌᓐᑭᓚᓐᒥᒃ. ᐊᒻᒪᓗᒃᑲᓐᓂᖅ 

ᐅᓄᖅᑐᑦ ᕗᕌᓐᑭᓚᐅᑉ ᐅᒥᐊᕐᔪᐊᖓᓂᙶᓚᐅᖅᑐᓂᒃ, ᐱᓗᐊᖅᑐᒥᒃ ᓇᓂᔭᐅᓚᐅᖅᑐᑦ ᕋᐃᒥᑦ ᒪᑭᓕᓐᑖᒃᒥᓪᓗ 

ᐃᑦᑕᕐᓂᓴᒃᑯᕕᖕᒦᑦᑐᑦ ᑯᕇᓐᕕᑦᔅ ᐃᖕᓚᓐᒥ, ᐊᒻᒪᓗ ᐊᔾᔨᙳᐊᒐᓇᐃᑦ ᐱᑕᖃᕈᓐᓇᕐᒥᔪᑦ. ᐊᒻᒪᓗᒃᑲᓐᓂᖅ 

ᕿᔪᒃᑯᑦ ᓴᓇᔭᐅᓚᐅᖅᓯᒪᔪᒥᒃ ᕗᕌᓐᑭᓚᓐᖑᐊᖑᔪᒥᒃ ᓇᓂᔭᐅᓚᐅᖅᓯᒪᔪᖅ ᕼᐋᑉᓴᓐ ᐊᒻᒪᓗ ᒪᑭᓕᓐᑖᒃᒥᑦ 

1859ᖑᑎᓪᓗᒍ ᐊᔾᔨᓕᐅᖅᑕᐅᓚᐅᖅᖢᓂᓗ ᓴᖅᑭᑎᑕᐅᓚᐅᖅᓯᒪᔪᖅ ᐃᖕᓚᓐᒥ “ᓴᓇᔭᐅᔪᑦ/ᑎᑎᕋᐅᔭᖅᑕᐅᔪᑦ 

ᓚᓐᑕᓐᒥ ᐱᕙᓪᓕᐊᔪᑦ”.  

  



ᓵᕐᕈᓪᔅ ᕗᕌᓐᓯᔅ ᕼᐋᓪ ᕿᓂᓚᐅᕐᓂᖓ ᕗᕌᓐᑭᓚᓐᒥᒃ (1864 – 1869) 

ᓚᐃᔪᓪ ᑎᒃ, ᖃᐅᔨᓴᖅᑎᓂᒃ ᐊᐅᓚᑦᑎᔨᐅᔪᖅ, ᕗᕌᓐᑭᓚᓐ ᓇᓗᔭᐅᓂᖓ 

 

ᓚᐃᑎ ᕗᕌᓐᑭᓚᓐ, ᕗᕌᓐᑭᓚᐅᑉ ᓄᓕᐊᖓ, ᓱᓕ ᖃᐅᔨᙱᓗᐊᕐᓂᕋᓚᐅᖅᑐᖅ ᖃᓄᐃᓕᓚᐅᕐᓂᖓᓂᒃ 

ᐅᐃᒥᓂᒃ. ᕿᓂᕆᐊᖅᑎᑦᑎᔪᖃᓗᐊᕈᓐᓃᕋᓗᐊᖅᑎᓪᓗᒍ ᐳᕆᑕᓐᒥ 1860ᖏᓐᓂᒃ, ᓚᐃᑎ ᕗᕌᓐᑭᓚᓐ 

ᕿᓂᕈᒪᔪᓂᒃ ᓇᓂᓯᓚᐅᖅᑐᖅ ᒥᐊᓕᒐᒥ ᓵᕐᕈᓪᔅ ᕗᕌᓐᓯᔅ ᕼᐋᓪᒥᒃ ᐊᒻᒪᓗ ᕼᐃᐊᓐᓄᕆ ᒍᕆᓂᐅᓪᒥᒃ, ᑖᓐᓇ 

ᒍᕆᓂᐅᓪ ᑮᓇᐅᔭᓕᐊᓘᔪᖅ ᓂᐅ ᔫᕐᒃᒥ ᓇᖕᒥᓂᖃᖅᑐᖅ ᐃᑲᔪᖅᑎᐅᓪᓗᓂᓗ. ᒍᕆᓂᐅᓪ ᐊᑭᓕᖅᓯᓚᐅᖅᑐᖅ 

ᕼᐋᓪᒥᒃ ᒪᕐᕈᐃᖅᓱᖅᖢᓂ ᕿᓂᕆᐊᖅᑎᖦᖢᓂᐅᒃ ᕗᕌᓐᑭᓚᓐᒥᒃ, ᓯᕗᓪᓕᖅᐹᒥᒃ ᕿᑭᖅᑖᓗᖕᒧᐊᕋᒥ 

1860ᖑᑎᓪᓗᒍ, ᐃᑲᔪᖅᑕᐅᓚᐅᖅᑐᖅ ᓄᓕᐊᕇᖕᓂᒃ ᐃᐱᕐᕕᖕᒥᑦ ᑐᖁᓕᖅᑐᕐᒥᒡᓗ ᑐᓵᔨᒋᒡᓗᓂᒋᒃ 

ᓇᒧᙵᐅᔪᒪᓂᖓᓂᒡᓗ ᐃᑲᔪᕐᓂᐊᖅᖢᑎᒃ. ᑐᒡᓕᐊᓂᒃ ᕿᓂᕆᐊᓕᕋᒥ ᕗᕌᓐᑭᓚᒃᑯᓐᓂᒃ 

ᐊᑯᓂᐅᓂᖅᓴᐅᓚᐅᖅᑐᖅ 1864ᓗ 1869ᓗ ᐊᑯᓐᓂᖓᓂᒃ ᓇᐅᔮᓂ. 

 

ᕼᐋᓪ ᐊᐅᓪᓚᒃᑲᓐᓂᕐᓂᖓ ᐊᔾᔨᖃᓚᐅᙱᑦᑐᕐᓕ ᐃᓄᖕᓂᒃ ᐃᑲᔪᖅᑕᐅᔪᒪᓂᖅᓴᐅᒐᒥ ᖃᓄᑐᐃᓐᓇᖅ 

ᕿᓂᕐᓂᒥᓂᒃ, ᐱᓗᐊᖅᑐᒥᒃ ᐅᓂᒃᑳᖃᑦᑕᖅᑕᖏᑦ ᑎᑎᕋᖅᐸᓪᓕᐊᓚᐅᖅᑕᖏᑦ ᕿᓂᑯᑖᖕᓂᕐᒥᓂᒃ. ᐊᑯᓂᐸᓗᒃ 

ᕼᐋᓪ ᕿᓂᓚᐅᖅᑐᖅ ᓇᓂᓯᕝᕕᒋᓂᐊᕋᓱᒋᔭᒥᓂᒃ ᐆᒪᔪᓂᒃ ᓱᓕ ᕗᕌᓐᑭᓚᓐ ᐅᒥᐊᕐᔪᐊᖓᓃᓚᐅᖅᑐᓂᒃ 

ᐃᖏᕐᕋᔪᕕᓂᕐᓂᒃ Boothia Peninsulaᒃᑯᑦ ᐃᒡᓗᓕᖕᒧᑦ ᑐᕌᖅᑐᓂᒃ. 1869ᖑᑎᓪᓗᒍ ᕼᐋᓪ ᐸᕐᓈᓂᒃᐸᒌᕋᒥ 

ᐊᐅᓪᓚᕈᓐᓇᓕᓚᐅᖅᑐᖅ ᕿᑭᖅᑕᒃᑰᕐᓗᓂ ᐃᓄᖕᓂᒡᓗ ᐱᖃᑎᖃᕐᓗᓂ ᑭᓱᑐᐃᓐᓇᕐᓂᒃ ᕿᓂᕆᐊᕐᓗᓂ 

ᕗᕌᓐᑭᓚᒃᑯᑦ ᐅᒥᐊᕐᔪᐊᖓᓂᙶᖅᑐᓂᒃ. ᐃᖏᕐᕋᑎᓪᓗᒋᑦ ᐊᖅᑯᓵᓚᐅᖅᑐᖅ ᐃᓄᒃᐸᓱᒡᔪᖕᒥᒃ, ᑕᐃᓐᓇ 

ᐃᑲᔪᓚᐅᖅᑐᖅ ᔮᓐ ᕋᐃᒥᒃ 1854ᒥ. ᐃᓚᐅᖃᑕᐅᓕᓚᐅᖅᑐᖅ ᕿᑭᖅᑕᒃᑯᑦ ᐅᓂᒃᑳᑦᑎᐊᖅᐸᒃᖢᓂᓗ 

ᓄᓇᙳᐊᓕᐅᖅᖢᓂᓗ ᓇᓃᓐᓂᖏᑦ ᕗᕌᓐᑭᓚᒃᑯᓐᓂᙶᖅᑐᓂᒃ ᐊᒻᒪᓗ ᑕᑯᔭᐅᓚᐅᕐᓂᖓ ᑭᕕᓚᐅᖅᑐᖅ 

ᐅᒥᐊᕐᔪᐊᖅ ᖃᓂᒋᔮᓂ O’Reilly Islandᒥᒃ Adelaide Peninsulaᖓᓂᒃ . ᓄᓇᙳᐊᓕᐅᖅᑕᖓᓂᒃ ᕼᐋᓪ 

ᐃᓚᖃᓯᐅᑎᓚᐅᖅᑕᖏᑦ ᐃᓄᒃᑐᑦ ᐊᑎᖏᑦ ᐃᓄᒃᐸᓱᒡᔫᑉ ᐅᖃᐅᓯᕆᔭᖏᑦ. ᖃᐅᔨᔭᖏᑦ ᖃᓄᐃᓕᓚᐅᕐᓂᖏᑦ 

ᕗᕌᓐᑭᓚᒃᑯᓐᓂᙶᖅᑐᑦ ᐅᓄᕐᓂᖅᓴᐅᓕᕋᓗᐊᖅᑎᓪᓗᒋᑦ ᖃᐅᔨᓴᓪᓚᑦᑖᕈᓐᓇᓚᐅᙱᑦᑐᖅ ᕿᑭᖅᑕᒥ 

ᐱᓗᐊᖅᑐᒥᒃ ᐊᐱᓗᐊᕐᓂᖓᓂᒃ ᐊᒻᒪᓗ ᐃᓄᐃᑦ ᐱᖃᑎᒋᔭᖏᑦ ᐅᑎᕈᒪᓕᕐᓂᖏᓐᓂᒃ ᓄᓇᒥᖕᓄᑦ. 

  



ᕗᕆᑐᕆᒃ ᓱᕚᑦᑲᐅᑉ ᕿᓂᕐᓂᖓ ᕗᕌᓐᑭᓚᓐᒥᒃ (1878 – 1880)   

ᓚᐃᔪᓪ ᑎᒃ, ᖃᐅᔨᓴᖅᑎᓂᒃ ᐊᐅᓚᑦᑎᔨᐅᔪᖅ, ᕗᕌᓐᑭᓚᓐ ᓇᓗᔭᐅᓂᖓ 

 

1878 – 80ᖑᑎᓪᓗᒍ ᕗᕆᑐᕆᒃ ᓱᕚᑦᑲ ᒥᐊᓕᒐᕐᒥᐅᑕᓂᒃ ᐅᓇᑕᖅᑐᒃᓴᐅᔪᖅ ᐸᕐᓇᓚᐅᖅᑐᖅ ᑭᖑᓪᓕᖅᐹᒥ 

ᕿᓂᕆᐊᕐᔪᐊᖅᑐᓂᒃ ᕗᕌᓐᑭᓚᒃᑯᓐᓂᒃ. ᐊᑭᓕᖅᑕᐅᓪᓗᓂ ᒥᐊᓕᒐᐃᑦ ᓄᓇᓕᕆᔨᒃᑯᖏᓐᓂᒃ ᓱᕚᑦᑲ ᑎᓴᒪᓂᒃ 

ᐃᖅᑲᓇᐃᔭᖃᑎᒥᖕᓂᒃ ᐱᖃᑎᖃᖅᖢᓂ ᐊᐅᓪᓚᓚᐅᖅᑐᑦ ᑲᖏᖅᖢᐊᓘᑉ ᐃᓗᐊᓂ 1878ᖑᑎᓪᓗᒍ. 

ᐊᕐᕌᒍᙳᒃᑲᓐᓂᕐᒪᑦ ᐊᐅᓪᓚᓕᓚᐅᖅᑐᑦ ᐅᒃᑯᓯᒃᓴᓕᒃᑰᖅᖢᑎᒃ ᕿᑭᖅᑕᒧᙵᐅᓪᓗᑎᒃ, ᐃᓚᖃᖅᖢᑎᒃ 

ᐃᓄᒐᓇᖕᓂᒃ ᐃᓚᐅᖃᑕᐅᓪᓗᓂ ᐃᐱᕐᕕᒃ, ᑕᐃᓐᓇ ᐃᑲᔪᓚᐅᖅᓯᒪᔪᖅ ᒪᕐᕈᐃᖅᓱᖅᖢᓂ ᕼᐋᓪᒥᒃ 

ᕿᓂᕆᐊᖅᑎᓪᓗᒍ ᕗᕌᓐᑭᓚᒃᑯᓐᓂᒃ. ᑲᑎᖦᖢᒋᑦ 5,232 ᑭᓛᒥᑐᔅᓂᒃ ᐃᖏᕐᕋᓚᐅᖅᑐᑦ ᕿᓂᕆᐊᖅᖢᑎᒃ. 

ᓱᕚᑦᑲ ᐃᖅᑲᓇᐃᔭᖃᑎᖏᓪᓗ ᐅᐸᓚᐅᖅᑐᑦ ᕗᕌᓐᑭᓚᑦᑯᓐᓂᒃ ᐅᖃᐅᓯᕆᔭᐅᓚᐅᖅᑐᓂᒃ 

ᖃᐅᔨᔭᐅᓂᕋᖅᑕᐅᓚᐅᖅᑐᓂᒃ ᕿᑭᖅᑕᒥ. ᓇᓂᓯᓪᓗᑎᒡᓗ ᓄᑖᓂᒃ ᖃᐅᔨᔭᐅᓚᐅᙱᑦᑐᓂᒃ, ᑕᒪᕐᒥᒃ 

ᐊᑭᙵᓂᒃ ᑲᓇᖕᓇᖓᓂᒡᓗ ᕿᑭᖅᑕᒥᒃ, Adelaide Peninsulaᒥᒃ ᓴᓐᓂᖓᔪᖅ ᑰᑉ ᖃᓂᒋᔮᓂ, ᐊᒻᒪᓗ 

O’Reilly Island ᖃᓂᒋᔮᓂ. ᕿᓂᖅᑎᓪᓗᒋᑦ ᓱᕚᑦᑲ ᐃᓚᖏᓪᓗ ᐊᐱᖅᓱᓚᐅᖅᑐᑦ ᐃᓗᖕᓂᒃ ᐅᓄᖅᑐᓂᒃ 

ᑕᑯᓚᐅᖅᓯᒪᔪᑦ ᕗᕌᓐᑭᓚᓐ ᐅᒥᐊᕐᔪᐊᕐᒦᓚᐅᖅᑐᓂᒃ ᐊᒻᒪᓗ ᑲᑦᑐᓚᐅᕐᒥᔪᑦ ᒪᕐᕈᐃᖅᓱᖅᖢᑎᒃ ᐅᒥᐊᕐᔪᐊᕐᒥᐅᑕᑦ 

ᓯᑯᓯᒪᑎᓪᓗᒋᑦ. ᕿᓂᑦᑎᐊᕋᓗᐊᕋᒥ ᑎᑎᕋᖅᓯᒪᔪᓂᒃ ᕗᕌᓐᑭᓚᒃᑯᓐᓂᒃ ᓇᓂᓯᓚᐅᙱᑦᑐᖅ, 

ᐃᓚᓯᒃᑲᓐᓂᖅᖢᓂᓗ ᖃᐅᔨᓴᓚᐅᖅᑕᖏᓐᓂᒃ ᕋᐃ, ᒪᑭᓕᓐᑖᒃ ᐊᒻᒪᓗ ᕼᐊᓪ.   

 

ᓱᕚᑦᑲ ᕿᓂᕐᓂᖓ ᑲᒪᓇᓚᐅᖅᑐᖅ ᐃᓄᖕᓂᒃ ᐃᑲᔪᖅᑎᖃᕐᓂᖓᓂᒃ, ᕼᐋᓪᑎᑐᑦ, ᐊᒻᒪᓗᒃᑲᓐᓂᖅ 

ᑎᑎᕋᐅᓯᕆᑦᑎᐊᕐᓂᖏᓐᓂᑦ ᐃᓄᐃᑦ ᐃᓕᖅᑯᓯᖏᓐᓂᒃ ᖃᐅᔨᒪᔭᖏᓐᓂᒡᓗ. ᑎᑎᕋᖅᑕᖏᑦ 

ᓴᖅᑭᑎᑕᐅᓚᐅᖅᑐᑦ ᓱᕚᑦᑲ ᑎᑎᕋᖅᑎᐅᓪᓗᓂ ᐊᒻᒪᓗ ᕕᓕᐊᒻ ᒋᐅᑐᕐ. ᐊᒻᒪᓗᒃᑲᓐᓂᖅ ᔫᕐᒪᓂᒥᐅᑕᖅ 

ᕼᐃᓐᓄᕆᒃ ᑯᓄᑦᓴᒃ ᑎᑎᕋᖅᑕᖏᓐᓂᒃ ᓴᖅᑭᑦᑐᖃᓚᐅᖅᑐᖅ ᐅᓂᒃᑳᖅᑐᒥᒃ ᕿᓂᓚᐅᖅᑕᖏᓐᓂᒃ ᔫᕐᒪᓂᑎᑐᑦ 

ᐊᒻᒪᓗᒃᑲᓐᓂᖅ ᑎᑎᕋᐅᔭᖅᑎᐅᓚᐅᖅᑐᖅ ᓴᖅᑭᑎᑕᐅᔪᒥᒃ. ᑎᑎᕋᐅᔭᖅᑕᖏᑦ ᓇᑦᑎᓕᖕᒥᐅᑕᙳᐊᑦ ᓱᕚᑦᑲᒥᒃ 

ᐃᑲᔪᓚᐅᖅᑐᑦ, ᐊᓐᓄᕌᖏᑦ, ᐱᖁᑎᖏᑦ ᐊᒻᒪᓗ ᐊᐅᓪᓚᕈᑎᒋᕙᒃᑕᖏᑦ ᓴᖅᑭᑎᑦᑎᑦᑎᐊᓚᐅᖅᑐᑦ ᐃᓄᖕᓂᒃ 

ᐊᓯᖏᓪᓕ ᐅᖃᐅᓯᖃᓗᐊᙱᑉᐸᒃᑎᓪᓗᒋᑦ ᕿᓂᕆᐊᓚᐅᖅᑐᓂᒃ. ᐅᔾᔨᕐᓇᑦᑎᐊᓛᖅ ᓄᓇᙳᐊᓕᐅᖅᑕᖓ 

ᕗᕌᓐᑭᓚᒃᑯᓐᓂᒃ ᕿᓂᕐᕕᒋᔭᐅᓚᐅᖅᑐᓂᒃ ᕿᑭᖅᑕᒥ, ᐃᓚᓯᒪᓪᓗᓂ ᐃᓗᕕᕐᕕᒋᔭᐅᓚᐅᖅᑐᓂᒃ ᐊᒻᒪᓗ 

ᐊᓯᖏᓐᓂᒃ ᓇᓂᔭᐅᓚᐅᖅᑐᓂᒃ ᓱᕚᑦᑲᒃᑯᓐᓂᒃ ᕿᑭᖅᑕᒥ. ᓄᓇᙳᐊᓕᐅᖅᑕᖓ ᑎᑎᕋᐅᔭᓚᐅᖅᑕᖏᓪᓗ 

ᑐᖅᑯᖅᓯᒪᔪᑦ ᑲᓇᑕᐅᑉ ᕿᒥᕐᕈᐊᒃᑯᕕᖓᓂᒃ ᐃᑦᑕᕐᓂᓴᒃᑯᕕᖓᓂᒡᓗ ᐋᑐᕚᒥ. ᓄᓇᙳᐊᓕᐅᓚᐅᖅᑕᖓ 

ᑕᑯᒃᓴᐅᔪᓂᒃ ᐃᑲᔪᕈᑎᐅᓛᖑᔪᖅ ᕗᕌᓐᑭᓚᒃᑯᑦ ᓇᓃᓚᐅᕐᓂᖏᓐᓂᒃ ᐊᒻᒪᓗ ᓇᐅᒃᑰᓚᐅᕐᓂᖓᓂᒃ ᕗᕌᓐᓯᔅ 

ᑯᕉᓯᐅᕐ ᐊᒻᒪᓗ ᐅᒥᐊᕐᔪᐊᖁᑎᖏᑦ.  

 

ᐃᓄᐃᑦ ᐃᑲᔪᑦᑎᐊᓚᐅᕐᒪᑕ ᕿᓂᖅᑎᑦ ᖃᐅᔨᔪᓐᓇᓕᓚᐅᖅᑐᑦ ᕗᕌᓐᑭᓚᒃᑯᑦ ᖃᓄᐃᓕᓚᐅᕐᓂᖏᓐᓂᒃ ᐊᒻᒪᓗ 

ᐅᒥᐊᕐᔪᐊᖏᒃ ᖃᓄᐃᓕᓚᐅᕐᓂᖏᖕᓂᒡᓗ. ᓇᓂᓯᔪᓐᓇᓚᐅᖅᑐᑦ ᐃᓄᐃᑦ ᕿᑭᖅᑕᕐᒧᐊᖅᐸᓚᐅᕐᒪᑕ 

ᐊᖑᓇᓱᒃᖢᑎᒃ. ᑐᓴᓚᐅᖅᓯᒪᙱᖦᖢᑎᒃ ᕗᕌᓐᑭᓚᒃᑯᓐᓂᒃ ᖃᓄᐃᒻᒪᓪᓗ ᓴᖅᑭᓚᐅᕐᓂᖏᓐᓂᒃ, ᐃᓄᐃᑦ 

ᓇᓂᓯᖃᑦᑕᓚᐅᖅᑐᑦ ᐱᖁᑎᕕᓂᖏᓐᓂᒃ ᐊᐅᓪᓛᖅᖢᑎᒃ 1840ᖏᓐᓂᒃ, 1850ᖏᓐᓂᒃ, 1860ᖏᓐᓂᒡᓗ. 

ᐃᓄᐃᑦ ᐅᖃᐅᓯᕆᕙᓚᐅᖅᑕᖏᑦ ᖃᓪᓗᓈᓂᒃ ᑕᑯᓪᓗᑎᒃ ᕗᕌᓐᑭᓚᒥᒃ ᐱᖃᑎᖃᖅᑐᒃᓴᐅᓚᐅᖅᑐᑦ. 

ᐊᓯᐊᒍᑦᑕᐅᖅ ᐃᓄᐃᑦ ᐅᖃᐅᓯᖃᓚᐅᖅᑐᑦ ᑕᑯᓂᕋᖅᖢᑎᒃ ᐅᒥᐊᕐᔪᐊᕐᒥᒃ ᐃᓄᖃᙱᑦᑐᒥᒃ ᕿᑭᖅᑕᐅᑉ 

ᖃᓂᒋᔮᓂ, ᐊᒻᒪᓗᒃᑲᓐᓂᖅ ᐅᐊᑦᑎᐊᕈᙳᒃᑲᓐᓂᕐᒪᑦ ᑕᑯᓂᕋᖅᖢᑎᒃ ᐅᒥᐊᕐᔪᐊᕐᒥᒃ O’Reilly Island 

ᖃᓂᒋᔮᓂᒃ, Adelaide Peninsula ᐊᑭᙵᖓᓂᒃ. ᖃᐅᔨᒪᓚᐅᙱᓐᓇᒥᒃ ᖃᓄᐃᑦᑕᕆᐊᒃᓴᖏᓐᓂᒃ 

ᕗᕌᓐᑭᓚᒃᑯᑦ, ᐃᓄᐃᑦ ᐃᑲᔪᕆᐊᖅᑐᓚᐅᙱᑦᑐᑦ ᓇᒡᕚᒐᒃᓴᒥᓂᒡᓕ ᐃᓱᒪᖔᓚᐅᖅᑐᑦ ᐊᑐᕈᓐᓇᖅᑕᒥᖕᓂᒃ 

ᐊᖑᓇᓱᒍᑎᖕᓄᑦ ᐊᓯᖏᓐᓄᓪᓗ. 

  



ᐃᓄᒃᑐᓚᐅᖅᐸᑦ? 

ᓚᐃᔪᓪ ᑎᒃ, ᖃᐅᔨᓴᖅᑎᓂᒃ ᐊᐅᓚᑦᑎᔨᐅᔪᖅ, ᕗᕌᓐᑭᓚᓐ ᓇᓗᔭᐅᓂᖓ 

 

ᐊᖏᖃᑎᒋᔭᐅᙱᓛᖑᔪᕐᓕ ᕗᕌᓐᑭᓚᐅᑉ ᐅᒥᐊᕐᔪᐊᖓᓃᓚᐅᖅᑐᑦ ᐃᓄᒃᑐᓚᐅᕆᐊᒃᓴᖏᓐᓂᒃ. ᐳᕆᑕᓐᒥᒃ 

ᖃᐅᔨᔭᕆᐅᓚᐅᖅᑐᑦ ᐃᓄᒃᑐᓚᐅᕐᓂᖏᓐᓂᒃ 1854ᒥ ᓘᒃᑖᖅ ᔮᓐ ᕋᐃ ᐅᖃᐅᓯᖃᕐᒪᑦ ᐃᓄᖕᓂᒃ 

ᐅᓂᒃᑳᖅᑕᐅᓚᐅᖅᑐᓂᒃ ᐅᔾᔨᕆᓚᐅᖅᑕᒥᓂᒃ ᑎᒦᑦ ᓂᕆᔭᐅᔪᕕᓂᐅᓂᖏᓐᓂᒃ ᕿᑭᖅᑕᒥ. ᐳᕆᑕᓐᒥᐅᑕᐃᑦ 

ᐃᓱᒫᓗᓕᓚᐅᖅᑐᑦ ᕋᐃ ᐅᖃᐅᓯᕆᔭᖏᓐᓂᒃ, ᐱᓗᐊᖅᑐᒥᒃ ᐃᓱᒫᓗᓚᐅᖅᑐᖅ ᕗᕌᓐᑭᓚᓐ ᓄᓕᐊᖓ, 

ᑕᐃᒪᓐᓇᐃᓐᓇᔭᙱᑦᑎᐊᕐᓂᕋᖅᖢᓂᒋᑦ ᐅᐃᖓᑕ ᐅᒥᐊᕐᔪᐊᖃᑎᒋᓚᐅᖅᑕᖏᓐᓂᒃ. ᐱᖃᓐᓈᖃᕋᒥ ᓵᕈᓪᔅ 

ᑎᑭᓐᔅᒥᒃ, ᑎᑎᕋᖁᔨᓚᐅᖅᑐᖅ ᑕᐃᒪᓐᓇ ᐅᖃᓚᐅᕐᓂᖓ ᓴᒡᓗᖁᓪᓗᓂᐅᒃ. ᑎᑭᓐᔅ ᑎᑎᕋᓕᓚᐅᖅᑐᖅ 

ᑐᓵᒻᒪᕆᑦᑎᐊᖅᑐᑦ ᐱᓕᕆᒃᑲᐅᔪᑦ ᐅᒥᐊᕐᔪᐊᕐᒥ ᐃᓄᒃᑐᕋᔭᙱᑦᑎᐊᕋᔭᕐᓂᖏᓐᓂᒃ. ᐅᖃᓚᐅᖅᑐᖅ 

ᐃᓄᒃᑐᖅᑐᕕᓂᐅᒃᐸᑦ ᐃᓄᖕᓂᒃ ᓂᕆᔭᐅᖔᕋᔭᓚᐅᖅᑐᑦ ᓇᓂᓯᔪᓂᒃ ᑎᒥᓂᒃ. ᑎᑭᓐᔅ 

ᑕᐃᒪᓐᓇᐃᓐᓇᓱᒋᓂᖕᒥᓂᒃ ᓴᖅᑭᑎᑦᑎᓚᐅᙱᑦᑐᖅ ᐱᓪᓚᑦᑖᖑᔪᓂᒃ, ᐃᓱᒪᖃᕋᒥ ᐳᕆᑕᓐ ᐊᔪᙱᓛᖑᖕᒪᑦ 

ᐃᓄᖏᑦ ᐱᐅᓛᖑᓪᓗᑎᒃ ᑕᐃᒪᓐᓇᐃᓇᔭᙱᑦᑎᐊᖅᑐᓪᓕ, ᐃᒃᑯᐊᖔᕐᓕᒎᖅ ᐃᓄᐃᑦ ᑕᐃᒪᓐᓇ ᐱᖔᕋᔭᖅᑐᑦ 

ᓱᒃᑯᐊᓘᖕᒪᑕ ᐊᔪᖅᑐᐊᓘᖕᒪᑕᓗ ᐃᓕᖅᑯᓯᖃᑦᑎᐊᕆᐊᒃᓴᖅ.   

 

1860ᖑᑎᓪᓗᒍ, ᓵᕈᓪᔅ ᕗᕌᓐᓯᔅ ᕼᐋᓪ ᐊᐱᖅᓱᓚᐅᖅᓯᒪᔪᖅ ᐃᓄᖕᓂᒃ, ᒪᕐᕉᒡᓗ ᐅᖃᐅᓯᖃᒃᑲᓐᓂᖅᑑᒃ 

ᑕᑯᓚᐅᕐᓂᕐᒥᖕᓂᒃ ᐃᓄᒃᑐᖅᑐᖃᖅᑐᕕᓂᕐᓂᒃ  ᕗᕌᓐᑭᓚᐅᑉ ᐅᒥᐊᕐᔪᐊᖓᓃᓚᐅᖅᑐᓂᒃ. ᐅᖃᓚᐅᖅᑑᒃ 

ᐃᓄᒃᐸᓱᒡᔪᒃ ᐅᖃᐅᓯᕆᓚᐅᖅᓯᒪᔭᒥᓂᑐᑦ ᕋᐃᒧᑦ 1854ᖑᑎᓪᓗᒍ ᐊᒻᒪᓗ ᐃᕕᓱᒃ. ᐃᓄᒃᐸᓱᒡᔪᒃ 

ᐅᓂᒃᑳᓚᐅᖅᑐᖅ ᑕᑯᓚᐅᕋᒥᒎᖅ ᕗᕌᓐᑭᓚᒃᑯᑦ ᑕᖕᒫᕐᕕᒋᔭᕕᓂᖓᓐᓂᒃ ᑲᒫᓗᑯᑖᒃ ᐃᓗᓕᖃᖅᑐᖅ 

ᐆᓯᒪᐸᓗᒃᑐᓂᒃ ᐃᓄᖕᒥᙶᖅᑐᕕᓂᕐᓂᒃ, ᐃᕙᓱᓗᒡᓗ ᐅᓂᒃᑳᖅᖢᓂ ᑎᒥᒐᓛᓗᖕᓂᒃ ᑕᑯᓂᕋᖅᖢᓂ ᑎᒦᑦ 

ᐱᓚᒃᑐᖅᓯᒪᔪᓂᒃ ᓲᕐᓗᓕᒎᖅ ᓂᕆᕝᕕᒋᔭᐅᔪᕕᓂᕐᓂᒃ. ᐊᓯᖏᑦᑕᐅᖅ ᑕᐃᒪᓐᓇᑎᑐᑦ ᑕᑯᓂᕋᖅᖢᑎᒃ ᐃᓄᐃᑦ 

ᐅᖃᓚᐅᖅᓯᒪᔪᑦ ᕿᓂᕆᐊᖅᑐᒧᑦ ᕗᕆᑐᕆᒃ ᓱᕚᑦᑲᒧᑦ 1879-80ᖑᑎᓪᓗᒍ. ᐅᖃᓚᐅᖅᑐᖅᑕᐅᖅ ᑕᐃᓐᓇ 

ᐅᔾᔨᓂᒡᔨᕗᖅ, ᐊᖓᒃᑯᖅ, ᑕᑯᓚᐅᕐᓂᕐᒥᓂᒃ ᐊᕐᕌᒍᖃᖅᖢᓂ 12ᓂᒃ ᓴᐅᓂᕐᓂᒃ ᐊᒻᒪᓗ ᓂᐊᖁᕕᓂᕐᓂᒃ 

ᐅᒥᐊᕐᔪᐊᖃᓚᐅᖅᑐᒥᒃ ᕿᑭᖅᑕᑯᓗᖕᒥᒃ ᖃᓂᒋᔮᓂ ᕿᑭᖅᑕᐅᑉ. ᐅᓄᖅᑐᒡᒎᖅ ᓴᐅᓃᑦ ᑭᓪᓗᖅᑕᐅᔪᕕᓂᐅᔪᑦ, 

ᐅᖃᖃᑕᓕᖅᖢᑎᒃ “ᖃᓪᓗᓈᑦ ᐃᓄᒃᑐᖅᑐᐊᓘᓕᓚᐅᖅᑐᑦ”. ᐅᓂᒃᑳᖅᑕᐅᔪᑦ ᑎᑎᕋᓚᐅᖅᑕᖏᑦ ᕼᐋᓪ ᐊᒻᒪᓗ 

ᓱᕚᑦᑲᐅᑉ ᓇᓗᔭᐅᔪᒻᒥ ᑲᑎᖅᓱᖅᓯᒪᔭᖏᓐᓂᒃ. 

 

ᑕᐃᒪᓐᓇ ᐱᙱᓐᓂᕋᐃᔪᒪᒧᑦ ᑖᒃᑯᓂᖓ, ᐊᖓᔪᖅᑳᖑᓂᖅᓴᑦ ᐅᓇᑕᖅᑐᒃᓴᐅᔪᓐᓇᖅᑐᓄᑦ ᐅᒥᐊᕐᔪᐊᓄᑦ 

ᒪᓕᒐᓕᐅᖅᑎᑦ ᐊᒃᓱᕈᓕᓚᐅᖅᑐᑦ ᓴᒡᓗᓂᕋᓪᓗᑎᒃ ᐃᓄᒃᑐᖅᑐᖃᓚᐅᕐᓂᖏᓐᓂᒃ ᕗᕌᓐᑭᓚᒃᑯᓐᓂᒃ. 

ᑎᑎᕋᓚᐅᖅᑐᑦ “ᓚᓐᑕᓐ ᑕᐃᒪᒻᔅ”ᒧᑦ ᐃᓱᒪᑕᖅ ᕗᕆᑐᕆᒃ ᕆᑦᓱᕐᑦ ᓴᒡᓗᓂᕋᖅᖢᓂᒋᑦ ᓱᕚᒃᑲᒧᑦ  

ᐅᓂᒃᑳᓚᐅᖅᑐᑦ ᐃᓄᐃᑦ ᐃᓄᒃᑐᖅᑐᖃᕐᓂᕋᐃᔪᑦ. ᐅᖃᐅᓯᖃᓚᐅᖅᑐᖅ ᓴᐅᓂᖏᒡᒎᖅ ᑭᓪᓗᖅᓯᒪᓚᐅᖅᑐᑦ 

“ᐃᓄᖕᓂᒃ ᑕᐃᒪᓐᓇᐃᑎᑕᐅᔪᒃᓴᐅᔪᕕᓂᐅᖕᒪᑕ”. ᕆᑦᓱᕐᑦ ᐊᖏᖃᑎᖃᓕᓚᐅᖅᑐᖅ ᓵᕐᕈᓪᔅ ᑎᑭᓐᔅᒥᒃ, 

ᐅᖃᐅᓯᖃᙱᖦᖢᓂᓗᑦᑕᐅᖅ ᖃᓄᖅ ᖃᐅᔨᒪᓇᔭᕐᓂᕐᒥᓂᒃ ᐃᓄᖕᓂᖔᖅ ᐃᓄᒃᑐᖅᑐᖃᕋᓱᖕᓂᕐᒥᓂᒃ.  

 

1992ᒥ ᐃᑦᑕᕐᓂᓴᓕᕆᔨ ᐋᓐ ᑮᓐᓕᓴᐃᑦ ᐃᑲᔪᖅᑎᖏᓪᓗ ᖃᐅᔨᓴᓚᐅᖅᑐᑦ 400ᖑᐸᓗᒃᑐᓂᒃ ᓴᐅᓂᕐᓂᒃ 

ᕗᕌᓐᑭᓚᒃᑯᓐᓂᙶᖅᑐᓂᒃ ᕿᑭᖅᑕᕐᒥ ᒪᑭᓕᓐᑖᒃ ᑎᑎᕋᖅᑕᖏᓐᓂᒃ ᐅᒥᐊᕐᔪᐊᖃᕐᓂᕋᐃᔭᐅᓚᐅᕐᓂᖓᓂᒃ 

ᒪᓕᒃᖢᑎᒃ. ᐃᑦᑕᕐᓂᓴᓕᕆᔨᑦ ᐅᖃᓚᐅᖅᑐᑦ ᓴᐅᓃᒡᒎᖅ ᐱᓚᒃᓯᒪᓂᖏᑦ ᓂᖀᔭᖅᑕᐅᓂᑯᑎᑐᑦ ᐱᓚᒃᓯᒪᔪᑦ. 

ᖃᐅᔨᔭᐅᔪᑦ ᐃᑦᑕᕐᓂᐊᓴᕐᓂᒃ ᐃᓄᒃᑐᓪᓚᑦᑖᓚᐅᕐᓂᖏᓐᓂᒃ ᕗᕌᓐᑭᓚᒃᑯᑦ ᕿᒪᒃᓯᓚᐅᖅᖢᑎᒃ ᐅᒥᐊᕐᔪᐊᖕᓂᒃ 

1848ᖑᑎᓪᓗᒍ? 

  



ᐃᓄᐃᑦ ᖃᓪᓗᓈᓪᓗ ᐊᐳᕆᐅᑦᑎᓪᓗᒋᑦ 1830ᒥᑦ 1930ᒧᑦ. 

ᓚᐃᔪᓪ ᑎᒃ, ᖃᐅᔨᓴᖅᑎᓂᒃ ᐊᐅᓚᑦᑎᔨᐅᔪᖅ, ᕗᕌᓐᑭᓚᓐ ᓇᓗᔭᐅᓂᖓ 

 

ᐅᓇᑕᖅᑐᒃᓴᐅᔪᓐᓇᖅᑐᓄᑦ ᐅᒥᐊᕐᔪᐊᓄᑦ ᒪᓕᒐᓕᐅᖅᑎᑦ ᕿᓂᖅᑎᑦᑎᑎᓪᓗᒋᑦ ᓱᓪᓗᐊᓗᒃᑰᕐᓂᕐᒥᒃ ᐊᒻᒪᓗ 

ᕗᕌᓐᑭᓚᒃᑯᓐᓂᒃ ᐃᓄᐃᑦ ᖃᓪᓗᓈᓪᓗ ᐊᐳᓚᐅᖅᓯᒪᔪᑦ ᐅᑭᐅᖅᑕᖅᑐᒥ. ᕿᓂᖅᑐᖃᖃᑦᑕᖅᑎᓪᓗᒍ 

ᐊᐳᖅᐸᖕᓂᖏᑦ ᐃᑲᔪᕐᓂᖃᓕᓚᐅᖅᑐᖅ ᖃᓪᓗᓈᓂᒃ ᕿᓂᖅᑎᓂᒃ. Prince Regent Inletᒦᑎᓪᓗᓂ 1829ᒥ 

1830ᒧᑦ, ᑳᑉᑎᓐ ᔮᓐ ᕌᔅᑯᑦ ᐃᓄᖕᓂᒃ ᑕᐅᖅᓯᖄᑎᖃᖃᑦᑕᓚᐅᖅᑐᑦ ᓂᕿᓂᒃ, ᓲᕐᓗ ᓇᓄᕐᓂᒃ, ᑎᕆᒐᓂᐊᕐᓂᒃ 

ᐊᒻᒪᓗ ᓇᑦᑎᕐᓂᒃ. ᑕᐅᖅᓰᑲᑎᒌᖃᑦᑕᓚᐅᕐᑐᑦ ᒪᕐᕉᖕᓂᒃ ᐊᕐᕌᒎᖕᓂᒃ, ᑕᐃᒪᓐᓇᐃᖃᑎᒌᖃᑦᑕᕐᒪᑎᒃ ᕌᔅᑯᑦ 

ᐆᒪᔪᓐᓇᓚᐅᖅᑐᑦ. ᖃᑯᒎᖑᒃᑲᓐᓂᖅᑎᓪᓗᒍ ᐃᑲᔪᓚᐅᕐᒥᔪᑦ ᔪᐊᕐᔨ ᐹᒃᒥᒃ ᑎᑭᒻᒪᑦ ᐃᓇᖏᖅᓯᔭᖅᑐᖔᖅᖢᓂ 

ᕿᓂᖅᑐᓂᒃ ᕌᔅᑯᓐᓂᒃ ᐊᓯᐅᖕᒪᑕ. ᓇᑦᑎᓕᖕᒥᐅᑦ ᖃᐅᔨᑎᖃᑦᑕᓚᐅᖅᑕᖏᑦ ᓇᒧᙵᐅᒋᐊᒃᓴᖅ. ᓲᕐᓗ ᔭᐃᒻᔅ 

ᑲᓛᕐᒃ ᕌᔅ ᐊᐅᓪᓚᕐᒪᑦ Prince Regent Inletᒧᑦ 1829ᖑᑎᓪᓗᒍ ᐅᓪᓗᕆᐊᖅ ᖃᐅᔨᑎᑦᑎᓚᐅᖅᑐᖅ ᔭᐃᒻᔅ 

ᑲᓛᕐᒃ ᕌᔅᒥᒃ ᐃᐱᐅᑕᖓᑕ Boothia Peninsulaᑰᖅᖢᑎᒃ ᑕᓗᕐᔪᐊᕐᒧᑦ, ᐊᓱᐃᓛᒃ ᕌᔅ North Magnetic 

Poleᒧᐊᕈᓐᓇᓕᓚᐅᖅᑐᖅ ᐊᑭᙵᖓᓂ ᓄᕗᐊᕐᔪᐊᓂ.  ᐅᓪᓗᕆᐊᖅ ᐅᓂᒃᑳᑦᑎᐊᓚᐅᖅᑐᖅ ᕌᔅᒧᑦ 

ᓇᓃᓐᓂᖓ ᐃᒪᖅ ᓄᓇ ᐊᕕᒃᓯᑎᑦᑎᓯᒪᔪᖅ ᕿᑭᖅᑕᒥ, ᕿᑭᖅᑕᑯᓗᒡᓗ. ᑖᓐᓇ ᕿᑭᖅᑕᑯᓗᒃ 

ᐊᔪᖅᓯᕝᕕᒋᓕᕋᔭᓛᖅᑕᖓ ᕗᕌᓐᑭᓚᐅᑉ ᐊᕙᑎᑲᓴᖕᓂᒃ ᐊᕐᕌᒍᓂᒃ. 

 

ᐃᓄᖕᓄᑦᑕᐅᖅ ᐃᑲᔪᕈᑎᖃᓚᐅᖅᑐᑦ ᐹᖅᓯᖃᑦᑕᓕᓵᖅᖢᑎᒃ. ᖃᓪᓗᓈᑦ ᕿᔪᖏᑦ ᓴᕕᕋᔭᖏᓪᓗ 

ᐱᔪᒥᓇᕆᔭᐅᓚᐅᖅᑐᑦ ᐃᓄᖕᓂᒃ − ᓲᖃᐃᒻᒪ ᐱᖃᓗᐊᙱᒻᒪᑕ. ᕿᔪᖕᓂᒃ ᐃᒪᒃᑯᑦ ᑎᑭᑉᐸᒃᑐᓂᒃ ᓄᓇᒥᓪᓗ 

ᓴᕕᕋᔭᖕᓂᒃ ᐱᖃᑐᐃᓐᓇᖃᑦᑕᕋᒥ, ᓇᑦᑎᓕᖕᒥᐅᑦ ᓇᒡᕚᕈᓐᓇᖅᑕᖏᑦ ᕌᔅ ᕿᒪᓚᐅᖅᑕᖓᓂᑦ ᐅᒥᐊᕐᔪᐊᕐᒥᒃ 

ᐊᑎᖃᖅᑐᒥᒃ ᕕᒃᑐᕆᒥᒃ ᖃᓪᓗᓈᖅᓯᐅᕕᖕᒥᒃ. ᑕᐃᒪᓐᓇ ᑐᐊᕐᕋᑎ ᐃᐳ ᑎᑎᕋᓚᐅᖅᑐᖅ ᐊᑦᑎᖅᑕᐅᔪᕕᓂᕉᖅ 

ᐃᓄᖕᓂᒃ ᖃᓪᓗᓈᓂᒃ ᑕᑯᖃᑦᑕᓚᐅᕋᒥᒃ ᑕᐃᑲᓂ. ᓇᑦᑎᓕᖕᒥᐅᓄᑦ ᕿᒪᒃᑕᐅᔪᖅ ᐅᒥᐊᕐᔪᐊᖅ 

ᐊᑐᒐᒃᓴᖃᐅᓚᐅᖅᑐᖅ ᐊᑯᓂᐊᓗᒃ. ᑭᓯᐊᓂᓕ ᖃᓪᓗᓈᓂᒃ ᑕᑯᒐᔪᓚᐅᙱᑦᑐᑦ 1800ᖏᓐᓂ 

ᐊᓯᔾᔨᖅᑎᑦᑎᓗᐊᙱᖦᖢᓂᓗ ᐃᓄᖕᓂᒃ 1900ᖏᓐᓂᐅᙱᑦᑐᕐᓕ ᐊᓯᔾᔨᖅᑎᑦᑎᓂᖓ ᐃᓄᖕᓂᒃ. 

 

ᐊᐳᓚᐅᖅᑐᑦ ᕿᓂᕆᐊᖅᑐᒥᒃ ᕋᐅᓪ ᐊᒪᓐᓴᓐᒥᒃ ᖃᐅᔨᕆᐅᖅᑎᓪᓗᒍ ᓱᓪᓗᐊᓗᖕᒥᒃ ᐅᐊᓕᓂᕐᒥᑦ ᕿᑭᖅᑖᓗᖕᒧᑦ 

ᑕᕆᐅᒃᑯᑦ, ᐊᒻᒪᓗ ᕿᓂᖅᑎᒥᒃ ᑯᓅᑦ ᕌᔅᒥᐅᓴᓐᒥᒃ, ᑎᑎᕋᕆᐊᖅᑐᖅᑐᖅ ᐃᓄᐃᑦ ᐃᓕᖅᑯᓯᖏᓐᓂᒃ ᑲᓛᖦᖠᕐᒥᑦ 

ᐊᓛᔅᑲᒧᑦ. ᑕᒪᕐᒥᒃ ᑖᒃᑯᐊ ᕿᓂᖅᑏᑦ ᐃᓄᖕᓃᖃᑎᖃᓚᐅᖅᑐᑦ ᐊᑯᓂᐸᓗᒃ ᑎᑎᕋᖅᐸᒃᖢᑎᒡᓗ 

ᐃᓕᖅᑯᓯᖏᓐᓂᒃ ᖃᓄᕐᓗ ᐃᓅᔪᓐᓇᕐᓂᖏᓐᓂᒃ ᐅᑭᐅᖅᑕᖅᑐᒥ. ᐃᓄᖕᓂᒃ ᐱᖃᑎᖃᖅᖢᓂ ᐃᖏᕐᕋᓪᓗᑎᒃ 

ᕿᑭᖅᑕᒧᑦ ᕌᔅᒥᐅᓴᓐ ᐊᐱᖅᓱᖃᑦᑕᓚᐅᖅᑐᖅ ᐃᓐᓇᑐᖃᕐᓂᒃ ᖃᐅᔨᒪᔪᐊᓗᖕᓂᒃ ᓄᓇᐅᑉ ᐊᑎᖏᓐᓂᒃ, 

ᖃᓄᕐᓗ ᐊᑐᖅᐸᒃᑐᑐᖃᐅᓂᖏᑦ ᓄᓇᒥᙶᖅᑐᑦ. ᑎᑎᕋᓚᐅᖅᑕᖏᑦ ᓇᓗᓇᕈᓐᓃᖅᑎᑦᑎᓚᐅᖅᑐᑦ ᖃᓄᖅ 

ᐃᓄᐃᑦ ᐃᓅᔪᓐᓇᓚᐅᕐᓂᖏᑦ ᑕᐃᒃᑯᐊᓕ ᕘᕌᓐᑭᓚᒃᑯᑦ ᑐᖁᑎᓪᓗᒋᑦ. ᐃᓐᓇᑐᖃᕐᓂᒃ, ᐊᖑᓇᓱᒃᑎᓂᒡᓗ 

ᐃᒻᒥᓂᒡᓗ ᐊᑐᓚᐅᖅᑕᒥᖕᓂᒃ, ᐃᓄᐃᑦ ᐃᓕᓚᐅᖅᑐᑦ ᓇᓂ ᐊᖑᓇᓱᒡᕕᑦᑎᐊᕙᖕᓂᒃ ᐊᒻᒪᓗ ᓇᓂ 

ᐊᕝᕗᕈᓐᓇᖅᑕᒥᖕᓂᒃ ᐱᔪᓐᓇᖅᑕᒥᖕᓂᒡᓗ ᐊᑐᓕᕈᓐᓇᖅᑕᒥᖕᓂᒃ, ᖃᖓ ᐊᐅᓪᓚᕐᕕᒃᓴᑦᑎᐊᕙᐅᓛᖑᓂᖓᓂᒃ 

ᐊᒻᒪᓗ ᓇᓃᓐᓂᖏᓐᓂᒃ ᓂᕐᔪᑏᑦ, ᓇᓃᓐᓂᖏᑦ ᑰᑦ ᑕᓰᓪᓗ, ᓯᓚ ᖃᓄᐃᓐᓂᖓᓂᒃ ᖃᓄᐃᓕᓂᐊᕐᓂᖓᓂᒡᓗ 

ᐊᒻᒪᓗ ᐊᐳᑎ ᖃᓄᐃᓕᖓᓂᖓᓂᒃ, ᐊᔾᔨᒌᙱᑦᑑᑎᓂᒡᓗ ᐊᕙᑎᖓᓃᑦᑐᓂᒃ ᐆᒪᔪᓐᓇᕈᑎᒋᔭᖏᓐᓂᒃ. 

ᐃᓄᐃᑦ ᐊᑐᓚᐅᖅᑕᖏᑦ ᑎᑎᕋᖅᑕᐅᓚᐅᖅᑐᑦ ᓇᓗᓇᕈᓐᓃᖅᑎᑦᑎᔪᓐᓇᖅᑐᒃᓴᐅᔪᑦ ᖃᓄᐃᒻᒪᑦ ᕗᕌᓐᑭᓚᒃᑯᑦ 

ᑐᖁᔪᐃᓐᓇᐅᓕᓚᐅᕐᓂᖏᓐᓂᒃ. ᐅᒥᐊᕐᔪᐊᕐᒦᑦᑐᑦ ᖁᑭᐅᑎᖃᓚᐅᖅᑐᑦ ᑭᓯᐊᓂᓕ ᐊᕙᑎᒥᓂᒃ 

ᖃᐅᔨᒪᙱᓗᐊᕋᒥᒃ ᐊᖑᓇᓱᒍᓐᓇᓚᐅᙱᑦᑐᑦ ᐊᒻᒪᓗ ᓄᓇᒥᒃ ᑭᓱᖃᕐᓂᖓᓂᒃ ᖃᐅᔨᒪᓚᐅᙱᑦᑐᑦ. 

ᓇᒃᓴᖅᑕᒥᓂᑐᐊᖅ ᓂᕿᒃᓴᖃᕋᒥᒃ ᓄᖑᓐᓇᒥᔾᔪᒃ ᐊᔪᓕᓚᐅᖅᑐᑦ. 

 

ᐃᓄᐃᑦ ᐊᐳᖅᓯᓗᐊᖃᑦᑕᓚᐅᙱᑦᑐᑦ 1800ᖏᓐᓂᒃ ᐱᒋᐊᓕᓵᖅᑎᓪᓗᒍᓗ 1900ᖏᓐᓂᒃ, ᑕᐃᒪᓕ 

1900ᖑᓕᖅᑎᓪᓗᒍ ᐅᐸᒃᑕᐅᓂᖅᓴᐅᖃᑦᑕᓕᓚᐅᖅᑐᑦ ᐱᓗᐊᖅᑐᓂᒃ ᐃᒃᓯᕋᕐᔪᐊᓂᒃ ᐊᔪᕆᖅᓱᐃᔨᓂᒡᓗ 

ᓄᓇᕗᒻᒥ, ᓂᐅᕕᕐᕕᖕᓂᒡᓗ ᓂᐅᕕᐊᒃᓴᖃᕈᓐᓇᓕᖅᑎᓪᓗᒋᑦ ᓂᐅᕕᖅᐸᓕᖅᑎᓪᓗᒋᓪᓗ, ᑲᓇᑕᒥᐅᑕᕐᓂᒃ 

ᐅᒥᐊᕐᔪᐊᕐᓂᒃ ᑎᑭᑦᑐᖃᖅᐸᓕᖅᑎᓪᓗᒍ ᑕᑯᔭᖅᑐᖅᑐᓂᒃ, ᐱᖁᑎᒃᓴᓂᒡᓗ ᓂᕿᒃᓴᓂᒡᓗ ᓇᒃᓴᖅᑐᓂᒃ 

ᖃᓪᓗᓈᓂᑦ. ᐅᐸᒃᑕᐅᓂᖅᓴᐅᓕᓚᐅᖅᑐᓪᓗ ᓄᓇᖃᓕᖅᑎᓪᓗᒋᑦ ᐅᓇᑕᕕᒡᔪᐊᕌᓂᒃᑎᓪᓗᒋᑦ ᐱᖃᑖᓂᒃ. 

ᐊᑯᓂᐸᓗᒃ ᐃᓄᐃᑦ ᖃᐅᔨᒪᙱᓗᐊᕋᒥᒃ ᑲᓇᑕᐅᑉ ᒐᕙᒪᓕᕆᓂᖓᓂᒃ ᐊᔪᓗᐊᓚᐅᖅᑐᑦ ᓄᓇᖏᑦ 

ᐃᓕᖅᑯᓯᖏᓪᓗ ᐊᓯᔾᔨᖅᑎᑕᐅᖃᑦᑕᓕᖅᑎᓪᓗᒋᑦ. ᐱᔪᓐᓇᐅᑎᒥᓂᒃ ᖃᐅᔨᒪᓕᕋᒥᒃ ᐱᔪᒪᔭᒥᖕᓂᒡᓗ 

ᐅᖃᐅᓯᖃᕈᓐᓇᓕᕋᒥᒃ ᑲᓇᑕᐅᑉ ᒐᕙᒪᖓᓄᑦ, ᓄᓇᕗᑦ ᐱᑕᖃᓕᕐᒪᑦ 1999ᒥ, ᒐᕙᒪᓕᕆᓂᕐᒥᒃ ᐊᒻᒪᓗ 

ᐃᓕᖅᑯᓯᒥᖕᓂᒃ ᐱᖃᕈᓐᓇᓂᕐᒥᓂᒃ ᐊᔪᕈᓐᓃᓚᐅᖅᑐᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐊᑐᖅᖢᑎᒃ.  

  



ᓇᓂᔭᐅᕗᖅ ᓱᓪᓗᐊᓗᒃᑯᑦ ᐅᐊᓕᓂᕐᒥᑦ ᕿᑭᖅᑖᓗᖕᒧᑦ ᑕᕆᐅᒃᑰᕐᓂᖅ 

ᓚᐃᔪᓪ ᑎᒃ, ᖃᐅᔨᓴᖅᑎᓂᒃ ᐊᐅᓚᑦᑎᔨᐅᔪᖅ, ᕗᕌᓐᑭᓚᓐ ᓇᓗᔭᐅᓂᖓ 

 

ᐅᒥᐊᕐᔪᐊᒃᑯᑦ ᓵᓚᒃᓴᕋᒥᒃ ᐅᓇᑕᖅᑎᓪᓗᒋᑦ ᓈᐴᓕᐊᓐᒥᒃ 1800ᒥᒃ 1815ᒧᑦ, ᐳᕆᑕᓐ ᐊᑭᑐᔪᐊᓗᖕᓂᒃ 

ᐊᑭᓕᖅᓯᓚᐅᖅᑐᑦ 13ᓂᒃ ᐅᓇᑕᖅᑐᒃᓴᐅᔪᓐᓇᖅᑐᓂᒃ ᐅᒥᐊᕐᔪᐊᕐᓂᒃ ᕿᓂᕆᐊᖅᑐᓂᒃ ᓱᓪᓗᐊᓗᒃᑯᑦ 

ᐅᐊᓕᓂᕐᒥᑦ ᕿᑭᖅᑖᓗᖕᒧᑦ ᑕᕆᐅᒃᑯᑦ ᓴᐃᓇᒧᐊᕈᓐᓇᕐᓂᕐᒥᓂᒃ 1818ᒥᑦ 1840ᒧᑦ ᐅᑭᐅᖅᑕᒃᑐᒃᑯᑦ, ᒫᓐᓇ 

ᓄᓇᕘᖑᓂᕋᖅᑕᐅᓕᖅᑐᖅ. ᐃᓱᒪᑕᐅᓚᐅᖅᑐᑦ ᕿᓂᕆᐊᖅᑐᓂᒃ ᕿᓂᖅᑎᒻᒪᕆᐅᓂᕋᖅᑕᐅᔪᑦ 

ᐅᑯᐊᖑᓚᐅᖅᐳᑦ, ᔮᓐ ᕌᔅ, ᕕᓕᐊᒻ ᐃᑦᕗᕐᑦ ᐱᐊᕆ, ᔭᐃᒻᔅ ᑲᓛᕐᒃ ᕌᔅ, ᐊᒻᒪᓗ ᔮᓐ ᕗᕌᓐᑭᓚᓐ. ᓄᓇᒃᑯᑦ 

ᕿᓂᕆᐊᖅᑐᑦ ᐅᑯᐊᖑᓚᐅᖅᐳᑦ, ᔪᐊᕐᔨ ᐹᒃ, ᐲᑕ ᑏᔅ, ᑖᒪᔅ ᓯᒻᓴᓐ, ᐊᒻᒪᓗ ᔮᓐ ᕋᐃ. 

ᓄᓇᙳᐊᓕᐅᖅᑐᐃᓐᓇᐅᒐᓗᐊᖅᖢᑎᒃ ᐅᑭᐅᖅᑕᖅᑐᒥ ᓱᓕ ᓴᐃᓇᒧᐊᕈᓐᓇᕐᓂᒃᑯᑦ ᓇᓂᓯᓚᐅᙱᑦᑐᑦ. 

 

ᕗᕌᓐᑭᓚᓐ ᐱᖓᓱᒋᓕᖅᑕᖓ ᕿᓂᕐᓂᖓ ᐅᒥᐊᕐᔪᐊᖏᒃ ᐊᓯᐅᖕᒪᑎᒃ 1840 ᓄᖑᐸᓗᐊᓂ, 

ᕿᓂᕆᐊᕐᓂᖅᓴᐅᓕᓚᐅᖅᑐᑦ ᐅᑭᐅᖅᑕᖅᑐᒥ ᓱᓪᓗᐊᓗᒃᑯᑦ ᓴᐃᓇᒧᐊᕈᓐᓇᕐᓂᕐᒥᒃ ᓇᓂᓚᐅᙱᑕᖓᓂᒃ 

ᕗᕌᓐᑭᓚᐅᑉ. ᑎᓕᓯᖃᑦᑕᕋᓗᐊᖅᑎᓪᓗᒍ ᕗᕌᓐᑭᓚᐅᑉ ᓄᓕᐊᖓ ᓇᓂᓯᖁᔨᓪᓗᓂ ᐅᐃᒥᓂᒃ, ᕿᓂᖅᑎᓂᒃ 

ᓇᒃᓴᖅᓯᔪᖃᕌᖓᑦ ᑭᓱᑐᐃᓐᓇᕐᓂᒃ ᐅᐃᖓᑕ ᐅᒥᐊᕐᔪᐊᖓᓃᓚᐅᖅᑐᓂᒃ ᐅᖃᖃᑦᑕᓚᐅᖅᑐᖅ ᐅᐃᖓᑕᒎᖅ 

ᐅᒥᐊᕐᔪᐊᓕᕆᔨᖏᑦ ᖃᐅᔨᓚᐅᖅᑐᑦ ᕿᑭᖅᑕᖅ ᕿᑭᖅᑕᐅᓂᖓᓂᒃ. ᐃᓱᒪᓚᐅᕐᒪᑦ ᑕᐃᒪᓐᓇ ᖃᐅᔨᓐᓂᖅᐸᑕ 

ᖃᐅᔨᖅᑳᕋᔭᖅᑐᑦ ᓱᓪᓗᐊᓗᒃᑯᑦ ᓴᐃᓇᒧᐊᕈᓐᓇᕐᓂᕐᒥᒃ, ᐳᕆᑦᑕᐅᑉ ᒐᕙᒪᖓᑕ ᐃᓱᒪᑕᖓᓂᒃ ᐹᓪᒧᔅᑕᓐᒥᒃ 

ᐅᖃᖁᔨᓚᐅᖅᑐᖅᕗᕌᓐᑭᓚᒡᒎᖅ ᖃᐅᔨᔭᐅᔪᖅ ᓱᓪᓗᐊᓗᒃᑰᕈᓐᓇᕐᓂᕐᒥᒃ ᓴᐃᓇᒧᑦ. 

 

ᑳᑉᑎᓐ ᕌᐳᕐᑦ ᒪᑯᓘᕐ ᐃᓕᓴᕆᔭᐅᓂᖅᓴᐅᓪᓗᐊᓚᐅᖅᑑᒐᓗᐊᖅ ᓱᓪᓗᐊᓗᒃᑰᕐᓂᕐᒥᒃ. ᐃᓚᐅᖃᑕᐅᓚᐅᖅᖢᓂ 

ᔭᐃᒻᔅ ᑲᓛᕐᒃ ᐅᒥᐊᕐᔪᐊᖓᓂᒃ 1848ᒥᒃ 1849ᒧᑦ, ᒪᑯᓘᕐ ᐊᐅᓪᓚᒃᑲᓐᓂᓚᐅᖅᑐᖅ ᐅᑭᐅᖅᑕᖅᑐᒧᑦ 

ᕿᓂᕆᐊᖅᑐᓂᒃ ᑐᒡᓕᕆᔭᐅᓪᓗᓂ ᕆᑦᓱᑦ ᑳᓕᓐᓴᓐᒥᒃ, ᑖᓐᓇ ᐅᒥᐊᕐᔪᐊᖃᓚᐅᖅᑐᖅ ᐃᓐᑐᐳᕋᐃᔅᒥᒃ. ᒪᑯᓘᕐ 

ᑲᒪᓚᐅᖅᑐᖅ ᐊᓯᐊᓂᒃ ᐅᒥᐊᕐᔪᐊᕐᒥᒃ ᐊᑎᖃᖅᑐᒥᒃ ᐃᓐᕙᔅᑎᑲᐃᑐᕐᒥᒃ. ᐊᑦᓛᓐᑎᒃᑰᖅᖢᑎᒃ ᐋᕗᕇᑲᐅᑉ 

ᑲᓇᖕᓇᖓᒎᖅᖢᑎᒃ, ᐅᒥᐊᕐᔪᐊᒃ ᐸᓯᕕᒃ ᐃᒪᕐᔪᐊᒃᑰᖅᖢᑎᒃ ᓱᓪᓗᐊᓗᒃᑰᕈᓐᓇᕋᓱᒋᔭᒥᖕᓂᒃ ᓴᐃᓇᒧᑦ 

ᑐᕌᓕᖅᑐᑦ Berring Straitᑰᖅᖢᑎᒃ. ᐃᑲᔪᖅᑕᐅᓚᐅᖅᖢᑎᒃ ᓲᕐ ᐃᑦᕗᕐᑦ ᐱᐅᓪᓱᕐᒥᑦ ᐊᔪᖅᓯᖕᒪᑕ ᖃᐅᓱᐃᑦᑐᒥ, 

ᐊᑯᓂᐊᓗᒃ ᕿᒧᒃᓯᓚᐅᖅᖢᑎᒃ, ᒪᑯᓘᕐ ᓯᕗᓪᓕᖅᐹᖑᓚᐅᖅᑐᖅ ᐃᖏᕐᕋᔪᓂᒃ ᓱᓪᓗᐊᓗᒃᑯᑦ. ᐃᒪᒃᑰᖅᖢᓂ 

ᓄᓇᒃᑰᖅᖢᓂᐅᒐᓗᐊᖅᑕᐅᖅ. ᒪᑯᓘᕐ ᓯᕗᓪᓕᖅᐹᖑᓂᕋᕈᓐᓇᓚᐅᕋᓗᐊᖅᑐᖅ ᓱᓪᓗᐊᓗᒃᑰᕐᓂᕐᒥᒃ 

ᐃᒪᒃᑰᖏᓐᓇᙱᒃᑲᓗᐊᖅᖢᓂ. 

 

ᓯᕗᓪᓕᖅᐹᖅ ᓱᓪᓗᐊᓗᒃᑰᖅᑐᖅ ᐅᒥᐊᕐᔪᐊᒃᑯᑦ ᓅᕐᕖᒥᐅᑕᖅ ᕿᓂᖅᑎ ᕋᐅᓪᑦ ᐊᒪᓐᓴᓐ ᕿᓂᖅᑎᓪᓗᓂ 

ᓱᓪᓗᐊᓗᒃᑯᑦ ᐅᐊᓕᓂᕐᒥᑦ ᕿᑭᖅᑖᓗᖕᒧᑦ ᑕᕆᐅᒃᑯᑦ ᓴᐃᓇᒧᐊᕈᓐᓇᕐᓂᕐᒥᒃ 1903ᒥᒃ 1907ᒧᑦ. ᐊᕐᕕᓂᓕᖕᓂᒃ 

ᐱᖃᑎᖃᖅᖢᓂ ᐃᑲᓗᒃᓯᐅᕈᑎᒥᒃ ᐅᒥᐊᕐᔪᐊᖃᖅᖢᑎᒃ ᐊᑎᖃᖅᑐᒥᒃ ᔫᒥᒃ, ᐊᒪᓐᓴᓐ ᐃᖏᕐᕋᓚᐅᖅᑐᖅ 

ᓴᓐᓂᕈᑎᐅᑉ ᐃᒪᖓ ᐃᑭᖅᐸᓯᐅᔭᒃᑯᑦ ᐊᒻᒪᓗ ᓂᒡᒋᖓᑕ Lancaster Soundᑰᓚᐅᖅᖢᓂ Peel Soundᑯᑦ, 

James Ross Straitᑯᑦ, ᓯᒻᓴᓐ ᐃᑳᕆᐊᖓᒍᑦ, ᐊᒻᒪᓗ ᕋᐃ ᐃᑳᕆᐊᖓᒍᓪᓗ. ᐅᖅᓱᖅᑑᕐᒧᐊᕋᒥ ᐊᒪᓐᓴᓐ 

ᐅᑭᐅᖕᓂᒃ ᒪᕐᕉᖕᓂᒃ ᓇᑦᑎᓕᖕᒥᐅᓃᓚᐅᖅᑐᖅ, ᐃᓕᑎᑕᐅᓪᓗᓂᓗ ᓄᓇᖓᓂᒃ ᐃᓅᔪᓐᓇᕐᓂᕐᒥᒃ. ᐊᐅᓪᓚᕋᒥ 

ᐅᖅᓱᖅᑑᕐᒥ, ᐊᒪᓐᓴᓐ ᐃᖏᕐᕋᔪᓐᓇᓕᓚᐅᖅᑐᖅ ᓱᓪᓗᐊᓗᒃᑯᑦ ᐃᖃᓗᒃᑑᑦᑎᐊᒃᑯᑦ ᐊᒻᒪᓗ ᐊᑯᙱᓐᓂᖓᒍᑦ 

ᑭᒡᓕᓂᐅᑉ ᐊᒻᒪᓗ ᐄᒍᓪ ᓯᑎ ᐊᓛᔅᑲᒥ ᑎᓯᐱᕆ 1905ᖑᑎᓪᓗᒍ, ᐊᓱᐃᓛᒃ ᐅᒥᐊᒃᑯᑦ ᓱᓪᓗᐊᓗᒃᑰᕐᓗᓂ 

ᓴᐃᓇᒧᐊᕈᓐᓇᕐᓂᕐᒥᒃ ᓇᓂᓯᓕᓚᐅᖅᐳᖅ. 

 

1942ᒥᒃ 1944ᒧᑦ ᐸᓖᓯᒃᑯᑦ ᐅᒥᐊᖓᑦ ᓴᐃᓐᑦ ᕌᔅ ᓯᕗᓪᓕᖅᐹᖑᓚᐅᖅᑐᖅ ᓱᓪᓗᐊᓗᒃᑰᖅᖢᓂ ᐃᖏᕐᕋᓪᓗᓂ 

ᐊᑭᙵᕐᒥᑦ ᓂᒡᒋᕐᒧᖔᖅ, ᒪᓕᒃᖢᑎᒃ ᐊᒪᓐᓴᓐ ᐊᑐᓚᐅᖅᑕᖓᓂᒃ ᑭᓯᐊᓂ ᑭᐳᒃᑎᖔᖅᖢᓂᒋᑦ, 

ᓱᓪᓗᐊᓗᒃᑰᓕᓚᐅᖅᑐᑦ ᖁᑦᑎᖕᓂᖅᐹᒎᖅᖢᑎᒃ ᐱᓪᓚᑦᑖᖑᓇᓱᒋᔭᐅᔪᒃᑯᑦ ᓱᓪᓗᐊᓗᒃᑯᑦ ᓴᐃᓇᒧᐊᕐᓂᖅ. 

 

ᑭᓇᒃᑯᓪᓕ ᑕᐃᒪ ᖃᐅᔨᖅᑳᓚᐅᖅᐸᑦ ᓱᓪᓗᐊᓗᒃᑯᑦ ᐅᐊᓕᓂᕐᒥᑦ ᕿᑭᖅᑖᓗᖕᒧᑦ ᑕᕆᐅᒃᑯᑦ ᓴᐃᓇᒧᐊᕐᓂᕐᒥᒃ? 

 ᕗᕌᓐᑭᓚᒃᑯᑦ ᓯᒻᓴᓐ ᐃᑳᕆᐊᖓᒎᓚᐅᖅᑐᑦ, ᕿᑭᖅᑕᖅ ᕿᑭᖅᑕᓪᓚᑦᑖᖑᓂᖓᓂᒃ? 

 ᕌᐳᕐᑦ ᒪᑯᓘᕐ ᐱᖃᑎᖏᓪᓗ ᓯᕗᓪᓕᖅᐹᖑᓚᐅᖅᑐᑦ ᓯᒻᓴᓐ ᓱᓪᓗᐊᓗᒃᑰᓚᐅᖅᑐᑦ ᕿᒧᒃᓯᒃᑯᑦ 

ᐅᒥᐊᒃᑯᓪᓗ? 

 ᕋᐅᓪᑦ ᐊᒪᓐᓴᓐ ᓯᕗᓪᓕᖅᐹᖑᓚᐅᖅᑐᖅ ᐅᒥᐊᕐᔪᐊᒃᑰᖅᖢᓂ ᓴᓐᓂᕈᑎᐅᑉ ᐃᒪᖓ ᐃᑭᖅᐸᓯᐅᔭᒃᑯᑦ 

Berring Straitᒧᑦ? 

 ᐸᓖᓯᒃᑯᑦ ᓴᐃᓐᑦ ᕌᔅᑰᓚᐅᖅᑐᑦ ᓯᕗᓪᓕᖅᐹᖑᓪᓗᑎᒃ ᐃᖏᕐᕋᔪᑦ ᓱᓪᓗᐊᓗᒃᑯᑦ ᐊᑭᙵᕐᒥᑦ 

ᓂᒡᒋᕐᒧᖔᖅ, ᐊᒻᒪᓗ ᓯᕗᓪᓕᖅᐹᖑᓚᐅᖅᑐᑦ ᐃᖏᕐᕋᓪᓗᑎᒃ ᓂᒡᒋᕐᒥᑦ ᐊᑭᙵᒧᑦ 1944ᖑᑎᓪᓗᒍ. 



1900ᖏᓐᓂᒃ ᕿᓂᖅᑕᐅᓂᖅ ᕗᕌᓐᑭᓚᒃᑯᓐᓂᒃ 

ᓚᐃᔪᓪ ᑎᒃ, ᖃᐅᔨᓴᖅᑎᓂᒃ ᐊᐅᓚᑦᑎᔨᐅᔪᖅ, ᕗᕌᓐᑭᓚᓐ ᓇᓗᔭᐅᓂᖓ 

 

1900ᖑᑎᓪᓗᒍ ᕗᕌᓐᑭᓚᓐ ᐅᒥᐊᕐᔪᐊᖏᖕᓂᒃ ᓱᓕ ᕿᓂᕆᐊᖅᐸᓚᐅᖅᑐᑦ, ᐃᓛᓐᓂ 

ᐳᓛᕆᐊᖅᑐᑐᐃᓐᓇᖅᑐᓂᒃ, ᐃᓛᓐᓂᓗ ᕿᓂᖅᑎᓪᓚᑦᑖᓂᒃ ᐊᑭᓕᖅᑕᐅᔪᓂᒃ ᓇᓂᓯᔭᖅᑐᖅᑐᓂᒃ 

ᑭᓱᑐᐃᓐᓇᕐᓂᒃ ᐃᓚᓯᐅᑎᓇᔭᖅᑐᓂᒃ ᖃᑎᖅᓱᖅᑕᐅᓯᒪᔪᓄᑦ. ᐳᓛᕆᐊᖃᑕᐅᓚᐅᖅᑐᑦ ᑯᓅᑦ ᕌᔅᒥᐅᓴᓐ, 

ᐊᐱᖅᓱᓚᐅᖅᑐᖅ ᑎᑎᕋᖅᐸᓪᓕᐊᓪᓗᓂᒋᑦ ᓇᑦᑎᓕᖕᒥᐅᓂᒃ 1920ᐅᓕᓵᖅᑎᓪᓗᒍ. ᕌᔅᒥᐅᓴᓐ 

ᑎᑎᕋᓚᐅᖅᑕᖏᑦ ᖃᐅᔨᔪᒥᓇᖅᑐᑦ ᓴᖅᑭᑎᑦᑎᖕᒪᑕ ᑲᔪᓯᕙᖕᒪᑕ ᐃᓄᐃᑦ ᐅᓂᒃᑳᖅᐸᒃᑕᑐᖃᖏᑦ 

ᓴᖅᑭᑎᑦᑎᓚᐅᖅᑐᑦᑕᐅᖅ ᕗᕌᓐᑭᓚᓐᑯᑦ ᐊᓯᐅᕝᕕᒋᓚᐅᕐᓂᖏᓐᓂᒃ.  

 

ᐊᓂᒍᖅᐸᓪᓕᐊᑎᓪᓗᒋᑦ ᐊᕐᕌᒍᐃᑦ ᐅᐸᒃᖢᑎᒃ ᕿᓂᕆᐊᖅᐸᒃᑐᑦ ᓇᓂᓯᖃᑦᑕᓚᐅᖅᑐᑦ ᑎᑎᕋᖅᓯᒪᔪᓂᒃ 

ᐱᖁᑎᓂᒡᓘᓐᓃᑦ ᑭᓯᐊᓂᓕ ᕿᓂᖅᑐᑦ ᖃᐅᔨᓴᖅᑎᓂᒃ ᕿᓂᖅᐸᒃᑐᓂᒃ ᐃᓚᖃᓚᐅᙱᒃᑲᓗᐊᖅᖢᑎᒃ. 

ᓇᓂᔭᐅᕙᓪᓕᐊᓚᐅᖅᑐᑦ ᐊᕐᕌᒍᓂᒃ 75ᓂᒃ ᕗᕌᓐᑭᓚᒃᑯᑦ ᐊᓯᐅᔨᔭᐅᑎᓪᓗᒋᑦ ᐋᖅᑭᒃᓱᖅᑕᐅᓚᐅᖅᑐᖅ 

ᐅᓂᒃᑳᖅᑕᐅᓪᓗᑎᒃ ᐅᓇᑕᖅᑐᒃᓴᐅᔪᓐᓇᖅᑐᓄᑦ ᐅᒥᐊᕐᔪᐊᓄᑦ ᒪᓕᒐᓕᐅᖅᑎᓂᒃ ᑎᑎᕋᕐᕕᒋᕙᒃᑕᖓᑎᑐᑦ ᕉᐳᕐᑦ 

ᑎ. ᒎᓪᑦᒥᒃ 1927ᖑᑎᓪᓗᒍ. ᐃᓚᖏᑦ ᓇᓂᔭᒃᓴᐅᔪᓐᓇᖅᑐᑦ ᓇᓗᔭᐅᔪᓂᒃ ᖃᐅᔨᔭᐅᓇᓱᒡᕕᖕᒥᒃ. 

 

1980ᖏᓐᓂᐅᑎᓪᓗᒍ ᐃᑦᑕᕐᓂᓴᓕᕆᔨ ᐆᕕᓐ ᐲᑎ ᖃᐅᔨᓴᑦᑎᐊᓚᐅᖅᑐᖅ ᓴᐅᓂᕐᓂᒃ ᕗᕌᓐᑭᓚᐅᑉ 

ᐅᒥᐊᕐᔪᐊᖓᓃᓚᐅᖅᑐᓂᒃ. ᖃᐅᔨᓕᓚᐅᖅᑐᖅ ᕙᐃᑕᒥᓐ ᕙᐃᑕᒥᓐ ᓰᖃᙱᓗᐊᖅᑐᑦ ᐊᒻᒪᓗ 

ᓴᕕᕋᔭᓕᐊᓘᓚᐅᖅᑐᑦ (ᐃᐳᐃᑦᑐᕐᓂᖔᖅᑐᓂᒃ) ᐃᓄᐃᑦ ᓴᐅᓂᖏᓐᓂᒡᓕ. 1984ᖑᑎᓪᓗᒍ ᖃᐅᔨᓴᓚᐅᖅᑐᖅ 

ᔮᓐ ᑑᕆᖕᑕᓐ ᑎᒥᕕᓂᖓᓂᒃ, ᐃᓗᕕᖅᑕᐅᓯᒪᖃᑕᐅᔪᖅ Beechy Islandᒥᒃ ᑕᐃᑲᓂ 

ᐊᔪᖅᓯᓯᒪᕝᕕᒋᓚᐅᖅᑕᒥᖕᓂᒃ 1845ᒥᑦ 1846ᒧᑦ. ᑲᐅᔨᓕᓚᐅᖅᑐᖅ ᑑᕆᖕᑕᓐ ᐳᕙᒡᓗᒃᑐᕕᓂᖅ, 

ᐊᓂᖅᓵᒡᒐᓕᕐᓂᕐᒥᒃ ᐋᓐᓂᐊᕐᓂᖃᖅᖢᓂ, ᐳᕙᖏᒃ ᕿᓕᕈᓕᐊᓘᓪᓗᑎᒃ, ᐳᕙᒡᓗᒃᑐᑦ ᑕᐃᒪᓐᓇᐃᑉᐸᖕᒪᑕ, 

ᐊᒻᒪᓗ ᐊᕐᔭᒃᓴᓕᐊᓘᒃ ᐳᕙᖏᒃ. ᑑᕆᓐᑕᓐ ᐅᒥᐊᕐᔪᐊᑉ ᐊᐅᓚᐅᑎᖏᓐᓂᒃ ᐃᑯᐊᓪᓚᒃᑎᑦᑎᔨᐅᓚᐅᕐᒪᑦ 

ᑕᐃᒪᐅᔪᒃᓴᐅᔪᖅ ᐳᕙᖏᒃ ᐊᕐᔭᒃᓴᓕᐊᓘᓚᐅᖅᑑᒃ. ᑎᒥᖓ ᓴᕕᕋᔭᖃᓗᐊᕐᓂᖓᓂᒃ ᖃᐅᔨᔭᐅᓪᓗᓂᑦᑕᐅᖅ. 

ᑕᐃᒪᓐᓇ ᑎᒥᖏᑦ ᓴᕕᕋᔭᖃᓗᐊᕐᓂᖏᓐᓂᒃ ᑐᖁᖓᔪᑦ ᖃᐅᔨᒐᒥ, ᐲᑎ ᐅᖃᓕᓚᐅᖅᑐᖅ ᕗᕌᓐᑭᓚᐅᑉ 

ᐱᖃᑎᒋᓚᐅᖅᑕᖏᑦ ᓴᕕᕋᔭᖃᓗᐊᖅᑐᓂᒃ ᐊᒃᑐᖅᓯᖃᑦᑕᓗᐊᖅᑐᕕᓃᑦ ᓂᕆᕝᕕᖃᓗᐊᖅᐸᒃᑐᕕᓃᓪᓗ. 

ᐃᓚᖃᓯᐅᑎᓪᓗᓂ ᐳᕙᒡᓗᖕᓂᖏᓐᓄᑦ ᐅᖃᓚᐅᖅᑐᖅ ᑎᒥᖏᑦ ᑐᖁᓐᓇᖅᑐᒥᒃ ᓴᕕᕋᔭᖃᓗᐊᕐᒪᑕᑦᑕᐅᖅ  

ᖃᓂᒻᒪᓗᐊᓕᓚᐅᖅᑐᑦ. ᑎᑎᕋᖅᑎ ᑕᐃᔅᓱᒪᓂᐅᓚᐅᖅᑐᓂᒃ ᕕᓕᐊᒻ ᐹᑐᕐᔅᐱ ᐅᖃᓚᐅᖅᑐᖅ 

ᓴᕕᕋᔭᖃᓗᐊᕐᓂᖏᑦ ᐃᐳᐃᑦᑐᕐᓂᙶᓚᐅᙱᑦᑐᑦ ᐃᒪᖓᓂᙶᓚᐅᖅᑐᕐᓕᒎᖅ ᐃᒪᖃᕐᕕᖏᓐᓂᒃ. ᒫᓐᓇᓵᖅ ᑮᑦ 

ᒥᓗᕐ, ᐊᐃᑐᕆᐊᓐ ᐴᒪᓐ ᐊᒻᒪᓗ ᕕᓕᐊᒻ ᐹᑐᕐᔅᐱ ᐅᖃᓚᐅᖅᑐᑦ ᐃᐳᐃᑦᑐᕐᓂᙶᑐᐃᓐᓇᕋᓱᒋᙱᖢᓂᒋᑦ 

ᑎᒥᖏᑦ ᓴᕕᕋᔭᖃᓗᐊᕐᓂᖏᑦ, ᐃᒃᑯᐊᑦᑕᐅᕉᖅ ᐳᕆᑕᓐᒥᐅᑕᑦ ᑕᐃᒪᓐᓇᑎᑐᑦ ᑎᒥᖏᑦ 

ᓴᕕᕋᔭᖃᓕᓗᐊᓕᓚᐅᕐᒥᔪᑦ 1800 ᕿᑎᐊᓂᐅᑎᓪᓗᒍ. ᑖᒃᑯᐊ ᐅᖃᓚᐅᖅᑐᑦ ᑎᒥᖏᑦ ᓴᕕᕋᔭᖃᓗᐊᕐᓂᖏᑦ 

ᑐᖁᔾᔪᑎᑐᐊᕆᓚᐅᙱᑕᖏᑦ, ᐃᓚᖃᓯᐅᑎᔪᖅᑕᐅᖅ ᐱᕐᓕᖅᐸᓪᓕᐊᓚᐅᕐᓂᖏᑦ.  

 

1990ᐅᑎᓪᓗᒍ ᑳᑉᑎᓐ ᑕᐃᕕᑦ ᕗᑦᒪᓐ, ᑎᑎᕋᓚᐅᖅᑐᖅ ᒪᕐᕉᖕᓂᒃ ᕿᒥᕐᕈᐊᓂᒃ ᐃᓄᖕᓂᒃ ᐅᖃᐅᓯᖃᖅᖢᓂ 

ᕗᕌᓐᑭᓚᓐᑯᑦ ᐊᓯᐅᓚᐅᕐᓂᖏᓐᓂᒃ, ᕿᓂᕆᐊᓕᓚᐅᖅᐳᖅ ᑕᕆᐅᑉ ᐋᑕᒍᑦ ᕿᑭᖅᑕᐅᑉ ᓴᓂᐊᒍᑦ 

ᕿᓂᕆᐊᖅᖢᓂ ᕗᕌᓐᑭᓚᒃᑯᑦ ᑭᕕᓪᓚᑦᑖᓚᐅᕆᐊᒃᓴᖏᓐᓂᒃ. ᓄᓇᒃᑯᑦ ᓇᐅᒃᑰᕈᑎᒥᒃ ᑎᒃᑯᐊᕈᑎᓂᒃ 

(magnetometers) ᓇᒃᓴᖅᑐᖃᓚᐅᖅᑐᖅ ᑎᖕᒥᓲᒃᑯᑦ, ᐳᕌᑦ ᓂᐅᓪᓴᓐ ᑕᐃᒪᓐᓇᐃᑦᑐᓂᒃ ᐊᑐᕆᐊᒃᓴᖅ 

ᐊᔪᙱᓐᓂᓕᒃ ᓇᓂᓯᓚᐅᖅᑐᖅ 60ᓂᒃ ᐱᑕᖃᖅᑰᔨᔪᓂᒃ ᖃᐅᔨᓪᓗᓂᓗ ᑕᓪᓕᒪᓂᒃ ᐅᖃᐅᓯᕆᔭᐅᓚᐅᖅᑐᓂᒃ 

ᐅᒥᐊᕐᔪᐊᖕᓂᒃ ᐃᕆᐸᔅᒥᒃ  ᐊᒻᒪᓗ ᑎᐅᕈᒥᒃ. ᕿᓂᕆᐊᒃᑲᓐᓂᓕᓚᐅᖅᑐᖅ ᐊᕐᕌᒍᙳᕐᒪᑦ ᐱᖃᑎᖃᖅᖢᓂ ᔫ 

ᒪᑭᓂᔅᒥᒃ ᑭᓯᐊᓂᓕ ᓯᑯᖃᓗᐊᕐᒪᑦ ᐃᖏᕐᕋᔪᓐᓇᓚᐅᙱᑦᑑᒃ ᕿᓂᕆᐊᕐᓗᑎᒃ. ᐊᑭᓕᖅᑕᐅᓪᓗᑎᒃ ᑲᓇᑕᒥ 

ᐊᔾᔨᓕᐅᕆᔨᒥᒃ ᐃᑯ−ᓅᕙᒥᒃ, ᑕᐃᕕᑦ ᕗᑦᒪᓐ ᐃᑲᔪᓚᐅᖅᑐᖅᑕᐅᖅ ᑲᓇᑕᐅᑉ ᒥᕐᖑᐃᖅᓯᕐᕕᖓᑕ 

ᐃᖅᑲᓇᐃᔭᖅᑐᒥᒃ ᖁᑦᑎᖕᓂᖅᐅᔪᖅ ᐃᑦᑕᕐᓂᓴᓕᕆᔨ ᕌᐳᕐᑦ ᑯᕆᓂᐅᕐ ᐊᒻᒪᓗ ᐃᑦᑕᕐᓂᓴᓕᕆᔨ ᒫᑯᕆᑦ ᐳᑐᕐᓕ 

ᕿᓂᕆᐊᖅᑎᓪᓗᒋᑦ ᐊᑐᖅᖢᑎᒃ ᐃᒪᕐᒧᑦ ᑎᒃᑯᐊᖅᖢᒍ ᓂᐱᖃᕐᓂᖏᓐᓄᑦ ᑭᓱᖃᕆᐊᒃᓴᖓᓂᒃ 

ᖃᐅᔨᔪᓐᓇᕈᑎᒥᒃ ᖃᐅᔨᓴᒃᑲᓐᓂᓕᓚᐅᖅᑐᑦ ᐱᑕᖃᕐᓂᕋᐃᓚᐅᖅᑐᓂᒃ 1992ᖑᑎᓪᓗᒍ. 

 

ᑕᐃᕕᑦ ᕗᑦᒪᓐ ᐊᒻᒪᓗ ᖁᓕᓂᒃ ᐱᖃᑎᖃᖅᖢᓂ ᐅᑎᓚᐅᖅᑐᖅ ᑕᐃᑯᖓ 1994ᖑᑎᓪᓗᒍᓄᓇᒃᑯᑦ 

ᕿᓂᕆᐊᖅᖢᑎᒃ ᕗᕌᓐᑭᓚᐅᑉ ᕿᔪᖁᑎᕕᓂᖏᓐᓂᒃ ᐅᖃᐅᓯᕆᔭᐅᓚᐅᖅᓯᒪᔪᑦ ᐃᓄᖕᓂᒃ 

ᐊᐱᖅᓱᖅᑕᐅᑎᓪᓗᒋᑦ ᕼᐋᓪᒥᒃ 1860ᐅᑎᓪᓗᒍ. 1995ᒥ, ᑕᐃᕕᑦ ᕗᑦᒪᓐ, ᔪᐊᕐᔨ ᕼᐋᑉᓴᓐ ᐊᒻᒪᓗ ᓯᑏᕙᓐ 

ᑐᕌᕝᑕᓐ, ᐃᓚᐅᓪᓗᓂᓗ ᒫᑯᕆᑦ ᐳᑐᕐᓕ ᕿᓂᓚᐅᖅᓯᒪᔪᑦ ᕿᔪᖁᑎᒥᒃ Clarence Islandᒥ 

ᐅᖃᐅᓯᕆᔭᐅᓚᐅᖅᓯᒪᔪᓂᒃ ᑎᑎᕋᖅᑕᐅᔪᕕᓂᕐᓂᒃ, ᐊᒻᒪᓗ ᕿᓂᖅᖢᑎᒃ ᑕᖕᒫᕐᕕᒋᔭᐅᓂᕋᖅᑕᐅᓚᐅᖅᓯᒪᔪᖅ 



Cape Felixᒥ ᕿᑭᖅᑕᒥ ᑭᓯᐊᓂᓕ ᓇᓂᓯᐊᕐᔪᑐᐃᓐᓇᓚᐅᖅᑐᑦ ᕗᕌᓐᑭᓚᒃᑯᓐᓂᙶᖅᑐᕕᓂᕐᓂᒃ. ᑕᐃᕕᑦ 

ᕗᑦᒪᓐ ᕿᓃᓐᓇᖅᖢᓂ ᑎᒃᑯᐊᕈᑎᒥᓂᒃ ᐊᑐᖅᖢᓂ ᐱᖓᓱᐃᖅᓱᖅᖢᓂ ᕿᓂᕆᐊᓚᐅᖅᓯᒪᔪᖅ 2001ᒥ, 

2002ᒥ, 2004ᒥᓗ, ᖃᐅᔨᓴᓚᐅᖅᑐᖅ Kirwall Islandᒥᒃ ᑭᒡᓕᓂᕐᒦᑦᑐᒥᒃ, ᑕᕝᕙᓂ ᐅᒥᐊᕐᔪᐊᒃ 

ᕿᒪᒃᑕᐅᓚᐅᖅᓯᒪᔫᒃ O’Reilly Islandᒥ, ᑕᐃᑲᓂ ᕼᐋᓪᒧᑦ  ᐃᓄᒃᐸᓱᒡᔪᒃ ᐅᖃᓚᐅᖅᑕᖓᓄᑦ ᐅᒥᐊᕐᔪᐊᒥᒃ 

ᑭᕕᓂᕋᓚᐅᖅᑕᖓᓂᒃ. ᐅᒥᐊᕐᔪᐊᕐᓂᒃ ᓇᓂᓯᓚᐅᙱᑦᑐᑦ ᓇᓂᓯᒐᓗᐊᖅᖢᑎᒃ ᐱᖁᑎᓂᒃ 

ᕗᕌᓐᑭᓚᒃᑯᓐᓂᙶᖅᑐᕕᓂᕐᓂᒃ O’Reilly Islandᒥ.  

 

ᐃᓄᐃᑦ ᐃᑲᔪᓚᐅᕐᒥᔪᑦ ᕿᓂᖅᑎᓪᓗᒋᑦ 1900ᖏᓐᓂᒃ ᓄᙳᐊᓂᐸᓗᒃ. ᓗᐃ ᖃᒧᒃᑳᖅ, ᐊᖑᓇᓱᒃᑎ 

ᐅᖅᓱᖅᑑᕐᒥ, ᓄᓇᕗᑦ, ᐃᓚᐅᖃᑕᐅᖃᑦᑕᓚᐅᖅᑐᖅ ᕿᓂᖅᑎᓪᓗᒋᑦ ᕗᕌᓐᑭᓚᒃᑯᓐᓂᒃ 1900ᖏᓐᓂᒃ 

ᓄᖑᐸᓗᐊᓂᒃ ᐊᒻᒪᓗ 2000ᖏᓐᓄᑦ. ᑕᓐᓇ ᐃᑲᔪᓛᖑᖃᑦᑕᖅᓯᒪᔪᖅ ᕿᓂᖅᑎᓂᒃ ᑭᓇᒃᑯᑐᐃᓐᓇᑦᑎᐊᓂᒃ. 

ᐊᒻᒪᓗᑦᑕᐅᖅ 1990ᖏᓐᓂᒃ 2000ᖏᓐᓂᒡᓗ ᑎᑎᕋᖅᑎ ᑑᕋᑎ ᐃᐳᕐ ᖃᑎᖅᓱᐃᓚᐅᖅᓯᒪᔪᖅ ᐃᓄᐃᑦ 

ᐅᓂᒃᑳᖅᑕᖏᓐᓂᒃ ᓄᓇᒐᓇᖕᓂᒃ ᖃᐅᔨᒪᔪᓂᒃ ᕗᕌᓐᑭᓚᓐᒥᒃ ᐱᖃᑎᖃᓚᐅᖅᓯᒪᔪᓂᒃ. ᐅᓂᒃᑳᑕᐅᔪᖅ 

ᑭᖑᕚᖏᓐᓄᐊᖅᑕᐅᕙᓪᓕᐊᕙᓚᐅᕐᒪᑕ, ᐅᓂᒃᑳᖅᑐᓪᓗ ᖃᐅᔨᒪᑦᑎᐊᖅᖢᑎᒃ ᑭᓱᓕᒫᖏᓐᓂᒃ 

ᐅᓂᒃᑳᖅᑕᐅᖃᑦᑕᓚᐅᖅᑐᓂᒃ ᑕᐃᒃᑯᓇᙵᑦ ᖃᐅᔨᓚᐅᖅᓯᒪᔪᓂᒃ ᕗᕌᓐᑭᓚᒃᑯᓐᓂᒃ. 

ᐅᓂᒃᑳᖅᑕᐅᓕᓵᖅᑐᓂᒃᑕᐅᖅ, ᐃᓄᐃᑦ ᐅᓂᒃᑳᖅᑐᑦ ᑑᕋᑎ ᐃᐳᕐᒧᑦ ᐅᓂᒃᑳᖅᑐᖃᓚᐅᖅᑐᖅ ᐅᑭᐅᒃᑯᑦ 

ᐊᔪᖅᓯᓯᒪᑎᓪᓗᒋᑦ ᕗᕌᓐᑭᓚᐅᑉ ᐅᒥᐊᕐᔪᐊᖓᓂᒃ ᐊᒻᒪᓗ ᐅᒥᐊᕐᔪᐊᖓᓃᓚᐅᖅᑐᓂᒃ Royal Geographical 

Society Islandᒥ ᐊᑭᙵᖓᓂ ᕿᑭᖅᑕᐅᑉ. ᑖᒃᑯᐊ ᐅᓂᒃᑳᖅᑕᐅᔪᑦ ᑕᑯᔭᐅᔪᓐᓇᖅᑐᑦ. 

  



ᕿᓂᖅᑐᑦ ᒫᓐᓇᐅᓕᖅᑐᖅ 

ᓚᐃᔪᓪ ᑎᒃ, ᖃᐅᔨᓴᖅᑎᓂᒃ ᐊᐅᓚᑦᑎᔨᐅᔪᖅ, ᕗᕌᓐᑭᓚᓐ ᓇᓗᔭᐅᓂᖓ 

 

ᕿᓂᖅᑐᑦ ᒫᓐᓇᐅᓕᖅᑐᖅ 

2008ᖑᑎᓪᓗᒍ ᑲᓇᑕᐅᑉ ᒥᕐᖑᐃᖅᓯᕐᕕᖓᑦ, ᕿᓂᖅᑎᐅᓛᖑᔪᖅ ᑲᓇᑕᐅᑉ ᒐᕙᒪᖓᓂᒃ ᑲᒪᔨᐅᔪᓂᒃ 

ᑲᓇᑕᐅᑉ ᐃᓕᖅᑯᓯᓕᕆᔨᖏᓐᓂᒃ ᐊᒻᒪᓗ ᒥᕐᖑᐃᖅᓯᕐᕕᖕᓂᒃ, ᕿᓂᖅᑎᑦᑎᒃᑲᓐᓂᓕᓚᐅᖅᐳᑦ 

ᐊᓯᐅᓚᐅᖅᑑᖕᓂᒃ ᐅᒥᐊᕐᔪᐊᖕᓂᒃ ᐃᑲᔪᖃᑎᖃᖅᖢᑎᒃ ᑲᓇᑕᐅᑉ ᐃᒫᒃᑯᑦ ᓴᐳᔾᔨᔨᖁᑎᖏᑦ ᐊᒻᒪᓗ 

ᐊᓯᖏᓐᓂᒃ. ᐱᖁᔭᖃᓚᐅᖅᑐᑦ ᐱᒋᐊᖅᑎᑕᐅᓚᐅᖅᑐᒥᒃ ᑕᐃᒪᓐᓇᐃᑦᑐᓂᒃ ᑲᒪᖃᑦᑕᖅᑐᒥᒃ ᒥᓂᔅᑕᒥᒃ ᑕᐃᒃᑯᐊ 

ᑭᕕᕝᕕᒋᓚᐅᖅᑕᖏᒃ ᐃᕆᐸᔅ ᐊᒻᒪᓗ ᑎᐅᕈ ᐃᑦᑕᕐᓂᓴᐅᓂᖏᓐᓂᒃ ᒥᐊᓂᖅᓯᔭᐅᑦᑎᐊᕆᐊᖃᕐᓂᖓ − 

ᒥᐊᓂᖅᓯᕕᒋᔭᐅᕙᒃᑐᓂᒃ ᑖᒃᑯᐊᑐᐊᖅ ᓇᓂᔭᐅᓚᐅᖅᓯᒪᙱᑦᑑᒃ.  

 

ᕿᓂᖅᖢᑎᒃ ᑲᓇᑕᐅᑉ ᒥᕐᖑᐃᖅᓯᕐᕕᖓᑦ ᐃᒪᕐᒥ ᐃᑦᑕᕐᓂᓴᓕᕆᔨᖓᑦ ᓄᑖᓂᒃ ᐃᒪᕐᒧᑦ ᑎᒃᑯᐊᖅᖢᒍ 

ᓂᐱᖃᕐᓂᖏᓐᓄᑦ ᑭᓱᖃᕆᐊᒃᓴᖓᓂᒃ ᖃᐅᔨᔪᓐᓇᕈᑎᒥᒃ ᐊᑐᖅᐸᒃᑐᑦ ᕿᓂᕐᓂᕐᒥᓂᒃ ᐊᒻᒪᓗ ᓂᐱᖓ 

ᐊᓯᔾᔨᓲᖑᔪᒥᒃ ᐱᑕᖃᓕᕌᖓᑦ ᐃᒪᕐᒥ. ᑕᒪᒃᑯᐊ ᐊᑐᖅᖢᓂᔾᔪᒃ ᑲᓇᑕᐅᑉ ᒥᕐᖑᐃᖅᓯᕐᕕᖓᑦ ᐃᒪᕐᒥ 

ᐃᑦᑕᕐᓂᓴᓕᕆᔨᖓᑦ ᕿᓂᖅᑎᖏᑦ, ᐃᑲᔪᖅᑕᐅᓪᓗᑎᒃ ᕕᒃᑑᕆᐊᐅᑉ ᐃᒪᓕᕆᔨᖏᓐᓂᒃ ᓯᓚᑦᑐᕐᓴᕐᕕᖕᒥᒃ, 

ᐅᑭᐅᖅᑕᖅᑐᒥᒃ ᖃᐅᔨᓴᕐᓂᓕᕆᔨᓂᒃ, ᓄᓇᕗᑦ ᒐᕙᒪᖓᓂᑦ, ᑲᓇᑕᐅᑉ ᐃᒪᒃᑯᑦ ᓴᐳᔾᔨᖁᑎᖏᑦ, 

ᐊᓯᐊᓗᖏᓐᓂᒡᓗ ᐃᑲᔪᖅᑕᐅᒐᒥᒃ ᐃᒪᐅᑉ ᐊᑖᓂᒃ ᕿᓂᕈᓐᓇᖅᓯᖃᑦᑕᖅᑐᑦ ᓇᓂᓯᓂᐊᕋᓱᒋᔭᒥᖕᓂᒃ 

ᐅᒥᐊᕐᔪᐊᖕᓂᒃ. ᑎᑎᕋᖅᑕᐅᓯᒪᔪᓂᒃ ᑐᓴᐅᒪᔭᒥᖕᓂᒡᓗ ᐊᑐᖅᖢᑎᒃ, ᓯᑯ ᓯᓚᓗ ᖃᓄᐃᓕᓂᐊᕐᓂᖓᓂᒃ 

ᐊᑐᖅᐸᒃᖢᑎᒃᑕᐅᖅ ᐊᒻᒪᓗ ᖃᐅᔨᓴᖅᑕᐅᕙᖕᓂᖓᓂᒃ ᐃᒪᐅᑉ ᐊᐅᓚᓂᖓᓂᒃ. 2012ᖑᑎᓪᓗᒍ ᕿᓂᓚᐅᖅᑐᑦ 

ᐅᖃᐅᓯᕆᔭᐅᓚᐅᖅᑐᓂᒃ ᑭᕕᕝᕕᒋᔭᐅᓂᕋᖅᑕᐅᓚᐅᖅᑐᓂᒃ ᐃᕆᐸᔅᒥᒃ ᑎᐅᕈᒥᒡᓗ ᑭᒡᓕᓂᕐᒥᒃ ᕿᒪᒃᑕᐅᖕᒪᑎᒃ 

1848ᖑᑎᓪᓗᒍ, ᐊᒻᒪᓗ ᕿᓂᖅᖢᑎᒃ Alexander Straitᑯᑦ ᑎᒃᑕᐅᓇᓱᒋᔭᐅᔪᒃᑯᑦ ᑲᓇᖕᓇᖓᓂ O’Reilly 

Islandᒥ ᑕᑯᔭᐅᓂᕋᖅᑕᐅᓚᐅᖅᓯᒪᔪᖅ ᐃᓄᖕᓂᒃ ᑕᐃᔅᓱᒪᓂ. ᐊᔾᔨᙳᐊᑦ ᐅᓄᖅᑐᑦ ᕿᓂᕈᑎᒋᓚᐅᖅᑕᖏᑦ 

ᐱᓕᕆᓚᐅᖅᑕᖏᓪᓗ ᑲᓇᑕᐅᑉ ᒥᕐᖑᐃᖅᓯᕐᕕᖓᓐᓂᒃ ᐱᑕᖃᕐᒥᔪᖅᑕᐅᖅ ᓇᓗᔭᐅᔪᓂᒃ ᖃᐅᔨᔭᐅᓇᓱᒡᕕᖕᒥ. 

2013 ᐊᓂᒍᖅᓯᒪᓕᖅᑎᓪᓗᒍ ᐅᒥᐊᕐᔪᐊᒃ ᓱᓕ ᓇᓂᔭᐅᓚᐅᙱᑦᑑᒃ ᑲᓇᑕᐅᑉ ᒥᕐᖑᐃᖅᓯᕐᕕᖓᓐᓂᒃ 

ᐃᑲᔪᖅᑎᖏᓐᓂᒡᓗ. ᐅᒥᐊᕐᔪᐊᒃ ᓇᓂᔭᐅᓛᖅᑰᖅᐹᒃ, ᓇᓂᔭᐅᒍᑎᒡᓗ ᓇᓂᓐᓇᔭᖅᐹᒃ?   


